
ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᔫᓂ 6, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᒥᓂᔅᑕ ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, ᑕᐃᕕᑎ 
ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ 
ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, 
ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐅ'ᐳᕋᐃᐊᓐ): Hᐊᕕᐅᔭᖅ ᒪᑐᐃᖅᓯᖁᔭᕋᓗᐊᕋ ᑐᒃᓯᐊᕐᓂᒃᑯᑦ. 
 
>>ᑐᒃᓯᐊᕐᓂᖅ 
 

ᐊᖏᕐᓂᖅ ᒪᓕᒐᒃᓴᓂᑦ 
 
ᒪᓕᒃᓴᖅ 34 - ᒪᓕᒐᖅ ᐋᖅᑭᒋᐊᕈᑕᐅᔪᖅ ᓯᓚᕐᔪᐊᒥ ᓂᐅᕐᕈᑎᖃᕈᓐᓇᕐᓂᕐᒧᑦ ᒪᓕᒐᕐᒧᑦ - ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ - ᐊᖏᖅᑕᐅᓂᖓ 
 
ᒪᓕᒃᓴᖅ 38- ᐃᓚᒋᐊᕈᑎᐅᔪᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᓇᓴᐅᑎᖓ 1. 2003/2004 - ᐱᖓᔪᐊᓐᓂ 
ᐅᖃᓕᒫᖅᑕᐅᓂᖓ - ᐊᖏᖅᑕᐅᓂᖓ 
 
ᒪᓕᒃᓴᖅ 39 - ᒪᓕᒐᖅ ᐋᖅᑭᒋᐊᕆᔾᔪᑦ ᐃᓚᒋᐊᕈᑎᓄᑦ ᒪᓕᒐᓕᐅᖅᑎᓄᑦ ᓄᖅᑲᖅᑐᕐᓯᐅᑎᓄᑦ ᒪᓕᒐᕐᒧᑦ - 
ᐱᖓᔪᐊᓂ ᐅᖃᓕᒫᖅᑕᐅᖓ - ᐊᖏᖅᑕᐅᓂᖓ 
 
ᐅᖃᖅᑎ (ᑐᓵᔨᑎᒍᑦ): ᐅᓪᓛᒃᑯᑦ, ᑲᑎᒪᔩᑦ, ᓯᕗᓕᖅᑎ, ᐃᖅᑲᓇᐃᔭᖅᑏᓪᓗ, ᐊᒻᒪ ᑕᕝᕗᖓ ᑕᑯᔭᖅᑐᖅᓯᒪᔪᑦ 
ᐱᒋᐊᓚᐅᖏᓂᑦᑎᓐᓂ ᐅᑯᐊ ᐅᖃᓕᒫᕈᒪᔪᖓ ᑲᒥᓴᓇᒥᒃ ᓄᓇᕗᒻᒥ ᑎᑎᖅᑲᖅᖓᓂᒃ. 
 
ᐅᖃᖅᑏ, ᑲᒥᓴᓇᐅᓪᓗᖓ ᓄᓇᕗᒻᒥ ᖁᕕᐊᓱᒃᐳᖓ ᐊᖏᕈᑎᖃᕈᓐᓇᕋᒪ ᐱᖁᔭᒃᓴᖅ 34 ᒪᓕᒐᖅ 
ᐋᖅᑭᒋᐊᕈᑕᐅᔪᖅ ᓯᓚᔾᔪᐊᕐᒥ ᑖᒃᑯᐊ ᓂᐅᕐᕈᑎᒋᔭᐅᖃᖅᑕᖅᑐᑦ ᐱᑦᔪᑎᒋᓪᓗᒋᑦ 38 ᐃᓚᒋᐊᕈᑎᒃᓴᐃᑦ ᐊᑭᑐᔫᑎᓄᑦ 
1, 2003-2004 ᐱᖁᔭᒃᓴᖅ 39 ᑖᒃᑯᐊ ᐃᓚᒋᐊᕈᑎᒃᓴᐃᑦ ᓄᖅᑲᑐᖅᓯᐅᑎᒃᓴᓄᑦ ᒪᓕᒐᓕᐅᖅᑎᓄᑦ. 
 
ᑕᐃᒪ ᖁᕕᐊᓱᒃᐳᖓ ᐅᓗᕆᐊᓇᖏᑐᒃᑰᖁᓪᓗᓯ ᐊᒻᒪᓗ ᐊᐅᔭᖃᑦᑎᐊᖁᓪᓗᓯ ᐊᐅᔭᐅᓂᐊᖅᑐᒥ ᓄᓇᑦᓯᓐᓂ. ᐲᑕ 
ᐃᕐᓂᖅ. 
 
>>ᐸᑦᑕᑐᖅᑐᑦ 
 
ᓇᒻᒪ 2 - ᒥᓂᔅᑕᐃᑦ ᐅᖃᐅᓯᖏᑦ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᖕ. 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 

 
ᒥᓂᔅᑕᐃᑦ ᐅᖃᐅᓯᖏᑦ 177-1(6): ᒑᓯᕐᓘᑎᒥᒃ ᐅᑎᕐᕕᐅᓕᕐᓄᑦ ᐱᓇᓱᐊᒐᖅ 

 
ᒥᓂᔅᑕ ᑭᐅᓪᕕᓐ ᐃᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, ᐅᖃᖅᑏ, ᐅᓪᓗᒥ ᑐᓴᖅᑎᑦᑎᔪᒪᔪᖓ 
ᒪᓕᒐᓕᐅᖅᑎᑯᓐᓂᒃ ᓄᓇᕗᑦ ᒐᕙᒪᒃᑯᖏᓐᓂ ᐊᑭᓕᖅᑑᑎᐅᔪᑦ ᒑᓴᓖᒧᑦ. 
 
ᐅᖃᖅᑏ, ᑕᐃᒪ 2,279-ᓂᑦ ᑐᒃᓯᕋᖅᕕᐅᓚᐅᕋᑦᑕ ᒐᓴᓖᕐᓗᑎᒃ ᐱᑦᔪᑎᒋᓪᓗᒍ 2001-ᖑᓚᐅᖅᑐᒥ. ᑖᒃᑯᐊ 83-
ᐳᓴᒋᔭᖏᑦ ᓯᑭᑑᓄᑦ ᐊᒻᒪᓗ 11-ᐳᓴᓐ ᑖᒃᑯᓄᖓ ᐊᐅᓚᐅᑎᓄᑦ ᖃᔭᕆᐊᓄᑦ ᐊᒻᒪᓗᑦᑕᐅᖅ ᕼᓐᑕᓄᑦ 5-ᐳᓴᓐ, 
ᐊᓯᖏᓐᓄᓪᓗ. ᑖᒃᑯᐊ ᑕᒪᒻᒥᓗᒃᑖᖅ ᐊᑭᓕᖅᑕᐅᓯᒪᓕᖅᑐᑦ ᐊᒻᒪᓗ 240-ᓄᑦ ᑖᒃᑯᐊ ᒪᕐᕈᐃᓕᖓᔪᓄᑦ 2-
ᓯᑐᕉᖑᓂᕋᑦᑕᐅᔪᓄᑦ ᓲᕐᓗ ᐊᑭᓕᖅᑐᐃᕙᓪᓕᓇᓱᓚᖓᔪᒍᑦ. ᑖᒃᑯᐊ 2-ᓯᑐᕉᒃᖑᔪᑦ ᐊᐅᓚᐅᑏᑦ ᑕᐃᒪᓐᓇ 
ᐊᒥᐊᖅᑐᓐᓇᐅᓚᐅᖅᑎᓐᓇᒍ ᐱᔭᐅᓚᐅᖅᓯᒪᔪᖅ. 
 
ᑖᒃᑯᐊ ᓯᑭᑑᓄᑦ ᐊᒻᒪᓗᑦᑕᐅᖅ ᕼᓐᑕᓄᑦ ᐊᒻᒪᓗ ᐊᐅᓚᐅᑎᓄᑦ ᐅᒥᐊᓄᑦ ᑕᐃᒪᓐᓇ ᓇᓪᓕᐊᒃᑯᒫᓂᒃ 
ᐃᓱᒪᒃᓴᖅᓯᐅᕈᑕᐅᓯᒪᔪᑦ ᐊᔾᔨᒋᔭᐅᖏᒻᒪᑕ ᑖᒃᑯᓇᙵᑦ 2-ᓯᑐᕉᖑᓂᕋᑦᑕᐅᔪᓂᒃ ᖃᐅᔨᓴᖅᑐᑕ ᖃᐅᔨᓚᐅᖏᓇᑦᑕ 
4-ᓯᑐᕉᖑᓂᕋᑦᑕᐅᔪᓄᑦ. 
 
ᑮᓇᐅᔭᓕᕆᔨᒃᑯᑦ 13-ᓂᑦ ᑐᒃᓯᕋᖅᕕᐅᓯᒪᔪᑦ ᑕᐃᒪᓐᓇ ᑮᓇᐅᔭᓂᒃ ᐊᓯᐅᓯᒪᓂᖏᑦ ᐊᓯᐊᔨᓯᒪᓂᖏᓐᓄᑦ 
ᖔᓯᓖᕐᓗᑎ ᐱᑦᔪᑎᒋᓗᒍ. ᑎᓴᒪᒃᑲᓂᕐᓂᑦᑕᐅᖅ ᑕᐃᒪᓐᓇ ᐊᖏᕈᑎᖃᓐᓂᐊᖅᐳᒍᑦ, ᐊᖏᕈᑎᖃᑉᐸᓪᓕᐊᓇᓱᑉᐳᒍᑦ 
ᑐᒃᓯᕋᖅᓯᒪᔪᓄᑦ. 
 
ᐅᖃᖅᑏ. ᑖᒃᑯᐊ ᐊᑭᓕᖅᑑᑎᒋᕙᑉᐳᑦ ᒐᕙᒪᒃᑯᑦ ᓄᓇᕗᒻᒥ 4 ᒥᓕᐊᓐᑖᓚᒥᒃ ᐊᑐᖅᓯᒪᓕᖅᑯᑦ, ᐊᒻᒪᓗᑕᐅᖅ 
ᑕᐃᒪᓐᓇ ᒑᓴᓖᑕᐅᖅ ᑖᒃᑯᐊ ᐲᔭᖅᑕᐅᒋᐊᖃᖅᓯᒪᒻᒪᑕ ᓄᓇᓕᓐᓂᑦ ᐊᒻᒪᓗᑕᐅᖅ ᓂᐅᕐᕈᑎᒋᔪᓐᓇᖅᓯᒪᖏᓇᑦᑎᒍᑦ 
2 ᒥᓕᐊᓐᑖᓚᕌᖅᓯᒪᓪᓗᑎᒃ. 
 
ᐊᒻᒪᓗᑕᐅᖅ ᐅᑎᖅᑎᓯᒪᓕᖅᑯᒍᑦ 1 ᐊᒻᒪᓗ ᐊᕝᕙᖓ ᒥᓕᐊᓐᑖᓚᓂᒃ ᓇᓪᓕᐅᒃᑯᒫᓕᕆᔨᒃᑯᓐᓂᑦ ᐊᒻᒪᓗᑕᐅᖅ 
ᑖᐃᒪᓐᓇ ᐋᖅᑭᒃᓱᐃᒍᒪᕗᒍᑦ ᒑᓯᓖᑦᑕᖅᕕᒋᔭᑦᑎᓐᓂᒃ 
 
ᐅᖃᖅᑏ, ᑕᒪᓐᓇ ᐊᑭᓕᖅᑑᑎᓂᒃ ᒪᑐᓯᒪᓕᖅᑯᖅ ᐊᒻᒪᓗᑕᐅᖅ ᓄᑖᓂᒃ ᑐᒃᓯᕋᖅᕕᐅᒍᑦᑕ ᓄᓇᕗᑦ ᒐᕙᒪᒃᑯᖏᓐᓂᒃ 
ᐱᓇᓱᒍᓐᓇᕐᓂᐊᖅᐳᑦ. 
 
ᐱᔭᕇᓪᓗᖓ ᖁᔭᓐᓇᒦᑉᐳᖓ, ᑖᒃᑯᐊ ᐅᑕᖅᑭᑎᐊᖅᓯᒪᒻᒪᑕ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᓇᒻᒪ 2 - ᒥᓂᔅᑕᐃᑦ ᐅᖃᐅᓯᖏᑦ, ᒥᓂᔅᑕ ᑲᑦᑐᒃ. 

ᒥᓂᔅᑕᐃᑦ ᐅᖃᐅᓯᖏᑦ 178-1(6): ᓄᓇᕗᒥ ᓇᒻᒥᓂᖃᖅᑐᓄᑦ ᐃᑲᔫᑎᑎᒍᑦ ᑳᓐᑐᕌᓂᑦ 

ᐅᕐᓂᕐᓗᖅᑐᓕᕆᔨᒃᑯᑦ ᑐᓴᒐᒃᓴᖓᑦ 
 
ᒥᓂᔅᑕ ᐲᑕ ᑲᑦᑐᒃ: ᖁᔭᓐᓇᒦᒃ ᐅᖃᐅᖅᑏ, ᐅᖃᖅᑏ, ᑐᓴᖅᑎᑦᑎᔪᒪᔪᖓ ᑲᑎᒪᔨᐅᔪᓂᒃ ᑖᓐᓇ ᓄᓇᕗᒻᒥ 
ᓇᒻᒥᓂᖃᑦᑐᑦ ᑲᓐᑐᕌᒃᑎᑦᑎᓂᕐᒧᑦ ᐊᔪᐃᓐᓇᕈᑕᐅᔪᑦ ᑲᑎᒪᔨᖏᑦ ᐱᑦᔪᑎᒋᓪᓗᒋᑦ ᒪᓕᒐᖓ 18.0, ᑖᒃᑯᐊ NNI 
ᐊᑐᐊᒐᕆᔭᐅᔪᒥᒃ ̀ᑖᒃᑯᐊ ᐊᔪᐃᓐ̀ᓈᖅᑐᑦ ᑲᑎᒪᔨᖏᑦ ᓄᓇᕗᒻᒥ ᒐᕙᒪᒃᑯᖏᓐ̀ᓃᖔᖅᓯᒪᔪᑦ ᐊᒪᓗᑦᑕᐅᖅ ᓄᓇᕗᒻᒥ 
ᓇᒻᒥᓂᖅ ᐱᓕᕆᕝᕕᓖᑦ ᑲᑎᒪᔨᒃᑯᖏᓐᓂᒃ ᑲᑎᒪᔨᐅᖃᐅᑦᑐᑦ ᑖᒃᑯᐊ ᐋᖅᑭᒃᓯᔨᐅᖃᑦᑕᖅᑐᑦ ᒪᓕᒐᒃᓴᖏᓐᓂᒃ.  
 
ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᓄᓇᕗᑦ ᑐᓐᖓᕕᒃᑯᓪᓗ ᐊᖏᖃᑎᒌᔅᓯᒪᔪᑦ ᐅᖃᐅᔾᔪᐃᔨᐅᖃᑦᑕᕐᓂᖏᑦ 
ᖃᐅᔨᒪᑎᐅᖃᑦᑕᕐᓂᖏᑦ ᖃᓄᑎᒋ ᐃᓕᖅᑯᓯᕆᔭᐅᓂᐊᖅᑐᓂᓪᓗ ᑳᓐᑐᕌᖃᖅᑎᑦᑎᓂᕐᒧᑦ ᐊᔪᐃᓐᓈᕐᓂᕐᒧᑦ 
ᑲᑎᒪᔨᖏᑦ. ᖁᓖᑦ ᑖᒃᑯᐊ ᑲᑎᒪᔨᓐᖑᕋᓱᐊᖅᓯᒪᔪᑦ ᑖᒃᑯᓄᖓ, ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᓄᓇᕗᑦ ᑐᓐᖓᕕᒃᑯᓪᓗ 
ᑭᒡᒐᑐᖅᑎᖏᑦ ᕿᒥᕐᕈᓂᐊᖅᐳᑦ ᑐᒃᓯᕋᖅᓯᒪᔪᓂᒃ ᑲᑎᒪᔨᓐᖑᕈᒪᓂᕐᒧᑦ ᑕᒪᓐᓇ ᕿᒥᕐᕈᔭᐅᓂᐊᖅᑎᓪᓗᒍ ᓄᓇᕗᒻᒥ 
ᓇᒻᒥᓂᖃᖅᑐᓄᑦ ᐃᑲᔫᑎᒧᑦ ᒪᓕᒐᕐᒥᑦ. 
 
ᓯᕗᓂᔅᓴᐅᓂᐊᖅᑐᒥᑦ ᑐᓴᖅᑎᑦᑎᖃᑦᑕᕐᓂᐊᖅᐳᒍᑦ ᑲᑎᒪᔨᓐᖑᖅᐸᑕ, ᖁᔭᓐᓇᒦᒃ ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᓈᓴᐅᑖ 2, ᒥᓂᔅᑕᐃᑦ ᐅᖃᐅᓯᖏᑦ. ᓱᓕ ᒥᓂᔅᑕᐃᑦ ᐅᖃᐅᓯᖏᑦ ᐱᑕᖃᖅᐹᑦ. ᓈᓴᐅᑖ 3. 
ᑲᑎᒪᔩᑦ ᐅᖃᐅᓯᖏᑦ. ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᕼᐊᕕᐅᔭᖅ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 579-1(6): ᖁᕕᐊᓲᑎᖃᕐᓂᖅ ᓄᓇᕗᑦ ᐅᓪᓗᖓᓂ ᐃᖃᓗᑦᑑᑦᑎᐊᕐᒥ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖄᕐᔪᒍᒪᑐᐃᓐᓇᖅᑐᖓ ᐃᖅᑲᐃᑎᑦᑎᒋᐊᕐᓗᖓ ᑲᑎᒪᔨᓄᑦ. 
ᓄᓇᕗᒥᐅᓕᒫᓄᓪᓗ ᐅᖃᕈᒪᓪᓗᖓ ᖁᕕᐊᓱᒍᑎᖃᕐᓂᐊᕋᑦᑕ ᓄᓇᕗᑦ ᐅᓪᓗᖓᓂ ᖁᕐᓗᖅᑑᕐᒥ. 
ᑎᑭᑦᑐᖃᕈᓘᔭᕐᓂᐊᕐᒪᑦ ᓄᓇᑦᓯᐊᕐᒦᓐᖔᖅᑐᓂᑦ, ᐊᓛᔅᑲᒥᓪᓗ. ᑕᐃᒪ ᖁᕕᐊᓱᕈᓘᔭᕐᓂᐊᖅᐳᒍᑦ ᔪᓚᐃᖑᓂᐊᖅᑐᒥ 
ᑕᐃᒪ ᐃᓚᐅᒍᒪᒍᔅᓯ ᖁᕐᓗᖅᑑᕐᒧᑦ ᐃᓚᐅᔭᖅᑐᕈᓐᓇᕐᓂᐊᖅᐳᓯ ᖁᕕᐊᓱᒋᐊᖅᑐᖃᑕᐅᓗᓯ. ᔪᓚᐃ 9-ᖑᓕᖅᐸᑦ. 
ᖁᔭᓐᓇᒦᒃ, ᐅᖃᖅᑏ. ᐳᒃᑭᕐᓇᖅ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐳᑭᕐᓇᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 580-1(6): ᓇᓐᓄᒍᓐᓇᖅᓯᓂᐊᓕᕐᓂᖅ ᒪᒃᓚᓐᑎᒃ ᑭᒻᒨᑎᐊᓂ 
 
ᐳᒃᑭᕐᓇᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᕐᒥᑦ ᑭᖑᓪᓕᖅᐹᖅᓯᐅᓕᕋᑦᑕ ᐅᓪᓗᒥ ᖃᒪᓂᖅᑐᐊᕐᒥᐅᑦ 
ᖁᔭᓐᓇᒦᖅᐸᒃᑲ, ᐊᖏᔪᐊᓗᒻᒥᒃ. ᑕᐃᒪᓗ ᐃᓪᓗᕋ ᒪᓕᒐᓕᐅᖅᑎᖓᑦ ᖃᒪᓂᖅᑐᐊᕐᒥᐅᑦ ᐊᒃᓱᕉᑎᖃᖅᓯᒪᒻᒪᑦ 
ᑕᒪᐅᓐᖓᖅᓯᒪᑎᓪᓗᑕ, ᑐᓐᖓᓇᖅᑎᑦᑎᔪᓐᓇᖅᑎᑕᐅᒻᒪᑦ ᑕᒪᐅᓐᖓᖅᓯᒪᑎᓪᓗᑕ ᖁᔭᓐᓇᒦᖅᑐᒍ.  

ᐅᖃᖅᑏ, ᐅᓪᓗᒥ ᓇᖏᖅᓯᔪᒪᒐᒪ ᐅᖃᕈᒪᓪᓗᖓ ᖁᕕᐊᓲᑎᖃᖅᑐᖓ ᑐᓴᖅᑎᑕᐅᖃᑖᓚᐅᕋᒪ ᒪᒃᓚᓐᑎᒃ ᑭᒻᒨᑎᐊ 
ᓄᓇᖓᓂᑦ. ᓇᓐᓄᑦᑕᐃᓕᒋᐊᖃᕐᓂᐅᔪᖅ ᐲᖅᑕᐅᑕᐃᓐᓇᕆᐊᖃᓕᕐᓂᖓᓂᒃ. ᐅᖃᖅᑏ, ᐊᕐᕌᒎᒃ ᒪᕐᕉᓕᖅᑑᒃ 
ᐅᖅᓲᖅᑑᕐᒥᐅᑦ ᐊᒻᒪ ᐃᖃᓗᑦᑑᑦᑎᐊᕐᒥᐅᑦ ᓇᓐᓄᑦᑕᐃᓕᑎᑕᐅᓯᒪᒻᒪᑕ ᒪᒃᓕᓐᑕᓐ ᑕᕆᐅᖓᓂ. ᑭᖑᓂᑦᑎᓐᓂᑦ,  
 
ᐅᖃᖅᑏ, ᐅᖅᓱᖅᑑᕐᒥᐅᑦ ᓇᓄᕐᓂᑦ ᑮᓇᐅᔭᓕᕐᔪᐊᕐᓄᑦ ᓇᓐᓂᖃᖅᑎᑦᑎᖃᑦᑕᖅᓯᒪᒐᓗᐊᕐᒪᑕ 
ᑮᓇᐅᔭᓕᐅᕈᑎᒋᓇᓱᐊᖅᑐᒋᑦ. ᓇᓗᓐᖏᑦᑐᖓ ᖁᕕᐊᓱᓐᓂᐊᓕᕐᒪᑕ ᓄᖅᑲᖓᑎᑦᑎᓂᐅᔪᖅ 
ᐲᖅᑕᐅᑐᐃᓐᓇᕆᐊᖃᓕᕐᓂᖓᓂᑦ. ᓇᓐᓄᒍᓐᓇᖅᑎᑕᐅᓂᐊᕐᓂᖏᑦ ᐅᖅᓱᖅᑑᕐᒥ ᐱᖓᓱᓂᑦ ᓇᓗᓇᕈᓐᓃᕐᒪᑦ 
ᑕᒪᓐᓇ. ᑐᖄᖓᓪᓚᕆᓐᓂᐊᓐᖏᑦᑐᔅᓴᐅᔫᒐᓗᐊᖅ ᑮᓇᐅᔭᓕᕐᔪᐊᕐᓂᑦ ᓇᓐᓂᐊᖅᑎᑦᑎᓂᕐᒧᑦ.  
 
ᐅᖃᖅᑏ, ᐱᒻᒪᕆᐅᒻᒪᑦ ᐊᖑᓇᓱᑦᑎᓄᑦ ᖃᐅᔨᒪᔭᒥᓐᓂᑦ, ᐃᓕᓐᓂᐊᖅᑎᑦᑎᒋᐊᖃᕐᓂᕐᒥᑦ ᐊᖑᓇᓱᓐᓂᕐᒥᑦ ᐊᒻᒪᓗ 
ᓇᓐᓂᐅᕐᓂᕐᒥᑦ, ᖃᐅᔨᒪᓕᕆᐊᖃᕐᓂᖏᑕᓗ ᖃᓄᖅ ᐊᑐᖅᑕᐅᒋᐊᖃᕐᒪᖔᑕ ᐊᒻᒪᓗ ᖃᓄᖅ 
ᐱᓕᕆᐊᖑᒋᐊᖃᕐᒪᖔᑕ ᓇᓄᐃᑦ ᓂᕿᖏᑦ ᐊᒥᖏᓪᓗ. 
 
ᐅᖃᖅᑏ, ᑕᐃᒃᑯᐊ ᓂᕈᐊᖅᑎᒋᔭᒃᑲ ᖁᔭᓐᓇᒦᕈᑎᒋᕙᒃᑲ ᐊᒻᒪᓗ ᖁᔭᓐᓇᒦᖅᑐᖓ ᖁᕕᐊᓱᓐᓂᐊᖅᑐᒍ 
ᓇᓄᖅᑐᕈᓐᓇᖅᑎᑕᐅᓂᐊᓕᕋᑦᑕ ᓇᓗᓇᕈᓐᓃᖅᑐᖅ ᐱᖓᓱᓂᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᖏᑦ. ᐃᖅᑭᑦᑐᖅ.  
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 581-1(6): ᐃᒡᓗᓕᒻᒥᒃ ᐃᒃᐱᐊᖅᔪᒻᒧᑦ ᕿᒧᒃᓯᖃᑦᑕᐅᑎᔪᑦ 
 
ᐃᖅᑭᑦᑐᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᖃᒪᓂᖅᑐᐊᕐᒥᐅᑦ ᖁᔭᓐᓇᒦᒃ ᑕᒫᓂ ᑲᒪᒋᔭᐅᑦᑎᐊᕋᑦᑕ. ᐅᖃᖅᑏ, 
ᐅᐱᒍᓱᒍᒪᓪᓗᖓ ᓄᓇᕗᒻᒥ ᕿᒧᔅᓯᐅᔾᔭᐅᖃᑦᑕᖅᑐᑦ ᑕᐅᕙᓂ ᕿᑭᖅᑖᓗᒻᒥ ᐅᐱᕐᖓᔅᓵᖅ. 
 
ᐃᓪᓗᓕᒻᒥᑦ ᐃᑉᐱᐊᕐᔪᒻᒧᑦ ᐃᖏᕐᕋᓚᐅᕐᒥᒻᒪᑕ. ᑖᒃᑯᐊ ᐱᒃᑯᒋᑦᑎᐊᖅᑕᒃᑲ ᐃᖏᕐᕋᑦᑎᐊᓚᐅᕐᒪᑕ. ᐃᓪᓗᓕᒻᒥᐅᑕᖅ 
ᓵᒻᓴᓐ ᖃᓐᖑᖅ ᓯᕗᓪᓕᖅᐹᖑᓚᐅᕐᒪᑦ ᐊᒻᒪ ᓇᐅᔮᕐᒥᐅᑕᕐᒥᒃ ᖃᐅᔨᒪᔭᐅᑦᑎᐊᕐᒥᔪᖅ ᑕᐃᕕᑎ ᑐᒃᑐᕐᔪᒃ 
ᑐᖏᓕᕆᔭᐅᓪᓗᓂ. ᐃᓪᓗᓕᒻᒥᐅᑕᒃᑲᓐᓂᖅ ᑏᒪᓐ ᐊᕕᓐᖓᖅ ᐱᖓᔪᒋᔭᐅᓪᓗᓂ ᐊᒻᒪ ᓴᓂᕋᔭᒻᒥᐅᑕᖅ ᐲᑕ 
ᓯᐊᑯᓗᒃ ᑎᓴᒪᒋᔭᐅᓪᓗᓂ. 
 
ᑖᒃᑯᐊ ᕿᒥᒃᓯᐅᔾᔪᐊᖅᑐᓂᒃ ᓯᕗᓪᓕᖅᐹᖑᔪᑦ ᑮᓇᐅᔭᑦᑕᑎᑕᐅᓚᐅᕐᒪᑦ. ᐊᒻᒪ ᑕᒪᓐᓇ ᓄᖅᑲᖏᒻᒪᑦ ᐊᒻᒪ ᓄᓇᕗᒻᒥ 
ᑐᙵᕕᒃᑯᑦ ᑎᒥᖁᑎᖏᓗ ᓄᓇᕗᑦ ᒐᕙᒪᒃᑯᓪᓗ ᑖᒃᑯᓄᖓ ᐃᑲᔪᕐᓯᖃᑦᑕᕈᓐᓇᕐᓯᒻᒪᑕ ᕿᒧᒃᓯᐅᕐᔪᐊᖅᑐᓄᑦ 
ᖁᕕᐊᓱᒍᑎᒋᑦᑎᐊᖅᑕᕋ ᖃᐅᔨᒪᓂᐊᕆᓪᓗᓯ ᐊᕐᕌᒍ ᑕᐃᒃᑯᐊ ᐃᖏᕐᕋᓛᕐᒥᒻᒪᑕ ᑭᓯᐊᓂᖃᕐᒪᑦ ᐃᓄᐃᑦ 
ᕿᒥᓪᓚᒃᑕᖏᓐᓂᒃ ᑕᐃᒃᑯᐊ ᐊᑐᕋᓱᖃᑦᑕᕐᒪᑕ ᑕᒪᒃᑯᐊ ᐃᓄᐃᑦ ᕿᒻᒥᓚᒃᑕᖏᑦ ᓄᖑᑕᐅᖁᔭᐅᙱᒻᒧᑦ 
ᐅᐱᒋᔭᐅᖁᔭᐅᒧᑦ ᑕᐃᒃᑯᐊ ᖁᕕᐊᓱᖃᑎᒋᔭᒃᑲᑦ ᑭᓯᐊᓂ ᑏᒪᓐ ᐊᕕᙵᖅ ᓇᓪᓕᒋᒐᓗᐊᖅᐸᕋ 
ᖁᕕᐊᓇᙱᑦᑐᕐᓯᐅᓚᐅᕐᒪᑦ. ᖁᔭᓐᓇᒦᒃ, ᐅᖃᖅᑎ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓯᕗᓕᖅᑎ ᐅᑲᓕᖅ. 

ᒪᓕᒐᓕᐅᖅᑏᑦ ᐅᖃᐅᓯᖓᑦ 582-1(6): ᐅᐱᒍᓱᓐᓂᖅ ᐊᒻᒪ ᖁᔭᓕᓂᖅ ᖃᒪᓂᖅᑐᐊᕐᒥᐅᓂᑦ 
 

ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᑭᖑᓪᓕᖅᐹᕆᓕᕐᒥᒐᑦᑎᒍᑦ ᑕᒫᓂ ᑲᑎᒪᓂᑦᑎᓐᓂ 
ᑖᒃᑯᐊ ᖃᒪᓂᑦᑐᐊᕐᒥᐅᑦ ᖁᔭᓇᒦᕕᔾᔪᐊᕈᒪᑐᐃᓐᓇᖅᑕᒃᑲ ᑐᙵᓱᑦᑎᑕᐅᑦᑎᐊᕐᓯᒪᒐᑦᑕ ᑕᒫᓂ. 
 
ᐊᒻᒪᓗ ᐅᓐᓄᒃ ᐅᓐᓄᐊᕈᓯᑎᑕᐅᑲᓐᓂᓚᐅᕋᒪ ᖁᕕᐊᓇᖅ ᖁᔭᓐᓇᒦᒻᒪᕆᒃᐸᒃᑲ ᐊᒻᒪᓗ ᐅᖃᖅᑎ ᓵᓚᒋᓚᐅᕐᒥᒐᒃᑯᑦ  
ᐱᓐᖑᐊᖅᑐᑯᓘᑎᓪᓗᑕ ᖁᕕᐊᓱᕝᕕᔾᔪᐊᑲᓐᓂᒻᒪᕆᑦᑐᖓ ᒪᒥᐊᓇᐅᕋᓗᐊᖅ ᓴᓚᒃᓴᖃᕆᐊᖃᓚᐅᕐᒥᒐᒪ 
ᖁᔭᓐᓇᒦᒪᕆᑉᐸᒃᑲ ᑖᒃᑯᐊ ᐃᓐᓇᑯᓗᐃ ᑐᓐᖓᓱᑦᑎᑦᑎᕐᓯᐊᓯᒪᒻᒪᕆᒻᒪᑕ ᐊᒻᒪᓗ ᑕᒪᒃᑯᐊ ᒪᒃᑯᑦᑐᑦᑯᓗᐃᑦ ᐊᒻᒪᓗ 
ᑖᓐᓇ ᑭᒡᒐᖅᑐᖅᑎᖓ ᒋᓕᓐ ᒪᒃᓖ ᐃᑲᔪᕕᔾᔪᐊᕐᓯᒪᒻᒪᑦ ᐊᒻᒪᓗ ᐊᓪᓚᑦ ᓄᓇᓯᐅᑎᖓᓂᒃ ᐋᒃᓯᒪᓚᐅᕐᒥᒐᒃᑯᑦ 
ᖁᔭᓐᓇᒦᕐᒥᔭᕋ. ᖁᔭᓐᓇᒦᒃ. ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 583-1(6): ᖃᐅᓱᐃᑦᑐᒥ ᑲᑎᒪᒋᐊᖅᑐᒃᓴᑦ ᓯᑎᐱᕆᒥ 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᐅᓪᓚᖅ ᓇᖏᕐᓯᔾᔪᑎᖃᖅᑐᖓ ᖁᔭᓕᔪᒪᓪᓗᖓ ᐅᑯᐊ ᒪᓕᒐᓕᐅᖅᑎᐅᖃᑎᒃᑲ 
ᐊᖏᕐᓯᒪᒻᒪᑕ ᑕᑉᐸᐅᖓ ᖃᐅᓱᐃᑦᑐᒧᑦ ᑲᑎᒪᔭᖅᑐᕐᓂᐊᕐᓗᑎᒃ ᓯᑎᒻᐱᕆᒥ. ᓯᑎᒻᐱᕆ ᐱᒋᐊᕐᓂᕈᔪᐊᓂ ᑕᐃᒃᑯᐊ 
ᖃᐅᔨᒪᒻᒪᑕ ᓄᓇᓕᑦ ᖃᐅᓱᐃᑦᑐᕐᒥᐅᑦ ᓂᕆᐅᑦᑐᑦ ᒪᐃᔭᖓ ᖃᐅᔨᒪᒐᒥ ᑐᓐᖓᓱᑦᑎᑦᑎᐊᕈᒪᔭᒃᑲ ᐊᒻᒪ 
ᑕᑯᓚᐅᕐᓯᒪᓐᖏᑕᒃᓯᓐᓂᒃ. 
 
ᐃᒻᒪᖃ ᐃᓚᖓᓂ ᑕᑯᖃᑦᑕᕐᓂᐊᖅᑐᓯ ᑕᑉᐸᐅᖓᕈᓯ ᓯᑎᒻᐱᕆᒥ ᖃᓄᖅ ᓂᓪᓚᓱᑦᑎᒋᓛᕐᒪᖓᖅ 
ᖃᐅᔨᒪᓐᖏᒃᑲᓗᐊᖅᑐᖓ ᑭᓯᐊᓂᓕ ᑐᓐᖓᓱᑦᑐᐃᓐᓇᐅᓚᖅᐳᓯ ᐊᒻᒪᓗ ᖃᐅᓱᐃᑦᑐᕐᒥᐅᑦ ᖃᐅᔨᒪᓕ 
ᑎᑭᑦᑐᖃᕐᓂᐊᕐᓂᖓᓂᒃ ᑖᒃᑯᓂᖓ ᒪᓕᒐᓕᐅᖅᑎᓂᒃ ᑕᕝᕙᓃᑦᑐᓂᒃ. ᖁᔭᓐᓇᒦ. ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏ ᐅᖃᐅᓯᖏᑦ. ᒥᓂᔅᑕ ᐃᖕ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 584-1(6): ᖁᔭᓕᓂᖅ ᖃᒪᓂᖅᑐᐊᕐᒥᐅᓂᑦ 
 
ᒥᓂᔅᑕ ᑭᐅᓪᕕᓐ ᐃᖕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦ. ᐅᕙᖓᑦᑕᐅᖅ ᑕᕝᕙ ᑭᖑᓪᓕᖅᐹᒥᒃ ᑲᑎᒪᓕᖅᑎᓪᓗᑕ 
ᖁᔭᓐᓇᒦᕈᒪᔭᒃᑲ ᐃᓐᓇᐃᑦ ᒪᑯᑦᑐᑦ ᐃᓐᓇᑐᖃᐃᓪᓗ ᑐᓐᖓᓱᑦᑎᑕᐅᑦᑎᐊᕐᓯᒪᒐᑦᑕ ᑎᒻᒥᓲᕐᒥᑦ ᑎᑭᑐᐊᕋᑦᑕ ᐊᒻᒪᓗ 
ᒥᔅᑕ ᒪᒃᓖᓐ ᑐᓐᖓᓱᑦᑎᑦᑎᓯᒪᒻᒪᑦ ᖃᓄᑐᐃᓐᓇᖅ ᐱᔪᒪᔭᑦᑎᓐᓂᒃ ᐃᑲᔪᕐᓯᒪᒻᒪᑦ ᖃᓄᑐᐃᓐᓇᕐᓗ 
ᐱᓐᖑᐊᕈᓗᔭᖅᑎᓪᓗᑕ ᑕᕝᕙᓂᑎᓪᓗᑕ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓱᓕ ᒪᓕᒐᓕᐅᖅᑏᑦ 
ᐅᖃᐅᓯᒃᓴᖃᖅᐸᑦ. ᐊᓇᕈᐊᖅ. 

ᒪᓕᒐᓕᐅᖅᑏᑦ ᐅᖃᐅᓯᖓᑦ 585-1(6): ᐱᒃᑯᒍᒧᓪᓕᖅ ᐃᓕᓐᓂᐊᓂᕐᒥᒃ ᐃᓱᓕᑦᑎᐊᖅᑐᓂᑦ 
 
ᐊᓇᕈᐊᖅ: ᖁᔭᓐᓇᒦᒃ ᐅᖃᖅᑏ. ᖁᔭᒋᔪᒪᒻᒥᔭᒃᑲᑦᑕᐅᖅ ᖃᒪᓂᖅᑐᐊᕐᒥᐅ ᑐᓐᖓᓱᑦᑎᑕᐅᖏᓐᓇᓲᖑᒐᒪ 
ᑕᕝᕗᓐᖓᕋᖓᑦᑕ. ᑭᓯᐊᓂᓕ ᑕᐃᒪ ᐃᓕᓐᓂᐊᕋᓂᓴᖅᑐᓂᒃ ᐅᐱᒍᓱᒍᒪᓪᓗᖓ ᐅᐱᕐᖓᒃᓴᖅ ᐱᐊᓂᓚᐅᖅᑐᓂᒃ 
ᑖᒃᑯᐊ ᑲᖏᖅᖠᓂᕐᒥ ᐊᐅᓚᑦᓯᓂᕐᒥ ᑎᑎᕋᕐᕕᒻᒥ ᐃᓕᓐᓂᐊᕋᓂᓚᐅᖅᑐᑦ ᐅᑭᐅᖅ ᑖᒃᑯᐊ ᐅᖃᐅᓯᕆᓂᐊᖅᐸᒃᑲᑦ 
ᑖᒃᑯᐊ ᓇᓗᓇᐃᒃᑯᑕᖅᑖᖅᑐᑦ ᑐᕋᐃᓯ ᐊᖅᑲᑦᓯᐊᖅ, ᐳᕙᓚ ᑑᑕᓐᓄᐊᖅ, ᑐᕋᐃᓯ ᐊᖅᑲᑦᓯᐊᖅ, ᒥᑦᑎᒪᑕᓕᒻᒥᑦ ᐊᒻᒪ 
ᐳᕙᓚ ᑑᑕᓐᓄᐊᖅ ᑲᖏᖅᖠᓂᕐᒥ. 
 
ᐊᒻᒪᓗ ᑕᒃᑯᐊ ᓇᓗᓇᐃᒃᑯᑖᖅᑕᖅᑯᑦ ᒧᕋᐃᔭ ᐊᓕᔭᖅ ᑲᖏᖅᖠᓂᕐᒥᑦ, ᐃᒪᓕ ᐊᖓᓕᖅ, ᑲᖏᖅᖠᓂᕐᒥ, ᓕᓐᓯ 
ᐊᖑᑎᐊᓗᒃ ᓴᓪᓕᒥ, ᐅᕌᓐ ᐸᐃᓕ, ᑲᖏᖅᖠᓂᕐᒥᒃ, ̀ᓴᓕ ᕼᐃᒃᔅ, ᑲᖏᖅᖠᓂᕐᒥᒃ, ᓯᐅᑕᓐ ᑲᔅᓚᒃ, ᖃᒪᓂᖅᑐᐊᒥᒃ, 
ᐋᓐᔨ ᑯᑉᓗᐃᑦᑐᖅ, ᑲᖏᖅᖠᓂᕐᒥᒃ, ᑭᐅᕋᓐ ᒪᒃᕈᐊᕆ, ᑲᖏᖅᖠᕐᓂᒥᒃ, ᑕᐃᓯ ᐸᓕᔪᖅ ᐸᓐᓂᐅᖅ, ᓴᓪᓕᒥᒃ,  
ᐃᓕᓐᓂᐊᖅᑐᖅ ᑖᕙᓐᖓᑦ ᐃᓕᓐᓂᐊᖅᑐᑦ ᑕᕆᐅᑉ ᐊᑭᐊᓂᒃ. ᐊᒻᒪᓗ ᓯᐅᕋ ᑕᐸᑦᑎ, ᑲᖏᖅᖠᓂᕐᒥᒃ. 
 
ᑖᒃᑯᐊᓗ ᓵᓪᓚᑦ ᕼᐃᒃᔅᓗ, ᐊᒻᒪᓗ ᑭᐅᕋᓐ ᒪᒃᓛᕐᑎ, ᐃᓕᑕᕆᔭᐅᑦᑎᐊᓚᐅᖅᑐᑎᒃ. ᑖᒃᑯᐊ ᐃᓕᓐᓂᐊᕌᓂᓚᐅᕐᒪᑕ 
ᐅᐱᓐᖓᒃᓵᖅ. ᑕᐃᑯᓂ ᓯᓚᑦᑐᖅᓴᕐᕕᒻᒥ. ᑕᒪᒃᑯᓂᖓ ᐊᐅᓚᑦᑎᓂᕐᒥᒃ, ᐅᐱᒋᔪᒪᓪᓗᒋᑦ ᓇᓗᖏᑦᑐᖅ ᓄᓇᕗᑦ 
ᒐᕙᒪᖓᓐᓂ ᐃᓂᖃᓕᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 586-1(6): 7 ᓄᑖᑦ ᑯᐊᐸᒧᑦ ᑲᑎᒪᔨᒃᓴᐃᑦ ᓂᕈᐊᖅᑕᐅᔪᑦ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒫᓐᓇ ᐅᖃᖅᑑᒐᓗᐊᑦ ᒪᓕᒐᓕᐅᖅᑏᑦ, ᐅᖃᓲᖑᒻᒪᑦ 
ᐃᔨᕋᑦᑑᑕᐅᖏᑦᑐᖅ ᖃᒪᓂᖅᑐᐊᒥᑦ ᑖᓐᓇ ᒪᓕᒐᓕᐅᖅᑎᐅᔪᖅ ᑕᐃᒪᓐᓇ ᐅᖃᕋᔪᒻᒪᑦ ᑕᕝᕙᓂᓗ ᑭᖑᓪᓕᖅᐹᒥ 
ᑲᑎᒪᔾᔪᐊᓕᖅᑎᓪᓗᑕ ᐅᓪᓗᒥ ᖃᒪᓂᖅᑐᐊᒥ. ᒫᓐᓇᐅᔪᖅ ᖁᔭᓐᓇᒦᕈᒪᓪᔭᕋ ᑖᓐᓇ ᒪᓕᒐᓕᐅᖅᑎᐅᖃᑎᒋᔭᕗᑦ 
ᐊᒃᓱᑦᑎᐊᖅ ᐃᖅᑲᓇᐃᔭᑦᑎᐊᖅᓯᒪᒻᒪᑦ ᑐᓐᖓᓱᒃᑎᑎᓪᓗᓂ ᐅᕙᑦᑎᓐᓂᒃ ᖃᒪᓂᖅᑐᐊᕐᒥ ᐊᒻᒪᓗᑕᐅᖅ ᑖᒃᑯᐊ 
ᖃᒪᓂᖅᑐᐊᕐᒥᐅᑕᐅᔪᑦ ᖁᔭᓐᓇᒦᕈᒪᔭᒃᑲ ᐊᒻᒪ ᐊᒃᑲᒐ ᔮᒃ, ᑖᓐᓇ ᐃᖃᓪᓕᐊᑎᑦᑎᔪᐊᓘᖃᑦᑕᓚᐅᕐᒪᑦ ᐅᕙᑦᑎᓐᓂᒃ 
ᖁᔭᓐᓇᒦᖅᐸᕋ ᐃᖅᑲᓇᐃᔭᕋᓗᐊᖅᑎᓪᓗᒍ ᑕᐅᓄᖓ ᐃᖃᓪᓕᐊᑎᑦᑎᖃᑦᑕᓚᐅᕐᒪ.. 
 
ᐅᖃᖅᑏ, ᑐᓴᕈᒥᓇᖅᑐᓂᒃ ᓴᖅᑭᑦᑎᒍᒪᒐ ᒪᓕᒐᓕᐅᖅᕕᐅᑉ ᐃᓗᐊᓂ ᒪᐃᑦ 21, 2003-ᖑᑎᓪᓗᒍ, 7-ᐸᖑᔪᑦ 
ᑕᐃᒃᑯᐊ ᓂᕈᐊᖅᑕᐅᓚᐅᕐᒪᑕ ᐃᖃᓗᓐᓂ ᑯᐊᐸᐅᓂᐊᖅᑐᑦ ᑲᑎᒪᔨᒋᓂᐊᖅᑕᖏᑦ. ᒥᐊᓕ ᐃᐊᓚᓐ ᑖᒻᒪᔅ, ᐃᓕᓴᐱ 
ᓯᐅᑎᐊᐱᒃ, ᐅᓖᐱᑲ ᒪᐃᒃ, ᒧᓯᓯ ᕿᓚᕝᕙᖅ, ᒪᐃᒃ ᐃᕐᓂᖅ, ᓄᐊ ᓵᒋᐊᖅᑐᖅ ᐊᒻᒪ ᑳᒻ ᒪᒍᕆᒐ. 
 
ᐅᖃᖅᑏ, ᑖᒃᑯᐊ ᓄᑖᒥᒃ ᑯᐊᐸᒃᑯᑦ ᓂᐅᕕᕐᕕᖓᓂᒃ ᒪᑐᐃᖅᓯᓂᐊᕐᒪᑕ ᖃᐅᔨᒪᒐᑦᓰᓛᒃ ᑯᐊᐸᒃᑯᑦ ᑕᐃᒃᑯᐊ 
ᑕᐅᑐᓐᖑᐊᖃᑦᑕᕐᒪᑕ ᐃᖅᑲᓇᐃᔭᖃᑦᒌᑦᑎᓪᓗᒋᑦ ᐃᓅᓯᖃᑦᑎᐊᕋᓱᐊᕐᓂᕐᒥᒃ ᑮᓇᐅᔭᐅᓕᐅᕋᓱᐊᕐᓂᒧᓪᓗ. 
 
ᐅᖃᖅᑏ, ᐃᖃᓗᒻᒥᐅᑦ ᐃᖅᑲᓇᐃᔭᖃᑦᑕᖅᓯᒪᒻᒪᑕ ᐸᕐᓇᒃᓯᒪᓪᓗᑎᓪᓗ ᑯᐊᐸᒃᑯᓐᓂᑦ ᐊᑯᓂᐊᓗᒃ. ᒫᓐᓇᐅᔪᖅ ᓱᓕ 
300-ᖏᓐᓃᓕᖅᑐᑦ ᑯᐊᐸᒃᑯᓐᓄᑦ ᐃᓚᒋᔭᐅᔪᑦ ᐅᑉᐱᕈᓱᒃᑐᖓ. 

ᐅᖃᖅᑏ, ᑯᐊᐸᒃᑯᑦ ᓂᐅᕕᕐᕕᖁᑎᒋᔭᖏᑦ ᐱᒻᒪᕆᐊᓘᒻᒪᑦ ᑕᒪᓐᓇ ᓂᐅᕕᖅᑎᑯᓐᓂᒃ ᐊᓯᖏᓐᓂᓪᓗ 
ᐊᑭᑦᑐᕋᐅᑎᖃᕈᓐᓇᕐᒪᑕ ᓂᐅᕕᕐᕕᐅᔪᓂᒃ, ᑕᐃᒪᓐᓇ ᐅᓄᕐᓂᖅᓴᐅᔪᓂᒃ, ᐊᑭᑭᓐᓂᖅᓴᐅᔪᒃᑯᓪᓗ 
ᓂᐅᕕᕐᕕᖃᕈᓐᓇᑎᓪᓗᒋᑦ. 
 
ᐅᖃᖅ̀ᑏ, ᓂᕆᐅᑦᑎᐊᖅᐳᖓ ᑯᐊᐸᒃᑯᑦ ᓂᐅᕕᕐᕕᖓ ᒪᑐᐃᓛᕐᓂᖓᓂᒃ ᑕᐃᒃᑯᐊᓗ ᐅᐱᒋᔪᒪᓪᓗᖏ 
ᑲᑎᒪᔨᑖᕆᔭᖏᑦ ᑯᐊᐸᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕚᓪᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 587-1(6): ᐅᐱᒍᓱᓐᓂᖅ ᐃᑲᔪᖅᑐᓂᕐᒥᒃ ᓴᓇᓂᕐᒥ ᓇᓄᓕᐅᑉ 

ᓂᕈᐊᖅᑕᐅᕕᖓᓐᓂ 
 
ᐊᕐᕚᓪᓗᒃ: ᐅᕙᖓᑦᑕᐅᖅ ᖁᔭᓐᓇᒦᕈᒪᒻᒥᔪᖓ ᖃᒪᓂᖅᑐᐊᒥᐅᓂᑦ, ᑕᑯᒻᒥᒐᑦᑎᒍᑦ, ᒋᓕᐊᓐᓗ, ᐊᒻᒪᓗ ᔫ ᓇᐃᕉ, 
ᒪᐃᔭ, ᖁᔭᓐᓇᒦᑦᑎᐊᖅ ᑐᓐᖓᓱᒃᑎᑕᐅᖃᑦᑕᕋᑦᑕ ᑕᒫᓂ ᐊᕐᓱᐊᓗᒃ. ᑭᐱᓐᖑᓚᐅᖏᓚᒍᑦ, 
ᐱᓕᕆᑎᑕᐅᖏᓐᓇᖅᑯᒍᑦ, ᓂᕆᕕᔾᔪᐊᖅᑎᑕᐅᕙᑦᑐᑕᓗ. 
 
ᐅᖃᐅᓯᕆᔪᒪᔭᒃᑲ ᐅᓪᓗᒥ, ᖁᕕᐊᓲᑎᖃᕋᒪ St. Theresaᒥ ᐃᓕᖅᑯᓯᖅᓱᖏᑦᑐᓄᑦ ᐃᓪᓗᓕᒑᕐᔪᒻᒥ 
ᓴᓇᔭᐅᓂᐊᓂᐊᓕᕐᒪᑦ ᐊᐅᔭᖅ. ᐊᒻᒪ ᑖᒃᑯᐊ ᒐᕙᒪᑐᖃᑯᓃᖔᖅᑐᖅ ᓴᓇᕕᒃᓴᓪᓗᓂ ᐊᒻᒪᓗ ᒥᑦᑕᕕᒃᓴᖅ ᓴᓪᓕᒥ 
ᓴᓇᔭᐅᓛᕐᓕᕐᒥᒻᒪᑕ ᖁᔭᓐᓇᒦᕈᑎᒋᒻᒪᕆᑉᐸᒃᑲ. 
 
ᑭᓯᐊᓂ ᖃᐅᔨᒪᖁᔨᒻᒥᔪᖓᑦᑕᐅᖅ ᒐᕙᒪᒃᑯᓐᓂᑦ ᖃᐅᔨᒪᖁᔨᓗᐊᓐᖑᐊᖅᐳᖓ ᓴᓪᓕᒻᒥᐅᑦ ᐃᒻᒥᓃᕐᓇᖅ 
ᐱᓇᓱᐊᖅᑕᒥᓐᓂᒃ ᐊᖏᑎᑦᑎᕙᓪᓕᐊᖃᑦᑕᕐᒪᑕ ᑕᐃᒪᖓᓕᒫᖅ ᒫᓐᓇᒧᓪᓗ ᑎᑭᑦᑐᒍᑦ, ᑕᐃᒃᑯᐊ ᑐᑦᑐᐃᑦ, 
ᓂᐅᕐᕈᑎᒃᓴᐅᖃᑦᑕᖅᑐᑦ ᐊᒥᖏᑦ, ᓇᑦᔪᖏᓪᓗ ᑕᒪᒃᑯᐊ ᐸᕐᓇᑦᑕᐅᓕᖅᐸᑕ ᐃᑲᔪᖅᑕᐅᑦᑎᐊᕈᒪᓂᐊᖅᑐᒍᑦ 
ᒐᕙᒪᒃᑯᓐᓄᑦ. 
 
ᐃᒻᒥᓃᓐᓇᖅ ᑕᒪᓐᓇ ᐱᓇᓱᐊᒻᒥᒪᔾᔪᒃ ᐃᑲᔪᖅᑕᐅᔭᕆᐊᖃᕐᓂᐊᖅᑐᑦ ᐸᕐᓇᓂᒃᑯᑦ ᐃᒻᒪᖃᓘᓐᓃᑦ ᑮᓇᐅᔭᑎᒍᑦ, 
ᖃᐅᔨᒪᖏᑦᑐᒍᑦ ᑭᓯᐊᓂ ᒪᑐᐃᖓᖁᔨᑦᑎᐊᖅᑐᒍᑦ ᑕᒪᓐᓇ ᐱᓇᓱᒃᑕᐅᑎᓪᓗᒍ, ᓂᕆᐅᓐᓂᐊᖅᐳᓯᓗ ᑕᒪᓐᓇ 
ᑲᔪᓰᓐᓇᖅᑎᑕᐅᓇᓱᕐᓂᐊᕐᒪᑦ ᓴᓪᓕᕐᒥᐅᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 588-1(6): ᑰᒑᖅᔪᒻᒥ ᖁᕕᐊᓲᑕᐅᔪᑦ 
 
ᐊᓚᑲᓐᓄᐊᖅ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᖃᒪᓂᖅᑐᐊᕐᒥᐅᑕᐃᑦ ᑕᕝᕙᐅᕗᑏᖅᐸᒃᑲ ᑐᓐᖓᓇᖅᑐᐃᓐᓇᐅᒻᒪᑕ, 
ᑕᑯᓪᓗᒋᑦ ᑐᓐᖓᓇᖅᑐᐊᓘᒻᒪᑕ ᐊᒻᒪᓗ ᑕᐃᒪᓐᓇ ᐅᖃᐅᓯᕐᒥᓂᑦ, ᓂᕿᖃᑦᑎᐊᖅᑐᑎᓪᓗ ᓂᕆᖃᑦᑕᕋᑦᑕᓗ 
ᐃᓄᔅᓯᐅᑎᓂᒃ ᖁᔭᓐᓇᒦᖅᐸᒃᑲ ᖃᒪᓂᖅᑐᐊᕐᒥᑦ, ᐅᓪᓗᒥᓗ ᐊᖏᕐᕋᕐᓂᐊᖅᑰᓕᕋᑦᑕ.  
 
ᑕᐃᒪ ᐅᖃᐅᓯᖃᕈᒪᓪᓗᖓ ᐅᑭᐅᖅ ᑰᒑᕐᔪᒻᒥᑦ ᒧᒥᖅᑎᑕᐅᓚᐅᕐᒪᑕ ᐅᑭᐅᖑᔪᖅ ᑕᒪᓐᓇ ᑕᑯᔅᓴᐅᑦᑎᐊᓚᐅᖅᑐᖅ 
ᐃᓄᐃᑦ ᐃᓕᖅᑯᓯᖓᑦ ᐊᒻᒪᓗ ᕿᓚᐅᔾᔭᖅᑐᑎᒃ, ᑕᒪᓐᓇ ᖁᕕᐊᓇᖅᑐᖅ. ᑕᒪᓐᓇᓗ ᓯᕗᓂᔅᓴᖅᑎᓐᓂᑦ 
ᐊᑐᖅᑕᐅᕚᓪᓕᕈᓐᓇᖅᑐᖅ. 

ᐊᒻᒪ ᑖᒃᑯᐊ ᐃᓗᐊᓃᓐᖔᖅᑐᑦ ᑰᒑᕐᔪᒻᒨᖅᑐᒥᓃᑦ ᑖᒃᑯᐊ ᓄᓇᓖᑦ ᑎᑭᕋᕐᔪᐊᖅ, ᑲᖏᖅᖠᓂᖅ, ᓇᐅᔮᓂ, 
ᖃᒪᓂᖅᑐᐊᕐᒥ, ᐃᖃᓗᑦᑑᑦᑎᐊᕐᒥ, ᐅᖅᓱᖅᑑᕐᒥ, ᑕᓗᕐᔪᐊᓂ ᑖᒃᑯᐊ ᓄᓇᓖᑦ ᑰᒑᕐᔪᒻᒨᕐᓂᐊᖅᑐᑦ ᑲᑎᒻᒪᑕ 
ᖁᕕᐊᓱᑦᑎᐊᓚᐅᖅᑐᑦ ᐊᑐᖅᑕᕕᓂᕐᒥᓂᒃ ᑕᐅᑐᑦᑐᑎᒃ ᑕᑯᑦᑎᐊᕋᒥᒃ ᖁᕕᐊᓇᖅᑐᖅ.  
 
ᑕᒪᓐᓇ ᐊᒻᒪ ᐊᕐᕌᒎᑉᐸᑦ ᐅᖅᓱᖅᑑᕐᒦᓐᓂᐊᖅᑰᖅᐳᑦ ᒧᒥᕕᔾᔪᐊᕐᓂᐊᖅᑐᑦ, ᑕᐃᒫᒃ ᓂᕈᐊᓚᐅᕐᒪᑕ ᑯᒑᕐᔪᒻᒥᐅᑦ 
ᑲᑎᒪᔨᖏᑦ. ᖁᕕᐊᓇᖅᐳᖅ ᑕᒪᓐᓇ ᐃᓅᑉ ᖃᐅᔨᒪᔭᑐᖃᖓ ᓴᖅᑭᔮᖅᑎᓪᓗᒍ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 589-1(6): ᖃᒪᓂᖅᑐᐊᕐᒥᐅᓂᑦ ᖁᔭᓕᓐ - ᓄᓇᕗᒥ ᐱᓇᓱᓐᓂᖅ, ᕿᒥᒃᓯᒃᑯᑦ 
 
ᐃᒃᑲᕐᕆᐊᓗᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᕆᕗᖓᑦᑕᐅᖅ ᐊᒃᓱᐊᓗᒃ, ᖃᒪᓂᖅᑐᐊᒥᐅᑦ 
ᑐᓐᖓᓇᖅᑐᐊᓗᐃᑦ. ᐊᒻᒪᓗ ᑖᓐᓇ ᒪᓕᒐᓕᐅᖅᑎᖓ ᒪᒃᓚᐃᓐ ᐊᔅᓱᕐᔪᐊᒻᒪᕆᐊᓗᒃ ᐅᕙᑦᑎᓐᓄᑦ ᒪᓕᒐᓕᐅᖅᑎᓄᑦ 
ᐃᑲᔪᖅᓱᖅᓯᒪᖃᑦᑕᕐᓂᖓ ᑖᓐᓇ ᐊᑑᑎᖃᑦᑎᐊᖅᐸᑉᐳᖅ. 
 
ᐊᒻᒪ ᒪᓕᒐᓕᐅᖅᑎᐅᖃᑎᓕᒫᕗᑦ ᑖᒃᑯᐊ ᑕᒪᕐᒥᒃ ᐃᑲᔪᖅᓱᖅᑎᐊᖅᓯᒪᖃᑦᑕᕐᓂᖓ ᑖᓐᓇ ᐊᑑᑎᖃᑦᑎᐊᖅᐸᑉᐳᖅ 
ᐊᒻᒪᓗ ᒪᓕᒐᓕᐅᖅᑎᐅᖃᑎᓕᒫᕗᑦ ᑖᒃᑯᐊ ᑕᒪᕐᒥᒃ ᐃᑲᔪᖅᓱᖅᑎᐊᖅᓯᒪᖃᑦᑕᕐᓂᖏᑦ ᓄᓇᕗᒻᒥᐅᓄᑦ 
ᐅᐱᓐᓇᑦᑎᐊᒻᒪᕆᑉᐳᑦ. ᐊᒻᒪᓗ ᐅᐱᒋᔭᐅᒐᑦᑕ ᐅᐱᒍᓱᒃᑲᑦᑕᑦᑕᐅᖅ ᓄᓇᕗᒥᐅᓂᑦ. ᑕᒪᓐᓇ ᐅᕙᑦᑎᓐᓄᑦ 
ᐃᑲᔪᖃᑎᒌᓐᓂᕗᑦ ᑕᐃᑳᒃ. 
 
ᐅᖃᖅᑏ, ᐅᖃᕆᐊᒃᑲᓐᓂᕈᒪᕗᖓ ᐅᖃᐅᓯᕆᖅᑲᐅᔭᖓᑕ ᐃᓚᖓᓂᑦ ᒪᓕᒐᓕᐅᖅᑎᐅᖃᑎᒻᒪ ᐊᒥᑦᑐᕐᒧᑦ, ᒫᓐᓇ 
ᓄᓇᑦᑎᓐᓂᒃ ᒪᒃᑯᑦᑐᖅ ᕿᒧᔅᓯᖃᑕᐅᓚᐅᖅᑐᖅ ᐄᓴ ᐱᐅᓐᖏᑦᑐᖅ, ᓴᑭᐊᕋ. ᐃᓪᓗᓕᒻᒥ ᕿᒧᔅᓯᕆᐊᓯᒐᒥ 
ᐃᑉᐱᐊᕐᔪᒻᒧᑦ ᕿᒧᔅᓯᖅᑐᓂ, ᐃᑉᐱᐊᕐᔪᒻᒥᑦ ᕿᒧᔅᓯᓕᕆᓪᓗᓂ ᒥᑦᑎᑕᒪᓕᒻᒧᑦ, ᒥᑦᑎᒪᑕᓕᒻᒥᑦ ᑲᖏᖅᑐᒑᐱᒻᒧᑦ 
ᕿᒥᔅᓰᓐᓇᖅᑐᓂ. 
 
ᑕᒪᓐᓇ ᐅᐊᑦᑎᐊᕈ ᐊᑐᖅᑕᐅᕙᓚᐅᖅᑐᖅ ᐸᓖᓯᒃᑯᒃᑯᑎᒍᑦ, ᐊᒻᒪᓗ ᐃᓄᐃᑦ ᐃᖏᕐᕋᓂᕆᖃᑦᑕᖅᑕᖏᑎᒍᑦ 
ᒪᒃᑯᑦᑐᒧᑦ ᒫᓐᓇ ᑲᔪᓯᑎᑕᐅᒃᑲᓐᓂᕆᕗᖅ ᑕᕝᕙᓐᖓᑦ ᓄᓇᑦᑎᓐᓂᑦ. ᑕᐃᒫᒃ ᓱᓕ ᕿᒧᔅᓯᒃᑯᑦ ᐃᖏᕐᕋᐃᓐᓇᖅᑐᒍ 
ᐊᓯᐊᒎᓐᓂᖏᑦᑐᖅ, ᑕᒪᓐᓇ ᐅᐱᓐᓇᒻᒪᕆᒻᒪᑦ ᐅᑭᐊᔅᓵᖅ ᐅᓂᒃᑳᓕᐅᖅᓯᒪᒃᑲᓐᓂᕐᓗᒍ ᓴᖅᑭᑲᓐᓂᕈᒫᖅᑕᕋ 
ᑲᑎᒪᔾᔪᐊᕐᓂᖅᑕᖃᒃᑲᓐᓂᓕᕐᒥᑉᐸᑦ. 
 
ᒥᑦᑎᒪᑕᓕᒻᒥᐅᑕᕐᒥᑦ ᐱᑕᖃᕐᒥᒻᒪᑦ ᐃᓐᓇᑐᖃᐅᔪᒥᑦ ᐸᓖᓯᒃᑯᓐᓂᑦ ᐅᓯᓚᐅᖅᓯᒪᔪᒥᑦ ᕿᒧᔅᓯᖃᑎᖃᓚᐅᖅᓯᒪᔪᒥᑦ 
ᐃᓪᓗᓕᒻᒧᑦ ᒥᑦᑎᒪᑕᓕᒻᒥᑦ, ᒥᑦᑎᒪᑕᓕᒻᒧᑦ ᑲᓱᓚᐅᖅᓯᒪᒻᒥᔪᖅ ᐃᑉᐱᐊᕐᔪᒃᑰᖅᑐᓂ, ᒥᑦᑎᑕᓕᒃᑯᑦ, ᐃᑉᐱᐊᕐᔪᒃᑰᖅᑐᓂ 
ᐃᓪᓗᓕᒃᑯᑦ, ᑲᖏᖅᑐᒑᐱᒃᑯᑦ ᐊᒻᒪᓗ ᒥᑦᑎᑕᒪᓕᒻᒧᑦ ᐅᑎᖅᑐᓂ. ᑕᒪᓐᓇ ᐅᓂᒃᑳᓕᐊᕆᓯᒪᓗᒍ ᓴᖅᑭᑦᑎᐊᕈᒫᖅᑕᕋ 
ᐅᑭᐊᔅᓵᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᓂᔅᑕ ᕿᓚᕝᕙᖅ. 

ᒪᓕᒐᓕᐅᖅᑏᑦ ᐅᖃᐅᓯᖓᑦ 590-1(6): ᑕᒪᐃᓐᓂᒃ ᖁᔭᓕᓂᖅ ᑲᑎᒪᑦᑎᐊᕐᓂᖏᓐᓄᑦ ᖃᒪᓂᖅᑐᐊᕐᒥ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᐅᖃᕈᒪᔪᖓ ᖁᔭᓐᓇᒦᕐᓗᒍ 
ᒪᓕᒐᓕᐅᖅᑎᐅᖃᑎᕗᑦ ᒪᒃᓚᐃᓐ ᐊᒃᓱᐊᓗᒃ ᑐᓐᖓᓱᑦᑎᑎᑦᑎᐊᖃᑦᑕᕐᒪᑦ, ᐊᒻᒪᓗ ᒪᓕᒐᓕᐅᖅᑎᐅᔪᑦ ᐊᒻᒪ 
ᐃᖅᑲᓇᐃᔭᖅᑏᑦ ᑕᒫᓃᑦᑐᑦ. 
 
ᒫᓐᓇᐅᓂᖓᓂ ᑕᕝᕙᐅᕗᑏᕈᒪᔭᒃᑲ, ᖁᔭᓐᓇᒦᕈᒪᓪᓗᒋᓪᓗ ᑐᓵᔩᑦ, ᐊᒻᒪᓗ ᑕᐃᒃᑯᐊ ᑐᓄᐊᓂ 
ᐃᖅᑲᓇᐃᔭᖅᑎᐅᖃᑦᑕᖅᑐᑦ ᐃᓐᓂᕐᕕᒻᒥ.  
 
(ᑐᓵᔩᑎᒎᕈᓐᓃᖅᑐᖅ) ᑕᐃᓐᓇ ᓇᔭᒐ ᐱᓕᕆᖃᑕᐅᖃᑦᑕᒥᒻᒪᑦ ᐊᒻᒪ ᐊᑎᑯᓗᒐ ᑕᐃᒃᑯᐊ ᖁᔭᓐᓇᒦᑦᑎᐊᖅᑐᒋᑦ 
ᑕᐃᑲᓃᖃᑎᖏᓪᓗ ᐃᖅᑲᐅᒪᕙᕘᒐᓗᐊᖅ. ᐊᒻᒪᑦᑕᐅᖅ ᖃᒪᓂᖅᑐᐊᕐᒥᐅᑦ ᖁᔭᓐᓇᒦᒃ. 
 
ᐃᓱᒪᐃᓐᓈᓗᒃ ᑐᓐᖓᓱᑦᑎᑕᐅᒐᑦᑕ ᑕᐃᒪᓐᖓᓂᑦ ᓂᐅᓚᐅᖅᓯᒪᒐᑦᑕ ᖃᖓᑕᓲᒥᑦ,  ᒪᓕᒐᓕᐅᖅᑎᐅᖃᑎᒐ 
ᐅᖃᖅᑲᐅᒥᒻᒪᑦ ᑕᐃᒪᖓᓂᑦ ᓂᐅᓚᐅᕐᓯᒪᒐᑦᑕ ᖃᖓᑕᓱᒥ ᑕᐃᒪᓐᖓ ᑐᓐᖓᓱᑦᑎᑕᐅᖏᓐᓇᕋᑦᑕ. 
 
ᐊᒻᒪᓗ ᐱᓗᐊᖅᑐᒥᒃ ᖁᔭᓐᓇᒦᕈᒪᕕᔾᔪᐊᖅᑕᕋ ᓄᓕᐊᑯᓗᒐ ᕉᓯ ᐊᒻᒪ ᕿᑐᕐᖓᒃᑲ ᐸᓂᒐ ᓕᓐ, ᐸᓂᒐ ᔨᐊᓇ ᐊᒻᒪ 
ᔪᓯᐱ. ᑕᒃᑯᐊ ᐃᑲᔪᖅᑐᐃᓂᖏᓐᓄᑦ ᕿᓄᐃᓴᕐᓂᖏᓐᓄᓪᓗ. ᐃᓛᒃ ᓇᓗᓇᓐᖏᒻᒪᑦ ᑕᒪᒃᑯᓄᖓ ᑭᓯᐊᓂᓕ 
ᐃᑲᔪᖅᑕᐅᓪᓗᑕ ᖃᓪᓕᕙᓪᓕᓂᕐᓴᐅᖃᑦᑕᕋᑦᑕ ᐅᕙᒍᑦ ᑎᑭᐅᑎᓇᓱᒃᑕᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᓂᔅᑕ ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 591-1(6): ᓯᕗᓪᓕᖅᐹᖅ ᐸᓖᓯᖃᕐᕕᒃ ᑎᑭᕌᖅᔪᐊᕐᒥ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᐅᖃᖅᑎ, ᑕᒫᓂᑦᑕᐅᖅ ᑐᓐᖓᓱᑦᑎᑕᐅᒐᑦᑕ ᖁᔭᓐᓇᒦᖅᑐᖓ ᐊᒻᒪ ᐃᖃᓗᓚᐅᖅᑐᖓ. 
ᐃᖃᓗᒃᑯᒪ ᑭᓯᐊᓂ ᐊᖏᕐᕋᕐᓂᐊᓕᓚᐅᕋᑦᑕ.  
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ, ᐅᐃᒐ ᑖᒻ ᕼᐊᓗᖅᐸᑕ ᐃᓂᕐᓛᕋ, ᕿᒻᒥᓚᕋ ᑕᓐᒍ ᐊᒻᒪ ᓴᓪᓕᒥᑦᑐᖅ ᐃᕐᓂᕋ ᐸᓴᒐᑦ ᐊᒻᒪᓗ ᐱᖃᓐᓇᖏᑦ 
ᑕᒪᕐᒥᒃ ᑕᕝᕙᐅᕗᑎᕋᓗᐊᖅᐸᒃᑲ. ᐊᓇᓇᒃᑯᒃᑲ ᐊᑖᑕᒃᑯᒃᑲ ᐃᓚᒐᓚᒃᑲ ᑕᐃᒃᑯᐊ ᑲᒋᖅᖠᓂᕐᒥᓗ ᑎᑭᕐᕋᕐᔪᐊᕐᒥᓗ.  
 
ᐅᖃᖅᑎ, ᐅᖃᐅᓯᕆᔪᒪᑐᐃᓐᓇᒃᑲ ᑖᒃᑯᐊ ᓄᓇᓕᖁᑎᒋᔭᑲᓐᓂ ᑖᒃᑯᓇᓂ ᑭᒡᒐᖅᑐᖅᑕᒃᑲᓂ ᐱᓕᕆᐊᖑᓯᒪᐃᓐᓇᑐᑦ 
ᐊᑯᓂᒃ ᐱᕙᓪᓕᐊᓕᕋᓗᐊᕐᒪᑕ ᐅᑕᖅᑭᔭᐅᑯᑖᓐᓂᑯᒻᒪᑕ ᐱᓗᐊᖅᑐᒥᖃᐃ ᐅᖃᖅᑎ ᑎᑭᕐᕋᕐᔪᐊᕐᒥ ᐊᐅᔭᕐᓗᓐᓂᑦ 
ᐳᑭᖅᑕᓕᖃᕐᓂᐊᓕᕐᒪᑕ ᓇᓗᓇᕈᓐᓂᕋᓗᐊᕐᒪ ᑕᐅᕗᖓ ᓄᒃᑎᖅᑐᖃᕐᓂᐊᕐᓂᖓᓂᒃ. ᑕᒪᓐᓇ ᓯᕗᓕᖅᑎᕗᑦ 
ᖁᔭᓐᓇᒦᖅᐸᕋ ᑲᔪᓯᑎᑦᑎᑦᑎᐊᕐᓯᒪᓂᒃᑰᒻᒪᑦ. 
 

 



ᐅᓪᓗᑐᐃᓐᓇᖅ, ᔫᓂ 6, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3815 

ᐳᑭᖅᑕᓕᖃᕆᐅᕐᓂᐊᕐᓕᕐᒪᑕ ᖁᕕᐊᓇᕐᔪᐊᕐᒪᑦ ᐅᑕᖅᑭᔭᐅᒻᒪᑦ ᐊᑯᓂᐊᓗᒃ. ᐅᖃᖅᑎ, ᐸᐃᕆᕝᕕᒃ ᑎᑭᕋᕐᔪᐊᒥ 
ᓴᓇᔭᐅᓯᒪᓕᓚᐅᖅᑐᑐᖃᐅᒐᓗᐊᖅᑐᓂ ᑲᑎᒪᔨᕋᓛᖏᑦ ᐊᖅᑭᐊᓂᒍᓐᓇᖏᓐᓂᑯᖏᓐᓄᑦ ᑕᒪᓐᓇ ᐸᕐᓇᑕᐅᓂᖓ 
ᐊᑯᓂᐅᓗᐊᒧᑦ ᐅᒃᑯᐃᕐᓯᒪᓐᖏᒻᒪᑦ ᐅᒃᑯᐃᕈᒪᓕᖅᑐᒐᓗᐊᖅ ᑕᐃᓐᓇ ᐸᐃᕆᕝᕕᒃ ᑕᐃᑲᓂ ᑎᑭᕌᖅᔪᐊᒥ ᐊᒻᒪ 
ᐱᐅᔪᒻᒪᕆᐊᓗᓪᓗᓂ. 
 
ᐊᒻᒪᓗ ᐅᖃᖅᑏ ᑎᑭᕌᖅᔪᐊᒥ ᐃᓕᓐᓂᐊᕐᕕᖓ ᒥᑭᓗᐊᓐᖏᓐᓇᕐᒪᑦ. ᐃᓐᓇᐃᑦ ᐃᓕᓐᓂᐊᕐᕕᖃᕈᓐᓇᖏᒻᒪᑕᓘᓐᓂᑦ 
ᑕᐃᒃᑯᐊ ᕼᐊᒻᓚᒃᑯᑦ ᑎᑎᕋᕐᕕᖓᓂ ᐃᓕᓐᓂᐊᖃᑦᑕᓚᐅᕐᓯᒪᔪᐃᑦ. ᐅᖃᖅᑎ ᑕᐃᓐᓇ ᐃᓕᓐᓂᐊᕐᕕᖓᑕ 
ᐃᓚᒋᐊᖅᑕᐅᓂᒃᓴᖓ ᕿᑎᕝᕕᖃᑦᑎᐊᕐᓗᓂ ᐃᓄᓐᓄᓪᓗ ᑲᑎᕝᕕᐅᖃᑦᑕᕈᓐᓇᕋᔭᖅᑐᒥᒃ ᓄᓇᓕᓐᓂ 
ᐱᓐᖑᐊᕐᕕᐅᔪᒥᒃ ᐋᖅᑭᒃᓯᕕᐅᓯᒪᓗᓂ ᑎᑎᕋᐅᔭᒃᑕᐅᕋᓂᒃᓯᒪᓕᕐᒪᑦ ᓴᓇᔭᐅᒋᐊᕐᓂᐊᕐᓕᕐᒪᑦ. 
 
ᑕᐃᓐᓇᒃᑕᐅᖅ ᑎᑭᕋᕐᔪᐊᕐᒥᐅᑦ ᖁᕕᐊᓱᒍᑎᒋᕙᒃᑲ ᑕᒪᒃᓱᒥᖓ. ᐅᖃᖅᑎ, ᑲᖏᖅᖠᓂᕐᒥ ᑕᐃᓐᓇ ᐋᓐᓂᐊᕐᕕᒃᓴᖅ 
ᐱᒋᐊᖅᑕᐅᓚᓕᕐᒪᑦ ᑕᒪᓐᓇᑦᑕᐅᖅ ᖁᕕᐊᓇᑦᑎᐊᕐᒪᑦ ᒐᕙᒪᒃᑯᑦ ᐱᓕᕆᐊᕆᖓᓐᓂᐊᕐᓂᕋᓕᓚᐅᕐᒪᔾᔪᒃ 
ᑲᔪᓯᑎᐊᕐᓯᒪᓪᓗᓂ ᑕᒪᓐᓇ ᖁᕕᐊᓱᒃᑐᐊᓗᒐᑦᑕ ᑕᒪᒃᓱᒥᖓ.  
 
ᐅᖃᖅᑎ, ᐸᕐᓇᒃᐸᓪᓕᐊᒐᑦᑕ ᐃᖃᓗᓐᓂ ᑲᖏᖅᖠᓂᕐᒧᑦ ᓄᓐᓂᐊᓕᕋᒪ. ᓄᓐᓂᐊᓕᕋᑦᑕ ᑕᐃᒃᑯᐊ 
ᑐᓴᖁᑐᐃᓐᓇᖅᑕᒃᑲ. ᑲᔪᓯᓐᓇᕐᓂᐊᖅᑐᖓ ᓱᓕ ᐱᓕᕆᐊᕋᓂᒃ ᓄᖅᑲᖏᑦᑐᖓ. ᐊᐱᕆᔭᐅᖃᑦᑕᓚᐅᕋᒪ 
ᑐᑭᓯᓂᕐᓗᒃᑐᓄᑦ ᖃᓄᐃᓕᖓᓕᕐᒪᖔᕐᒪᑦ. ᐅᖃᖅᑎ, ᐅᕙᓐᓄ ᐊᓈᓇᐅᑎᓪᓗᖓ ᐃᓱᐊᕐᓂᕐᓴᐅᒻᒪᑦ ᑲᖏᖅᖠᓂᖅ 
ᐃᓚᖃᐅᖅᑎᓪᓗᖓᓗ ᑕᐃᑲᓂ. 
 
ᐱᓕᕆᐊᕆᔭᕋ ᑖᓐᓇ ᑲᔪᓰᓐᓇᕐᓂᐊᖅᑕᕋ ᐊᔾᔨᓴᐃᓐᓇᖓᓂᒃ. ᐊᓈᓇᒃᑯᒃᑲ ᐃᓐᓇᐅᓕᖅᑎᓪᓗᒋᑦ ᐅᖃᖅᑏ 
ᐊᖅᑯᑎᖓ ᐃᖃᓗᓐᓂ ᓴᓪᓕᒧᑦ ᑐᐊᕕᕐᓇᖅᑐᑕᖃᓕᕋᖓ ᐋᓐᓂᐊᓕᑲᓪᓚᒃᑲᖓᑕᓗᓐᓂᑦ ᐃᓱᐊᓐᖏᓗᐊᖃᑦᑕᕐᒪᑦ. 
 
ᐅᕙᓐᓄᑦ ᑖᓐᓇ ᐃᓱᐊᕐᓂᕐᓴᐅᒻᒪᑦ ᑲᖏᖅᖠᓂᕐᒦᑦᑎᐊᒻᒪᕆᒃᑯᒪ ᒥᓂᔅᑕᐅᒐᓗᐊᖅᑎᓪᓗᖓ ᓱᓕ ᒐᕙᒪᒃᑯᓐᓂᑦ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓇᒦᒃ, ᒥᓂᔅᑕ ᑖᒻᓴᓐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᓄᑕᕋᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 592-1(6): ᖁᔭᓕᓂᖅ ᐅᐱᒍᓱᓐᓂᕐᓗ ᖃᒪᓂᖅᑐᐊᕐᒥᐅᓂᑦ 
 
ᓄᑕᕋᖅ: ᓇᑯᕐᒥᒃ, ᐅᖃᖅᑎ, ᐃᕐᖑᑕᕋ ᑕᕝᕙᐅᕗᑎᖅᐸᕋ. ᐊᒻᒪᓗ ᑕᐅᑐᒃᑕᐅᓇᓱᒋᓐᖏᑦᑎᐊᕋᒪ ᒥᑦᑎᒪᑕᓕᒻᒥ 
ᐊᐅᓪᓚᕐᓯᒪᔪᐃᓐᓇᐅᖃᑦᑕᓕᓱᖑᒻᒪᑕ ᐅᐱᕐᖓᒃᑯᑦ. ᑕᐃᒃᑯᐊ ᑕᐅᑐᑦᑐᑐᐊᑯᓗᐃᑦ ᕼᐊᓘᖅᐸᒃᑲ.  
 
ᑕᐃᒪ ᖃᒪᓂᑦᑐᐊᕐᒥ ᖁᐃᑦᑎᑉᐸᓪᓕᖅᑐᒃᓴᐅᕗᖓ ᑕᕝᕗᓐᖓᓚᐅᕈᓯᓐᓂ ᐅᖁᒪᐃᓐᓂᕐᓯᐅᕋᔭᕈᒪ 
ᐅᖅᑯᒪᐃᓪᓕᕙᓪᓕᑐᒃᓴᐅᕗᖓ ᓂᕆᑎᑕᐅᖃᑦᑕᕋᑦᑕ ᑐᓐᖓᓱᒃᑎᑕᐅᓪᓗᑕᓗ ᐊᒃᓱᒻᒪᕆᐊᓗᒃ. 
 
ᖁᔭᓐᓇᒦᖅᑕᕋ ᒪᒃᓖᓐ ᐃᑲᔪᖅᑐᐃᓯᒪᑦᑎᐊᕐᒪᑦ ᐅᕙᑦᑎᓐᓂᒃ. ᖁᔭᓐᓇᒦᕈᒪᑐᐃᓐᓇᖅᑐᖓ ᖃᒪᓂᑦᑐᐊᕐᒥ. ᑖᒃᓱᒥᖓ 
ᓂᓪᓕᐅᑎᖃᕈᒪᕋᑖᖅᑐᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒥᓂᔅᑕ ᑲᑦᑐᒃ.  
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 593-1(6): ᖁᔭᓕᓂᖅ ᖃᒪᓂᖅᑐᐊᕐᒥᐅᓂᑦ 
 
ᒥᓂᔅᑕ ᐲᑕ ᑲᑐᒃ: ᐅᖃᖅᑎ, ᓇᑯᒻᒥᖅᐳᖓ ᖃᒪᓂᑦᑐᐊᕐᒥᐅᓂᒃ ᐃᓚᒃᑲ ᐊᑦᓱᓇᐃᖅᐸᒃᑲ ᐃᕐᓂᒐᓗ 
ᐊᖏᔪᖅᑎᖅᐸᖅ ᑯᔾᔪᐊᕋᐱᒻᒦᑐᖅ ᓇᓪᓕᒋᕙᒋᑦ. ᐊᑖᑕᒃᑯᒃᑲᓗ ᐃᓚᑲᓗ. 
 
ᑭᓯᐊᓂ ᑕᐃᓐᓇ ᑖᒃᑯᐊ ᖃᒪᓂᑦᑐᐊᕐᒥᐅᖃᐃ ᑐᓴᖅᑎᑯᒃᑭᑦ ᕼᐊᐅᒥᓇᐅ ᖃᓄᐃᓐᖏᑐᖅ, ᑕᒫᓂᒥᐅᑕᒥᓂᖅ 
ᓴᓂᑭᓗᐊᕐᒥᐅᑕᐅᓕᖅᑐᖅ ᑐᓐᖓᓱᑦᑎᐊᑐᖅ ᖃᐅᔨᒪᓇᖅᐸᑐᑦ ᐊᒻᒪ ᑕᐃᒃᑯᐊ ᐃᓚᑯᓗᖏᑦ ᖃᓄᐃᓐᖏᑐᐃᑦ. 
 
ᑖᒃᑯᐊ ᒥᓂᔅᑕᐃᑦ ᓴᓂᑭᓗᐊᓕᐊᕐᓂᐊᕐᒪᑕ ᑐᓐᖓᓱᑦᑎᓂᐊᖅᐸᕗᑦ ᓴᓂᑭᓗᐊᕐᒥᐅᑎᒍᑦ ᐊᒻᒪ ᑕᐃᒃᑯᐊ 
ᐃᓕᓴᐃᔨᒃᓴᐃᑦᒃ ᐱᔭᕇᓚᐅᖅᑐᑦ ᐃᓕᓴᐃᔨᒃᓴᐅᓂᐊᖅᑐᑦ, ᒥᓂᔅᑕ ᑖᒻᓴᓐ ᑕᑲᓄᓐᖓᕈᓐᓇᓚᐅᕐᒥᒪᑦ ᓴᓂᑭᓗᐊᕐᒧᑦ 
ᑕᕝᕘᓇ ᐅᐱᒋᓚᐅᖅᐸᕗᑦ. ᓇᑯᕐᒦᒃ, ᐅᖃᖅᑎ. 
 
>>ᐸᒃᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒥᓂᔅᑕ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 594-1(6): ᓄᓇᕗᑦ ᒐᕙᒪᒃᑯᑦ ᐱᔨᑦᑎᕋᐅᑎᖏᑦ ᐊᒻᒪ ᐱᓕᕆᐊᖏᑦ 

ᑲᔪᓯᑦᑎᐊᕐᓂᖏᑦ 
 
ᒥᓂᔅᑕ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᒋᐊᖏᓂᕐᓂ ᖁᔭᓕᖅᑳᕈᒪᔪᖓ ᖃᒪᓂᑦᑐᐊᕐᒥᐅᑕᓄᑦ 
ᐊᒻᒪᓗ ᒪᒃᓖᓐ, ᓇᓗᓇᐃᕐᑎᑦᑎᐊᓚᐅᕐᒪᑦ ᑐᓐᖓᓱᒃᑎᑦᑎᓂᕐᒥᒃ. 
 
ᐊᒻᒪᓗ ᑕᐃᕕᑎ ᓯᒪᐃᓚᒃ ᓄᓇᕗᑦ ᐆᒻᒪᖅᑯᑎᓕᕆᔨᒃᑯᓐᓂᑦ ᑲᑎᒪᔨᐅᖃᑕᐅᔪᖅ ᑲᑎᔪᓐᓇᕐᓯᖃᑕᓚᐅᕋᒃᑯᑦ. 
ᐃᓄᑐᖃᒃᑯᕕᒻᒥᓪᓗ ᐅᕙᓐᓂᒃ ᑕᑯᓂᐊᖅᑎᑦᑎᓚᐅᕐᒪᑦ. 
 
ᓇᐃᒍ ᒪᐃᔭᒋᔭᖓ ᖃᒪᓂᑦᑐᐊᕐᒥᐅᓕᒫᓪᓗ ᑕᐃᒃᑯᐊᓗ ᑐᓴᕈᓯᓕᕆᔨᑦ ᐱᓕᑉᑯᑦ ᐱᓕᕆᖃᑎᒋᑦ ᐃᒃᐸᒃᓴᖅ 
ᐃᒃᑭᕐᓇᒐᓚᑲᐃᓐᓇᓚᐅᕋᓗᐊᖅᑎᓪᓗᒍ ᖁᕕᐊᓇᑲᐃᓐᓇᓚᐅᖅᑐᒐᓗᐊᖅ ᐊᒻᒪᓗ ᑐᓵᔨᑎᑦ. 
 
ᐅᖃᖅᑎ, ᐅᓪᓗᓯᒪᔪᓂ ᑕᕝᕙᓂ ᖃᒪᓂᑦᑐᐊᕐᒥ ᑲᑎᖃᑎᖃᕈᓐᓇᕐᓯᓯᒪᒐᑦᑕ ᑕᒪᓂᕐᒥᐅᓂᒃ. ᑲᔪᓯᑦᑎᐊᕐᓯᒪᓂᐅᔪᑦ 
ᑕᒫᓂ ᑕᑯᓯᒪᒐᑦᑎᒍᑦ 1999-ᒥᓂᒃ. 
 
ᐅᖃᖅᑎ, ᑕᒪᓐᓇ ᖃᒪᓂᑦᑐᐊᖅ ᓴᓇᕝᕕᐅᖃᑦᑕᓚᐅᖅᑐᑦ ᐃᓪᓗᓂ ᑭᓯᐊᓂᑦᑕᐅᖅ ᑕᒫᓂ ᖃᒪᓂᑦᑐᐊᕐᒥᐅᑦ 
ᐊᐅᓚᑦᓯᓂᕐᓴᐅᓕᕐᒪᑦ ᑕᐃᓐᓇ ᐃᓄᑐᖃᒃᑯᕕᒃ ᒥᐊᓂᕐᓯᕕᒃ ᑕᓪᓕᒪᑦ ᐃᓐᓇᑐᖃᐃᑦ ᐃᒃᑲᕐᕋᓂᒃ 24-ᓂᒃ ᐅᓪᓗᑕᒫᑦ 
ᐊᕐᕌᒍᓕᒫᖅ ᒥᐊᓂᕆᔭᐅᕙᒃᑐᑦ. 22-ᓂᓪᓗ ᐃᖅᑲᓇᐃᔭᖅᑎᖃᖅᑐᑎᒃ. 
 

 



ᐅᓪᓗᑐᐃᓐᓇᖅ, ᔫᓂ 6, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3817 

ᑕᐃᓐᓇ ᒐᕙᒪᒃᑯᓐᓄᑦ ᐊᐅᓚᑕᐅᓐᖏᑦᑐᖅ ᑭᓯᐊᓂ ᑲᑎᒪᔨᕋᓛᓄᑦ, ᓯᒪᐃᓚᒃ ᐃᒃᓯᕙᐅᑕᐅᓪᓗᓂ ᐊᒻᒪᓗ 
ᖃᒪᓂᑦᓂᐊᕐᒥᐅᑦ ᑲᑎᒪᔨᐅᓪᓗᑎᒃ. 
 
ᐊᕐᕚᕐᓗᒃ ᐅᖃᖅᑲᐅᒻᒪᑦ ᐃᓪᓗᓕᒐᕐᔪᑦ ᓴᓇᕕᐅᓚᓕᕐᒪᑦ ᐃᓐᓇᑐᖃᒃᑯᕕᒻᒥᑦᑕᐅᖅ ᐃᓪᓗᓯᕐᓗᒃᑐᓄᑦ ᐋᓐᓂᐊᕐᕕᐅᔪᒧᑦ 
ᑭᖑᕝᕕᐅᕆᑐᐃᓚᖅᑐᒥᒃ ᑕᐃᓐᓇᑦᑕᐅᖅ ᓄᓇᓕᓐᓂᒥᐅᑕᐅᔪᓄᑦ ᐊᐅᓚᑕᐅᓚᖅᑐᖅ ᐃᓪᓗᓕᒐᕐᔪᒻᒥᐅᓄᑦ 
ᐱᔾᔪᔾᔨᓗᑎᒃ ᓄᓇᖅᑲᑎᒥᓂᒃ. 
 
ᐃᖃᓗᓐᓂᒥᐅᑦ ᐊᐅᓚᑕᐅᒻᒥᔪᖅ ᐊᒻᒪᓗ ᐊᓐᓂᐊᕐᕕᓕᐊᕐᓯᒪᔪᑦ ᐊᒻᒪᓗ ᐊᑲᐅᓯᕐᓴᕐᕕᒃ ᐃᓱᓕᕆᕕᒃ ᑕᐃᓐᓇ 
ᑲᒪᒋᔭᐅᒻᒥᒻᒪᑦ ᑕᒪᓐᓇ ᑲᔪᓯᑦᑎᐊᕐᓯᒪᔪᑦ ᐃᐳᕈᓪ 1, 1999-ᒥᓂ ᓄᓇᕗᒻᒥᐅᓕᒫᓄᑦ.  
 
ᐅᖃᖅᑎ, ᐅᑎᕆᐊᖃᑦᑕᕐᓯᒪᒐᓗᐊᖅᑐᒍ ᓄᓇᕗᑦ ᒐᕙᒪᒃᑯᖏᓐᓂᑦ ᐄᐳᕈᓪ 1, 1999-ᒥᓂᑦ ᑭᓯᐊᓂᒃ 
ᑲᔪᓯᑦᑎᐊᕐᓯᒪᔪᖃᕐᒪᑦ ᓄᓇᓕᑦ ᐊᒻᒪᓗ ᐃᓄᐃᑦ ᐊᐅᓚᑦᓯᓂᕐᓴᐅᓕᕐᒪᑕ ᐱᓕᕆᐊᓂᒃ. ᐅᖃᖅᑎ, ᑕᒪᓐᓇ ᑕᕝᕙ 
ᓱᓕᓂᐊᕐᓂᕋᕈᑎᒋᓯᒪᔭᕗᑦ ᓄᓇᕗᒻᒥᐅᓄᑦ ᑕᒪᓂ ᑕᑯᓯᒪᒐᑦᑎᒍᑦ ᖃᒪᓂᑦᑐᐊᕐᒥ. ᑕᐅᑐᓐᖑᐊᖅᑕᕗᑦ 
ᑲᔪᓯᑦᑎᐊᕐᓯᒪᓂᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐃᖅᑲᐅᒪᓂᐊᖅᐳᓯ, ᒥᓂᔅᑕᐃ ᐃᖅᑲᐅᒪᖃᑦᑕᕐᓕᑦ ᒪᓕᒐᓕᐅᖅᑏᑦ 
ᐅᖃᐅᓯᖏᑦ ᐊᒻᒪ ᒥᓂᔅᑕᐃᑦ ᐅᖃᐅᓯᖏᑦ ᐊᔾᔨᒌᓐᖏᒻᒪᑎᑦ. ᒥᓂᔅᑕ ᐲᑰ, ᐅᖓᑕᐅᔾᔨᑲᓴᖃᑖᕋᕕᑦ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᐱᑕᖃᒃᑲᓐᓂᖅᑳ. ᑭᖑᓪᓕᖅᐹᖅ ᐱᒻᒪᕆᐅᓂᖅᐹᖑᓪᓗᓂ ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 594-1(6): ᖁᔭᓕᓂᖅ ᓄᓇᓕᓐᓂᑦ, ᐃᓕᓐᓂᐊᕕᒻᒥᒃ ᐊᒻᒪ ᖃᒪᓂᖅᑐᐊᕐᒥᐅᓂᑦ 

ᑐᓐᖓᓱᒃᑎᑦᑎᑦᑎᐊᕐᓂᖏᓐᓄᑦ 
 
ᒪᒃᓖᓐ (ᑐᓵᔨᑎᒍᑦ): ᒪᑦᓇ ᐅᖃᖅᑎ, ᓄᒫᓱᓐᓇᕈᓗᒃᑑᒐᓗᐊᖅ ᑭᖑᓕᖅᐹᒥ ᑕᒫᓂ ᖃᒪᓂᑦᑐᐊᕐᒥ 
ᐅᖃᐅᓯᖃᕐᓂᐊᓕᕋᒪ ᒪᓕᒐᓕᐅᖅᑎᐅᓪᓗᖓ ᐊᕐᕌᒍᒐᓴᓐᓂ ᑕᒪᐅᖓ ᐅᑎᔾᔮᒍᓐᓃᖅᑯᕋᑦᑕ ᑭᓯᐊᓂ ᖃᐅᓱᐃᑦᑐᒨᕆᐊ 
ᓂᕆᐅᑦᑎᐊᖅᐳᖓ ᑲᑎᓛᕐᓂᓐᓂ ᑕᑉᐹᓂᒥᐅᓂ. 
 
ᐅᖃᖅᑏ ᖁᔭᓐᓈᒦᕈᒪᔭᒃᑲ ᖃᒪᓂᑦᑐᐊᕐᒥᐅᑦ ᑐᓐᖓᓱᑎᑦᑎᓯᒪᓂᖏᓐᓄᑦ ᐃᓕᓐᓂᐊᕕᒻᒥ ᐃᖅᑲᓇᐃᔭᖅᑏ ᓱᕈᓰᓪᓗ 
ᑕᒪᓐᓇ ᐱᓐᖑᐊᕕᒻᒥ ᐊᑐᖅᑎᑦᑎᓯᒪᒻᒪᑕ ᐊᑐᐃᓐᓇᐅᑎᑕᐅᖁᓪᓗᒍ. 
 
ᐅᐃᓂ ᐅᕕᖓᔮᖅ ᖁᔭᓐᓇᒦᓗᐊᖅᑕᕋ ᐅᕙᓐᓄ ᐱᓕᕆᔾᔪᑎᖃᑎᐊᒻᒪᑐᒻᒪᕆᐅᓚᐅᕐᖓ. ᐅᐃᓂ ᑕᖃᓚᐅᖅᑑᔭᕋᓂ 
ᐋᖅᑭᔅᓱᐃᓯᒪᒻᒪᑦ ᐅᖄᓚᖃᑦᑕᖅᑐᓂ ᖃᓄᒃᑲᓐᓂᖅ ᐱᔭᕆᐊᖃᖅᐱᑭᑕ ᑭᓱᒃᑲᓐᓂᕐᓂ ᐱᓕᕆᐊᖃᕆᐊᖃᖅᑭᑕ. 
 
ᑕᐃᒻᒪᐃᒻᒪᑦ ᐱᔭᔅᓴᖃᑦᑎᐊᓚᐅᕋᑦᑕ ᑲᑎᒪᕈᓘᔭᖃᑦᑕᖅᑯᑕ ᖁᔭᓐᓇᒦᖅᑕᕋ ᐅᐃᓂ. 
 
>>ᐸᒃᑕᑐᖅᑐᑦ 

ᑕᐃᕕᑎ ᓯᒪᐃᓚᒃ, ᐅᓐᓄᒃ, ᑲᓇᐃᑎᐊᓐᒃᑯᑦ ᖃᖓᑕᔫᓕᕆᔨᒃᑯᖏᑦ, ᑲᑎᒪᑎᑦᑎᑎᓪᓗᒋ, ᐄᓚ ᐱᓐᖑᐊᑎᑦᑎᑎᓪᓗᒋ 
ᑕᐅᓇᓃᓚᐅᕐᖓᑕ, ᐃᑲᔪᖅᓯᓚᐅᕋᒪ ᐊᓯᖏᓐᓂ ᒪᓕᒐᓕᐅᖅᑎᓂ ᑕᒫᓂ, ᑭᓱᑐᐃᓐᓇᕐᓂᑦ ᑕᑯᓐᓇᖅᑎᕈᓘᔭᖅᑐᒋᑦ 
ᒪᒥᐊᓇᖅ ᖃᒪᓂᑦᑐᐊᕐᒥᐅᑦ ᐅᐸᒍᓐᓇᓚᐅᓐᖏᓐᓇᒪ, ᑕᐃᕕᑎ ᐊᒃᓵᓂ ᓂᓐᖓᑐᐃᓐᓇᕋᔭᓚᐅᕐᖓᑦ ᐊᒧᔭᐅᓐᓂᕈᒪ. 
 
ᑭᓯᐊᓂᓕ ᖁᔭᓐᓇᒦᕈᒪᔭᕋᑦᑕ ᑎᑎᕋᖅᑏ, ᐃᖅᑲᓇᐃᔭᖅᑏᑦ ᑕᒫᓂ ᒫᓃᑦᑎᓪᓗᖓ ᑕᒫᓃᓚᐅᕐᖓᑕ 
ᐋᖅᑭᔅᓱᐃᓚᐅᕐᖓᑕ ᐋᖅᑭᔅᓱᐃᑦᑎᐊᖅᓯᒪᓪᓗᑎ ᖃᐅᔨᓗᐊᖅᑐᖓ ᖃᓄᑎᒋᐊᓗᒃ ᐋᖅᑭᓱᖅᑕᐅᓯᒪᒋᐊᖃᕐᓂᖏᓐᓂ 
ᑕᒪᒃᑯᐊ ᑭᓱᕈᓘᔪᐃᑦ ᑕᐸᐃᕐᓇᒻᒪᕆᒻᒪᑦ ᐃᖅᑲᓇᐃᔭᖅᑎᖏᓪᓗ ᖁᔭᓐᓇᒦᒃ ᐊᔅᓱᕈᖅᓯᒪᒻᒪᑕ. 
 
ᐊᒻᒪᓗ ᑖᒃᑯᐊ ᐱᕙᓪᓕᐊᔪᓕᕆᔩᑦ ᐋᓯᑦ ᐅᖃᓚᐅᕐᒪᑦ “ᒋᓕᐊᓐ, ᑮᓇᐅᔭᓂ ᐊᑐᕐᓂᓗᓐᓂᐅᕙ ᓄᓇᓕᓐᓄᖅᑐᖃᕐᐸᑦ” 
“ᖃᓄᑭᐊᖅ” ᐃᓱᒪᒋᔭᐃ ᒪᓕᑦᑐᒋᑦ ᓱᕐᓗ ᑲᓇᑕᒃᑯᑦ ᒐᕙᒪᒃᑯᖏᑦ ᑮᓇᐅᔭᓂᑦ ᐊᑐᕐᓂᓪᓘᑐᑦ ᑕᒪᓐᓇ ᑮᓇᐅᔭᓂ 
ᐊᑐᓂᕐᓗᓐᓂ ᑕᐃᒪᐃᓕᔪᖃᕈᓐᓇᖅᑑᒐᓗᐊᖅ ᑭᓯᐊᓂ ᒪᓕᒐᓕᐅᖅᑎᐅᓪᓗᑕ ᑕᐃᒫᑦᑎᐊ ᑐᑭᓕᐅᕆᓯᒪᔪᒍᑦ. 
 
>>ᐸᒃᑕᑐᖅᑐᑦ 
 
ᑕᒪᓐᓇ ᒪᓕᒐᓕᐅᕐᕕᒃ ᓄᑦᑎᖅᑕᐅᖃᑦᑕᕐᓗᓂ ᓄᓇᓕᓐᓄᑦ ᐊᔭᐅᖅᑐᐃᑦᓯᐊᑲᓐᓂᖅᑯᖓ. ᒪᓕᒐᓕᐅᖅᑎᐅᓛᖅᑐᑦ 
ᓄᓇᓕᓐᓄ ᐅᐸᖃᑦᑕᖁᓗᒋᑦᑕᐅᖅ ᖁᕕᐊᓱᐊᓇᑦᓯᐊᕐᖓᑦ ᐊᒻᒪᓗ ᒪᒃᑯᑦᑐᐃᑦ ᐅᕙᓄᑦ ᑐᑭᓯᕚᓪᓗᓚᐅᕋᒪ ᑕᐃᒃᑯᐊ 
ᐃᓕᓐᓂᐊᖅᑏᑦ ᐃᐸᔅᓴᖅ ᐅᖃᖅᑳᕋᔭᖅᑐᖓ ᑕᐃᒃᑯᐊ ᐊᐱᖅᓱᕋᓱᖃᑦᑕᓚᐅᖅᑐᑦ ᐅᕙᑦᑎᓐᓂ 
ᐊᐱᖅᓱᖅᑎᐊᕐᓂᖅᓴᐅᕙᓚᐅᕐᖓᑕ ᐃᓚᖏᑦ. 
 
ᑕᐃᒃᑯᐊ ᒪᒃᑯᑦᑐ ᑲᑎᒪᔨᐅᖑᐊᖅᑎᓪᓗᒋ ᒪᓕᒐᓕᐅᓐᖑᐊᖅᑎᓪᓗᒋᑦ ᑕᐃᒪ ᐅᕙᓂ ᐱᓇᓱᐊᕈᓯᕐᒥᑦ 
ᖁᕕᐊᒋᓂᖅᐹᕆᓚᐅᕋᒃᑯ ᒪᒃᑯᑦᑐᐃ ᒪᓕᒐᓕᐅᓐᖑᐊᖅᑎᓪᓗᒋᑦ. 
 
ᐊᔭᐅᖅᑐᒃᐸᒃᑲ ᓯᕗᓂᒃᓴᕆᔭᕗᑦ. ᐱᕙᓪᓕᐊᔪᓕᕆᔩᑦ ᐃᓱᒪᒐᓗᐊᖅᑲᑕ ᑕᒪᓐᓇ ᑮᓇᐅᔭᓂ ᐊᑐᕐᓂᓗᒃᑐᒥᓂᐅᒋᐊᖓ 
ᐃᓱᒪᒋᓐᖏᓪᓗᒋᑦ ᑕᐃᒃᑯᐊ ᓂᕈᐊᖅᑕᐅᓯᒪᒐᑦᑕ ᐃᓄᖁᑎᑦᑎᓐᓄ ᐅᐸᖃᑦᑕᕆᐊᖃᕋᑦᑎᒍ. 
 
ᒥᓂᔅᑕ ᐲᑯ ᐊᖏᖃᑎᒋᒻᒥᔭᕋ ᑕᒫᓂ ᖃᒪᓂᑦᑐᐊᕐᒥ ᓴᓇᔭᐅᓯᒪᓕᖅᑐᑦ ᓄᓇᕗᒻᒥ ᑕᑯᖃᑦᑕᕋᒪ ᓴᓇᔭᐅᓯᒪᔪᓂ 
ᐊᐅᓚᑦᑎᕙᓪᓕᐊᓂᖅᓴᐅᓕᕐᒪᖓ ᐃᓅᓯᕐᒥᓂᑦ ᑕᒫᓂ ᓄᓇᕗᒻᒥ. ᑕᒫᓂ ᑕᑯᖃᑦᑕᕋᒃᑯ ᑕᐃᓐᓇ ᐃᓄᑐᖃᒃᑯᕕᒻᒥ 
ᑕᐃᕕᑎ ᓯᒪᐃᓗᒻᒧᑦ ᐃᒃᓯᕙᐅᑕᕆᔪᖅ ᐃᓄᐃᑦ ᒥᐊᓂᖅᓯᔪᑦ ᐃᓅᖃᑎᒥᓂᑦ. 
 
ᐅᕙᖓ ᖃᓪᓗᓈᓂᒥᐅᑕᐅᒐᒪ ᑕᐃᒪ 32-ᓂᒃ ᐅᑭᐅᓂᖅ ᑕᒫᓃᔅᓯᒪᒐᓗᐊᕋᒪ ᓱᓕ 
ᖃᓪᓗᓈᓂᒥᐅᑕᐅᓂᕋᖅᑕᐅᓲᖑᒐᒪ ᑭᓯᐊᓂ ᐱᕙᓪᓕᐊᓂᐅᓯᒪᔪᑦ ᓇᒻᒥᓂᖃᕐᑎᐅᓪᓗᖓ, ᓂᕈᐊᖅᑕᐅᓯᒪᓪᓗᖓ, 
ᐊᖏᔪᖅᑳᕆᔭᓗᐅᓪᓗᖓ. ᑕᒪᓐᓇ ᓄᓇᕗᑦ ᑕᓪᓕᒪᓂ ᐊᕐᕌᒍᓂ ᐱᖓᓲᔪᖅᑐᓂᓪᓘᓐᓃᑦ 
ᐊᑭᕋᖅᑐᖅᑕᐅᖃᑦᑕᕋᓗᐊᖅᑎᓪᓗᒍ, ᐅᕙᖓ ᐃᓱᒪᕈᓗᒋᔭᖓᓂ. 

ᐊᔭᐅᖅᑐᐃᑲᓐᓂᖅᑯᖓ ᐄ, ᐊᖏᖃᑎᒋᒐᓗᐊᖅᑲᔅᓯ ᐃᓛᓐᓂᒃᑯᑦ ᐊᑭᕋᖅᑐᖃᑦᑕᕋᓗᐊᖅᑐᖓᓗ ᑭᓯᐊᓂᑦᑕᐅ 
ᖁᔭᓐᓇᒦᕈᒪᒻᒥᔭᒃᑲ ᒪᓕᒐᓕᐅᖅᑎᐅᖃᑎᓕᒫᒃᑲ. ᑲᑎᒪᔨᕋᓛᖏᑦ ᐱᓕᕆᖃᑦᑕᖅᑐᑕ, ᐊᑭᑐᔫᑎᓕᕆᓕᕋᐃᒐᑦᑕ 
ᐊᖏᖅᑲᑎᖃᓐᖏᒃᑲᓗᐊᖅᑎᓪᓗᑕ, ᑭᓯᐊᓂᓕ ᐱᓕᕆᖃᑎᒌᒋᐊᖃᕐᓂᒃᑯᑦ ᓄᓇᕗᒻᒧᑦ ᐱᓕᕆᖃᑎᒌᓕᖃᑦᑕᕋᑦᑕ 
ᐊᑭᕋᖅᑑᑎᓯᒪᒐᓗᐊᖅᑎᓪᓗᑕ. 
 
ᑭᓯᐊᓂ ᐊᖏᖃᑎᒌᓕᖃᑦᑕᕋᑦᑕ ᐃᑲᔫᑎᖃᖁᓪᓗᒋ ᓄᓇᕗᒻᒧ. 
 
ᐊᒻᒪᓗ ᑖᒃᑯᐊ ᒥᓂᔅᑕᐃ ᖁᔭᓐᓇᒦᖃᒃᑲ ᑖᒃᑯᐊ ᐊᑭᕋᖅᑐᑕᒻᒪᕆᐊᓘᒋᕙᑦᑕᕋᓗᐊᒃᑲ ᑭᓯᐊᓂ ᓈᓚᔾᔫᒥᓕᖃᑦᑕᕐᖓᑕ 
ᑕᐃᒫᔅᓴᐃᓐᓇᖅ ᑲᓇᑕᒥ ᑕᐃᒪᐃᑦᑐᖃᖂᖏᒻᒪᑦ ᐅᐱᒍᓱᑦᑎᐊᖅᑐᖓ ᑖᓐᓇ ᒪᓕᒐᓕᐅᕐᕕᒃ ᑕᒪᐅᖓ 
ᑎᑭᑎᑕᐅᓯᒪᒻᒪᑦ ᐅᐱᒍᓱᑦᑎᐊᖅᑐᖓᓗ ᐃᑲᔪᖅᑐᐃᓯᒪᓂᖏᓐᓄᑦ ᑭᓱᓕᒫᒧᑦ ᐃᑲᔪᖅᑐᐃᓯᒪᒻᒪᑕ ᓴᓇᔭᐅᒋᐊᓕᓐᓂ, 
ᐃᖅᑲᓇᐃᔮᓄᑦ, ᓈᓚᖃᑦᑕᕐᓂᖏᓐᓄ ᑕᒪᓐᓇ ᑮᓇᐅᔭᖅ ᐊᒥᒐᕋᓗᐊᖅᑎᓪᓗᒍ. 
 
ᖁᔭᓐᓇᒦᖅᑕᒃᑲ ᐃᓘᓐᓇᑎ ᒪᓕᒐᓕᐅᖅᑎᓕᒫᑦ ᐅᕙᓐᓂ ᐃᑲᔪᖅᓯᓯᒪᒻᒪᑕ ᐊᕐᕌᒎᓂ ᑎᓴᒪᓂᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᓂᒃ 4: 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓯᒪᔪᓄᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓯᒪᔪᓄᑦ. ᑲᑎᒪᔾᔪᑎᒃᓴᖅ 5: 
ᐃᓕᑕᕐᓯᓂᖅ ᒪᓕᒐᓕᐅᕐᕕᓕᐊᕐᓯᒪᔪᓂᒃ. ᑐᑐ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓚᒃᑲ ᑕᕝᕙᓃᑦᑐᑦ ᐃᓕᑕᕆᔪᒪᒐᒃᑭᑦ. ᓯᕗᓪᓕᖅ ᐅᖃᖅᑲᐅᒐᒪ, 
ᐃᓕᑕᕆᔪᒪᔭᕋ ᑖᓐᓇ ᐊᒃᑲᒐ ᖁᔭᓐᓇᒦᑦᑎᐊᖅᑐᒍ ᐃᖃᓪᓕᐊᑎᑎᖃᑦᑕᓚᐅᕐᖓ ᑐᓂᓯᔪᒪᔪᖓ ᑖᒃᓱᒥᖓ ᐅᕕᓂᕈᕐᒥ 
ᔅᐳᐊᑦ ᓄᓇᕗᓪᓚᓯᒪᔪᖅ. ᓄᓇᓕᓐᓂ ᒐᕙᒪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓂᑦ ᐱᓚᐅᖅᑕᕋ ᖁᔭᓐᓇᒥᕈᑎᒋᓗᒍ 
ᑖᓐᓇ ᑐᓂᓂᐊᖅᑕᕋ. ᑐᓐᖓᓱᑦᑎᑦᑎᐊᕐᓯᒪᒻᒪᑦ ᐃᓚᑦᑎᓐᓂᖏᓚ ᐃᖃᓪᓕᐊᑎᑦᑎᖃᑦᑕᓚᐅᕐᒪᑦ. 
 
ᐃᓚᖏᑦ ᐃᖃᓗᓗᐊᖃᑦᑕᓚᐅᖏᑦᑐᒐᓗᐊᑦ ᑭᓯᐊᓂᓕ ᖁᕕᐊᓱᑦᑎᐊᖃᑦᑕᓚᐅᕋᑦᑕ ᖁᔭᓕᑦᑎᐊᖅᑐᖓ.  
 
ᐃᓕᑕᕆᓯᔪᒪᒻᒥᔭᕋ ᕗᕋᒃ ᑐᑐ ᐊᐅᓚᑦᓯᔨᐅᔪᖅ ᐱᓐᖑᐊᖅᑐᓕᕆᔨᒃᑯᓐᓄᑦ ᓄᓇᕗᒻᒥ ᐊᒻᒪᓗ ᕕᐊᑭ ᔭᐃᒍ ᑖᓐᓇ 
ᐊᖓᔪᖅᑳᕆᔭᐅᖃᑕᐅᔪᖅ ᑕᕝᕙᓂ ᐃᓕᓐᓂᐊᕐᕕᒻᒥ. ᓂᕆᒋᐊᖅᑐᕈᓐᓇᖃᑦᑕᓚᐅᖅᑐᖓᓗ ᑖᒃᑯᓄᖓ, 
ᖃᒧᑕᐅᔭᖓᓂᓪᓗ ᐊᑐᖅᑕᐅᑲᐃᖃᑦᑕᓚᐅᕐᖓ ᐃᖃᓪᓕᐊᓕᕋᐃᒐᑦᑕ. 
 
ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᑐᓐᖓᓱᑦᑎᑎᖃᑎᒋᔪᒪᕙᒃᑲ ᖁᔭᓕᓂᑦᑎᓐᓂᓪᓗ ᖃᐅᔨᒃᑲᕐᓗᓂ ᑕᒫᓂ 
ᖃᒪᓂᑦᑐᐊᕐᒥ. ᖁᔭᓐᓇᒦᒃ, ᐅᖃᖅᑏ. 

>>ᐸᒃᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᒃᕕᓕᐊᕐᓯᒪᔪᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ, ᒫᓐᓇ ᐃᓕᑕᕐᓯᔪᒪᓪᓗᖓᑦᑕᐅᖅ ᐊᑕᐅᓯᐅᓐᖏᑦᑐᓂᒃ ᓯᕗᓪᓕᕐᒥ 
ᑕᐃᕕᑎ ᓯᒪᐃᓚᒃ, ᐃᓕᑕᕆᑦᑎᐊᖅᐸᑕ ᖁᔭᓐᓇᒦᖅᑐᒍᓗ. ᑕᒫᓂᑎᓪᓗᑕ ᑐᓐᖓᓱᑦᑎᑦᑎᓂᖓᓄᑦ ᐊᖓᔪᖅᑳᖏᓪᓗ 
ᑕᐃᒃᑯᐊ ᖁᔭᓐᓇᒦᑦᑎᐊᖃᒃᑲ. ᒪᓕᒐᓕᐅᖅᑎᐅᖃᑎᒪ ᓇᓗᓇᐃᕋᑖᖅᑕᖏᑦ ᑕᒃᑯᐊ…. (ᑐᓴᕐᓴᐅᓐᖏᑦᑐᖅ). 
ᑖᒃᑯᐊ ᓇᓗᓇᐃᕐᓯᒪᒻᒪᑕ ᐃᑲᔪᖅᑐᐃᓂᑦᑎᓐᓂᒃ ᔪᐊᑕᓐ ᑐᑐᒥᒃ. ᐅᖃᕋᑖᖅᑐᖓ ᔪᐊᑕᓐ ᑐᑐ. 
 
>>ᐃᓪᓚᖅᑐᑦ 
 
ᐅᖃᖅᑎ, ᐃᓕᑕᕆᒃᑲᓐᓂᕈᒪᓪᓗᒍᓗ ᖁᔭᓐᓇᒦᖅᑐᒍ ᑖᒃᑯᐊ ᒪᓕᒐᓕᐅᖅᑎᐅᖃᑎᕗᑦ ᑕᐃᒪᐃᑦᑐᒥ 
ᑎᒍᓯᖃᑎᓐᓇᕆᒐᑦᑎᒍᑦ ᑕᑲᓐᓇ ᐊᐅᓚᑦᓯᔨᒋᔭᕗᑦ ᓄᓇᕗᒻᒥ ᐱᓐᖑᐊᖅᑐᓕᕆᔨᒃᑯᓐᓂᑦ ᕗᕋᓐᒃ ᑐᑐ 
ᐃᓕᑕᕆᑦᑎᐊᕆᓪᓗᒍᓗ. ᖁᔭᓐᓇᒦᒃ. 
 
>>ᐸᒃᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᓂᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ: ᖁᔭᓐᓇᒦᒃ, ᐅᖃᖅᑎ. ᐃᓕᑕᕐᓯᔪᒪᒐᒪ ᑐᓵᔨᑦᑕ ᐃᓚᖓᓐᓂ. ᔮᓐ ᐊᔭᕈᐊᖅ. ᑖᓐᓇ 
ᐃᖅᑲᓇᐃᔭᖅᑎᒋᓪᓗᒍ ᕿᑭᖅᑕᕐᔪᐊᒥ ᐅᕙᖓ. ᒫᓐᓇ ᑕᕝᕙᓐᖓᑦ ᑎᓪᓕᒃᑕᐅᓯᒪᔪᖅ 
ᐃᖅᑲᓇᐃᔭᖅᑎᒋᓐᖏᑲᐃᓐᓇᖅᑐᒍ ᑐᓵᔨᒋᒐᑦᑎᒍᑦ. ᑕᐃᑲᐅᒻᒪᑦ ᑕᑯᔭᐅᑦᑎᐊᕐᓕ ᑭᒡᒐᖅᑐᖅᑕᕐᓂᒃ ᐊᒻᒪ 
ᕿᑭᖅᑕᕐᔪᐊᒥ ᐱᓯᒪᓪᓗᓂ .  
 
ᕿᑭᖅᑕᕐᔪᐊᕐᒥᐅᑦ ᒪᒥᐊᓇᕋᓗᐊᖅᐸᒃᑲ ᒫᓐᓇ ᓯᑯᕗᑦ ᑕᐅᕙᓂ ᐅᐱᕐᖏᔪᒪᑦᑎᐊᕋᓗᐊᖅᑐᑎᒃ ᓯᑯᓗ 
ᓄᓇᑭᓪᓚᕐᓯᒪᓪᓗᒍ ᐲᕐᓯᒪᔪᐊᓗᒻᒪᑦ ᐊᔾᔨᒋᔭᐅᓐᖏᑦᑐᕈᓗᒻᒪ ᒫᓐᓇ ᐊᕐᕋᒎᔪᓂ ᐅᖅᑯᓯᕙᓪᓕᐊᓂᖓᓄᑦ ᓯᓚᐅᑉ 
ᐱᔾᔪᑎᒋᓪᓗᒍ. 
 
ᐊᕐᕌᒍᒃ ᒪᕐᕈᓕᖅᑐᑦ ᐱᖃᓗᔭᖁᑎᕗᑦ ᓱᕋᑦᑎᔪᐊᓗᓚᐅᕐᒪᒻᒪᑦ ᑕᐅᕙᓂ ᓯᑯᕗᑦ ᐱᕐᓴᕋᐃᑦᑐᐊᓗᓕᕐᒪᑦ ᑕᐃᒪᓐᖓᑦ 
ᐱᖃᓗᔭᐃᑦ ᓱᕋᑦᑎᓚᐅᖅᑎᓪᓗᒋᑦ ᒫᓐᓇ ᐱᖃᓗᔭᖅᑖᐸᓪᓕᐊᓕᕐᒥᒻᒪᑦ ᐃᒪᖅᑲ ᐅᑎᕐᔪᒥᔪᒪᓕᕐᒥᔪᒐᓗᑦ. 
 
>>ᐸᒃᑕᑐᖅᑐᑦ 
 
ᑕᒪᓐᓇ ᐃᓕᓴᕐᓯᒍᑎᒋᔪᒪᒐᒃᑯᑦ ᓄᓇᕗᒻᒥᐅᓂᒃ ᑕᒃᑯᓄᖓ ᓂᕈᐊᖅᑕᐅᕕᒋᓯᒪᔭᕐᓄᑦ. ᑕᐃᕕᑎ ᓯᒪᐃᓕᒃ ᐊᑯᓂᒃ 
ᑕᑯᖃᑦᑕᓕᖅᑕᕋ ᐊᑯᓂᒻᒪᕆᐊᓗᒃ ᐃᓕᑕᕆᓚᐅᕐᓯᒪᓐᖏᓇᒃᑯᑦ ᒫᓐᓇ ᑕᕝᕙᓃᑎᓪᓗᒍ ᐃᓕᑕᕆᔪᓐᓇᕋᒃᑯᑦ. 
ᐱᓐᖑᐊᖅᑐᓕᕆᓂᒃᒧᓪᓗ ᑕᐃᓐᓇ ᐅᖓᑖᓂᑦᑐᑯᓪᓗ ᐱᓕᕆᔪᖅ ᑖᒃᑯᐊ ᖁᔭᓐᓇᒦᖅᐸᒃᑲ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᑦᑐ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᑲᕐᕆᐊᓗᒃ, ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇᒦᒃ, ᐅᖃᖅᑎ. ᑕᐃᕕᑎ ᓯᒪᐃᓚᒃ ᐃᓕᑕᕆᔪᒪᓪᓗᒍ ᑕᐃᒃᑲᓂ 1985-ᒥᒐᓚᐅᖅᑯᖅᑐᖅ 
ᐱᒋᐊᖃᑎᒋᓚᐅᕐᓯᒪᒐᒃᑯ, ᒐᐃ ᐊᓚᖅᑯ ᐊᒻᒪ ᔪᐊᓇ ᕿᖓᔭᒃ ᐃᓚᒋᑦᑐᑦ. ᑕᐃᒪᓐᓇ ᐊᖏᓕᖅᑎᒋᓂᐊᕐᒪᖔᕐᓕ 
ᖃᐅᔨᒪᓚᐅᕐᓯᒪᓐᖏᑲᓗᐊᕋᑦᑎᒍᑦ ᒫᓐᓇ ᐱᕈᒃᓴᐃᔨᒃᑯᓄᑦ ᐱᓕᕆᔨᐅᓪᓗᓂ. 

ᐃᓕᓐᓂᐊᖃᑎᒋᓚᐅᕐᓯᒪᓪᓗᒍ ᑰᔾᔪᐊᕐᒥ, ᐃᓕᓐᓂᐊᖃᑎᒋᓚᐅᕐᓯᒪᔭᒃᑲ ᑯᔾᔪᐊᒥ ᑕᑯᖃᑦᑕᕋᒃᑭ ᐊᒻᒪ ᓖᓇ ᑖᓐᓇ 
ᑕᐃᕕᑎ ᐱᓕᕆᕈᓗᔭᕐᓯᒪᓂᖓᓂᓪᓗ ᐊᒻᒪᓗ ᐊᖓᔪᖅᑳᖏᑦ ᑐᓐᖓᓇᐃᓐᓇᖅᓲᖑᑎᓪᓗᒋ 
ᐃᓕᑕᕆᒃᑲᓐᓂᕈᒪᖅᑲᐅᓗᒍ ᑕᐃᕕᑦ ᐱᖃᓐᓈᕆᓪᓗᒍᓗ. ᖁᔭᓐᓇᒦᒃ. 
 
>>ᐸᒃᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐃᓕᓴᖅᓯᓂᖅ ᐳᓛᖅᑎᓂᑦ ᒪᓕᒐᓕᐅᕐᕕᒻᒧᑦ. ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ. ᐊᒻᒪᑦᑕᐅ ᑕᐃᕕᑦ ᓯᒪᐃᓚᒃ ᐊᒻᒪᓗ ᐃᓕᓐᓂᐊᖃᑎᒥᓂᒃᑲ ᐅᐃᓂᓗ ᑕᐃᑲ 
ᐃᓕᓴᕆᔪᒪᒻᒥᔭᒃᑲ. ᑕᐃᒪᓐᖓ ᑰᔾᔪᐊᕌᓗᒻᒥ ᐃᓕᓐᓂᐊᖅᑐᑕ ᑕᐃᕕᑦ ᐃᓕᖅᑯᓯᕆᓚᐅᖅᑕᒥᓂᒃᓱᓕ ᐊᑐᕐᒪᑦ 
ᓂᐸᐃᖑᔭᖅᑐᑦ ᐃᓱᒪᒃᓴᖅᓯᐅᒐᓚᑦᑑᔮᖏᓐᓇᐅᔭᖅᑐ. 
 
ᑕᐃᒃᑯᐊ ᑏᕖᒃᑯᑦ ᓴᖅᑭᔮᑲᐃᓐᓇᓲᑦ ᐃᕐᓂᕐᒪ ᑕᐅᑐᒡᒍᔭᖓᓐᓂ ᐊᔾᔨᓯᕙᒃᑲᒃᑯ ᑕᐃᒪᓐᖓᑦ ᑰᔾᔪᐋᕋᓗᒻᒥ 
ᐃᓕᓐᓂᐊᖃᑦᑕᓱᖓᖅᑐᑕ, ᓴᓐᖏᔫᓪᓗᑎᑦ ᓂᓪᓕᕋᔪᒃᑑᓂᕋᖅᑕᐅᕙᒃᑐᑦ ᐸᑏᑎᑐᓐᖑᐊᖅᑐᕈᓗᓐᓂ 
ᑕᐃᒪᐃᒃᐸᓐᓂᑰᒻᒪᑦ.  
 
(ᑐᓵᔨᑎᒍᑦ) ᐃᓕᓴᕆᔪᒪᒻᒥᔭᕋ ᐱᖃᑎᒋᓯᒪᔭᕋ ᐊᑯᓂᐋᓗᒃ ᐃᒪᓕ ᖃᐅᒻᒪᖅ, CHFC, ᓈᓚᐅᑎᖃᕐᕕᒻᒥ 
ᐱᒋᐊᓚᐅᖅᓯᒪᒐᓐᓄ. ᐃᒪᓖᓐ, ᐲᑕ ᒪᓐᓯᐳᕆᑦ, ᐅᕙᖓᓗ, ᕌᓐ ᓯᒋᐅᑎᖃᑦᑕᔪᔭᕋ. ᐃᒪᓖᓐ ᐃᓕᓴᕆᔭᕋ ᓱᓕ 
ᓰᐲᓰᒃᑯᓃᑦᑐᖅ ᐊᒻᒪᓗ ᐱᓕᕆᑦᑎᐊᖅᓯᒪᓪᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐃᓕᓴᖅᓯᓂ ᐳᓛᖅᑎᓂᑦ ᒪᓕᒐᓕᐅᕐᕕᒻᒧᑦ. ᐳᑭᕐᓇᖅ. 
 
ᐳᑭᕐᓇᖅ: ᖁᔭᓇᖅᑯᑎ, ᐅᖃᖅᑏ. ᓇᓕᐊᓐᓂ ᐃᓕᓴᖅᓯᒻᒪᕆᒋᐊᒃᓴᖅ ᖃᐅᔨᒪᓪᓗᐊᖏᑦᑕᕋᓗᐊᒃᑲ ᑕᒪᐃᓐᓂ 
ᖃᒪᓂᑦᑐᐊᕐᒥ ᐃᓕᓴᕆᕙᒃᑲᑦᑕᐅᖅ. ᐱᓗᐊᖅᑐᒥ ᐃᓕᓴᖅᓯᔪᒪᓪᓗᖓ ᓖᓇ ᑖᐸᑕᐃ ᑖᔅᓱᒥᓐᖓᑦ ᐅᐃᖓ ᑕᐃᓐᓇ 
ᓱᐳ ᓴᒨᒥᑦ ᐊᑎᖃᖅᑰᕐᒪᑦ ᑖᓐᓇᓗ ᓄᑕᖅᑲᓄᑦ ᒪᒃᑯᑦᑐᓄᑦ ᓄᑕᖅᑲᓄᑦ ᑕᐃᔅᓱᒪᓂ ᑕᐃᒪᓐᓇ ᐊᑐᖃᑦᑕᑎᓪᓗᒍ 
ᖁᕕᐊᒋᔭᐅᑦᑎᐊᖅᑐᓂ ᑕᑯᔭᐅᔪᒪᓪᓚᕆᖃᑦᑕᖅᑐᓂᓗ. ᑕᐃᒪᓐᓇᐃᓕᖓᒻᒪᑦ ᐃᒻᒪᖃ ᑖᓐᓇ ᓖᓇ 
ᑖᐸᑕᐃᖑᔪᓐᓃᕐᓗᓂ, ᓖᓇ ᓱᐳ ᓴᒨᒥᑦ ᐊᑎᖃᓕᖅᐸᑦ ᓄᑕᖅᑲᓂᑦᑕᐅ ᖁᕕᐊᒋᔭᐅᔪᓐᓇᕋᔭᖅᑐ.  
 
ᐊᒻᒪᓗ ᑕᐃᕕᑦ ᓴᒪᐃᓚᒃ ᖁᔭᓐᓇᒦᑐᒍ ᐃᓕᑕᕆᑦᑎᐊᖅᐸᒋᑦ ᑕᒪᔅᓯ ᐃᓕᑕᕆᑦᑎᐊᕋᓗᐊᖅᑲᔅᓯ ᐊᒻᒪᓗ ᓄᓇᑦᓯᐊ 
ᒐᕙᒪᒃᑯᖏᓐᓃᓚᐅᖅᑎᓪᓗᑕ ᑕᕙᓂ ᐃᖃᓗᑦᑑᑎᐊᕐᒥ ᐊᕕᑦᑐᖅᓯᒪᔪᓂᑦ ᑲᑎᒪᔨᖃᕐᑎᓪᓗᒋᑦ, ᑎᓕᔭᐅᓚᐅᖅᓯᒪᒐᒪ 
ᑭᒡᒐᑐᖅᑐᖓ ᕿᑎᕐᒥᐅᓂᑦ ᑕᒃᑯᓄᖓ ᓴᐳᓐᓂᐊᑎᒃᑯᓐᓂᑦ ᑲᑎᒪᔨᐅᖃᑕᐅᓪᓗᖓ ᓄᓇᑦᑎᐊᓕᒫᖅ ᑭᒡᒐᑐᖅᑐᒍ 
ᑕᐃᓐᓇ ᐃᓕᓴᕆᔪᒪᓪᓗᒍ ᓄᐊᕋ ᓵᓐᑐᔅ ᐱᖃᑎᒋᖃᑦᑕᖅᓯᒪᓕᕋᒃᑯ ᑲᑎᒪᔨᐅᖃᑎᒋᖃᑦᑕᐃᓇᖅᑐᒍ ᑕᐃᔅᓱᒪᓂ 
ᐊᒻᒪᓗ ᖃᐃᔨᒪᔭᑐᖃᕆᓪᓗᒍ ᓄᐊᕋ ᓵᓐᑐᔅ ᐃᓕᓴᕆᔪᒪᑦᑎᐊᖅᑲᕋ ᐊᒻᒪᓗ ᖁᔭᓐᓇᒦᕈᒪᖃᑦᑕᖅᑲᕋ ᐃᓚᒋᔭᓐᓂ 
ᓄᓕᐊᓐᓂᓪᓗ ᔭᓗᓇᐃᒧᕋᐃᒻᒪᑦ ᐃᒪᓐᓇᒻᒪᕆᒃ ᐸᐃᕆᖃᑦᑕᕐᖓᒍᑦ ᓄᑲᕐᒥᑐ ᐊᖏᔪᒌᑦᑎᑐᑦ ᑕᐃᒪᓐᓇ. ᓄᐊᕋ ᓵᓐᑐᔅ 
ᐃᓕᓴᕆᔪᒻᒪᒪᕆᑉᐸᕋ. ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐃᓕᓴᖅᓯᓂ ᐳᓛᖅᑎᓂᑦ ᒪᓕᒐᓕᐅᕐᕕᒻᒧᑦ. ᒪᒃᓖᓐ. 
 
ᒪᒃᓖᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᔪᒪᔭᕋ ᐅᖃᖅᑎ, ᒪᓕᒐᓕᐅᖅᑎᐅᓯᒪᔪᖅ ᖃᒪᓂᑦᑐᐊᕐᒧᑦ. 
ᑐᓐᖓᓱᒃᑲᓐᓂᕆᑦ ᖃᒪᓂᑦᑐᐊᕐᒧᑦ. ᐃᓕᓴᕆᔪᒪᔭᕋ ᐱᖃᑎᒋᓯᒪᔭᕋ ᐊᕐᕌᒎᒐᓵᓗᓐᓂᒃ ᐱᐅᒍᕐᓂᓚᐅᕋᒃᑯ  

ᒪᒥᐊᓇᐅᒐᓗᐊᖅ. ᑕᐃᓐᓇ ᒫᑎᓐ ᑯᕆᓛᒃ, ᐊᔾᔨᓕᐅᕆᔨᐅᔪᖅ ᐊᒻᒪᓗ ᓴᓚᒨᓂ ᐳᑐᒍᖅ ᐊᑯᓂᐊᓗᒃ ᑕᒫᓃᓕᖅᑐᑦ 
ᑭᓐᖓᒥᐅᔅᓴᔭ ᓴᓇᓐᖑᐊᑎᓪᓚᕆᐅᓪᓗᓂ. 
 
ᑖᒃᑯᐊ ᐃᐸᔅᓴᖅ ᐃᓕᓴᕆᓚᐅᖅᑕᕋᓗᐊᒃᑲ ᑭᓯᐊᓂ ᐃᓕᓴᕆᒃᑲᓐᓂᕈᒪᔭᕋ ᒥᓯᔅ ᖁᐃᓇᓐᓇᖅ, ᐸᐃᓱᓪ ᐃᑯᐊᓛ 
ᐊᒻᒪᓗ ᖁᔭᓐᓇᒦᕈᒪᓪᓗᒍ ᐅᓖᐱᑲ ᐃᔭᐅᒍ, ᐃᓕᓐᓂᐊᕐᕕᒃ ᐊᑐᕈᓐᓇᓚᐅᕋᑦᑎᒍ, ᑖᓐᓇ ᐊᖏᔪᖅᑳᖑᔪᖅ ᑕᕝᕙᓂ.  
 
ᕇᓱᑦ ᐃᒃᓵᓂ, ᕼᐃᐅᓗ ᑐᑐᔪᒃ ᐊᒻᒪᓗ ᐃᑲᔪᖅᑎᒐ ᓖᓇ ᑖᐸᑕᐃ, ᐃᓵᓂ, ᐅᐃᓂ, ᑭᖑᓪᓕᖅᐹᖑᒐᓂᓗ ᑖᓐᓇ 
ᐊᑯᓂᐋᓗᒃ ᑐᓴᖅᑕᐅᓚᐅᖅᓯᒪᓐᖏᑦᑐᖅ ᐅᖃᐅᓯᕆᔪᒪᖏᒪᓐᖏᑕᕋᓗᐊᕋ ᑕᕝᕙᓂ ᑭᓯᐊᓂ ᑕᐃᕕᑦ ᓯᒪᐃᓕᒃ, ᑕᒑᒃ 
ᑰᓕᒥ ᑐᓴᓚᐅᖅᓯᒪᒐᒃᑯ, ᓵᒥ ᑕᐃᕕᔅ ᓄᑲᖅᑎ ᑕᑯᓚᐅᖅᓯᒪᒍᕕᐅᒃ ᑕᐃᓐᓇ ᐃᓕᓴᕆᒐᔭᖅᑰᕋᕕᐅᒃ, ᑕᐃᓐᓇ 
ᐃᓕᓴᕆᒃᑲᓐᓂᕈᒪᔭᕋ ᑕᐃᕕᑦ ᓯᒪᐃᓚᒃ. ᖁᔭᓐᓇᒦᒃ. 
 
>>ᐸᒃᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ ᐳᓛᖅᕕᒻᒧᑦ ᒪᓕᒐᓕᐅᕐᕕᒻᒥ. ᑲᑎᒪᔾᔪᑎᔅᓴᖅ 5. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ. ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ 7. ᑐᑐ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 572-1(6): ᑐᓴᒐᒃᓴᐃᑦ ᓄᑖᖅ ᕿᑭᖅᑖᓗᒻᒧᑦ ᐋᓐᓂᐊᕕᒃᓴᒧᑦ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᐃᒪ ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᒧᑦ 
ᐋᓐᓂᐊᖃᓐᖏᑦᑐᓕᕆᓂᕐᒧᑦ ᐊᒻᒪᓗ ᐃᓄᓕᕆᔾᔨᒃᑯᓐᓄᑦ. ᐅᖃᖅᑏ, ᐊᕐᕌᒎᓚᐅᖅᑐᒥ ᒥᓂᔅᑕ 
ᐋᓐᓂᐊᖃᓐᖏᑐᓕᕆᓂᕐᒧᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ, ᐃᖃᓗᒻᒥᐅᑕᐃᑦ ᕿᑭᖅᑖᓗᒻᒥᐅᑕᐃᓪᓗᒎᖅ 
ᑕᑯᓵᓕᓛᓕᕐᖓᑕ ᐱᕚᓪᓕᐸᓕᐊᓂᖏᓐᓄᑦ ᕿᑭᖅᑖᓪᓗᒥ ᐋᓐᓂᐊᕕᑖᓂᐊᕐᓂᑎᓪᓗᒋᑦ. 
 
ᐅᖃᖅᑏ, ᑖᒃᑯᐊ ᓇᒦᓐᓂᐊᕐᓂᖓᑕ ᐋᓐᓂᐊᕕᐅᓂᐊᖅᑐ ᓱᓕ ᑎᑎᕋᖅᓯᒪᔪᖃᓐᖏᒻᒪᑦ ᐊᒻᒪᓗ ᑎᑎᖅᑲᖃᕐᕕᔅᓴᖓ 
ᓯᓚᕆᓯᒪᓕᖅᐸᓪᓕᐊᑐᐃᓐᓇᕐᖓᑦ. 
 
ᑖᓐᓇ ᐊᐱᕆᔪᒪᔭᕋ ᒥᓂᔅᑕ ᐋᓐᓂᐊᖃᓐᖏᑐᓕᕆᓕᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ ᑐᓴᖅᑎᑦᑎᔪᓐᓇᕋᔭᕐᒪᖔᖅ 
ᖃᓄᐃᓕᖓᓕᕐᓂᖓᓂᑦ ᓄᑖᖑᓂᐊᖅᑐᖅ ᕿᑭᖅᑕᓂ ᐋᓐᓂᐊᕕᐅᓂᐊᖅᑐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᑯ. 
 
ᒥᓂᔅᑕ ᐄᑐᐊ ᐱᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᑕᑯᓐᓇᖅᑐᖓ ᑕᕝᕙᓂ ᐃᓪᓗᒦᑦᑐᓂᑦ 
ᑕᐃᒃᑯᐊ 1996-ᖑᑎᓪᓗᒍ ᐃᓕᓯᓚᐅᖅᓯᒪᒐᑦᑕ ᑕᐃᔅᓱᒥᖓ ᐋᓐᓂᐊᕐᕕᓕᐅᕐᕕᐅᓂᐊᖅᑐᒥ, ᒫᒃ 
ᐃᕙᓗᐊᕐᔫᓚᐅᖅᓯᒪᔪᖅ ᐱᖃᑎᒋᓚᐅᖅᓯᒪᒐᑦᑎᒍ. 
 
ᑕᐃᔅᓱᒪᓂ ᐸᕐᓇᖅᓯᒪᓚᐅᖅᓯᒪᕗᒍᑦ ᓴᓇᒍᒪᓪᓗᑕ ᑮᓇᐅᔭᓂ ᐊᑐᕐᓗᑕ ᓇᒻᒥᓂᖃᕐᑐᓂ, ᒐᕙᒪᒃᑰᓗᑕᓗ 
ᖁᕕᐊᓱᒃᐳᖓ, ᐅᖃᖅᑏ, ᐅᓪᓗᒥ ᐅᖃᕈᓐᓇᕋᒪ ᐱᕚᓪᓕᕈᑎᖃᕐᓯᒪᓕᕋᑦᑕ ᓄᑖᒥ ᐋᓐᓂᐊᕕᒻᒥ ᓴᓇᓂᐊᕐᓂᕐᒧᑦ. 

ᕿᑭᖅᑖᓗᒻᒥ ᐃᖃᓗᓐᓂ ᑕᐃᒪᓐᖓᓂ ᐱᓕᕆᐊᕆᓯᒪᒐᑦᑎᒍ ᑲᔪᓯᕙᓪᓕᐊᔪᖅ ᑭᖑᕚᕐᔪᔅᓯᒪᔪᖅ.  
 
ᑕᐃᓐᓇ ᐃᓂᒋᓂᐊᖅᑕᖓ ᐋᖅᑭᔅᓱᖅᑕᐅᒋᐊᖃᕐᖓᑦ ᑐᓐᖓᕕᔅᓴᖓ ᐅᖅᓱᐊᓗᖃᕐᕕᐅᓚᐅᖅᓯᒪᒻᒪᑦ ᑕᐃᑲᓂ 
ᓴᓗᒻᒪᓴᖅᑕᐅᒋᐊᖃᕐᖓᑦ ᐊᒻᒪᓗ ᓴᐅᔭᐅᒋᐊᖃᕐᑐᓂ. 
 
ᑕᐃᓐᓇ 541, ᓇᒻᒥᓂᕆᔭᐅᓪᓗᓂ ᐃᓄᓕᕆᔨᑐᖃᒃᑯᓐᓄ ᓄᓇ, ᐃᓂᒋᓂᐊᖅᑕᖓ ᒪᓕᓪᓗᒋ ᐃᓄᓕᕆᔨᑐᖃᒃᑯᑦ 
ᑮᓇᐅᔭᓂᑦ ᓱᕐᓗ ᐊᑐᕆᐊᖃᕐᓂᐊᕐᖓᑕ ᓴᓗᒻᒪᓴᐃᓗᑎ. 
 
ᐱᓇᓱᐊᕈᓯᐅᓂᐊᖅᑐᒥ ᐋᖅᑭᒍᓐᓇᖏᒃᑯᑎᒍ ᓇᒻᒥᓂ ᓴᓪᓗᒪᓴᕆᐊᖃᕐᓂᐊᕋᑦᑎᒍ. 
 
ᓄᓇᕗᑦ ᒐᕙᒪᒃᑯᑰᓗᑕ ᑲᔪᓯᒋᐊᖃᕐᖓ ᐋᓐᓂᐊᕕᔅᓴᐅᓂᐊᖅᑐᖅ ᐸᕐᓇᒍᑎᒋᔭᕗᑦ. ᐊᐅᔭᐅᓂᐊᖅᑐᒥ 
ᐊᖁᓯᐅᓂᐊᕐᕋᑦᑕ ᐊᒻᒪᓗ ᓴᓗᒻᒪᖅᓴᐃᓗᑕ, ᓄᓇ 541. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. ᐃᓚᒋᐊᕈᑎ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᐊᑭᑐᔫᑎᓂᑦ ᐱᓕᕆᐊᖃᕐᑎᓪᓗᑕ ᑭᖑᓪᓕᕐᒥ 
ᑲᑎᒪᑎᓪᓗᑕ, ᒥᓂᔅᑕ ᐅᖃᓚᐅᕐᖓᑦ 17-ᒥᓕᐊᓐ ᑮᓇᐅᔭᐃᑦ ᐊᕐᕌᒍᒥ ᐊᑐᖅᑐᒥ ᓄᑖᒥ 
ᐋᓐᓂᐊᕐᕕᓕᐊᕈᑕᐅᓂᐊᖅᑐᒥ ᕿᑭᖅᑖᓗᒻᒥ ᐃᖃᓗᓐᓂ, 45-ᒥᓕᐊ ᑮᓇᐅᔭᐃᑦ ᐊᕐᕌᒍᓄ ᑕᓪᓕᒪᓄᑦ 
ᐊᑐᖅᑕᐅᓂᐊᖅᑐᑎᑦ. 
 
ᒥᓂᔅᑕ ᐅᖃᕈᓐᓇᖅᑳ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓚᑦᑖᕐᓂᐊᕋᓗᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᑦᑎᐊᖅᓯᒪᑎᓪᓗᒋᑦ ᑮᓇᐅᔭᓕᕆᔨᒃᑯᑦ 
ᐊᒻᒪᓗ ᑲᓇᑕᒥ ᑕᒻᒪᑐᖅᓯᐅᑎᓂᑦ ᖃᐅᔨᓴᖅᑏᑦ ᑕᐃᒪᓐᓇ ᐊᑭᑐᔫᑎᓂᑦ ᐃᓕᓯᓚᐅᕋᑦᑕ. 
 
ᒫᓐᓇᐅᔪᒥ ᐱᓕᕆᓯᒪᓐᖏᑦᑑᒐᓗᐊᑦ ᐊᐅᔭᐅᓂᐊᖅᑐᒥᑦ ᐱᓕᕆᓪᓚᑖᕐᓂᐊᖅᑑᒐᓗᐊᑦ. ᑕᐃᒪᓐᓇ 
ᖃᐅᔨᕚᓪᓕᓂᐊᖅᑯᒍᑦ ᖃᓄᑎᒋᑦ ᐊᑭᑐᑎᒋᓂᐊᕐᒪᖔᖅ ᐋᓐᓂᐊᕐᕕᐅᓂᐊᖅᑐᖅ. 
 
ᖃᐅᔨᒪᒻᒪᑕ ᑲᑎᒪᔨᐅᔪᑦ, ᐃᓛᓐᓂᒃᑯᑦ ᐃᓚᒋᐊᖅᓯᓲᖑᒐᑦᑕ ᑮᓇᐅᔭᓂᑦ ᑕᒪᒃᑯᐊ ᐃᓱᒪᒋᔭᐅᓯᒪᓐᖏᑦᑐᑦ 
ᓴᖅᑭᐸᓪᓕᐊᓕᕋᐃᒻᒪᑕ. 

ᑕᐃᒪ ᒫᓐᓇᐅᔪᒥ ᖃᐅᔨᒪᓐᖏᑦᑐᖓ ᖃᑦᑎᓂᖅ ᐊᑐᓪᓚᑦᑖᕐᓂᐊᕋᓗᐊᕐᒪᖔᑦᑕ ᑖᒃᑯᐊᓗ ᐊᒥᓲᓂᖏᑦ ᑮᓇᐅᔭᑦ 
ᐊᑐᓪᓚᑖᕐᓂᐊᕐᒪᖔᑦᑎᒍᑦ, ᑮᓇᐅᔭᓕᕆᔨᒃᑯᓐᓄ ᑲᒪᒋᔭᐅᒋᐊᖃᕐᓂᐊᕐᖓᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ ᐅᖃᐅᓯᒃᑯᑦ. ᐃᓚᒋᐊᕈᑎᑦ ᑐᑑ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᒥᓂᔅᑕ ᐅᖃᖃᖅᑲᐅᒻᒪ ᐃᓂᒃᓴᖓ ᓱᕐᓗ 
ᐱᓕᕆᐊᕆᔭᐅᓂᐊᕐᖓᑦ ᐅᑭᐊᔅᓵᖑᓂᐊᖅᑐᔅᓴᐅᔪᒥᑦ. ᑖᓐᓇ ᓄᑖᖅ ᐋᓐᓂᐊᕕᔅᓴᖅ, 2002-ᒥᑦ 
ᐅᖃᐅᓯᕆᔭᐅᓚᐅᖅᓯᒪᒻᒪᑦ ᑖᓐᓇ ᐋᓐᓂᐊᕕᔅᓴᖅ 2004/2005 ᒪᑐᐃᖅᑕᐅᓂᐊᕐᓂᖓᓂ. 
 
ᒥᓂᔅᑕ ᐅᖃᕈᓐᓇᖅᑳ ᐱᔭᕇᕐᕕᒋᓂᐊᖅᑕᖓᓂᑦ, ᐃᓂᔅᓴᕆᓐᖏᑕᖓᓂᑦ ᐋᓐᓂᐊᕕᓪᓚᑦᑖᖓᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᖅᑲᐅᒐᒪ ᐊᕐᕌᓂᐅᓚᐅᖅᑐᒥ 
ᐱᕙᓪᓕᐊᒐᓱᓚᐅᕋᑦᑕ ᐃᓂᔅᓴᖓᓂᑦ ᐊᕙᑎᒥᐅᑕᖓ ᖃᐅᔨᓴᖅᑕᐅᔭᕆᐊᖃᓚᐅᕐᖓᑦ, ᑖᓐᓇ ᓴᓂᓕᕆᔭᖓ 541, 
ᐅᖅᓱᐊᓗᖃᓚᐅᕐᖓᑦ ᓴᓗᒻᒪᓴᖅᑕᐅᒋᐊᖃᓚᐅᕐᖓᑦ. 
 
ᓴᐅᔭᐅᑐᐃᓐᓇᖏᓪᓗᓂ ᑭᓯᐊᓂ ᓴᓗᒻᒪᓴᖅᑕᐅᓗᓂ. ᑕᐃᒫᔅᓴᐃᓐᓇᖅᑕᐅ ᐱᔾᔪᑎᒋᓪᓗᒍ ᑕᒪᓐᓇ. 
 
ᓄᓇ ᓇᒻᒥᓂᕆᔭᐅᓪᓗᓂ ᒐᕙᒪᑐᖃᒃᑯᓐᓄᑦ ᐱᓕᕆᐊᖃᕆᐊᖃᕐᓂᐊᖕᖓᑕ ᓴᓗᒻᒪᔅᓴᐃᓂᕐᒧᑦ ᓱᕈᖅᓯᒪᔪᒥ 
ᐅᖅᓱᐊᓗᒥᓂᕐᒥᑦ. ᑕᒪᓐᓇ ᐱᓕᕆᐊᕆᔭᐅᒪᑦ ᒫᓐᓇ, ᑕᐃᒪ ᐊᕐᕌᒎᒥ ᐊᑐᖅᑐᒥ ᐃᓂᒃᓴᖓ ᑲᒪᒋᔪᓐᓇᓂᐊᖅᑲᕗᑦ 
ᐃᒪᓐᓇ ᐊᖅᑯᑎᓂᑦ ᓴᓇᓗᑕᓗᑦ ᑕᕝᕗᖓ ᐋᓐᓂᐊᕕᔅᓴᒧᑦ ᐊᒻᒪᓗ ᐲᔭᕐᓗᒋᑦ ᓇᐸᕈᑕᐅᔪᑦ ᑕᕝᕙᓃᑦᑐᑦ 
ᐃᓂᔅᓴᖓᓂᑦ. 
 
ᑕᒪᓐᓇ ᐱᔭᕇᖅᑕᐅᑉᐸᑦ ᐊᕐᕌᒍᕆᔭᑦᑎᓐᓂ, ᐃᓚᔅᓴᖏᑦ ᐊᒻᒪᓗ ᑐᓐᖓᕕᔅᓴᖏᑦ 2004-ᒥᑦ 
ᓴᓇᔭᐅᒋᐊᖅᐸᓪᓕᐊᓗᑎᑦ ᐊᒻᒪᓗ ᒪᕐᕉᓐᓂᒃ ᐊᕐᕌᒎᓐᓂᒃ ᓴᓇᔭᐅᒐᓱᒃᑲᔭᖅᑐᓂ. 
 
ᑕᑯᓐᓇᖅᑯᒍᓪᓕ ᐱᔭᕇᕐᕕᔅᓴᖓᓂᑦ ᐊᑯᓐᖓᖓᓂ 2006 ᐊᒻᒪᓗ 2007. ᑭᖑᕙᒐᓚᒃᐳᖅ ᐊᕐᕌᒎᐸᓗᒻᒥᑦ 
ᑕᒪᒃᑯᓂᖓ ᐱᔾᔪᑎᖃᕐᑐᓂ ᓴᓗᒻᒪᓴᖅᑕᐅᔭᕆᐊᖃᕐᓂᖏᓐᓂ. ᑕᐃᒫᒃ ᐅᖃᖃᑕᖅᓯᒪᕗᒍᑦ ᑕᖅᑭᒐᓚᐅᓕᖅᑐᓂᑦ, 
ᑕᒪᓐᓇ ᓄᑖᖑᖏᒻᒪᑦ. 
 
ᓄᑖᖑᔪᕐᓕ, ᐅᖃᖅᑏ, ᑲᑎᒪᔨᕋᓛᖅᑕᖃᓕᕐᒪᑦ ᓴᓇᔭᐅᓂᐊᕐᓂᖓᓄᑦ ᐋᓐᓂᐊᕕᔅᓴᖅ, ᐱᔾᔪᑎᒋᓪᓗᒍᑦ 45-ᒥᓕᐊᓐᓂ 
ᑮᓇᐅᔭᓂᑦ ᐊᑭᖃᕐᓂᐊᕐᓂᖓᓄᑦ ᐱᒻᒪᕆᐅᓂᖓᓄᑦ ᑐᐊᕕᕐᓇᑐᒃᑯᑦ ᐱᓕᕆᐊᖃᕐᑎᑕᐅᒐᓱᒻᒪᑕ ᑖᒃᑯᐊ 
ᑲᑎᒪᔨᕋᓛᒃᑯᖏᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐃᖅᑲᐃᑎᑦᑎᑲᐃᓐᓇᕐᓚᖓ ᐊᑕᖏᕐᓗᓯ ᐅᖃᕈᓐᓇᖅᓯᖁᒐᓗᐊᕋᔅᓯ 
ᑭᖑᓪᓕᖅᐹᕆᓕᕋᑦᑎᒍ ᐊᐱᖅᓱᓂᕐᒥᑦ. ᑲᑎᒪᔩᑦ ᐅᖃᐅᓯᕆᔭᓯ ᓇᐃᓈᕋᓱᓪᓗᒋᑦ ᐊᒻᒪᓗ ᒥᓂᔅᑕᐅᔪᑦ 
ᑐᑭᓯᓇᕐᓂᖅᓴᐅᒐᓱᓪᓗᓯ ᑭᐅᔾᔪᓯᕆᔭᒃᓯᓐᓂ. ᑐᑐ. ᐃᓚᒋᐊᕈᑎ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᖃᐃ ᒥᓂᔅᑕ ᐃᖅᑲᐃᔪᔅᓴᐅᔪᖅ ᖃᐃᖁᔭᐅᓚᐅᖅᓯᒪᒐᒪ ᒪᐃ 7-
ᖑᑎᓪᓗᒍ ᓄᑖᒥ ᑎᑎᕋᖅᓯᒪᔪᒥᑦ ᓴᖅᑭᑎᑦᑎᑎᓪᓗᒋ, ᒥᓂᔅᑕ ᐅᖃᕈᓐᓇᖅᑳ ᑭᒃᑯᑦ ᐋᔩᖑᖃᑕᐅᓯᒪᔪᒃᑯᑦ 
ᓇᒻᒥᓂᖃᕐᓂᐊᕐᒪᖔᑕ ᐊᑐᖅᑐᐊᑎᑦᑎᓂᕐᒧᑦ, ᐊᑐᖅᑐᐊᖅᑕᐅᓂᐊᕐᖓᑦ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓕᖅᐹᒥ ᐊᑐᖅᑐᐊᖅᑕᐅᓂᖓ ᐊᒻᒪᓗ 
ᑮᓇᐅᔭᑎᒍᑦ ᑕᒪᒃᑯᐊ ᐊᑐᖅᑐᐊᖅᑕᐅᓂᐊᖅᑐᑦ ᒥᓂᔅᑕ ᐃᖕ-ᒧᑦ ᑲᒪᒋᔭᐅᒻᒪᑕ. 
 
ᐅᖃᕈᓐᓇᖅᑐᖓ ᐅᖃᖅᑏ, ᑖᓐᓇ ᓯᕗᓕᖅᑎ ᐃᒪᓐᓇ ᖃᐅᔨᒪᑎᑦᑎᑎᐊᖅᓯᒪᒻᒪᑦ ᑭᖑᓂᐊᒍᑦ ᓄᓇᕗ ᒐᕙᒪᒃᑯᖏᑦ 
ᓇᒻᒥᓂᖃᕈᒪᒻᒪᑕ ᑖᑯᓇᓐᖓ ᐋᓐᓂᐊᕕᔅᓴᓂᑦ. ᐊᑐᖅᑐᐊᑎᑦᑎᓂᕐᒧᑦ ᓱᕐᓗ ᐋᔩᖃᑎᒌᒍᑎᖃᕐᖓᑕ 
ᓇᒻᒥᓂᖃᖁᔭᐅᒍᓐᓇᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ ᑕᐃᒪᐃᖏᓐᓇᖅᑯᒍᑦ. 
 
ᑖᒃᑯᐊᑦᑕᐅ ᕿᑭᖅᑖᓗᒻᒥ ᑯᐊᐳᕇᓴᒃᑯᑦ ᐊᒻᒪᓗ ᕿᑎᕐᒥᐅᓂᑦᑕᐅ ᑯᐊᐳᕇᓴᒃᑯᖏᑦ ᓴᓇᕙᓪᓕᐊᒻᒪᑕ 
ᐊᑐᖅᑐᐊᓂᐊᖅᑐᑎᑦ ᒐᕙᒪᒃᑯᑦ. 
 
ᓂᐅᕕᕈᓐᓇᓂᐊᖅᑯᒍᑦ ᐅᕙᒍᑦ ᓄᓇᕗᑦ ᒐᕙᒪᒃᑰᓪᓗᑕ ᓇᒻᒥᓂᖃᕈᒪᒐᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐊᐱᖅᑯᑏᑦ ᐅᖃᐅᓯᒃᑯᑦ. ᐊᐱᖅᑯᑏᑦ ᐅᖃᐅᓯᒃᑯᑦ. ᐅᐃᓕᐊᒻᔅ. 
 
ᐊᐱᖅᑯᑦ 573-1(6): ᑐᓴᒐᒃᓴᐃᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᑖᕐᓂᕐᒧᑦ ᐊᑎᓕᐅᕆᐅᓖᑦ 

ᐃᓄᒃᑎᑑᓕᖅᑎᑕᐅᓂᖏᓐᓂᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᕋ ᒥᓂᔅᑕᒧᑦ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ. ᐅᔾᔪᕈᓯᔅᓯᒪᒐᒪ ᒐᕙᒪᑐᖃᒃᑯᑦ ᐅᐃᕖᑎᑐᑦ ᐊᒻᒪᓗ ᖃᓪᓗᓈᑎᑐᑦ ᓱᕐᓗ ᐅᖃᐅᓯᕐᓂᑦ 
ᑎᑎᕋᖃᑦᑕᖅᓯᒪᒻᒪᑕ ᑖᒃᑯᓂᖓ ᐊᑎᓕᐅᖅᑕᐅᔭᕆᐊᖃᖅᑐᓂᑦ.  
 
ᐃᓱᒫᓗᒍᑎᖃᕐᓯᒪᒻᒪᑦ ᐋᓐᓂᐊᖃᓐᖏᑐᓕᕆᔨᒃᑯᑦ ᐊᖏᕈᑎᒋᓂᐊᖅᑕᖏᑦ ᐃᓄᑦᑎᑐᓪᓗ ᐃᓄᐃᓐᓇᑐᓪᓗ 
ᑎᑎᕋᖅᓯᒪᓐᖏᒻᒪᑦ ᐃᓱᐊᖅᓯᕚᓪᓕᕈᑕᐅᓂᐊᓐᖏᑦᑐᖅ ᐋᓐᓂᐊᖃᓐᖏᑐᓕᕆᓂᕐᒧᑦ.  

ᐅᕙᑦᑎᓐᓄ ᒥᓂᔅᑕ ᐅᖃᕈᓐᓇᖅᑲ ᐅᖃᓪᓚᖃᑎᖃᖅᓯᒪᒻᒪᖔᕐᒥ ᒐᕙᒪᑐᖃᒃᑯᓐᓂ ᐊᓯᖏᓐᓂᓪᓗ ᑎᒥᐅᔪᓂᑦ ᓱᕐᓗ 
ᐃᓄᐃᑦ ᑕᐱᕇᑦ ᑲᓇᑕᒥ ᐊᓯᖏᓐᓂᓘᓐᓃᑦ ᑕᒪᓐᓇ ᐱᔾᔪᑎᒋᓪᓗᒍ ᐊᖏᕈᑕᐅᒋᐊᖃᖅᑐᖅ ᐊᑎᓕᐅᖅᑕᐅᒋᐊᖃᕐᑐᖅ 
ᓇᓪᓕᐅᑯᒫᖃᕐᓂᕐᒧᑦ. 
  
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ. 
 
ᒥᓂᔅᑕ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒐᕙᒪᑐᖃᒃᑯᑦ ᑖᒃᑯᓂᖓ ᓄᓇᖃᖅᑳᓯᒪᔪᓗᒃᑖᓂᑦ 
ᑲᒪᒋᐊᖃᕐᖓᑕ ᑲᓇᑕᒥ ᐃᒪᓐᓇ ᐊᑎᓕᐅᖅᓯᖁᔨᒻᒪᑕ ᑕᑕᑎᖅᑕᐅᔭᕆᐊᓕᒻᒥ. ᑕᕝᕙᓂ ᓄᓇᕗᒻᒥ ᐅᕙᒍᑑᒐᑦᑕ 
85%-ᖑᔪᑦ ᓄᓇᖃᖅᑳᖅᓯᒪᔪᑦ ᓄᓇᕗᒥᐅᑕᐅᔪᑦ ᐃᑲᔪᖅᑕᐅᖃᑦᑕᕐᒪᑕ ᐋᓐᓂᐊᕕᓕᐊᕐᓂᕐᒧ. 
 
ᐃᓄᑎᑦᑑᓕᖅᓯᒪᓐᖏᑦᑐᑦ, ᐃᓄᐃᓐᓇᖅᑑᓕᖅᓯᒪᓐᓇᑎᓪᓗ ᑖᒃᑯᐊ ᐋᓐᓂᐊᕕᒻᒥ ᐱᓕᕆᔨᐅᔪᑦ ᓱᕐᓗ 
ᐅᓂᒃᑳᖃᑦᑕᑎᒃᑲᑦᑎᒍ ᐊᑲᐅᓐᖏᒻᒪᑕ. 
 
ᑎᑎᕋᓚᐅᕋᒪ ᒐᕙᒪᑐᖃᒃᑯᑦ ᒥᓂᔅᑕᖓᓄᑦ, ᒪᑲᓚᓐᒧᑦ, ᐱᓇᓱᐊᕈᓯᐅᓚᐅᖅᑐᒥ ᐅᖃᖅᑐᑕᓗ ᑕᒪᓐᓇ 
ᐃᓱᐊᖏᓐᓂᖓᓄᑦ ᐃᓄᑦᑎᑐᑦ ᐃᓄᐃᓐᓇᖅᑑᓕᖅᓯᒪᓐᓇᑎᓪᓗ ᑖᒃᑯᐊ ᖁᑭᐅᑎᓕᕆᓂᕐᒧᓗᑦᑕᐅᖅ ᑲᓇᑕᒥ 
ᒐᕙᒪᒃᑯᖏᑕ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᓅᑕᐅᓯᒪᓕᕐᓂᕐᖓᑕ, ᑕᒪᓐᓇ ᖁᕕᐊᒋᓐᓇᒍᓗ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑏᑦ ᐅᖃᐅᓯᒃᑯᑦ. ᕕᓪᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᑏ. ᐅᖃᖅᑏ, ᑭᐅᔭᐅᑦᑎᐊᕋᒪ ᒥᓂᔅᑕᒧ ᐅᖃᐅᓯᕆᓚᐅᖅᓯᒪᔭᒥᓂᑦ ᒪᐃ 
23-ᖑᑎᓪᓗᒍ. ᑖᓐᓇ ᑐᒡᓕᖓ ᐊᐱᖅᑯᑎᒋᔭᕋ ᖃᓄᐃᑦᑐᒥ ᒥᓂᔅᑕ ᐅᖃᑦᑎᐊᕈᓐᓇᖅᑲ ᑕᒪᒃᑯᐊ ᓄᓇᕗᒥᐅᑦᑕᐅᔪᑦ 
ᕿᐱᓗᑦᑕᐅᓂᐊᓐᖏᒃᑲᓗᐊᕐᒪᖔᑕ ᐊᑎᓕᐅᓐᖏᒃᑯᑎᑦ ᑖᒃᑯᐊ ᓈᓪᓕᐅᑯᒫᖃᕐᓂᕐᒧᑦ ᐋᓐᓂᐊᕕᓕᐊᕐᓂᕐᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᓱᒫᓘᑎᒋᔭᐅᔪᖅ ᓄᓇᕗᒥᐅᑕᓕᒫᑲᓴᓐᓄᑦ 
ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᐅᓪᓗᖓ ᕿᐱᓗᔾᔮᖏᑦᑐᒍᑦ ᐋᓐᓂᐊᕕᓕᐊᕐᑐᓄᑦ ᓇᓪᓕᐅᑯᒫᑎᒍᑦ 
ᐊᑭᓕᖅᑕᐅᔪᓐᓇᖅᑯᓪᓗᒋ. 
 
ᑕᒪᕐᒥ ᑕᒪᒃᑯᐊ ᐋᓐᓂᐊᖅᑐᓕᕆᔭᐅᔪᑦ ᓰᑏᕝᕙ 1 ᐊᓂᒍᖅᓯᒪᓕᖅᑲᑦ ᓄᓇᕗᒻᒥᐅᑕᓗᑦᑖᑦ ᑕᐃᒪᓐᓇ 
ᐊᑭᓖᒋᐊᖃᔾᔮᖏᑦᑐᑦ ᓇᒻᒥᓂᖅ ᒐᕙᒪᑐᖃᒃᑯᓐᓄᑦ ᐅᑎᕆᐊᖃᕐᓂᐊᖅᑐᒍᑦ ᐋᔩᖃᑎᒋᓗᒋᑦ ᑕᐃᒪᓐᓇ ᐅᓪᓗᒥ 
ᐊᑐᖅᑕᕗᑦ ᐊᑐᐃᓐᓇᕈᓐᓇᖁᓪᓗᒋᑦ ᑖᒃᑯᐊ ᓄᓇᖃᖅᑳᖅᓯᒪᔪᑦ ᑲᓇᑕᒥᐅᑕᐃᑦ ᐊᖏᕈᑎᖃᕆᐊᖃᓐᖏᓇᑦᑕ 
ᒐᕙᒪᑐᖃᒃᑯᓐᓂ ᑕᒪᔅᓱᒪ ᒥᓵᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎ ᐅᖃᐅᓯᒃᑯᑦ. ᐃᓚᒋᐊᕈᑎ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓄᓇᕗᒻᒥᐅᑕᐅᔪᑦ ᐃᒪᓐᓇ 
ᕿᐱᓗᓐᓂᐊᖅᑐᒋᔭᐅᓐᖏᑦᑑᒐᓗᐊᑦ ᐋᓐᓂᐊᕕᓕᐊᕈᑎ, ᒥᓂᔅᑕ ᐅᖃᕈᓐᓇᖅᑲ ᑖᒃᑯᓂᖓ ᑕᑕᑎᕆᓐᖏᑉᐸᑕ 
ᐊᑎᓕᐅᖏᑉᐸᑕ ᕕᓂᐱᐊᒥ, ᐋᑑᕚᒥ, ᐃᐊᑦᒪᓐᑕᓐᒥᓗ ᕿᐱᓗᑦᑕᐅᔾᔮᖏᑦᑑᒐᓗᐊᑦ? 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒪᓐᓇ ᐊᖏᕈᑕᐅᔪ ᐊᑎᓕᐅᖅᑕᐅᒋᐊᖃᖅᑐᑦ 
ᒐᕙᒪᑐᖃᒃᑯᓐᓄᑦ ᓱᕐᓗ ᖃᐅᔨᒪᔪᑕᐅᒻᒪᑦ ᓱᕐᓗ ᓄᓇᖃᖅᑳᑐᒥᓂᕐᓄᑦ ᐱᔨᑦᑎᕋᕐᓂᖏᓐᓄᑦ. 
 
ᑕᐃᒪᓐᓇ ᐊᑭᓖᒐᓗᐊᕈᑦᑕ ᑕᐅᓇᓂ ᖃᓪᓗᓈ ᓄᓇᖓᓐᓂ ᑕᐃᒪᓐᓇ ᐅᑎᑎᖅᑎᑕᐅᒐᔭᖅᑐᑦ ᒐᕙᒪᑐᖃᒃᑯᓐᓄᑦ 
ᑖᒃᑯᐊ ᐊᑭᓕᖅᑕᐅᓗᑎᑦ.  
 
ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ ᐅᖃᐅᓯᒃᑯᑦ. ᐃᓚᒋᐊᕈᑎ. ᐊᐱᖅᑯᑏᑦ ᐅᖃᐅᓯᒃᑯᑦ. ᐊᐱᖅᑯᑏᑦ ᐅᖃᐅᓯᒃᑯᑦ. 
ᐳᑭᓐᓇᖅ. 
 
ᐊᐱᖅᑯᑦ 574-1(6): ᑐᓴᒐᒃᓴᐃᑦ ᓄᑖᖅ ᖃᖓᑕᓲᒃᑯᕕᒻᒧᑦ 
 
ᐳᑭᓐᓇᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᐸᔅᓵᓂ ᔫᓐ 2-ᖑᑦᑎᓪᓗᒍ ᐅᖅᓱᖅᑑᖅ ᑭᒡᒐᑐᖅᑐᒍ 
ᐊᐱᖅᑯᓯᖃᓚᐅᕋᒪ ᑕᐃᓐᓇ ᒥᕕᒻᒥ ᐅᑕᖅᑭᕕᐅᓂᐊᖅᑐᖅ ᑎᑎᕋᐅᔭᖅᓯᒪᓂᖓ, ᐃᓚᒋᐊᖅᑕᐅᓂᔅᓴᖓᓗ ᑖᒻᓇ 
ᑮᓇᐅᔭᖅᑐᕈᑎᒋᓂᐊᖅᑕᖓᓂ ᓈᒻᒪᒍᓐᓃᕐᒪᑦ ᐃᓚᒋᐊᖅᑕᐅᒋᐊᖃᕐᓂᐊᕐᓕᕐᒪᑦ. 
 
ᐅᖃᖅᑎ, ᐊᐱᕆᔪᒪᔭᕋ, ᔫᓐ 2-ᖑᓚᐅᕐᒪᑦ ᐃᒃᐸᒃᓵᓂ, ᐅᓪᓗᒥ ᔫᓐ 6-ᖑᓕᖅᑐᓂ. 
 
ᑖᓐᓇ ᐃᖏᕐᕋᓕᖅᑐᓕᕆᔨᒃᑯᑦ ᒥᓂᔅᑕᖓ ᖃᓄᖅ ᑐᑭᑖᖅᓯᒪᓕᒻᒪᖔᖅ ᑖᒃᑯᐊ ᐅᖅᓱᖅᑑᖅ ᒥᕝᕕᖓᓗ 
ᐅᑕᖅᑭᕕᒋᓂᐊᖅᑕᖓᑕ ᒥᒃᓵᓄᑦ. ᖁᔭᓐᓇᖅᑯᑎᑦ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᑕᐃᒃᓱᒪᓂ ᑖᓐᓇ ᐊᑐᓐᓇᕆᓂᕋᓚᐅᖏᑕᕋ 
ᑐᑭᓯᒋᐊᕈᑎᒃᓴᖅ ᑖᒃᓱᒧᖓ ᖃᖓᑕᓲᖃᕝᕕᒻᒥᒃ ᓴᓂᔭᐅᓂᒃᓴᖓᓄᑦ. 
 
ᑕᐃᓐᓇ ᐊᐱᖅᑯᑎᒋᓚᐅᖅᑕᖓ ᐃᓚᒋᐊᖅᕕᒃᓴᖓ ᐊᒻᒪ ᐃᒪᒋᐊᕈᑎᒃᓴᖓ, ᑖᓐᓇ ᓴᓇᔭᐅᓂᐊᖅᑐᖅ ᒫᓐᓇ 
ᐱᔭᕇᖅᓯᒪᓕᖅᑎᓪᓗᒍ ᑭᖑᓂᐊᒍᑦ ᐊᖏᓪᓕᒋᐊᕆᐊᖃᕐᓂᖅᑲᑦ ᓱᑯᑦᑎᐊᒍᑦ ᐃᓪᓘᑉ ᐊᖏᓪᓕᒋᐊᕈᒫᓐᓂᐊᕐᓂᖓᓂᒃ 
ᓇᓗᓇᐃᖅᓯᓂᑐᐃᓐᓇᐅᒻᒪᑦ, ᑕᐃᓐᓇ ᑮᓇᐅᔭᓂᒃ ᒪᓕᒍᒫᓐᓂᐊᖅᓯᒪᔪᖃᖏᒻᒪᑦ ᑭᓯᐊᓂ 
ᐊᖏᓪᓕᒋᐊᕆᐊᖃᓕᕐᓂᖅᑲᑦ ᓇᐅᒃᑯᓪᓗ ᐃᓚᒋᐊᕆᐊᖃᕋᔭᕐᒪᖔᖅ ᐸᕐᓇᐅᑎᓕᐊᕆᓯᒪᔭᖏᓐᓂᒃ ᓇᓗᓇᐃᖅᓯᒪᔪᖅ 
ᑕᐃᒃᓱᒧᖓ ᒥᑦᑕᕕᒻᒥ ᖃᖓᑕᓲᖃᕝᕕᒃᓴᖓᓄᑦ, ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑦ. ᐳᑭᕐᓇᖅ. 
 
ᐳᑭᕐᓇᖅ: ᐅᖃᖅᑎ, ᖁᔭᓐᓇᖅᑯᑎᑦ. ᑕᐃᑲᓂ ᐃᖏᕐᕋᔪᖅᑐᓕᕆᔨᒃᑯᓐᓃᖔᖅᓯᒪᔪᑦ ᐅᓂᒃᑳᕆᐊᖅᑐᖅᓯᒪᑎᓪᓗᒋᑦ, 
ᐅᖃᖅᑎ, ᑐᑭᓯᑎᑕᐅᑦᑎᐊᕐᓚᐅᕐᒪᑕ ᕼᐋᒻᓚᒃᑯᑦ ᑎᑎᕋᐅᔭᖅᓯᒪᑦᑎᐊᕐᓂᖓᓂᒃ. 

ᑭᓯᐊᓂᒎᖅ ᑕᐃᓐᓇ ᐃᓚᒋᐊᕈᑎᒋᒐᔭᖅᑕᖓ ᑖᓐᓇ ᑎᑎᕋᐅᔭᖅᑖᖅᓯᒪᑦᑎᐊᕐᓗᓂ ᑭᓯᐊᓂ $200 ᑕᐅᓴᓐᑖᓚᔅᓂ 
ᐊᒥᒐᖅᓯᒻᒪᑕ, ᓯᕗᓂᒃᓴᐅᓂᐊᖅᑐᒥ̀ᒍᖅ ᑕᐃᒪ ᐃᓚᒋᐊᖅᑕᐅᔪ̀ᒫᖅᑐᒐᓗᐊᖅ. ᑭᓯᐊᓂ ᓇᓗᓇᒻᒪᑦ, ᐅᖃᖅᑏ, 
ᐊᐱᕆᔪᒪᔭᕋ ᕼᐋᒻᓚᒃᑯᑦ ᐊᐱᕆᖁᔨᓚᐅᕐᒪᑕ, ᑭᒡᒐᑐᖅᑐᒋᑦ ᐊᐱᕆᓕᖅᐳᖓ ᖃᓄᖅ ᑖᒃᑯᐊ ᑮᓇᐅᔭᑎᒍᑦ 
ᕼᐋᒻᓚᒃᑯᑦ ᐃᑲᔪᕈᒪᑦᑎᐊᕐᒪᑕ. ᐃᓕᑲᐅᑎᒋᔪᓐᓇᖁᓪᓗᒍ. $200 ᑕᐅᓴᓐ ᐊᖏᓗᐊᖏᒻᒪᑦ. 
 
ᒥᓂᔅᑕ ᑭᐅᔪᓐᓇᖅᐹᖓ $100 ᑕᐅᓴᓐᑖᓚᒥᒃ ᐃᓕᓯᒐᔭᖅᐸᑕ, ᖃᓄᖅ ᐱᒋᐊᖅᑕᐅᒍᓐᓇᕋᔭᕐᖏᓛᖅ ᐊᐅᔭᖅ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐳᑭᕐᓇᖅ. ᑖᓐᓇ ᒥᓂᔅᑕ ᐃᒪᓐᓇ ᖃᐅᔨᒋᐊᕐᓂᐊᕐᓂᕋᓚᐅᖅᑕᖓ ᔫᓐ 2-
ᖑᓕᖅᐸᑦ, ᒥᓂᔅᑕ, ᐃᒻᒪᖃ ᐅᖃᕈᓐᓇᖅᑖ ᒫᓐᓇ. ᐊᑏ. 
 
ᒥᓂᔅᑕ ᐲᑕ ᕿᓚᕝᕙᖅ: ᑕᐃᓐᓇ ᓇᓗᓇᐃᖅᓯᒪᔪᖅ ᑕᕝᕙᓂ ᐸᕐᓇᑕᐅᓯᒪᓂᖓᓂ ᑖᕙᓂ ᐃᓚᒋᐊᕆᐊᖃᓕᕐᓂᖅᑲᑦ 
ᐃᓚᒋᐊᖅᕕᒋᔪᒫᖓᕐᒍ. ᑕᐃᓐᓇ ᒫᓐᓇ ᓴᓇᔭᐅᖑᓱᒻᒪᑦ, ᓈᒻᒪᒋᐊᖅᑐᓂ ᒫᓐᓇᒧᑦ ᓴᓇᔭᐅᖑᓱᒻᒪ ᑖᕙᓂ 
ᓯᕗᓂᑦᑎᓐᓂ ᐃᓚᒋᐊᕆᐊᖃᓕᕐᓂᖅᑲᑦ ᑕᑯᓇᖃᑎᒋᑦᑎᐊᑲᓐᓂᕈᒫᖅᑕᕗᑦ ᑖᓐᓇ ᐃᓚᒋᐊᖅᕕᒃᓴᖓ 
ᓇᓗᓇᐃᖅᓯᒪᑦᑕᐅᑎᒋᓪᓗᓂᓗ ᐸᕐᓇᐅᑎᖏᓐᓂ ᐋᖅᑭᒃᓯᒪᒻᒪᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎᑦ, ᒥᓂᔅᑕ. ᐳᑭᕐᓇᖅ. 
 
ᐳᑭᕐᓇᖅ: ᑐᓴᑉᐸᓪᓕᐊᒐᒪ ᑕᐃᒃᑯᐊ ᐃᖏᕐᕋᖃᑦᑕᖅᑐᓕᕆᔨᒃᑯ ᐳᓚᕋᑦᑎᓪᓗᒋᑦ ᐊᔾᔨᒋᖏᑕᖓᓂᒃ. 
ᑎᑎᕋᐅᔭᖅᓯᒪᒐᓗᐊᖅᑕᖓᒎᖅ ᑕᐃᒪ ᐱᔭᐅᔪᒪᑉᐸᑦ ᕼᒻᓚᒃᑯᑦ ᐱᔪᒪᑉᐸᑕ ᐃᑲᔪᖅᓱᐃᓂᖅᐸᑕ ᑖᓐᓇ 
ᐃᓚᒃᓴᕆᒐᔭᖅᑕᖏᑦ ᑎᑭᑎᑕᐅᒍᓐᓇᕋᔭᖅᑐᑦ. ᑭᓯᐊᓂ ᒫᓐᓇ ᒥᓂᔅᑕᒥᒃ ᑐᓴᖅᐸᓪᓕᐊᒐᒪ, ᑮᓇᐅᔭᖅᑑᑎᖓᒎᑦ 
ᑕᐅᕙᓂ ᐊᔪᓐᓇᖏᑉᐸᑦ ᐃᓚᒃᓴᕆᓂᐊᖅᑕᖓ ᐃᓚᔭᐅᒍᓐᓇᖅᑐᖅ. 
 
ᑭᓯᐊᓂ ᑭᐅᒍᓐᓇᖅᐹᖓ ᒥᓂᔅᑕᐅᑉ, ᕼᒻᓚᒃᑯᑦ $200 ᑕᐅᓴᓐᑖᓚᔅᒥᒃ ᓴᖅᑭᖅᓯᒍᓐᓇᓂᖅᐸᑕ ᑕᐃᑲᓂ ᐊᐅᔭᖅ 
ᐱᒋᐊᖅᑕᐅᒍᓐᓇᖅᐹ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᑖᒃᑯᐊ ᒪᓕᒐᓕᐅᖅᑎᐅᖃᑦᑎᑲ, ᑖᓐᓇᓗ ᒪᓕᒐᓕᐅᖅᑎᐅᖃᑎᒐ ᑐᑭᓯᐅᒪᑦᑎᐊᕐᒪᑦ ᑖᒃᑯᐊ 
ᓄᓇᓕᓐᓂ ᒐᕙᒪᓕᕆᔨᒃᑯ, ᐃᖏᕐᕋᔪᓕᕆᔨᒃᑯᓪᓗ ᐊᒥᓱᓂᒃ ᓄᓇᓕᓐᓂ ᕿᓗᖅᑭᑖᓚᑦᑎᒐᑦᑕ ᑮᓇᐅᔭᓄᑦ 
ᓴᓇᔭᐅᒋᐊᕈᑎᒃᓴᓂᒃ ᓴᓇᔭᐅᖁᔭᐅᔪᓄᑦ. 
 
ᑖᓐᓇ ᓴᓇᔭᐅᓂᐊᖅᑐᖅ, ᒪᓕᒐᓕᐅᖅᑎᐅᖃᑎᒐ, ᑕᐃᓐᓇ ᓈᒻᒪᓂᖏᑉᐸᑦ ᓴᓇᔭᐅᓚᐅᖅᑎᓪᓗᒍ, ᐱᔭᕇᖅᓯᒪᓕᖅᑲᑦ. 
ᓈᒻᒪᓂᖏᑉᐸᑦ ᑕᑯᓇᖃᑎᒋᑦᑎᐊᑲᓐᓂᕈᒫᖅᑕᕗᑦ ᐃᓚᒋᐊᕈᑎᒃᓴᖓᓄᑦ. ᑖᓐᓇ ᒫᓐᓇ ᓇᓗᓇᐃᖅᓯᕕᒋᔭᕆᐊᖓ, ᐄ, 
ᑐᓂᓯᓂᐊᖅᑯᒍᑦ ᑖᒃᑯᐊ ᑐᒃᓯᕋᑦᑕᐅᓯᒪᔪᐊᓗᐃᓪᓗ ᐋᖅᑭᑎᖅᑕᐅᓯᒪᔪᑦ ᑕᕝᕘᓇ ᐊᑭᑐᔫᑎᒍᑦ, ,ᒪᓕᒐᓕᐅᖅᕕᒻᒥ 
ᐊᖏᖅᑕᐅᓂᑯᐃᑦ, ᖄᖏᖅᑎᑕᐅᓚᐅᖏᓐᓂᖏᓐᓂ, ᒫᓐᓇ ᓇᓗᓇᐃᖅᓯᕕᒋᔭᕆᐊᖅ ᐱᒡᒐᓇᓗᐊᕐᖓᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎ. ᐃᓚᒋᐊᕈᑎᑦ. ᒥᔅᑕ. ᐳᑭᕐᓇᖅ. ᑭᖑᓪᓕᖅᐹᖅ. 
 
ᐳᑭᕐᓇᖅ: ᒪᓕᒐᓕᐅᖅᑎᐅᓪᓗᑕ ᑎᓕᔭᐅᓯᒪᖃᑦᑕᕋᑦᑕ ᓂᕈᐊᖅᑎᒋᓯᒪᔭᑦᑎᓐᓂᒃ. ᑭᐅᔭᕆᐊᖃᕋᒃᑭᑦ 
ᓂᕈᐊᖅᑎᒋᓯᒪᔭᒃᑲ. 

ᐅᖃᖅᑏ, ᒥᓂᔅᑕ ᐋᒡᒑᒻᒪᕆᑉᐹ, ᐅᕝᕙᓘᓐᓃᑦ ᓂᕆᐅᑉᐸ. ᓂᕆᐅᑉᐸᓘᓐᓃᑦ, ᐋᒡᐹᒑᒻᒪᕆᑉᐸᓘᓐᓃᑦ ᕼᐋᒻᓚᒃᑯᑦ 
ᐱᔪᒪᓐᓂᖅᑲᑕ, ᑮᓇᐅᔭᖃᕐᓂᖅᑲᑕ. ᐄ, ᐱᒋᐊᕈᓐᓇᖅᑯᒍᑦ ᐅᖃᕈᓐᓇᖅᐹ, ᓇᓕᐊᒃᑯᑦ. ᖁᔭᓇᖅᑯᑎᑦ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᐊᖏᖏᑕᕋ, ᐋᒡᒑᖏᑕᕋ. 
ᑕᑯᓇᖃᑎᒋᔪᒪᓂᐊᖅᑕᕗᑦ ᐃᖅᑲᓇᐃᔭᖅᑎᒃᑲ ᓄᓇᓕᖏᓐᓂᒃ ᑕᑯᓇᖃᑎᖃᒃᑲᓐᓂᕈᓐᓇᓂᐊᖅᑐᑦ ᑖᓐᓇ 
ᐸᕐᓇᑕᐅᓯᒪᓂᖓ ᓈᒻᒪᓈᖏᓗᐊᕐᒪᒑᖅ ᓴᓇᔭᐅᒋᐊᕐᓂᐊᕐᑎᓪᓗᒍ ᑕᒫᓐᓂ ᐊᕐᕌᒍᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒥᒃ, ᒥᓂᔅᑕ ᐅᖃᐅᓯᒃᑯᑦ. ᐊᐱᖅᑯᑏᑦ.  
 
ᐳᑭᕐᓇᖅ: ᖁᔭᓇᖅᑯᑎᑦ, ᐅᖃᖅᑏ. ᑐᑭᓯᕗᖓ. ᑐᑭᓯᔫᒐᓗᐊᖅᑐᖓ... 
 
ᐅᖃᖅᑎ (ᑐᓵᔨᑎᒍᑦ): ...ᒪᒥᐊᓇᖅ ᐃᓚᒋᐊᕈᑎᑎᑦ ᓄᖑᖅᑲᐅᒻᒪᑕ, ᑭᓯᐊᓂ ᑎᑎᕋᓐᓂᐊᖅᑕᕋ ᐊᑏᑦ ᑭᖑᓪᓕᕐᒥ 
ᐊᐱᕆᒃᑲᓂᕐᓂᐊᕐᕕᑦ. ᑕᐃᒪᓐᓇᐃᓂᐊᖅᑐᓴᐅᖏᑦᑐᖅ ᐱᕕᑭᑦᑐᕈᓘᒐᑦᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ. ᕼᐊᕕᐅᔭᖅ. 
 
ᐊᐱᖅᑯᑦ 575-1(6): ᓯᐴᔫᖅᓯᐅᑎᒥᒃ ᐊᒥᒐᖅᓯᓂᖅ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓇᖅᑯᑎᑦ, ᐅᖃᖅᑎ. ᐊᐱᖅᑯᑎᒋᓂᐊᖅᑕᕋ ᓴᓇᔪᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᐅᐱᓐᖔᖑᑎᓪᓗᒍ ᐅᓄᖅᑐᐊᓗᐃᑦ ᐅᐱᓂᖏᔭᖅᑐᖃᑦᑕᕐᒪᑕ. ᑕᐃᓐᓇ ᒑᓴᓖᑦᑎᐊᕙᒃ ᓄᖑᒻᒪᑦ ᖃᑦᑕᐅᔭᕐᒥᒃ 
ᑕᐃᒃᑯᐊᓗ ᓱᐴᔫᖅᓯᐅᑏᑦ, ᓯᕗᓂᒃᓴᒥᖃᐃ ᐱᐅᓂᖅᓴᒥᒃ ᒑᓴᓖᖅᑖᖅᑎᐊᓛᖅᑭᑖ ᐊᕐᕌᒍ. ᐃᓛᓐᓂᒃᑯᑦ 
ᐊᐅᓛᕈᒪᖃᑦᑕᕐᒪᑕ ᐅᓄᖅᑐᑦ. 
 
ᑭᓯᐊᓂ ᒑᓴᓖᕐᓗᑎ ᐱᑦᔪᑎᒋᓪᓗᒍ ᐊᐅᓚᕈᒪᖃᑦᑕᕈᓐᓃᕐᒪᑕ. ᒑᓴᓖᕐᓗᕐᒧᑦ ᐊᐱᕆᔪᒪᔭᕋ ᒥᓂᔅᑕᐅᔪᖅ, ᐱᐅᓂᖅᓴᒥᒃ 
ᒐᓴᓖᖅᑖᖅᑎᑕᐅᓛᕋᓗᐊᖅᐱᑖ ᐊᕐᕌᒍ? 
 
ᐅᕝᕙᓘᓐᓃᑦ ᓱᐴᔫᖅᓯᐅᑏᑦ ᐅᓄᖏᓗᐊᕐᓕᕐᒪᑕ. ᓱᐴᔫᖅᓯᐊᑎᓂᒃ ᐱᑎᑕᐅᒃᑲᓂᕐᓂᐊᖅᑭᑕ ᓄᓇᓕᑦᑎᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ: ᑐᑭᓯᑦᑎᐊᖂᖏᓐᓇᒻᒪ ᑖᓐᓇ ᐊᐱᕆᖅᑳᕐᓗᒍᖃᐃ ᑕᐃᒃᑯᓂᖓ ᓱᐴᔫᖅᓯᐅᑎᓂᒃ 
ᐊᐱᖅᑯᑎᖃᒻᒪᖔᖅ, ᓇᑯᒻᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): Hᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): .ᐃ, ᓱᐴᔫᖅᓯᐅᑎ. ᓱᐴᔫᖅᓯᐅᑎᒥᒃ ᐊᒥᒐᒃᓰᓐᓇᐅᔭᕋᑦᑕ ᐊᐱᕆᔪᒪᔭᕋ, ᓈᒻᒪᑦᑐᓂᒃ 
ᓱᐴᔫᖅᓯᐅᑎᒥᒃ ᐅᓱᖅᓴᖅᑖᖅᑎᑕᐅᓛᕋᓗᐊᖅᑭᑖ ᓈᒻᒪᑦᑐᒥᒃ ᐊᕐᕌᒍ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 

ᒥᓂᔅᑕ ᐲᑕ ᑲᑦᑐᒃ: ᑕᐃᒃᑯᐊ ᒪᐃ 14, 6 ᖃᑦᑕᐅᔭᐃᑦ ᑕᐃᒃᑯᖓᖅᑕᐅᓚᐅᖅᑐᑦ, ᐊᒻᒪ ᒪᐃ 21, ᓱᓕ 6-ᒐᓚᐃᖅ 
ᖃᑦᑕᐅᔭᐃᑦ ᑕᐃᑯᖓᖅᑕᐅᓚᐅᕐᒥᔪᑦ. ᑖᒃᑯᐊ ᖁᓪᓗᖅᑐᒥᐅᑦ ᑖᒃᓱᒥᖓ ᐃᓱᒫᓗᒋᐊᖃᖏᑦᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᒃ, ᒥᓂᔅᑕ 14-ᖑᑎᓪᓗᒍ ᐊᒻᒪ 20-ᖓᓂᑦ ᐊᑭᖏᑦ 
ᓱᐳᔫᕐᓯᐅᑎᑦ ᐊᑭᑦᑐᕆᐊᕆᐊᖃᓚᐅᕐᒪᑕ ᖃᖓᑕᓲᒃᑯᑦ ᑎᑭᑎᑕᐅᔭᕆᐊᖃᕐᒪᑕ ᓄᓇᒋᓐᖏᑕᑦᑎᓐᓂ. ᐃᒻᒪᖃ 
ᓯᕗᓂᒃᓴᑦᑎᓐᓂ ᐊᕐᕌᖑᓛᖅᑐᕐᓗᓐᓂᑦ ᐊᖏᓂᕐᓴᒥᒃ ᓱᐴᔪᕐᓯᐅᑎᒥᒃ ᑎᑭᓴᐃᔪᓐᓇᕋᔭᓛᖅᐸ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᑕᐃᒪᓛᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓇᕈᐊᖅ. 
 
ᐊᐱᖅᑯᑦ 576-1(6): ᓇᓕᕌᕈᑎᒃᓴᐃᑦ ᐸᕐᓇᐅᑏᓪᓘᓐᓃᑦ ᑐᑦᑐᓕᐊᖃᑦᑕᕐᓂᕐᒥᒃ ᑲᖏᖅᖠᓂᕐᒥ 
 
ᐊᓇᕈᐊᖅ: ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔭᕋᓗᐊᕋ ᑕᕝᕙᓃᓐᖏᒻᒪᑦ. ᐅᖃᖅᑎ, ᐃᑯᐱᒡᕕᓕᕆᔨᒃᑯᑦ ᒥᓂᔅᑕᖓ 
ᐊᐱᕆᔪᒪᒐᓗᐊᕋᒃᑯᑦ ᑕᐃᒪ ᑕᐃᑲᓂ ᑲᖏᖅᖠᓂᕐᒥ. ᑲᖏᖅᖠᓂᕐᒥ ᑐᒃᑐᓂᒃ ᐋᖅᑭᒃᓱᐃᖃᑦᑕᕐᒪᑕ, ᑖᒃᑯᐊ ᑐᒃᑐᑦ 
ᓂᕿᓕᐅᖅᑕᐅᕈᓘᔭᖅᑐᑎᒃ ᐊᐅᓪᓚᖅᑎᑕᐅᕈᓘᔭᖅᑐᓂᒃ ᑕᐅᕗᖓ. ᑕᐃᑲᓐᖓᓪᓗ ᓴᓪᓕᓂ ᑐᒃᑐᑖᖅᑐᑎᒃ ᑖᒃᑯᓄᖓ.  
 
ᑕᐃᑲᓂ ᓴᓇᖃᖅᑕᖅᑐᑦ ᐊᖑᓇᓱᑦᑎᐅᓪᓗᑎᒃ ᓂᕿᓕᕆᔨᐅᑦᑎᐊᖅᑐᑎᒃ ᐊᔪᓐᖏᑦᑎᐊᖅᑐᑎᒃ ᑭᓯᐊᓂ ᑕᐃᒃᑯᐊ 
ᐃᒻᒧᒃᓯᐅᒐᕈᓗᐃᑦ ᐃᑦᖤᖏᓴᖅᑐᕈᓗᓗᑭᐊ ᐃᒻᒧᒃᓯᐅᒐᕐᒥ ᐱᑕᖃᓚᐅᕐᒪᑦ ᐊᓪᐳᑕᒥ. ᑕᒪᒃᑯᐊ ᓂᕿᑦ 
ᑕᐅᕗᓐᖓᕈᓐᓇᐃᓕᒻᒪᑕ ᒥᐊᓕᒐᐃᑦ ᓄᓇᖓᓐᓄᑦ.  
 
ᑕᕝᕙᓂ ᑖᒃᑯᐊ ᐃᓚᐅᓐᓂᖅᑐᑎᒃ ᑐᒃᑐᑦ ᑕᐅᓄᓐᖓᖅᑎᑕᐅᔪᓐᓇᐃᓕᒪᑕ, ᑕᐃᒪᓕ ᑕᐅᓄᖓᕈᓐᓇᖏᑉᐸᑕ ᖃᓄᖅ 
ᐃᑯᐱᒡᕕᓕᕆᔨᒃᑯᑦ ᐃᓱᒪᓕᐅᒃᑲᓂᕐᓯᒪᕙᑦ ᑕᒪᓐᓇ ᑖᒃᑯᐊ ᓴᓇᖃᑦᑕᐃᓐᓇᕈᓐᓇᖁᓪᓗᒋᑦ ᑕᐃᑲᓂ ᓂᕿᓕᕆᕝᕕᒻᒥ. 
ᐊᒻᒪᓗ ᓴᓪᓕᕐᒥᐅᑦ ᑐᒃᑐᖃᑦᑕᐃᓐᓇᕈᓐᓇᖁᓪᓗᒋᑦ ᑖᒃᑯᐊ ᑮᓇᐅᔭᓕᐅᕈᑎᒋᔪᓐᓇᕐᓂᐊᕐᒪᔾᔪᑦ, ᑖᓐᓇ 
ᐊᐱᕆᔪᑎᒋᔪᒪᖅᑲᐅᒐᓗᐊᕋᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓇᕈᐊᖅ. ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᑖᓐᓇ ᑲᒪᒋᕕᔾᔪᐊᕋᓱᒃᓯᒪᔭᕗᑦ ᐊᔭᐅᒃᑲᓂᕐᓂᐊᖅᑐᑎᒍᓗ, ᐲᖅᑕᐅᖁᓪᓗᒍ ᑖᓐᓇ 
ᑐᒃᑐ ᓄᖅᑲᖓᑎᑕᐅᖃᑦᑕᕐᓂᖏ ᑭᓪᓕᖓᓂ ᑕᐅᓇᓂ ᒥᐊᓕᒐᐃᑦ ᓄᓇᖓᓐᓂ. 

ᐱᓇᓱᐊᕈᓯᐅᓛᖅᑐᒥ ᒥᐊᓕᒐᓄᑦ ᑭᒡᒐᖅᑐᖅᑎᖓᑦ ᑲᑎᖃᑎᒋᓛᕐᒥᔭᕋ ᐅᖃᐅᑦᔪᕐᓗᒍ ᑕᒪᓐᓇ 
ᐊᑲᐅᓐᖏᓂᓪᓚᕆᐅᒻᒪᑦ ᐃᒻᒪᖃ ᐊᒃᑐᐊᓂᖃᓐᖏᓪᓚᕆᒃᑲᓗᐊᖅᑎᓪᓗᒍ ᐃᒻᒧᒃᓯᐅᒐᕐᓄᑦ. ᑕᐃᒪᐃᑦᑐᓂᓪᓕ 
ᐱᖃᓐᖏᓇᑦᑕ. 
 
ᑕᒪᓐᓇ ᓄᖃᖓᑎᑦᑎᓂᖅ ᐲᕋᓱᒡᒐᕐᓂᐊᖅᑕᕗᑦ. ᑕᐃᓐᓇ ᑭᒡᒐᖅᑐᖅᑎᕗᑦ ᐋᑐᕙᒥ ᑕᒪᑐᒥᖓ 
ᑲᒪᖃᑎᒋᖃᑦᑕᕐᓯᒪᑦᑎᐊᖅᑕᕗᑦ ᑕᐃᒫᑎᒋ ᑲᒪᒋᔭᐅᑎᓐᓇᓱᐊᑲᐃᓐᓇᕐᓂᐊᖅᑕᕗᑦ. 
 
ᐄ, ᓇᓗᓇᓐᖏᑦᑐᖅ ᐊᒃᑐᖅᑕᐅᓯᒪᓂᐊᖅᑐᑦ ᑕᒪᓐᓇ ᐊᑕᐃᓐᓇᕐᓂᐊᖅᐸᑦ ᑭᓯᐊᓂ ᐅᒃᐱᕈᓱᓗᐊᓐᖏᑦᑐᖓ 
ᐊᑕᐃᓐᓇᕈᓐᓇᕐᓂᐊᖅᑎᒋᑦᑎᐊᖏᓐᓇᒃᑯᑦ ᑕᒪᓐᓇ ᑲᒪᒋᑲᐃᓐᓇᕐᓂᐊᖅᑕᕋ ᓇᒻᒥᓂᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑰᑎᑦ. ᐃᓚᒋᐊᕈᑦ. ᐊᓇᕈᐊᖅ 
 
ᐊᓇᕈᐊᖅ: ᖁᔭᓐᓇᒦᒃ, ᐅᖃᖅᑎ. ᑕᓐᓇ ᖁᔭᒋᓪᓗᒍ ᓯᕗᓕᖅᑎ ᑖᒃᑯᓂᖓ ᓂᐅᕕᖅᑕᐅᔪᓐᓇᕐᓂᖏᓐᓂᒃ 
ᐊᒃᓱᕈᑎᖃᐃᓐᓇᕐᓂᐊᕐᒪᑦ. 
 
ᐅᓇᓕ ᑭᓯᐊᓂ ᐅᓪᓗᕆᐊᒋᕈᔪᒃᑲᒃᑯᑦ ᑕᐃᓐᓇ ᕿᓚᒻᒥᐅᔪᒥᓇᖅᑐᒐᓗᐊᖅ ᑕᐃᓐᓇ ᐊᑕᐃᓯᑯᓘᓚᐅᕐᒪᑦ 
ᐱᑦᖤᖏᓴᖅᑐᕈᓗ ᓇᓂᔭᐅᔪᖅ. ᑭᓯᐊᓂᓕ ᑖᒃᑯᐊ ᓂᖀᑦ ᑕᐅᓄᖓᖅᑕᐃᓕᓂᖏᑦ ᐊᑯᓂᐅᑐᐊᖅᐸᑕ ᑕᒪᒃᑯᐊ 
ᐱᓕᕆᔪᓐᓇᔾᔮᖏᒻᒪᑕ ᓴᓪᓕᕐᒥᐅᑦ ᑐᑐᓕᕆᔪᓐᓇᔾᔮᓐᖏᒻᒪᑕ ᐅᕝᕙᓘᓐᓃᑦ ᑲᖏᖅᖠᓂᕐᒥᐅᑦ ᑐᒃᑐᑕᐅᔪᓂᒃ ᓴᓪᓕᒥᑦ 
ᐱᓕᕆᔪᓐᓇᔾᔮᖏᒻᒪᑕ. 
 
ᐃᓱᒪᒃᓴᕐᓯᐅᕐᓯᒪᕙᓪᓕ ᑕᒪᓐᓇ ᐊᔪᕐᓇᑲᓪᓚᒃᐸᑦ ᑐᒃᑐᐃᑦ ᑕᐃᒪᓐᓇᐃᓕᐅᕐᓂᖅ, ᓱᓇᒧᑦ ᐊᓯᐊᓄᑦ 
ᑮᓇᐅᔭᓕᐅᕈᑎᒃᓴᑲᓐᓂᕐᒥᒃ, ᒪᑦᑖᒧᓪᓘᓐᓃᑦ, ᓱᓇᒧᑦ ᐃᓴᒪᒃᓴᖅᓯᐅᕈᓐᓇᖅᐹ. ᐊᑯᓂᐊᑳᓪᓚᓂᐊᕐᓂᖅᐸᑦ ᓂᕿᒥᒃ 
ᑐᑦᑐᒥᒃ ᑕᐅᓄᖓᑎᑦᑎᑕᐅᓂᖅ, ᖁᔭᓐᓇᒦᓃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖅᓱᑦᑎᐊᕙᒃ. ᐊᑕᐅᓐᓇᓂᐊᖅᑐᒋᓗᐊᖏᓇᒃᑯ 
ᑕᐃᒫᒃ ᑖᓐᓇ ᐲᖅᑎᒐᓱᑐᐃᓐᓇᑲᐃᓐᓇᕐᓂᐊᖅᑕᕋ, ᐃᓛᒃ ᑕᐃᒃᑯᐊ ᐅᖃᐅᔾᔪᕐᓗᒋᑦ. ᐄ, 
ᐸᕐᓇᐸᓪᓕᐊᒍᓐᓇᕐᓂᐊᕐᒥᔪᒍᑦ ᓇᓗᓇᖏᑦᑐᖅ ᖃᓄᒃᑲᓐᓂᖅ ᐃᑲᔪᖃᑎᒌᒃᑲᓐᓂᕈᓐᓇᕐᒪᖔᑕ ᑖᒃᑯᐊ ᓴᓪᓕᒥᐅᑦ 
ᐊᒻᒪᓗ ᑲᖏᖅᖠᓂᕐᒥᐅᑦ. 
 
ᑭᓯᐊᓂ ᑖᓐᓇ ᐊᑕᓕᕋᑖᓚᐅᕐᖓᑦ ᑭᓯᐊᓂ ᐱᕕᖃᕋᓗᐊᕋᑦᑕ ᐲᕋᓱᓪᓗᒍ, ᑲᒪᕕᒋᔾᔪᐊᑲᓐᓂᓵᕐᓂᐊᖅᑕᕋ 
ᓇᒻᒥᓂᕐᓂᓕ ᑖᒃᑯᐊ ᐅᖃᐅᔾᔪᕆᐊᖅᑲᓂᕐᓗᒋᑦ ᑕᐃᒫᒃ. ᐊᑕᐃᓐᓇᕈᓐᓇᓂᐊᖅᑑᔮᖏᒻᒪᑦ ᖃᓄᖅ 
ᐊᑦᑐᐊᓂᖃᖏᑎᐊᕐᖓᑦ ᑕᐃᒫᒃ ᐅᖃᐅᔾᔪᑲᓐᓂᕐᓗᒋᑦ ᑭᒡᒐᑐᖅᑎᖏᑦ. 
 
ᐊᒻᒪᓗ ᑖᒃᑯᐊ ᒐᕙᒪᒋᔭᕗᑦ ᑲᓇᑕᓕᒫᒥ, ᐃᖅᑲᓇᐃᔭᖃᑎᒋᓗᒋᑦ ᐱᕋᓱᒃᑲᓂᕐᓂᐊᖅᑕᕗᑦ ᑖᓐᓇ 
ᑲᒪᒋᕕᔾᔪᐊᑲᓐᓂᓚᐅᕐᓗᒍ ᐲᕋᓱᐊᒡᒐᓪᓗᒍ, ᑭᓯᐊᓂᑦᑕᐅᖅ ᐸᕐᓇᐸᓪᓕᐊᒡᒐᕋᓱᐊᕈᓐᓇᕐᓂᐊᖅᑐᒍᖃᐃ, ᖃᓄᒃᑲᓐᓂᖅ 
ᐃᑲᔪᖃᑎᒌᒃᑲᓐᓂᕈᓐᓇᕐᒪᖔᑦᑕ ᒫᓐᓇᒧᑦ ᐊᑦᑐᓂᖃᓗᐊᖅᓯᒪᖏᑦᑑᒐᓗᐊᒃ ᑭᓯᐊᓂ ᐊᑲᐃᓐᓇᑯᑖᓗᐊᕐᓂᐊᖅᑲᑦ, .ᐃ, 
ᐸᕐᓇᓯᒪᒋᐊᖃᕐᓂᐊᖅᑐᒍᑦ, ᖁᔭᓐᓇᒦᒃ, ᐅᖃᖅᑦᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇᒦᒃ, ᐅᖃᖅᑎ. ᐃᖅᑲᐃᑎᑦᑐᒪᑐᐃᓐᓇᖅᑕᕋ ᑖᓐᓇ ᓂᕆᐅᒃᑲᓗᐊᖅᑐᒍᑦ ᕿᓚᒥᕈᓗᒃ 
ᑎᑭᑎᑦᑎᖃᖁᔨᖏᑦᑐ ᑕᐃᓇ ᐊᒥᐊᓕᒃᑲᒥᐅᑦ ᑎᑭᑎᑦᑎᖃᑦᑕᖁᔨᒍᓐᓃᕐᒪᑕ ᑐᑦᑐᒥᓂᕐᓂᒃ ᑕᐃᒪᓐᓇ ᑖᓐᓇ  

ᐲᖅᑕᐅᖁᓇᖅᑑᒐᓗᐊᖅ. ᐅᐸᓗᖓᐃᔭᐅᑎᖃᑉᐹᑦ ᐸᕐᓇᐅᑎᒥᒃ ᑖᓐᓇ ᐊᑯᓂᐊᓗᒃ, ᐲᖅᑕᐅᖏᑉᐸᑦ 
ᓴᖑᑎᑦᑎᔾᔪᑎᒃᓴᒥᒃ. ᓴᓪᓕᒻᒥᐅᑦ ᑐᑦᑐᒐᓱᐊᕐᓂᕐᔭᖏᓐᓂᒃ. 
 
ᐅᐸᓗᖓᐃᔭᐅᑎᖃᕆᐊᖃᖏᒻᒪᑕ ᐊᑐᖅᑕᐅᔪᓐᓇᕐᓂᐊᖅᑐᒥᒃ ᑖᓐᓇ ᑎᑭᑎᑦᑎᑕᐅᓕᒪᓂᖅ ᓱᕐᕋᖅᑕᐅᖏᑉᐸᑦ 
ᐊᒥᐊᓕᒃᑲᒥᐅᓄᑦ. ᓂᕆᐅᒃᑑᒐᓗᐊᖅ ᑖᓐᓇ ᑎᑭᑎᑦᑎᖏᓴᐃᓐᓇᕆᔭᖓ ᐊᑯᓂᐅᑉᐸᑦ 
ᐅᐸᓗᖓᐃᔭᐅᑎᖃᕆᐊᖃᓂᐊᕐᕋᑦᑕ. ᑕᒪᒃᑯᓂᖓ ᑭᓇᐅᔭᓕᐅᕈᑎᒃᓴᐅᓂᐊᖅᑐᓂᒃ ᓴᓪᓕᕐᒥᐅᓄ, ᑲᖏᖅᖠᓂᒃᒥᐅᓄᑦ. 
ᐅᐸᓗᖓᐃᔭᐅᑎᓂᒃ ᓴᖅᑭᖅᓯᒍᓐᓇᕐᓂᐊᖅᐸ, ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᖏᖃᑎᒋᔭᕋ ᒪᓕᒐᓕᐅᖅᑎᐅᔪᖅ. .ᐃ, 
ᐊᔾᔨᒌᖏᑦᑐᓂᒃ ᑕᒪᒃᑯᓂᖓ ᓇᓖᕌᕈᑎᒃᓴᓂᒃ ᕿᒥᕐᕈᓇᕐᓂᐊᖅᑐᒍᑦ ᑖᓐᓇ ᑲᔪᓯᔾᔪᔾᔭᖏᓐᓇᕐᐸᑦ ᑭᓯᐊᓂᓗ 
ᐊᑕᐅᑦᑎᒃᑯᑦ ᑕᐃᓐᓇ ᓂᕿᓕᕆᕝᕕᐅᔪᖅ ᐊᑐᖅᑕᐅᔪᖅ ᓱᓕ ᒫᓐᓇ. ᑕᕆᐅᑉ ᐊᑭᐊᓂᒃ ᐊᖏᖅᑕᐅᓯᒪᒻᒪᑦ, ᑖᓐᓇ 
ᐊᓯᐅᔨᒍᒪᖏᓇᒃᑯ ᐊᓯᖔᖏᓐᓂᒃ ᐊᑐᖅᑕᐅᔭᕆᐊᖃᖏᒻᒪᑦ, ᐊᓯᐅᔨᑐᐃᓐᓇᕆᐊᖃᕋᑦᑎᒍ ᑕᐃᒃᑯᐊ 
ᐊᖏᖅᑕᐅᓯᒪᓂᕆᔭᐅᔪᖅ ᓂᐅᕐᕈᑎᖃᕈᓐᓇᕐᓂᕐᒧᑦ ᑕᕆᐅᑉ ᐊᑭᐊᓄᑦ ᑐᑐᒥᓂᕐᒥᒃ. 
 
ᑖᒃᑯᐊ ᐅᔾᔨᕈᓱᑦᑎᐅᕐᓗᑎᒃ ᕿᒥᕐᕈᔭᕆᐊᖃᕐᓂᐊᕋᑦᑕᒎᖅ ᑭᓯᐊᓂᓕ ᐃᔨᒋᓂᖅᓴᐅᔪᒍᑦ, ᑖᒃᑯᐊ ᐲᕋᓱᓪᓗᑎᒍ 
ᑎᑭᑎᑦᑎᑕᐅᓕᒪᓂᕆᖃᑦᑕᖅᑕᖓ ᐊᒥᐊᓕᒃᑲᒥᐅᑦ, ᐊᑕᐅᑦᑎᑯᓪᓗ. .ᐃ, ᕿᓂᕆᐊᖃᕐᓂᐊᖅᑐᒍᑦ ᓇᓖᕌᕈᑎᒃᓴᓂᒃ 
ᐊᕐᕕᐊᓂᐊᖏᒻᒪᑦ, ᑲᑕᑦᑎᕆᓂᐊᖏᒻᒪᑦ ᐊᑐᖅᑕᐅᔾᔪᑎᒋᖃᑦᑕᖅᑕᖓᓄᑦ ᐅᐱᒋᑦᑎᐊᕋᑦᑎᒍᓕ ᑕᐃᓐᓇ 
ᓂᕿᓕᕆᕝᕕᐅᔪᖅ, ᐊᖏᖅᑕᐅᓯᒪᔪᑑᒪᑦ ᑕᕆᐅᑉ ᐊᑭᐊᓂᒥᐅᑕᓄᑦ ᓂᕿᓕᕆᕝᕕᐅᔪᖅ, ᑖᓐᓇᓗ ᐊᓯᐅᔨᔪᒪᖏᓇᑦᑎᒍ 
ᓄᓇᕗᒻᒥᐅᓕᒫᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ, ᐃᓚᒋᐊᕈᑎᑦ. ᑭᖑᓪᓕᖅᐹᖅ. ᒥᔅᑕ ᐊᓇᕈᐊᖅ. 
 
ᐊᓇᕈᐊᖅ: ᑕᐃᑲᓂ ᑲᖏᖅᖠᓂᕐᒥ ᓂᕿᓕᕆᕝᕕᐅᔪᖅ ᓴᕆᒪᒋᔮᓗᒋᒐᑦᑎᒍ ᑕᐃᓐᓇ ᕗᕋᐃᐊᓐ ᓯᓐᑎᐅᓪ 
ᐊᔪᓐᖏᑦᑐᕈᓘᒪᑦ, ᐊᒻᒪᓗ ᑕᐃᒃᑯᐊ ᐱᓕᕆᔨᖃᑎᖏᑦ. ᑖᓐᓇ ᑕᐃᒪᓐᓇ ᕿᓚᒻᒥᐅᑐᐃᓐᓇᕆᐊᖃᕋᓗᐊᖅᑎᓪᓗᒍ 
ᑕᐅᑐᑦᑕᐅᑲᓐᓂᕈᓐᓇᖏᓚᖃᐃ ᐃᖃᓗᓐᓂᒃ ᖃᓄᖅ ᐆᑦᑐᑎᒋᓪᓗᒍ, ᐊᐱᖅᑯᑎᒋᖅᑲᐅᔭᕋᓕ ᓱᓇᑐᐃᓐᓇᕐᒧᑦ, 
ᒪᑦᑖᓄᓪᓘᓐᓃᑦ ᑭᓯᐊᓂᓕ ᐃᓱᒪᒋᑐᐃᓐᓇᖅᑐᒍᑦ ᐃᖃᓗᑲᓪᓚᐃᑦ, ᑕᒫᓂ ᐱᓕᕆᐊᖑᖃᑦᑕᑎᓪᓗᒋᑦ ᐃᖃᓗᓐᓄᖅᑲᐃ 
ᐊᖏᓪᓕᒋᐊᕈᓐᓇᖏᓚᑦ, ᐱᒋᐊᕈᓐᓇᖏᓚᖅ ᑖᓐᓇ ᐃᓱᒪᒋᒐᓗᐊᕐᓗᒍ ᑐᑦᑐ ᑲᔪᓰᓐᓇᕐᓂᐊᖅᑐᖅ ᐃᒻᒪᖃ ᕿᓚᒥᒃ 
ᑕᐅᓄᖓᐅᔪᓐᓇᖅᓯᑲᓂᕐᓂᐊᖅᑐᖅ ᑭᓯᐊᓂ ᑖᓐᓇ ᑕᐃᒪᓐᓇᐃᒃᑲᓗᐊᖅᑎᓪᓗᒍ ᐃᖃᓗᓕᕆᓂᖓᖃᐃ 
ᐊᖏᓪᓕᒋᐊᕆᐊᒃᓴᖅ ᐃᓱᒪᒋᔭᐅᓯᒪᖏᓚᖅ ᑕᐃᑲᓂ ᑲᖏᖅᖠᓂᕐᒥ, ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᑖᓐᓇ ᐊᑐᓕᕋᑖᓚᐅᕐᖓᑦ ᐱᓇᓱᐊᕈᓯᖃᐃ ᐱᖓᓱᑦ ᐊᓂᒍᓕᖅᑐᑦ 
ᑕᐃᒪᒃ ᓴᖅᑭᕋᑖᓚᐅᖅᑐᓂ ᖃᓄᖅ ᐱᕕᖃᓗᐊᓚᐅᓐᖏᑦᑐᒍᑦ ᓯᕗᓂᒃᓴᑎᓐᓂᒃ ᐊᑐᒃᑲᓐᓂᕈᓐᓇᕐᓂᐊᕐᒪᖔᑦᑎᒍᑦ 
ᑭᓯᐊᓂ ᑖᓐᓇ ᐲᕋᓱᐊᒡᒐᓂᑦᑎᓐᓂᒃ ᐊᔭᐅᕕᔾᔪᐊᕐᓯᒪᔭᕗᑦ ᐊᒻᒪᓗ ᐊᔭᒃᑲᓂᕐᓂᐊᖅᑕᕗᑦ. 
 
ᓇᓗᓇᕈᓐᓂᑲᓪᓚᔾᔪᒥᒃᐸᑦ ᓇᓗᓇᓐᖏᑦᑐᖅ ᐸᕐᓇᐸᓪᓕᐊᑲᓐᓂᕆᐊᖃᕐᓂᐊᖅᑐᒍᑦ ᓇᓗᓇᕈᓐᓂᑎᐊᖅᑲᑦ 
ᐊᑕᑯᑖᓐᓂᐊᖅᑲᑦ ᑕᐃᒪ ᐸᕐᓇᕕᔾᔪᐊᕈᓐᓇᕐᓯᒐᔭᖅᑐᒍᑦ ᓇᓗᓇᓐᖏᑦᑐᖅ ᑭᓯᐊᓂᓕ ᒫᓐᓇ ᓄᑖᖑᓂᖓᓂ 
ᐊᑐᐃᓐᓇᐅᓂᖓᓂ ᑲᒪᒋᓂᕐᓴᕆᓇᓱᒃᑲᑦᑎᒍᑦ ᒫᓐᓇᒃᑯᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓄᑕᕋᖅ. 

ᐊᐱᖅᑯᑦ 577-1(6): ᖃᖓᑕᔫᖅᓯᐅᒻᒧᑦ ᐃᓚᒋᐊᕈᑦ 
 
ᓄᑕᕋᖅ: ᐊᐱᖅᑯᑎᒐ ᑐᕋᕐᓂᐊᖅᑐᑦ ᓴᓇᔪᓕᕆᔨᒃᑯᑦ ᒥᓂᔅᑕᖓᓐᓄᑦ. ᑕᐃᒪ ᖃᖓᑕᓱᒧᑦ ᐅᖅᓱᒃᓴᖅ 
ᐱᐅᒋᔭᐅᓚᐅᓐᖏᒻᒪᑦ ᒥᑦᑎᒪᑕᓕᒻᒥ. ᑭᖑᓂᐊᒍᓪᓗ ᐃᓚᔭᐅᔭᕆᐊᖃᕐᒪᒡᒍᖅ ᒥᓂᔅᑕ ᐅᖃᐅᓯᖃᓚᐅᕐᓯᒪᒻᒪ ᐃᓛᒃ 
ᓇᓚᐅᑎᒃᑯᑦ ᑐᓴᕐᓴᐅᓪᓗᓂ ᐊᐱᖅᓱᖅᑕᐅᓗᓐᓂ, ᐃᓚᔭᐅᓚᐅᖅᑎᓪᓗᒍ ᐊᑐᖅᑕᐅᔪᓐᓇᕐᓯᓚᐅᕐᒪᑦ ᖃᖓᑕᓱᒧᑦ 
ᐅᖅᓱᒃᓴᐅᔪᖅ. 
 
ᑕᐃᒪᖃᐃ ᓄᓇᕗᒻᒥ ᖃᖓᑕᓱᒥ ᐅᖅᓱᒃᓴᐃ, ᕿᑭᖅᑖᓗᒻᒥ ᐱᓗᐊᖅᑐᓂ ᐃᓚᔭᐅᔭᕆᐊᖃᖅᑐᐃᓐᓇᐅᓚᐅᖅᐸᑦ 
ᖃᖓᑕᓲᒧᑦ ᐅᖅᓱᕆᔭᐅᓂᐊᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ: ᐅᖃᖅᑎ, ᐊᒃᑲ, ᓄᓇᕗᒻᒥᐅᓕᒫᖑᓐᖏᑦᑐ. ᑭᓯᐊᓂ ᑕᐃᓐᓇ ᒥᑦᑎᑕᒪᓕᒻᒥ ᑕᐃᓐᓇᑐᓚᐅᖅᑐᑦ 
ᐅᓪᓗᒥᒧᑦ, ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑎ, ᐃᓚᒋᐊᖁᑦ. ᓄᑕᕋᖅ. 
 
ᓄᑕᕋᖅ: ᖁᔭᓐᓇᒦᒃ, ᖃᓄᐃᒻᒪᒃᑭᐊᕐᖓᐃ ᐃᓚᔭᐅᔭᕆᐊᖃᖅᑐᑐᓐᓂᖅᐸ, ᓄᑕᐅᓐᖏᓗᐊᕐᓂᖓᓄᑦ? 
ᖃᓄᐃᓐᓂᖓᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ. ᐃᓚ ᑕᐃᒃᑯᐊ ᑎᒥᓱᑦ ᐅᖅᓱᖏᑦ ᑕᖅᑭᑦ 6 ᓇᒐᐃᒻᒪᑕ 
ᖃᐅᔨᓴᖅᑕᐅᓱᖑᒻᒪᑦᑕ, ᑕᐃᑲᓂᓕ ᒥᑦᑎᒪᑕᓕᒻᒥ ᖃᐅᔨᓴᖅᑐᑎᒃ ᖃᐅᔨᓚᐅᕐᒪᑕ ᑕᐃᓐᓇ ᑎᒻᒥᓱᑉ ᐅᖅᓱᖓ 
ᓇᒻᒪᓐᖏᓗᐊᓚᐅᕐᓂᕐᒪᑦ ᑎᒻᒥᓲᒧᑦ ᐊᑐᖅᑕᐅᒋᐊᒥᒃ. 
 
ᑕᐃᓐᓇ ᑲᓐᓄᔭᖅ ᐅᖅᓱᐊᓗᐃᑦ ᐊᑯᓂᒃ ᕿᑲᖅᑐᑎᒃ ᑕᒪᒃᑯᐊ ᐱᕈᖅᐸᓪᓕᐊᓱᖑᒻᒪᑦᑕ. ᑕᒪᓐᓇ ᑕᖅᑭᑦ 6 ᓇᑎᓪᓗᒋᑦ 
ᐊᑐᕋᒃᓴᐅᒍᓐᓃᓚᐅᕐᒪᑦ. ᑭᓯᐊᓂᓕ ᓂᕆᐅᓐᓂᖃᖅᑐᖓ ᑕᐃᓐᓇ ᐊᖅᑭᒃᑕᐅᓚᐅᕐᒪᑦ ᑕᕝᕗᓇ ᐅᐱᓐᓇᖅᑐᖅ. 
ᐅᓪᓗᒥᒧᑦ ᐊᑐᕈᓐᓇᓕᖅᑐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᓄᑕᕋᖅ. 
 
ᓄᑕᕋᖅ: ᖁᔭᓐᓇᒦᒃ. ᐅᓪᓗᕐᓯᐅᑎᒃ 6 ᐊᓂᒍᕋᐃᒻᒪᑕ ᖃᐅᔨᓴᖅᑕᐅᖃᑦᑕᕆᐊᖃᕐᒪᑕᒎᖅ ᐅᖅᓱᒃᓴᐃᑦ. 
ᖃᐅᔨᓴᖅᑕᐅᓇᓵᕐᓂᖓᓄᑦ ᐱᐅᒋᔭᐅᓐᖏᓚᐅᑲᓚᐅᖅᐸ ᓴᕕᕋᔭᒃᓴᖃᓗᐊᕐᓂᖓᓄᑦ ᖃᓄᐃᓐᓂᖓᓄᑦ ᑕᐃᒃᑯᐊᓕ 
ᐊᓯᖏᑦ ᐅᖅᓱᒃᓴᐃᑦ ᓱᕐᓗ ᑲᖏᖅᑐᒑᐱᒻᒥ. ᓱᕐᓗ ᐅᓪᓗᕐᓯᐅᑎᑦ 6 ᑎᑭᑐᐊᒻᒪᑦ ᖃᐅᔨᓴᖅᑕᐅᓚᐅᕋᒥ 
ᐃᓚᔭᐅᓪᓗᓂᓗ ᐱᐅᒋᔭᐅᖏᓐᓇᓚᐅᖅᐸ ᒥᑦᑎᒪᑕᓕᒻᒥ ᐅᖅᓱᐊᓗᒃ ᖃᖓᑕᓲᒧᖅᑐᒃᓴᖅ ᐅᓪᓗᕐᓯᐅᑎᑦ 6 
ᓇᒐᓗᐊᖅᑎᓪᓗᒋᑦ ᖃᐅᔨᓴᖅᑕᐅᓇᓴᓚᐅᕐᓂᖓᓄᑦ ᐃᓚᔭᐅᓚᐅᓐᖏᓐᓂᖓᓄᑦ ᐱᐅᓐᖏᔾᔪᑎᖃᓚᐅᖅᐸ. ᑕᒪᓐᓇ 
ᓇᓗᓇᐃᒃᑲᓐᓂᕈᓐᓇᖅᐹᖃᐃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ. ᐃᓚᒃ ᐃᒫᒃ ᐅᖃᖅᑐᖓ ᑕᐃᒃᑯᐊ ᐅᖅᓱᒃᓴᐃᑦ ᖃᐅᔨᓴᖅᑕᐅᓱᑦ ᑕᖅᑭᑦ 
6 ᓇᒋᐊᑕᒫᑦ. ᑕᐃᓐᓇ ᒥᑦᑎᒪᑕᓕᒻᒥᑦᑐᖅ 6 ᑕᖅᑭ ᓇᑎᓪᓗᒋᑦ ᓇᒻᒪᒍᓐᓇᐃᓚᐅᕐᒪᑦ. ᐃᓚᔭᐅᒋᐊᖃᓚᐅᖅᐳᖅ  

ᐊᒻᒪᓗ ᖃᐅᔨᑎᑕᐅᕋᑖᒥᔪᐊ ᑕᐃᑲᓂ ᑲᖏᖅᑐᒐᐱᒻᒥ ᓱᓕ ᑕᐃᒪᐃᓕᖓᕙᓪᓚᐃᓚᖓᒻᒪᑦ. ᑭᓯᐊᓂᓕ ᑖᓐᓇ 
ᑲᒪᒋᓂᐊᕆᕙᕗᑦ. ᓇᑯᒻᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ 
ᐃᖅᑭᑦᑐᖅ. 
 
ᐊᐱᖅᑯᑦ 578-1(6): ᑳᓐᑐᕌᓕᕆᕕᒃ ᑎᑎᕋᕐᕕᒃ 
 
ᐃᖅᑭᑦᑐᖅ: ᒪᒃᓇ ᐅᖃᖅᑏ. ᐃᒃᐸᒃᓴᖅ ᑐᐅᕕᐊᓗᐊᖅᑐᖓ ᐊᐱᖅᓱᓚᐅᕋᒪ ᑖᒃᓱᒧᖓ ᒥᓂᔅᑕ. ᑲᑦᑐᒃᒧᑦ ᒫᓐᓇ 
ᐊᐱᕆᒃᑲᓂᐊᖅᔪᓂᐊᖅᑕᕋ. 
 
ᑕᐃᒃᑯᐊ ᑮᓇᐅᔭᖅᑐᕈᑎᒃᓴᐃᑦ ᐃᓱᒪᒋᔭᐅᕙᓪᓕᐊᓂᐊᕐᓕᕐᒥᒻᒪᑕ ᐊᒻᒪ ᓗ ᓯᑎᕙᒥ ᕿᒥᕐᕈᓇᕐᓂᐊᕐᑕᔅᓴᕆᒋᓪᓗᑎᒍ. 
ᑕᐃᒃᑯᐊ ᐋᖅᑭᓱᖅᑕᐅᓚᐅᖏᓐᓂᖏᓐᓂ ᐃᓱᒪᓕᐅᕈᓐᓇᕐᒪᖔᖅ ᑕᒪᒃᑯᐊ ᑲᓐᑐᕌᒃᖑᔪᑦ ᓄᓇᓕᓐᓄ 
ᒥᑭᓐᓂᖅᓴᐅᔪᓄᑦ ᑎᑭᑉᐸᓪᓕᐊᖃᑦᑕᓂᐊᖅᑐᑦ. ᑖᒃᑯᐊ ᓄᓇᓕᕋᓛᖑᓂᖅᓴᐅᔪᑦ 
ᐊᐱᖅᓱᖅᑕᐅᕝᕕᖃᓕᕈᓐᓇᕐᓂᐊᕐᒪᖔᑕ ᑭᓇᒃᑯᑦ ᐱᔪᓐᓇᕐᒪᖔᑕ ᓄᓇᓕᐅᔪᓂᒃ ᑕᕝᕙᓂ. ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ: ᐃᓛᒃ ᑖᒃᑯᐊ ᒐᕙᒪᒃᑯᑦ ᐅᖃᖅᓯᒪᒻᒪᑕ ᑖᒃᑯᓂᖓ ᓄᓇᓕᓐᓄᑦ ᖃᓂᕐᓂᖅᓴᐅᔪᒪᑦᓱᑎᒃ ᐊᒻᒪ 
ᑕᐃᑲᓂ ᕿᓐᖓᐅᒥ ᐊᖏᕈᑕᐅᓯᒪᔪᖅ ᑖᒃᑯᐊ ᓄᓇᓖᑦ ᓄᓇᓕᑦᓯᐊᖑᓂᖅᓴᒧᑦ ᐅᖃᖅᓯᒪᒻᒪᑕ ᑖᓐᓇ 
ᐊᐱᖅᑯᑎᒋᔭᖓ ᑖᒃᑯᓄᖓ ᐱᓕᕆᔨᖁᑎᒋᔭᓐᓄᑦ ᐅᖃᐅᓯᕆᓂᐊᖅᐸᕋ. ᓇᑯᒻᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. ᐃᓚᒋᐊᕈᑦ. ᒥᔅᑕ. ᐃᖅᑭᑦᑐᖅ. 
 
ᐃᖅᑭᑦᑐᖅ: ᒪᒃᓇ ᐅᖃᖅᑏ. ᖁᔭᓐᓇᒦᒃ, ᑖᓐᓇ ᑭᐅᔾᔪᓯᒋᒻᒪᒍ, ᐅᖃᖅᑏ. ᐊᐱᖅᑯᑎᒋᓗᐊᖅᑕᕋ ᐃᒪᓐᓇᐃᑦᑑᒪᑦ 
ᑖᒃᑯᐊ ᒐᕙᒪᒋᔭᕗᑦ ᐃᑲᔪᕈᒪᒻᒪᑕ ᓄᓇᓕᓐᓂ ᒥᑭᓐᓂᖅᓴᐅᔪᓂᒃ ᑖᓐᓇ ᐊᔪᓐᓇᕈᓐᓃᖅᐸᑦ ᑐᓂᓯᖃᑦᑕᕐᓂᖅ 
ᑕᒪᒃᑯᓂᖓ ᒥᑭᓐᓂᖅᓴᐅᔪᓄᑦ ᓄᓇᓕᓐᓄ. ᒐᕙᒪᕗᑦ ᐊᒃᓱᐊᓗᒃ ᐃᑲᔪᑦᑎᐊᓕᕐᓂᐊᕐᒪᑕ ᑕᒪᒃᑯᓂᖓ ᓄᓇᓕᓐᓂ 
ᒥᑭᓐᓂᖅᓴᐅᔪᓂ. 
 
ᐅᖃᖅᑏ, ᑖᓐᓇᑐᖅᑕᖅᕙ ᓱᓕᓂᐊᖅᑯᑦ ᐅᖃᐅᓯᕆᔭᖓ ᐊᒃᓱᐊᓗᒃ ᑭᐅᒻᒪᖓ, ᐅᑉᐱᕆᓪᓗᒍᓗ, ᑖᓐᓇ 
ᐊᑐᖅᑎᓚᑦᑖᕐᓂᐊᕐᑕᒃᓴᕆᕚ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ: ᓇᑯᒻᒦᒃ. ᐄ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓖᓐ. 
 
ᐊᐱᖅᑯᑦ 579-1(6): ᓇᒻᒥᓂᖃᖅᑐᓂᑦ ᐱᐅᓯᒋᐊᕈᑎᑦ ᑐᓴᐅᒪᑎᑦᑎᒍᑎᓪᓘᓐᓃᑦ 
 
ᒪᒃᓖᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑐᓴᕈᒥᓇᖅᑐᑦ ᑖᓐᓇ ᐊᐱᖅᑯᑎᖓ ᖃᓄᖅ 
ᐅᖃᐅᓯᕆᓂᐊᕐᒪᖔᒃᑯᑦ ᓇᓗᒋᓕᓚᐅᕋᒃᑯ, ᑭᓯᐊᓂ ᓴᓂᕋᔭᕐᒥᐅᖅ ᒪᓕᒐᓕᐅᖅᑎᐅᖃᑎᒪ ᑐᑭᓯᕚᓕᑎᒻᒪᖓ  

ᖁᔭᓐᓇᒦᒃ, ᐃᓄᑭ. ᒥᓂᔅᑕᖓᓄᑦ ᐊᐱᕆᓂᐊᖅᑕᕋ, ᐃᓛ ᓯᕗᓕᖅᑎᒧᑦ. 
 
ᑖᒃᑯᐊ ᓄᓇᓖᑦ ᒥᑭᓐᓂᖅᓴᐅᔪᑦ ᓄᖅᑎᑦᑎᕕᐅᓯᒪᖏᑦᑐᑦ ᒪᓕᒐᓕᐅᖅᑎᐅᓪᓗᖓ ᐊᖏᓂᖅᓴᐅᔪᒧᑦ ᓄᓇᓕᒻᒧᑦ 
ᐱᕙᓪᓕᐊᔪᓕᕆᓂᕐᒧᑦ ᐱᕈᑉᐹᓕᔅᓯᒪᒍᑎᖃᓪᓚᕆᒃᓯᒪᒻᒪᑦ ᑕᒪᒃᑯᐊ ᒥᑭᓐᓂᖅᓴᐅᔪᑦ ᓄᓇᓖᑦ 
ᑕᐃᒪᐃᖁᓇᕋᓗᐊᕐᒥᒻᒪᑕ. 
 
ᑕᒪᒃᑯᐊ ᓇᒻᒥᓂᖃᑦᑎᐅᔪᑦ ᐅᖃᐅᓯᕆᖃᑦᑕᖅᑕᕗᑦ ᐅᔾᔨᕆᖏᓗᐊᖃᑦᑕᕋᑦᑎᒍᑦ ᐃᓘᓇᖏᓐᓂ ᓄᓇᕗᒻᒥ 
ᓄᓇᓕᖏᓐᓂ. ᐃᓱᒪᖃᑦᑕᕋᒪ ᓴᖅᑭᔮᖅᑎᑕᐅᓂᖅᓴᐅᓗᑎᒃ ᐃᑲᔪᖅᑕᐅᓂᖅᓴᐅᓗᑎᒃ ᑲᓐᑐᕌᒃᓂᓪᓗ 
ᑐᓂᓯᔭᐅᓂᖅᓴᐅᖃᑦᑕᕐᓗᑎᒃ ᑖᒃᑯᐊ ᐊᖏᓂᖅᓴᐅᔪᑦ. 
 
ᑲᑉᐸᓂᐅᔪᑦ ᑐᓂᓯᔭᐅᖔᓕᖃᑦᑕᕐᒪᑕ ᑖᒃᑯᐊᓗ ᑲᑐᕌᒃᑖᖏᓐᓂᖅᓴᐅᓕᖅᑐᒃ ᓄᓇᓕᓐᓂ ᒥᑭᓐᓂᖅᓴᐅᔪᓂᓪᓗ 
ᑕᑯᓗᐊᖃᑦᑕᖏᓐᓇᒪ. 
 
ᑖᓐᓇ ᓄᓇᕗᒻᒥ ᐃᑲᔫᑎᐅᔪᖅ ᓇᒻᒥᓂᖃᐅᑦᑐᓄᑦ ᐃᑲᔫᑎᖃᕆᐊᖃᕋᓗᐊᕐᖓᑦ ᐅᑭᐅᖅᑕᖅᑐᒥᐅᓄ 
ᑐᓂᓯᓂᕐᓴᐅᖃᑦᑕᕆᐊᖃᖅᑐᑎᒃ ᑲᔪᓯᕙᓪᓕᕈᑕᐅᓯᒪᓪᓚᕆᒻᒪᑦ.  
 
ᐊᐱᖅᑯᑎᒐ, ᑕᐃᒃᑯᐊ ᓇᒻᒥᓂᖃᖅᑎᐅᔪᑦ ᑲᑐᔾᔨᖃᑎᒌᖃᕐᒪᑕ ᑭᕙᓪᓕᕐᒥᐅᑦ, ᕿᑭᖅᑖᓗᒻᒥᐅᑦ ᕿᑎᕐᒥᐅᓪᓗ, ᑖᒃᑯᐊ 
ᒥᑭᓐᓂᕐᓴᐅᔪᑦ ᓇᒻᒥᓂᖃᖅᑎᐅᔪᑦ ᑮᓇᐅᔭᖃᓗᐊᓐᖏᒻᒪᑕ ᑲᑎᒪᒋᐊᕈᑎᒃᓴᓂᒃ ᐊᐅᓪᓚᖃᑦᑕᕐᓗᑎᒃ. 
 
ᑖᓐᓇᖃᐃ ᓯᕗᓕᖅᑎ ᐋᖅᑭᒃᓯᔪᓐᓇᕋᔭᖅᐸ ᑖᒃᑯᐊ ᓇᒻᒥᓂᖃᖅᑐᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖃᕐᓗᓂ 
ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒪᐃᓕᐅᖃᑦᑕᕐᓯᒪᔪᒍ ᕿᒥᕐᕈᔭᐅᕙᓪᓕᐊᒻᒪᑦ 
ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔪᕈᑕᐅᔪᖅ. ᓴᖅᑭᖅᑕᐅᔪᖃᓛᖅᑐᖅ ᓇᓗᓇᓐᖏᑦᑐᖅ ᐊᓯᔾᔨᔾᔪᑕᐅᔪᓂᒃ 
ᐱᐅᓯᕚᓪᓕᖅᑕᐅᒋᐊᖃᕐᒪᑕ ᒪᑯᐊ ᓄᓇᓕᓐᓂ ᓴᖅᑭᖅᑕᐅᔪᖃᓛᖅᑐᑦ ᐊᓯᔾᔩᒍᑎᐅᔪᓂᒃ ᐱᐅᓯᕙᓪᓕᖅᑕᐅᒋᐊᖃᕐᒪᑕ. 
 
ᑕᒪᒃᑯᐊ ᑐᓂᔭᐅᖃᑦᑕᓂᖅᓴᐅᖁᓪᓗᒋᑦ ᑲᓐᑐᕋᖑᔪᑦ ᓇᓗᓇᓐᖏᑦᑐᖅ ᓴᖅᑭᕈᒫᖅᑐᖅ ᕿᒥᕐᕈᔭᐅᓕᖅᑲᑦ. ᐅᕙᒍᑦᑕᐅᖅ 
ᑕᒫᓂ ᑮᓇᐅᔭᓕᐅᕈᑕᐅᔪᓐᓇᖅᑐᒥ ᓄᓇᕗᒻᒥ ᕿᒥᕐᕈᓯᒪᔪᒻᒪᕆᐅᒐᑦᑕ ᒥᓂᔅᑕ ᐃᑯᐱᒡᕕᓕᕆᔨᒃᑯᓐᓄᑦ ᑕᐃᒃᓱᒥᖓ 
ᓴᖅᑭᕙᓪᓕᐊᓯᒪᒻᒪᑦ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᐅᔪᒥᒃ. 
 
ᐃᓱᒪᒋᔭᐅᓯᒪᔪᓂᓪᓗ ᓴᖅᑭᑲᓐᓂᕈᒪᓯᒪᓪᓗᑕ ᖃᓄᒃᑲᓐᓂᖅ ᐱᓕᕆᔪᓐᓇᕐᒪᖔᑦᑕ ᑕᐃᒃᑯᐊ ᑕᑯᔪᒪᓂᐊᖅᑕᕗᑦ 
ᐱᔭᕇᖅᑕᐅᓗᑎᒃ. ᐊᓯᒃᑲᓐᓂᖏᓐᓂᒃ ᐊᓯᔾᔨᖅᑕᐅᔪᖃᓚᐅᓐᖏᓐᓂᖏ ᖄᒃᑲᓐᓂᖓᒍᑦ ᐱᓕᕆᕙᓪᓕᐊᔪᒪᓐᖏᓐᓇᒪ 
ᕿᒥᕐᕈᔭᐅᓂᖓᒍᑦ, ᑕᐃᒃᑯᐊ ᐱᔭᕇᖅᑕᐅᖁᓂᐊᕋᒃᑭᑦ ᐱᔭᕇᖅᑕᐅᓚᐅᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ. 

ᒪᒃᓖᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, ᐅᖃᖅᑲᐅᒐᒪᐃᓚ ᑕᐃᒪᒃᓯᐊᖅᑐᖅ ᑐᕌᑦᑎᐊᕋᑦᑕ 
ᓇᒻᒥᓂᖃᖅᑐᓕᕆᓂᕐᒧᑦ ᓱᕐᓗ ᐃᓪᓗᓕᒑᕐᔪᒃ, ᑎᑭᕋᕐᔪᐊᖅ, ᑲᖏᖅᑐᒑᐱᒃ, ᑭᒻᒥᕈᑦ, ᐊᓯᖏᑦ ᑕᒪᒃᑯᐊ ᒥᑭᓐᓂᕐᓴᐅᔪᑦ 
ᓄᓇᓕᐅᔪᑦ ᑮᓇᐅᔭᓕᐅᕈᑎᖃᕋᓱᐊᖅᑐᑦ.  
 
ᑕᐃᓐᓇ ᐅᓐᓂᕐᓗᒃᓴᕐᕕᐅᒐᔭᖅᑐᑦ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔪᓯᐊᕐᓂᕐᒧᑦ ᑲᑎᒪᔨᖑᕋᔭᖅᑐᑦ ᑖᓐᓇ 
ᐃᓱᒪᕐᓱᕈᓇᖅᑐᑦ ᓯᕗᓕᖅᑎ ᓱᕐᓗ ᓇᒻᒥᓂᖃᖅᑎᐅᔪᑦ ᑲᑎᒪᑎᖃᖅᑕᓪᓗᑎᒃ ᐊᑐᓂᑦ ᓄᓇᓕᓐᓂᖓᕐᓯᒪᓐᖏᓪᓗᑎᒃ. 
ᑭᓯᐊᓂ ᑕᒪᓂ ᐅᑭᐅᖅᑕᖅᑐᒥ ᖃᐅᔨᒪᔭᖃᒻᒪᕆᑦᑐᑦ ᐱᓕᕆᐊᖑᖃᑦᑕᕐᓯᒪᔪᑎᒍᑦ ᕿᒥᕐᕈᔨᐅᖃᑦᑕᕋᔭᕐᓗᑎᒃ 
ᓇᒻᒥᓂᖃᖅᑎᐅᔪᑦ ᓱᕐᓗ ᓴᓇᓐᖑᐊᖅᑎᑦ ᒥᕐᓱᒐᖅᑏᓪᓗ ᖃᓄᑐᐃᓐᓇᖅ ᑲᑎᒪᑎᖃᖅᑕᕐᓗᒋᑦ ᖃᓄᖅ 
ᐱᐅᓯᕙᓪᓕᖅᑕᐅᔪᓐᓇᕐᒪᖔᑕ ᒥᓂᔅᑕᐅᔪᖅ ᑕᐃᒪᐃᓕᐅᕈᓐᓇᖅᑐᒋᕙ. ᖁᔭᓐᓇᒦᒃ. ᐅᖃᖅᑎ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᓯᕗᓕᖅᑎᐅᔪᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪ ᒪᑐᐃᖓᑎᐊᕋᓱᐊᑦᑎᐊᕋᒪ 
ᐃᑲᔪᕐᓯᓇᓱᐊᑦᑎᐊᕐᓂᕐᒥᒃ ᓄᓇᓕᓐᓂ ᒥᑭᓂᕐᓴᐅᔪᓂ ᐃᑲᔪᖅᑕᐅᔭᕆᐊᖃᓪᓚᕆᒻᒪᑕ. ᐱᓕᕆᐊᖃᕐᓯᒪᔪᒻᒪᕆᐅᒐᑦᑕ. 
 
ᐊᒻᒪᓗ ᐅᖃᕆᐊᒃᑲᓐᓂᕈᒪᔪᖓ ᑖᒃᑯᐊ ᐱᓕᕆᐊᖑᑦᑎᐊᕐᓯᒪᔪᑦ ᓱᕐᓗ ᑕᐃᓐᓇ ᐱᕙᓪᓕᐊᔪᓕᕆᓂᕐᒧᑦ 
ᐸᕐᓇᐅᑎᓕᐅᖅᑕᐅᕙᓪᓕᐊᔪᖅ ᐱᔭᕇᖅᑕᐅᖁᓪᓚᕆᓐᓂᐊᕋᒃᑯᑦ ᑭᓱᑐᐃᓐᓇᐃᑦ ᐊᑐᓕᖁᔨᔾᔪᑎᐅᔪᑦ ᐃᓗᐊᓂ. 
ᐃᓚᖃᐃ ᑕᐃᒪᒃᓴᐃᓐᓇᖅ ᐃᑲᔪᑎᖃᕐᓂᐊᖅᑐᒃᓴᐅᒋᕗᑦ ᓄᓇᓕᓐᓂ ᒥᑭᓂᕐᓴᐅᔪᓂ. 
ᐱᕙᓪᓕᖅᑎᑦᑎᒍᑎᐅᒍᓐᓇᖁᓪᓗᒋᑦ ᑭᓱᑐᐃᓐᓇᐃᓪᓗ ᖃᓄᐃᓕᐅᒃᑲᓐᓂᕈᑕᐅᔪᓐᓇᖅᑐᑦ ᕿᒥᕐᕈᒋᐊᕐᓂᐊᖅᐸᕗᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 580-1(6): ᐃᑲᔫᑎᑦ ᓇᒻᒥᓂᖃᖅᑐᓂᑦ ᒥᑭᓂᖅᓴᓂ ᓄᓇᓕᓐᓂ 
 
ᐃᒃᑲᕐᕆᐊᓗᒃ: ᖁᔭᓐᓇᒦᒃ, ᐅᖃᖅᑎ, ᐊᐱᖅᑯᑎᒋᔪᒪᔭᕋ ᕼᐊᒻᓚᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᖓᓐᓄᑦ. 
 
ᑖᒃᑯᐊᖃᐃ ᓄᓇᓕᕋᓛᓄᑦ ᒥᑭᓂᕐᓴᐅᔪᑦ ᑕᒪᒃᑯᐊ ᑳᓐᑐᕋᖑᔪᑦ ᐊᒻᒪᓗ ᐊᔾᔨᒋᓐᖏᑦᑐᑦ ᑮᓇᐅᔭᓕᐅᕈᑎᒃᓴᐃᑦ 
ᐱᕙᓪᓕᐊᔪᓕᕆᓂᕐᒧᑦ ᐱᕙᓪᓕᐊᑎᓪᓗᒋᑦ. ᑖᒃᑯᐊ ᐃᑲᔪᕐᓯᕐᓯᒪᑦᑎᐊᕐᓂᐊᕆᕙᑦ ᕼᐊᒻᓚᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ, ᑖᒃᑯᐊ ᐱᓕᕆᖃᑎᒋᓐᓂᖏᑦ ᒪᓕᓪᓗᒋᑦ ᐃᑲᔪᕐᓯᓯᒪᓂᖓᖃᐃ ᓇᓗᓇᐃᖅᑕᐅᓯᒪᑦᑎᐊᖅᐳᑦ 
ᑕᒪᒃᑯᐊ ᐱᕙᓪᓕᐊᔪᓐᓇᖁᓪᓗᒋᑦ ᓄᓇᓕᕋᓛᖑᓂᕐᓴᐅᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ); ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ. ᐅᖃᖅᑎ. ᐃᓛᒃ ᑖᒃᑯᐊ ᒥᓂᔅᑕᐅᖃᑎᒃᑲ ᓇᐅᒃᑯ ᐱᓕᕆᕕᑦᑎᓐᓂᒃ 
ᐃᑲᔪᑎᒃᓴᒥᒃ ᐃᓱᒪᒃᓴᕐᓯᐅᕈᑎᖃᓕᕋᐃᒐᑦᑕ ᐅᖃᕈᑎᖃᓕᕋᐃᒐᑦᑕᓗ ᑕᒪᒃᑯᐊ ᐊᑲᐅᓇᕈᑎᒃᑲᓐᓂᕈᓐᓇᖅᑐᑦ 
ᑕᒪᒃᑯᓄᖓ ᒥᑭᔪᑕᐅᓂᕐᓴᓄᑦ ᐱᓕᕆᕕᐅᔪᓄᑦ ᓄᓇᓕᓐᓄᓪᓗ ᐃᓚᓕᐅᓯᒪᔭᐅᑦᑎᐊᕋᓗᐊᕐᒪᖔᑕ 
ᖃᐅᔨᒪᖃᑎᒋᒋᐊᖃᖅᑕᖅᑐᒍᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑎ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᕼᐊᒻᒪᓚᓕᕆᓂᕐᒧᑦ ᑖᒃᑯᐊ ᐱᓕᕆᔪᑦ ᓄᓇᑦᑎᓐᓂ 
ᐱᓐᖏᓚᖅᑎᑦᑎᓐᓂᓚᐅᖅᓯᒪᒻᒪᑕ ᐱᕙᓪᓕᐊᔪᒪᓂᖃᑦᑎᐊᑎᓪᓗᒋᑦ ᑖᒃᑯᐊ ᐃᒻᒥᒍᑦ ᐃᖏᕐᕋᔪᒪᓂᕐᒧᑦ. 
 
ᒫᓐᓇᖃᐃ ᑕᒪᓐᓇ ᐊᓯᔨᖅᑕᐅᓯᒪᕗᖅ ᑕᒪᒃᑯᐊ ᕼᐊᒻᒪᓕᕆᓂᕐᒧᑦ ᐱᓕᕆᔨᐅᔪᑦ 
ᐃᑲᔪᖅᓯᓯᒪᓂᖃᓪᓚᑦᑖᓕᕋᓗᐊᕐᒪᖔᑕ ᑕᒪᒃᑯᓂᖓ ᓄᓇᓖᑦ ᒥᑭᓐᓂᖅᓴᐅᔪᑦ ᐱᔪᒪᔭᖏᓐᓂ ᐊᒻᒪᓗ 
ᑮᓇᐅᔭᓕᐅᕈᑎᔅᓴᒧᑦ ᐱᕝᕙᓕᐊᓂᕆᔪᒪᔭᖏᓐᓂ ᖃᓄᑭᐊ ᑕᒪᓐᓇ ᐱᓕᕆᐊᕆᔭᐅᓯᒪᓕᖅᑲ ᑖᒃᑯᓄᖓ 
ᕼᐊᒻᒪᓕᕆᔨᒃᑯᓐᓄᑦ ᐱᓕᕆᕝᕕᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᐱᓕᕆᕕᒋᔭᕗᑦ ᕼᐊᒻᒪᓚᓕᕆᔨᒃᑯᑦ ᑖᒃᑯᓂᖓ ᐃᑲᔪᖅᑐᐃᓯᒪᒐᓱᑦᑎᐊᐸᒃᑲᑦᑕᐃᓛᒃ 
ᓄᓇᓕᓐᓂ ᐊᒻᒪᓗ ᕼᐊᒻᒪᓚᐅᔪᓂᑦ ᓄᓇᓕᓐᓂ ᑖᕝᕘᓇ ᑳᓐᑐᕌᓕᕆᓃᓐᓇᐅᖏᑦᑐᒃᑯᑦ ᑕᕝᕘᓇᑦᑕᐅᖅ 
ᐊᐅᓪᓚᔾᔪᑎᖏᒍᑦ ᐃᑲᔪᖅᑐᖅᓯᒪᒐᓱᑦᑎᐊᕋᓱᑉᐸᑲᑎᒍ. 
 
ᑖᓐᓇ ᓄᓇᕘᒥ ᓇᒻᒥᓂᖃᖅᑐᓂ ᐃᑲᔫᑎ ᓴᓇᔪᓕᕆᔨᒃᑯᓐᓂ ᑲᒪᒋᔭᐅᑎᓪᓗᒍ ᑖᒃᑯᐊ ᐃᑲᔪᖅᑐᐃᔾᔪᑎᒋᕙᑦᑕᕗᑦ 
ᑕᕝᕘᓇᐃᓐᓇᐅᖃᑦᑕᖏᒻᒪᑦ ᑳᓐᑐᕋᒃᑎᒍᑦ ᑭᓯᐊᓂᑦᑕᐅ ᐊᐅᓪᓚᔾᔪᑎᖏᑎᒍᑦ ᐃᑲᔪᖅᑐᖅᓯᒪᒐᓱᑎᐊᕋᑦᑎᒍ. 
 
ᑖᓐᓇ ᒪᓕᒐᓕᐅᖅᑎᐅᖃᑎᒐ ᓇᓗᓇᐃᕐᓯᕕᒋᔪᓐᓇᖅᑕᕋ ᐃᑲᔪᖅᑐᐃᓂᕆᔭᑦᑎᓐᓂ ᑕᒪᒃᑯᓂᖓ ᒥᑭᓂᖅᓴᐅᔪᓂᑦ 
ᓄᓇᓕᓐᓂ ᐊᒻᒪᓗ ᒥᑭᓂᖅᓴᐃᑦ ᐱᓕᕆᕝᕕᖃᕐᑐᑦ ᐃᑲᔪᖅᓱᐃᒪᓂᑦᑎᒍᑦ ᑖᒃᑯᓂᖓ ᓴᓇᔪᓕᕆᔨᒃᑯᓐᓂ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑎ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ: ᖁᔭᓐᓇᒦᒃ, ᐅᖃᖅᑎ. ᑐᑭᓯᑦᑎᐊᖅᑕᕋ ᖁᕕᐊᒋᓪᓗᒍᓗ ᐅᖃᐅᑎᒋᔭᖓ ᑕᒪᒃᑯᐊᖃᐃ ᓄᓇᓕᓐᓄᑦ 
ᐱᓕᕆᔨᐅᔪᑦ ᑭᒡᒐᖅᑐᐃᓪᓗᑎᓪᓗ ᐱᓕᕆᖃᑦᑕᖅᑐ ᑕᒪᒃᑯᐊ ᕼᐊᒻᒪᓚᓕᕆᔨᒃᑯᑦ ᐱᓕᕆᔨᖁᑎᒋᔭᖏᑦ ᑕᒪᑐᒥᖓ 
ᑐᑭᓯᐅᒪᑦᑎᐊᖅᐸᑦ ᑕᒪᕐᒥᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᖅᑲᓇᐃᔭᖅᑎᒋᔭᕗᑦ ᐅᕙᖓ ᒥᓂᔅᑑᕕᒋᔭᖓᓂᑦ ᐅᕝᕙᓗ 
ᑐᖏᓕᕐᒪ ᖃᓄᐃᓕᒋᐊᕈᐅᑕᐅᔭᕆᐊᖃᕐᑐᓂᑦ ᓄᑖᓂ ᓴᖅᑭᖅᑐᖃᕋᐃᒻᒪᑦ ᖃᐅᔨᑎᑕᐃᓐᓇᐅᒐᓱᖃᑦᑕᖅᑐᑦ 
ᐃᖅᑲᓇᐃᔭᖅᑎᒋᔭᕗᑦ ᑕᕝᕙᓂ ᐊᓪᓚᕕᑦᑎᓃᓐᓇᐅᖏᑦᑐᖅ. 
 
ᑭᓯᐊᓂ ᐊᑦᑐᐃᓂᖃᕋᐃᒻᒪᑕ ᓄᓇᕘᒦᑦᑐᓕᒫᓄᑦ ᐃᖅᑲᓇᐃᔭᖅᑎᒋᔭᑦᑎᓐᓄᑦ ᑐᓴᖅᑎᑦᑎᔾᔪᑎᒃᑯᑦ ᓵᖅᑮᕖᒋᓲᕗᑦ 
ᓄᑖᒥ ᐊᑐᖅᑕᐅᓂᐊᖅᑐᒥᑦ ᐃᑲᔪᖅᓰᔾᔪᑎᒋᕙᑦᑕᕗᑦ ᐊᓯᕈᖅᑐᖃᕐᓂᖅᑲᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑎ. ᑭᖑᓪᓕᖅᐹᖅ ᐃᓚᒋᐊᕈᑎ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᑕᒪᒃᑯᐊ ᓄᓇᓕᕋᓛᖑᓂᖅᓴᐅᔪᑦ ᐃᓚᖏᑦ ᐱᔪᒪᔭᕋᓗᐊᒥᓂᑦ 
ᐱᓐᖐᓐᓇᕈᔪᖃᑦᑕᕐᒪᑕ ᑕᒪᐅᓇᕈᔪ ᐊᐴᑎᖃᑎᖃᖅᑰᔨᓪᓗᑎ ᑕᒪᓐᓇ ᖃᐅᔨᒪᔭᐅᑦᑎᐊᖅᐹ ᐱᓕᕆᐊᕆᔭᐅᓪᓗᓂᓗ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑭᓱᓪᓚᑦᑖᒧᑦ ᐊᐱᖅᑯᑎᒋᒻᒪᖔᒍ ᑭᖑᓕᖅᐹᖑᕋᑖᖓ ᐊᐱᖅᑯᑎᖓ 
ᑭᓱᓪᓚᑦᑖᒧᑦ ᐊᐱᖅᑯᑎᒋᒻᒪᖔᒍ ᐃᑲᔪᖅᑐᐃ, ᐃᓚ, ᐃᖅᑲᓇᐃᔭᖅᑎᓄ ᖃᐅᔨᒪᔭᐅᑦᑎᐊᕋᓗᐊᕐᒪᖔᖅ ᑭᓱᓪᓚᑦᑖᖅ 
ᓇᓗᒋᕈᔪᑦᑐᒍ. 
 

ᑭᓯᐊᓂ ᑖᒃᑯᐊ ᐃᖅᑲᓇᐃᔭᖅᑎᒋᔭᕗᑦ ᐅᕙᒍᑦ ᐊᐅᓪᓚᑦᑐᓇᖅᑕᖏᓐᓂ ᖃᐅᔨᒪᑎᑕᐃᓐᓇᕆᒐᓱᖃᑦᑕᕋᑦᑎᒍᑦ ᐊᒻᒪ 
ᐃᑲᔪᖅᑐᐃᑲᓐᓂᒍᓐᓇᕐᓂᖏᓐᓂ ᐃᖅᑲᓇᐃᔭᖅᑎᒋᔭᕗᑦ ᖃᐅᔨᒪᑎᖃᑦᑕᕋᑦᑎᒍ ᓄᑖᒥᑦ ᐋᖅᑭᒋᐊᕈᒻᒥᓘᓐᓂ 
ᓴᖅᑭᖅᑐᖃᕋᐃᒻᒪᑦ. 
 

ᑖᒃᑯᐊ ᐃᖅᑲᓇᐃᔭᖅᑎᕗᑦ ᕼᐊᒻᒪᓚᒃᑯᓐᓄᑦ ᐃᑲᔪᖅᑕᐅᔪᒪᔪᓄᑦ ᐊᑐᐃᓐᓇᐅᖏᓐᓇᖃᑦᑕᕐᖓᑕ ᐊᒻᒪᓗ ᓄᓇᓕᓐᓄᑦ 
ᐅᐸᒍᑎᕙᑦᑐᑎᑦ ᖃᐃᖁᔭᐅᔭᕋᐃᒐᒥ. ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓚᒃᑲᓐᓄᐊᖅ. 
 

ᐊᐱᖅᑯᑦ 581-1(6): ᕿᒥᕐᕈᓂᖅ ᐅᒥᖕᒪᒃᑕᐅᔪᓐᓇᖅᑐᓂᑦ ᑰᒑᖅᔪᒻᒥ 
 

ᐊᓚᒃᑲᓐᓄᐊᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᑭᓯᓇᖅᓯᑎᒐᓱᓐᓂᐊᖅᑕᕋᓗᐊᕋ. ᑖᓐᓇ 
ᐃᑯᐱᕝᕕᓕᕆᔨᒥᑦᑐᖔᖅ ᐊᐱᕆᔪᒪᒐᒃᑯ ᐊᐱᖅᑯᑎᒋᔪᒪᔭᕋ ᑐᕋᖅᑎᓱᒪᔭᕋ ᑖᔅᓱᒧᖓ ᑕᐃᒃᑯᐊ ᓂᖅᔪᑎᑦ 
ᖃᐅᔨᓴᒐᐅᖃᑦᑕᕐᒪᑕ ᐅᑭᐅᑦ ᑕᓪᓕᒪᓐᖑᕋᖓ ᖃᐅᔨᓴᒐᐅᖃᑦᑕᕐᒪᑕ ᑕᒪᒃᑯᐊ ᖃᐅᔨᒪᒐᑦᑎᒍᑦ ᓂᕐᔪᑎᑦ. 
ᖃᐅᔨᓴᒐᐅᓕᕌᖓᒥ ᑕᕝᕙ ᖃᐅᔨᓴᒐᐅᑎᓪᓗᒋᑦ ᑭᓯᐊᓂ ᐊᒥᓪᓕᒋᐊᕆᐊᖃᖅᐸᑕᓗᓐᓂᑦ ᐅᕝᕙᓘᓐᓃᑦ 
ᓯᓕᒃᓯᒋᐊᕆᐊᖃᖅᐸᑕ ᑕᐃᒪᓐᖓ ᑕᒪᓐᓇᐅᒻᒪ ᒥᑭᓪᓕᒋᐊᕆᐊᖃᖅᑐᑎᓪᓗ ᐊᒥᓪᓕᒋᐊᕆᐊᖃᖅᑐᑎᓪᓗ. ᑖᓐᓇ 
ᐱᔾᔪᑎᒋᓪᓗᒍ ᐅᒃᑐᑎᒋᓪᓗᒍ ᑯᕋᔪᒥ ᑕᐃᒃᑯᐊ ᐅᒥᒻᒪᒃᑕᒃᓴᒥ ᖃᓂᓐᓂᕐᓴᒧᑦ ᐊᒥᓪᓕᒋᐊᖁᔨᓐᓇᕋᓗᐊᕐᒪᑕ ᑖᒃᑯᐊ 
ᑖᓐᓇ ᐅᖓᓯᓐᓂᕐᓴᒧᑦ ᐅᒥᒻᒪᒋᐊᕐᓂᒃ ᑮᓇᐅᔭᒧᑦ ᐃᑲᔪᖅᑕᐅᖃᑦᑕᖅᑐᒐᓗᐊᑦ ᐃᑲᔪᖅᑕᐅᔪᑦ ᖁᔭᓈᖅᑐᒐᓗᐃᑦ 
ᑕᒪᒃᑯᐊ ᑭᓯᐊᓂᑕᐅᖅ, ᑕᒪᓐᓇ ᓯᑭᑐᖅ ᓯᑭᑐᖏᔭᖅᐸᑦ ᓯᑭᑐᖅ ᑕᓐᓇ ᐃᑲᔪᖅᑕᐅᔾᔪᑎᒃᓴᖃᖁᖏᒻᒪᑦ ᑕᒪᒃᑐᒪᓐᖓᑦ 
ᐅᖓᓯᓐᓂᕐᓴᒧᑦ ᐅᒥᒻᒪᒐᓱᐊᖅᑐᖅ ᓯᑭᑐᖏᔭᕐᓂᕈᓂ ᑖᓐᓇ ᖃᓂᓐᓂᕐᓴᒧᒃ ᐊᖏᓪᓕᒋᐊᖅᑕᐅᓇᓱᐊᕈᒪᒻᒪᑦ 
ᐅᒥᒻᒪᓐᓂᐊᖅᑐᑦ. 
 

ᐅᒥᒻᒪᐃᑦ ᑕᒪᒃᑯᐊ ᓂᕿᑦᑎᐊᕙᓚᐅᕐᒪᑕᒍ ᑯᒐᕐᔪᒥ, ᐅᑭᐅᑦ ᖃᑦᓯ ᐊᓂᒍᖅᐸᑕ ᖃᐅᔨᓴᖅᑕᐅᓂᐊᖅᐸᑦ. ᑕᒪᓐᓇ 
ᐊᐱᖅᑯᑎᒐ. ᖁᔭᓐᓇᒦᒃ. ᐅᖃᖅᑎ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᒥᓂᔅᑕ ᐊᑭᓱᒃ. 
 

ᒥᓂᔅᑕ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ, ᐅᓪᓚᒃᑯᑦ. ᓯᕗᓪᓕᕐᒥᒃ ᖁᔭᓐᓇᒦᒃ, 
ᐊᐱᕆᔪᓐᓇᑲᐃᓐᓇᕋᕕᑦ ᒪᓕᒐᓕᐅᖅᑎᐅᖃᑎᒐ. ᑖᒃᑯᐊ ᐊᒥᓱᓐᖑᕆᐊᖅᑕᐅᒐᔭᕐᓂᖓ ᐆᒪᔪᐃᑦ ᐱᔭᐅᓇᓱᐊᕐᓂᖓ 
ᑖᒃᑯᓄᖓ ᐃᑯᐱᒡᕕᓕᕆᔨᒃᑯᓐᓄᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᑦ ᐱᓕᕆᐊᕆᔭᐅᒐᔭᕐᒪ ᑕᒪᓐᓇ 
ᖃᐅᔨᒋᐊᑦᑎᐊᕋᔭᖅᐸᕋ ᖃᓄᑎᒋ ᐊᕐᕌᒍᐃᑦ ᖃᐅᔨᓴᖅᑕᐅᓂᕆᓯᒪᔭᖓ. 
 

ᑖᒃᑯᐊ ᐆᒪᔪᐃᑦ ᒪᓕᓪᓗᒍ ᑕᐃᒃᑯᐊ ᐊᖏᓪᓕᒋᐊᖅᑕᐅᓂᕆᒐᔭᖅᑕᖓ ᐱᓕᕆᐊᕆᔪᓐᓇᕋᑦᑎᒍ. ᑕᒪᓐᓇ 
ᖃᐅᔨᒋᐊᑦᑎᐊᕈᓐᓇᖅᐸᕋ ᑖᒃᓱᒧᖓ ᒪᓕᒐᓕᐅᖅᑎᐅᔪᒧᑦ ᖃᖓᒃᑯᑦ ᑭᖑᓪᓕᖅᐹᒥᒃ ᖃᐅᔨᒋᐊᖅᑕᐅᓚᐅᕐᓯᒪᒻᒪᖔᖅ. 
ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᓚᑲᓐᓄᐊᖅ. 
 

ᐊᓚᑲᓐᓄᐊᖅ: ᖁᔭᓐᓇᒦᒃ, ᐅᖃᖅᑎ, ᑕᐃᒪ ᐅᖃᖅᑲᐅᒐᒪ ᐅᑭᐅᑦ ᑕᓪᓕᒪᓐᖑᕋᖓᑕ ᖃᐅᔨᓴᖅᑕᐅᖃᑦᑕᕐᒪᑕ ᑖᓐᓇ 
ᓯᕗᓂᒃᓴᕆᓂᐊᖅᑕᑎᓐᓂᒃ ᖃᐅᔨᓴᕐᓂᐅᒐᔭᖅᑐᑦ ᐅᑭᐅᑦ ᑕᓪᓕᒪᑦ ᑐᖓᓂ ᐃᓱᒪᒋᔭᐅᓯᒪᓂᐊᖏᓚᖅ ᑕᒪᒃᑯᐊ 
ᐃᓄᐃᑦ ᖃᐅᔨᒪᓂᖓ ᐊᑐᕐᓗᒍ. ᑕᒪᓐᓇ ᐊᐱᖅᑯᑎᒐ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᓄᓇᓖᑦ ᐊᒃᑐᖅᑕᐅᔪᐃᑦ ᐅᖃᖃᑦᑕᕐᓯᒪᒐᒪᐃᓚᒃ ᑕᒪᓐᓇ 
ᖃᐅᔨᓴᕐᓂᖅ ᐱᔾᔪᑎᒋᓪᓗᒍ ᑕᒪᒃᑯᐊ ᐃᓄᐃᑦ ᖃᐅᔨᒪᔭᖏᑦ ᐊᑐᕐᓂᕐᓴᕆᒐᓱᐊᒍᒪᓯᒪᓂᕋᖅᑐᒋᑦ. ᑖᒃᑯᐊ  

ᐊᑐᕐᓂᕐᓴᕆᓂᐊᕆᕙᕗᑦ ᑕᒪᒃᑯᓄᖓ ᐆᒪᔪᓄᑦ ᓇᓴᖅᑕᐅᖃᑦᑕᕐᓂᐊᖅᑐᓄᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ: ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᓄᓇᓕᓐᓂᑦᑐᑦ ᐆᒪᔪᓂ ᖃᐅᔨᒪᑦᑎᐊᖅᑐᑦ ᐊᖑᓇᒃᑎᑦ ᑕᒪᒃᑯᐊ 
ᓄᓇᓕᓐᓂ ᐆᒪᔪᓂ ᖃᐅᔨᒪᑦᑎᐊᖅᑐᑦ ᐊᖑᓇᓱᒃᑏᑦ ᐊᖑᓇᓱᒃᑎᒻᒪᕐᕇᑦ ᖃᐅᔨᓴᖅᑕᐅᔪᖃᕆᐊᖃᓕᕋᐃᑉᐸᑦ 
ᐃᓚᐅᖃᑦᑕᕐᓂᐊᖅᐸᑦ. ᑖᓐᓇ ᐊᐱᖅᑯᑎᒐ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐆᒪᔪᓕᕆᓂᕐᒧᑦ ᓇᓴᐃᓂᐅᔪᖅ ᑭᖑᓪᓕᖅᐸᒥ ᑕᐃᑲᓂ 
ᐅᖅᓱᖅᑐᒥ. ᑕᐃᒃᑯᐊ ᖃᐅᔨᓴᕐᓂᕆᓚᐅᖅᑕᖏᑦ ᐃᓄᐃᑦ ᖃᐅᔨᒪᔭᖏᑎᒍᑦ ᖃᐅᔨᒪᑦᑎᐊᓕᕋᑦᑎᒍᑦ ᒫᓐᓇ 
ᐊᑐᒃᑲᓐᓂᕈᓐᓇᕆᐊᒃᓴᑦᑕ ᑕᒪᒃᑯᓇᓐᖓᑦ ᐃᓄᓐᓂ ᓄᓇᓕᓐᓂ ᐊᒃᑐᖅᑕᐅᓂᐊᖅᑐᓂᒃ ᓇᓴᐃᓂᕐᒧᑦ. ᑖᒃᑯᐊ ᐃᓄᐃᑦ 
ᐃᑲᔪᖅᑕᐅᒃᑲᕐᓂᖁᓂᐊᖅᐸᕗᑦ ᑕᐃᒃᑯᓄᖓ ᐃᓄᓐᓄᑦ ᓇᓴᐃᖃᑦᑕᕐᓂᐊᖅᑎᓪᓗᑕ ᐆᒪᔪᓂᒃ ᐃᓄᐃᑦ ᖃᐅᔨᒪᔭᖏᑦ 
ᐃᓕᑕᕆᔭᐅᒪᓂᕐᓴᐅᑎᓪᓗᒋᑦ ᐆᒪᔪᕐᓄᒃ ᓈᓴᐃᓂᐅᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᓕᐊᒻᔅ. 
 
ᐊᐱᖅᑯᑦ 582-1(6): ᐸᕐᓇᐅᑎᒃ ᐃᒻᒥᓃᖅᑐᓕᕆᓂᕐᒧᑦ ᖃᐅᔨᓴᕆᐊᖁᔭᐅᓯᒪᔪᓄᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᓯᕗᓪᓕᖅᐹ ᐅᖃᖅᑕᐅᖃᐅᒻᒪᑦ ᑐᒡᓕᐊᓂᒃ ᐊᐱᕆᓂᐊᕐᓗᓂ. ᖁᔭᓐᓇᒦᒃ ᐅᖃᖅᑎ. ᑖᓐᓇ 
ᐊᐱᖅᑯᑎᒋᔭᕋ ᑐᕌᕐᓂᐊᖅᑐᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᐃᓄᓕᕆᔨᒃᑯᓐᓄᓪᓗ. ᐅᖃᖅᑎ, ᑕᐃᒪ 
ᖁᔭᓐᓇᒦᖅᐸᕋ ᒥᓂᔅᑕ ᐃᒃᐸᒃᓴᖅ ᐅᖃᑦᑎᐊᓚᐅᕐᒪᑦ ᑕᐃᒪᓐᓇ ᐃᒻᒥᓂᖅᑕᐃᓕᒪᓂᕐᒧᑦ 
ᑲᑎᒪᔨᕋᓛᖑᑲᐃᓐᓇᕐᓂᐊᖅᑐᑦ ᓴᖅᑭᑎᓐᓂᐊᕐᓂᕋᓚᐅᕐᒪᒋᑦ. 
 
ᒥᓂᔅᑕᐅᔪᖅ ᐊᐱᕆᔪᒪᔭᕋ ᐱᖁᔨᕗᖔᕈᑕᐅᓚᐅᖅᑐᒥᒃ ᐅᓂᒃᑳᓛᕐᒪᑕᒎᖅ ᑕᖅᑭᑦ 6-ᓯᑦ ᐊᓂᒍᖅᑲᑕ ᑕᐃᒪᓐᓇ 
ᑖᒃᑯᐊᖃᐃ ᑲᑎᒪᔨᕋᓛᖑᑲᐃᓐᓇᕐᓂᐊᖅᑐᖅ ᑕᐃᒪᓐᓇ ᐅᓂᑳᓕᐅᓛᖅᐸᑕ ᑕᖅᑭ ᐱᖓᓲᔪᖅᑐᑦ ᐊᓂᒍᖅᐸᑕ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐱᖁᔨᕗᖔᕈᑕᐅᔪᖅ ᑲᔪᓯᑎᑕᐅᓚᐅᕐᒪᑦ 
ᑕᕝᕙᓂ ᑲᑎᒪᕕᐅᑉ ᐃᓗᐊᓂ. ᑕᐃᒪ ᓂᕆᐅᑉᐳᖓ ᑲᑎᒪᔨᐅᔪᖅ ᓱᓕᑦᑎᐊᖅᐳᖅ, ᑖᓐᓇ ᐅᓂᒃᑳᓕᐅᓪᓛᕐᒪᑕ 
ᐊᑐᐃᓐᓇᐅᑎᑕᐅᓗᑎᓪᓗ ᑲᑎᒪᔨᓄᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐃᓚᒋᐊᕉᒃ? ᒥᔅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᔾᔪᑎᖃᒻᒪᑦ ᑖᒃᓱᒥᖓ. ᑕᐃᒃᓱᒪᓂ 
ᐃᓱᒪᓕᐅᕈᑎᖃᓚᐅᕋᑦᑕ ᑕᖅᑮᑦ 6-ᓯᑦ ᐊᓂᒍᖅᐸᑕ ᓲᕐᓗ ᓴᖅᑭᑎᑕᐅᓛᕐᓗᑎᒃ ᐅᓂᒃᑳᖏᑦ ᑖᓐᓇ 
ᐸᕐᓇᐅᑎᒋᓯᒪᓚᐅᖅᑕᕗᑦ ᐅᖃᐅᓯᕆᓚᐅᖅᑕᕗᑦ ᑖᒃᑯᐊᓴᐃᓐᓇᐅᓂᐊᖅᐹᑦ. ᑭᖑᕙᕆᐊᖅᑕᐅᓯᒪᓕᕋᓗᐊᖅᑎᓪᓗᒍ 
ᑲᑎᒪᔨᕋᓛᓂᑦ ᑎᒃᑯᐊᖅᓯᓂᕐᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐃᓄᓕᕆᓂᕐᒧᓪᓗ, ᒥᓂᔅᑕ ᐲᑯ. 

ᒥᓂᔅᑕ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑲᑎᒪᔨ ᐅᖃᖅᑲᐅᒻᒪᑦ ᑭᖑᕙᕆᐊᖅᑕᐅᓯᒪᒻᒪᑦ 
ᑕᒪᓐᓇ ᑲᑎᒪᔨᕋᓛᓂᒃ ᑎᒃᑯᐊᖅᑕᐅᓯᓂᖅ ᑖᓐᓇ ᐅᓂᒃᑳᓚᐅᕋᑦᑎᒍ ᓱᒻᒪ ᑭᖑᕙᕆᐊᖅᑕᐅᓯᒪᒻᒪᖔᖅ. 
 
ᑖᒃᑯᐊ ᑲᑎᒪᔨᕋᓛᑦ ᓴᖅᑭᑎᑕᐅᓂᐊᖅᐳᑦ ᑕᖅᑮᑦ ᑕᕝᕙᓂ ᑕᖅᑭᒥ ᐊᑐᖅᑕᑎᓐᓂ ᓄᓐᖑᐊᓂ 
ᖃᓄᐃᓕᐅᕐᓂᐊᕐᓂᖏᑦ ᒪᓕᓪᓗᒋᑦ ᑲᑎᒪᔨᕋᓛᖑᓂᐊᖅᑐᑦ ᑭᒃᑯᓪᓗ ᑎᒃᑯᐊᖅᑕᐅᓂᐊᕐᓂᖏᑦ ᒪᓪᓗᓕᒋᑦ, ᖃᖓᓗ 
ᑲᑎᒪᔪᓐᓇᕐᓂᐊᕐᒪᖔᑕ ᒪᓕᓪᓗᒋᑦ. 
 
ᑐᐊᕕᓗᐊᖁᖏᓇᒃᑭᑦ ᐅᓂᒃᑳᓕᐅᑲᐅᑎᒋᖁᓗᒋᑦ ᓯᑎᕙᒥ. ᑕᐃᒪ ᓴᕿᑎᑕᐅᔪᓐᓇᕐᓂᐊᖅᐳᑦ ᑲᑎᒪᔾᔪᐊᓕᕈᑦᑕ 
ᐊᑦᑐᕙᐅᓂᐊᖅᑐᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑲᑎᒪᔨᑦ ᖃᐅᔨᒪᓂᐊᖅᑯᑦ ᑖᒃᑯᐊ ᑎᑎᕋᖅᑎᐅᑉ ᖃᐅᔨᓴᐅᑎᖓ 
ᒪᓕᓪᓗᒍ ᐊᐱᖅᓱᓐᓇᖅ ᐃᓱᓕᑉᐳᖅ. ᓇᒻᒪ 7, ᑎᑎᕋᖅᓯᒪᔪᒃᑯᑦ ᐊᐱᖅᑯᑎ, ᑐᑐ. 
 

ᑲᑎᒻᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 017-1(6): ᐃᑯᒻᒪᖅᑯᑎᓄᑦ ᐃᑲᔫᑎᒃ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑎ. ᐅᖃᖅᑏ, ᑖᓐᓇ ᓯᕗᓪᓕᖅᐹᒥᒃ ᑎᑎᕋᖅᓯᒪᔪᒃᑯᑦ ᐊᐱᖅᑯᑎᒋᔭᕋ, ᒥᓂᔅᑕᒧᑦ 
ᑮᓇᐅᔭᓕᕆᓂᕐᒧᑦ.  
 
ᐅᖃᖅᑏ, ᓯᕗᓪᓕᖅᐹᖅ, ᓄᓇᕗᑦ ᒐᕙᒪᒃᑯᖏᑦ ᖃᐅᒪᖅᑯᑎᓄᑦ ᑖᒃᑯᐊ ᐃᑲᔫᑎᒋᖃᑦᑕᖅᑕᖏᑦ 
ᐊᕐᕌᒍᑕᒫᖅᓯᐅᑎᒋᔭᖏᓐᓄᑦ ᐱᔭᐅᖃᑦᑕᖅᑐᑦ. ᖃᓄᖅ ᐋᖅᑭᒃᑕᐅᖃᑦᑕᖅᐸᑦ, ᔭᓄᐊᕆ 1, 2000-ᒥᑦ, ᔫᓐ 1, 2003-
ᒧᑦ ᑎᑭᓪᓗᒍ.  
 
ᓇᒻᒪ 2, ᐊᓯᔾᔨᖅᑐᖃᑦᑐᒥᓂᐅᑉᐸᑦ ᑖᒃᑯᐊ ᐊᑯᓐᓂᖓᓂ ᐋᖅᑭᒃᑕᐅᓯᒪᔪᑦ ᐃᑲᔫᓯᐊᖅᑕᕆᔭᐊᖃᑦᑕᖅᑐᓄᑦ 
ᓱᓇᐅᓚᐅᖅᐸᑦ ᐊᒻᒪᓗ ᓱᒻᒪᓪᓗ ᐊᓯᔾᔨᖅᑕᐅᓚᐅᖅᐸᑦ.  
 
ᓇᒻᒪ 3, ᑕᕝᕙᓂᒃᓴᐃᓇᕐᒥ, ᖃᓄᖅ ᑕᒪᒃᑯᐊ ᐊᑭᓕᖅᑐᕈᑎᓄᑦ ᐃᑲᔫᑏᑦ ᑖᒃᑯᐊ ᐅᖅᓱᐊᓗᕐᒧᑦ ᐃᑲᔫᑎᓄᑦ 
ᐋᖅᑭᒍᑕᐅᓚᐅᖅᐸᑦ ᓄᓇᕗᒻᒥ ᖃᐅᒪᖅᑯᑎᓕᕆᔨᒃᑯᓐᓄᑦ, ᓄᓇᑦᓯᐊᑉ ᖃᐅᒪᖅᑯᑎᓕᕆᔨᒃᑯᖏᓐᓄᓪᓗ  
 
ᓇᒻᒪ 4, ᑕᒻᒪᖅᑐᓂᒃ ᖃᐅᔨᓴᖅᑏᑦ ᑕᐃᒪᓐᓇ ᕿᒥᕐᕈᑦᑎᐊᓚᐅᖅᐹᑦ ᔫᓂ 1, 2003ᒥᓂ ᓈᓴᖅᑕᐅᒪᓂᖏᓐᓂᒃ 
ᑐᒃᓯᕋᐅᑕᐅᖃᑦᑕᖅᓯᒪᔪᓂᓗ ᐃᑲᔫᑕᐅᓚᐅᖅᑐᓂᒃ ᐊᒻᒪᓗ ᓱᓇᓂ ᖃᐅᔨᔾᔪᑎᖃᓚᐅᖅᐸᑦ, ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᓇᒻᒪ 7, ᑎᑎᖅᑲᑎᒍᑦ ᐊᐱᖅᑯᑎᑦ. ᑐᑐ. 
 
ᑎᑎᖅᑲᒃᑯᑦ ᐊᐱᖅᑯᑦ 018-1(6): ᐊᔪᖅᓴᖅᑐᓕᕆᓂᕐᒧᑦ ᐃᑲᔫᑎᑦ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑎ. ᐅᖃᖅᑏ, ᑖᓐᓇ ᐊᐱᖅᑯᑎᒋᔭᕋ ᑎᑎᕋᖅᓯᒪᔪᖅ ᒥᓂᔅᑕᒧᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖅᑐᖅ.  

ᓇᒻᒪ 1, ᑕᐃᒪ ᐃᓱᒪᓕᐅᕈᑎᖃᕐᓂᐊᕐᓗᓂ ᑕᒪᒃᑯᓂᖓ ᓂᖃᐃᑐᖃᑦᑕᖅᑐᓂᒃ ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ 
ᐊᑐᐊᒐᖃᑉᐸᑦ ᑕᒪᒃᑯᐊ ᑯᐊᐸᒃᑯᓐᓂᒃ ᐅᑎᖅᑐᒃᓴᖅᑖᖃᑦᑕᖅᑐᑦ.  
 
ᓇᒻᒪ 2, ᑮᓇᐅᔭᓂᒃ ᑯᐊᐸᒃᑯᓐᓃᓐᖔᖓᔪᓂᒃ ᑮᓇᐅᔭᓕᐊᖑᑎᑦᓯᑉᐸᑕ, ᓱᓇᐃᑦ ᐊᑐᐊᒐᑎᒍᑦ ᐱᓇᓱᐊᒐᑎᒍᓪᓘᓐᓃᑦ 
ᑎᑭᑕᐅᕙᑉᐸᑦ ᐃᓚᓐᖓᐃᓂᕐᒥᒃ ᐃᑲᔫᓯᐊᕈᑎᒍᑦ ᐃᑲᔫᓯᐊᖅᐸᑦᑐᓄᑦ. . ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᑎᑎᕋᖅᓯᒪᔪᒃᑯᑦ ᐊᐱᖅᑯᑏ. ᐊᕐᕚᓪᓗᒃ. 
 
ᑎᑎᖅᑲᒃᑯᑦ ᐊᐱᖅᑯᑦ 019-1(6): ᓄᓇᕗᑦ ᒐᕙᒪᒃᑯᑦ ᐋᓐᓂᐊᓂᕐᒧᑦ ᖃᖓᑦᑕᓂᕐᒧᑦ ᑭᕙᓪᓕᕐᒥ 

ᖃᓄᐃᓕᖓᓂᖓ 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑎᑎᖃᑎᒍᑦ ᐊᐱᖅᑯᑕᐅᔪᖅ ᑐᕋᖅᑐᖅ ᒥᓂᔅᑕᒧᑦ 
ᐋᓐᓂᐊᖃᕐᓇᖏᑦᑐᓕᕆᔨᒧᑦ ᐃᓄᓕᕆᓂᕐᒧᓐᓗ ᒥᓂᔅᑕ.  
 
ᔫᓐ 6, 2003-ᖑᑎᓪᓗᒍ, ᔫᓐ 6-ᒥᑦ ᐱᒋᐊᕐᓗᒍ, 2003, ᖃᓄᐃᓕᖓᓕᖅᑲᑦ ᓄᓇᕗᑦ ᒐᕙᒪᒃᑯᖏᑦ 
ᑲᓐᑐᕌᒃᑎᑦᑎᖃᑦᑕᕐᓂᕆ.ᔭᖏᑦ ᐋᓐᓂᐊᖅᕕᓕᐊᖅᑐᓂᒃ ᑐᐊᕕᓐᓇᖅᑐᓂᒃ ᑭᕙᓪᓕᐅᑉ ᐃᓗᐊᓂ.  
 
ᖃᓄᓪᓕ ᖃᓄᓪᓗ ᒪᓕᒐᒃᓴᖃᑉᐸᑦ ᑲᓐᑐᕌᖃᑦᑎᑦᑎᓂᖅ ᐊᑦᔭᖅᑐᐃᕐᓂᒧᑦ ᐊᓐᓂᐊᖅᑐᓂᒃ. ᖃᓄᖅ ᐊᑦᔨᒋᖏᓐᓂᕆᕙ, 
ᑖᒃᑯᐊ ᑲᑦᑐᕌᕆᔭᐅᖃᑦᑕᖅᓯᒪᔪᑦ ᓴᓂᐊᒍᑦ. ᑭᒃᑯᑦ ᑲᓐᑐᕌᖃᑦᑎᑕᐅᕙᑦ, ᑭᕙᓪᓕᖅ ᐃᐅᕐᑯᑦ, ᓯᑕᒪᖓᓐᓂ 
ᖃᓄᐃᑦᑐᓂᒃ ᑲᓐᑐᕌᒃᑕᖃᑉᐸ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗᑕᐅᖅ ᓯᑲᐃ ᕘᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓇᒻᒪ 7, ᑎᑎᕋᖅᓯᒪᔪᒃᑯᑦ ᐊᐱᖅᑯᑎᒃ. ᓇᒻᒪ 8, ᑭᐅᔾᔪᑎᑦ ᑎᑎᕋᖅᓯᒪᔪᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᓇᒻᒪ 9, ᑭᐅᔾᔪᑏᑦ ᐅᖃᐅᓯᓐᖓᐅᑕᐅᓚᐅᖅᑐᓄᑦ. ᑭᐅᔾᔪᑏᑦ ᐅᖃᐅᓯᓐᖓᐅᑕᐅᓚᐅᖅᑐᓄᑦ. 
10, ᑐᒃᓯᕋᐅᑎᑦ ᐊᑎᓕᐅᖅᓯᒪᔪᑦ. 11, ᐅᓂᒃᑳᑦ ᑲᑎᒪᔨᕋᓛᓄᑦ, ᑲᑎᒪᔨᕋᓛᖑᓂᐊᖅᑐᓄᓪᓗ. ᑐᑐ. 
 

ᑲᑎᒻᒪᔾᔪᑎᒃᓴᖅ 11: ᑲᑎᒪᔨᕋᓛᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 006-1(6): ᕿᒥᕐᕈᓂᖅ 2001-2002ᒧᑦ ᐊᕐᕌᒍᑕᒫᑦ ᐅᓂᒃᑳᖑᔪᒥᒃ ᑐᓴᖅᑎᑦᑎᓂᕐᒧᑦ 

ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᒧᑦ ᓄᓇᕘᒧᑦ ᒪᓕᒐᓕᐅᕐᕕᒻᒧᑦ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑎ. ᐅᖃᖅᑏ, ᖁᕕᐊᓱᒃᐳᖓ ᓴᖅᑭᑎᑦᑎᔪᓐᓇᕋᒪ ᐅᓂᒃᑳᕆᔭᖏᓐᓂᒃ ᒐᕙᒪᒃᑯᑦ 
ᐊᐅᓚᑕᖏᓐᓂᒃ ᑲᑎᒪᔨᕋᓛᑦ 2001-2002, ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ, ᑖᒃᑯᐊ ᑐᑭᓯᒋᐊᕈᑎᒃᓴᐃᑦ ᒐᕙᒪᒃᑯᓐᓂᒃ, 
ᑲᖑᓇᖅᑐᓂᓪᓗ ᑲᒥᓴᓇᐅᑉ ᓄᓇᕗᒻᒥ.  
 
ᐅᖃᖅᑏ, ᑕᐃᒫᒃ ᐱᕕᒃᓴᖃᓗᐊᖏᑎᓪᓗᑕ ᑖᒃᑯᐊ ᐅᓂᒃᑳᑦ ᐅᖃᓕᒫᔾᔮᖏᑦᑕᒃᑲ ᐅᓪᓗᒥ ᑭᓯᐊᓂ 
ᐅᖃᐅᓯᖄᔾᔪᒍᒪᔪᖓ ᓱᓇᓂᒃ ᐱᑦᔪᑎᖃᒻᒪᖔᑕ ᑖᒃᑯᐊ ᑲᑎᒪᔨᐅᔪᑦ ᖃᐅᔨᓚᐅᖅᐳᑦ ᑖᒃᑯᐊ ᑲᒥᓴᓇᒋᔭᐅᔪᖅ ᖃᓄᖅ 
ᓇᓂᓯᓚᐅᕐᒪᖔᖅ ᒐᕙᒪᒃᑯᑦ ᐱᓕᕆᐊᕆᓯᒪᔭᖏᓐᓂᒃ. 
 
ᐅᖃᓚᐅᑦᑐᓂ ᐃᓱᒪᒃᓴᖅᓯᐅᖅᑎᐊᕆᐊᖃᒻᒪᑕ ᒐᕙᒪᒃᑯᑦ ᑕᒪᒃᑯᐊ ᑲᖑᓇᖅᑐᖁᑎᒋᔭᖏᑦ ᑭᒃᑯᑐᐃᓐᓇᐃᑦ  

ᑎᑎᖅᑲᖁᑎᖏᑦ ᑕᑯᔭᐅᒋᐊᖃᖏᓐᓂᖏᓐᓄᑦ ᑖᒃᑯᐊ ᒐᕙᒪᑐᖃᒃᑯᑦ ᓲᕐᓗ ᐋᓐᓂᐊᖅᑐᓕᕆᔭᐅᓂᕐᒧᑦ ᑕᒪᒃᑯᓂᖓ  
ᐅᖃᐅᓯᖃᓪᓗᐊᓚᐅᖅᑎᓪᓗᒋᑦ.  
 
ᑖᒃᑯᐊ ᑲᒥᓴᓇ ᖁᕕᐊᓱᓐᖏᔾᔪᑎᖃᖅᓯᒪᕗᖅ ᓄᓇᕗᑦ ᒐᕙᒪᒃᑯᖏᓐᓂᒃ ᐅᓂᒃᑳᓕᐅᖃᑦᑕᖅᓯᒪᓂᖏᓐᓄᒃ 
ᐊᒻᒪᓗᒃᑕᐅᖅ ᐱᐅᓂᒃᓴᒃᑯᑦ ᑐᓴᕈᒪᕗᒍᑦ ᐅᑭᐊᒃᓵᖑᓂᐊᖅᑐᒥᒃ,  
 
ᐅᖃᖅᑏ, ᑕᐃᒪ 91-(3-A), ᐱᖏᐊᖅᑎᑦᑎᕗᖓ ᑖᒃᑯᐊ ᐅᓂᒃᑳᑦ ᐱᔭᐅᖁᓪᓗᒋᑦ ᑲᑎᒪᕕᐅᑉ ᐃᓗᐊᓄᑦ 
ᐊᒻᒪᓗᑦᑕᐅᖅ ᑎᑎᕋᖅᑕᐅᓗᑎᒃ ᑲᑎᒪᔾᔪᑎᒃᓴᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑖᒃᑯᐊ ᐅᓂᒃᑳᖏᑦ ᑲᑎᒪᔨᕋᓛᑦ ᐊᖏᖅᑕᐅᕚᑦ? 91-(3)-(A) ᒪᓕᓪᓗᒍ ᐊᒻᒪᓗᑦᑕᐅᖅ 
ᑎᑎᕋᖅᑕᐅᓗᑎᒃ ᑲᑎᒪᔾᔪᑎᒃᓴᓄᑦ? ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏ: ᐄ. 
 
ᐅᖃᖅᑎ (ᑐᓵᔨᑎᒍᑦ): ᓇᒻᒪ 11, ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. 12 ᐅᓂᒃᑳᖏᑦ ᑲᑎᒪᔨᕋᓛᑦ 
ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᐃᑦ. 13, ᓴᖅᑭᑎᑕᐅᓂᖏᓐᓄᑦ ᑎᑎᖅᑲᐃᑦ. ᐅᐃᓕᐊᒻᔅ. 
 

ᑲᑎᒻᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 125-1(6): ᐃᒃᐱᐊᖅᔪᒻᒥ ᓄᓇᕗᒥ ᓯᕿᓐᓂᖅᑎᓪᓗᒍ ᐅᓐᓄᐊᒥ ᐅᖓᓯᒃᑐᒧᑦ 

ᐅᓪᓚᐅᑎᔪᑦ ᓱᑲᓐᓂᑲᓴᐅᑎᔪᓪᓗ ᐊᓯᖏᓪᓗ, ᔫᓂ 30ᒥᒃ ᔪᓚᐃ 1ᒧᑦ, 2003ᒥ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᖃᐃᒃᑯᔭᐅᓯᒪᒐᒪ ᐱᐅᔪᒻᒪᕆᒃᑯᑦ ᓴᑎᑭᑎᒃᓯᒍᒪᓪᓗᖓ 
ᑖᒃᑯᓂᖓ ᑎᑎᖅᑲᓂᒃ ᖃᐃᖁᔭᐅᔾᔪᑎᒋᓯᒪᔭᓐᓂ ᓄᓇᕗᑦ ᓯᕿᓐᓃᓇᖅᑎᓪᓗᒍ, ᐃᒪᓐᓇ ᓵᓚᒃᓴᐅᑎᖃᓂᐊᕐᑎᓪᓗᒋᑦ 
2000-04 ᓇᓂᓯᕕᒃ ᐊᒻᒪᓗᑦᑕᐅᖅ ᐃᒃᐱᐊᕐᔪᒻᔪᑦ ᑎᑭᓪᓗᒍ ᐅᓪᓚᓲᖑᒻᒪᑕ, ᓱᒃᑲᓴᐅᓪᓗᑎᒃ.  
 
ᑕᐃᒃᑯᐊ ᑲᑎᒪᔩᑦ ᐃᓚᐅᖁᕙᒃᑲ, ᐃᖅᑲᓇᐃᔭᖅᑏᓪᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐃᓪᓚᖅᑐᑦ ᐸᑦᑕᑐᖅᑐᐃᓪᓗ. 
 
ᐅᖃᖅᑎ (ᑐᓵᔨᑎᒍᑦ): 13, ᑲᑎᒪᔾᔪᑎᒃᓴᑎᓐᓂ, ᑎᑎᖃᐃᑦ ᓴᖅᑭᑎᑕᐅᓂᖏᑦ. ᑎᑎᖅᑲᐃᑦ ᓴᖅᑭᑎᑕᐅᓂᖏᑦ. 14, 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᐃᑦ, 14, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ. 15, ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ ᖃᐅᔨᒃᑲᐃᔾᔪᑎ. ᖃᐃᔨᒃᑲᐃᔾᔪᑎ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ. ᐱᖁᔭᒃᓴᐃᑦ. ᑐᑐ. 
 

ᑲᑎᒻᒪᓪᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᖁᔨᕗᖔᕈᑦ 027–1(6): ᐅᖓᕝᕙᕆᐊᖅᑕᐅᓂᖏᑦ - ᒪᓕᒐᒃᓴᖅ 36 ᒪᓕᒐᖅ ᐋᖅᑭᒋᐊᕆᔪᖅ 
ᐃᖅᑲᓇᐃᔭᖅᑏᑦ ᐋᓐᓂᖅᑐᒥᓂᕐᓄᑦ ᐊᑭᓕᐅᑕᔾᔪᑎᓄᑦ ᒪᓕᒐᖓᓂ ᐊᒻᒪ 37 ᒪᓕᒐᖅ ᐃᒥᐊᓗᓕᕆᓂᕐᒧᑦ 
ᐋᖅᑭᒋᐊᕈᑎᒋᔭᐅᓂᐊᖅᑐᖅ ᒪᓕᒐᖓᓄᑦ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ, ᐊᐃᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ 
ᖃᒪᓂᖅᑐᐊᕐᒥᐅᑦ. ᐊᑐᓐᖏᑲᐃᓐᓇᕐᓗᒍ ᒪᓕᒐᖅ 68 (1), ᑖᒃᑯᐊ ᐅᓂᒃᑳᓕᐊᕆᔭᖏᑦ ᑲᑎᒪᔨᕋᓛᖑᔪᑦ ᒐᕙᒪᒃᑯᑦ  

ᐊᐅᓚᑦᑎᓂᖓᑕ ᒪᓕᒐᒃᓴᖅ, ᕿᒥᕐᕈᖁᓪᓗᒋᑦ ᒪᓕᒐᒃᓴᖅ 36ᒥᒃ, ᒪᓕᒐᖅ ᐋᖅᑭᒋᐊᕆᔪᖅ ᐃᖅᑲᓇᐃᔭᖅᑏᑦ 
ᐋᓐᓂᖅᑐᒥᓂᕐᓄᑦ ᐊᑭᓕᐅᑕᔾᔪᑎᓄᑦ ᒪᓕᒐᖓᓂ  
 
ᑖᓐᓇ ᐋᖅᑭᒋᐊᕈᑎᒋᔭᐅᓂᐊᖅᑐᖅ 37-ᒥᒃ ᓈᓴᐅᑎᓕᒃ ᐃᒥᐊᓗᓕᕆᓂᕐᒧᑦ ᐋᖅᑭᒋᐊᕈᑎᒋᔭᐅᓂᐊᖅᑐᖅ. 
ᕿᒥᕐᕈᓂᕆᔭᖏᑦ ᑕᒪᓐᓇ ᐱᔭᕇᖅᑕᐅᓇᓱᓐᓂᖓᓄᑦ ᐅᖓᕙᕆᐊᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᒻᒪᑦ. ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᑦ? ᐊᑭᕋᑦᑐᖅᑐᑦ? ᐱᖁᔨᕗᖔᕈᑦ 
ᑲᔪᓯᕗᖅ. 16, ᐱᖁᔨᕗᖔᕈᑎᑦ. 16, ᑲᑎᒪᔾᔪᑎᒃᓴᑎᓐᓂ ᐱᖁᔨᕗᖔᕈᑏᓐ. 17, ᑲᑎᒪᔾᔪᑎᒃᓴᑎᓐᓂ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᖏᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑐᒡᓕᐊᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᓐ. 19. ᑲᑎᒪᑐᐃᓐᓇᕆᐊᓕᕐᓂᖅ ᒪᓕᒐᒃᓴᓂᒃ ᐊᓯᖏᓂᓪᓗ ᐱᓕᕆᐊᖃᑦᑐᑎᒍᑦ 
ᒥᓂᔅᑕᐅᑉ ᐅᖃᐅᓯᖓ 164-1(6), 167-1(6), ᓴᖅᑭᑎᑕᐅᓯᒪᔪᑦ ᑎᑎᕋᖅ 117-1(6) ᐊᒻᒪᓗᑦᑕᐅᖅ 118-1(6). ᒥᔅᑕ 
ᐳᑭᕐᓇᖅ ᐃᒃᓯᕙᐅᑕᐅᑎᓪᓗᒍ. 
 
ᐃᖅᓱᖅᑎ. 
 
>>ᕿᑲᑲᐃᓐᓇᕐᓂᐊᖅᐳᒍᑦ 20 ᒥᓂᔅᒥᑦ. ᑲᑎᒪᑐᐃᓐᓇᕆᐊᓚᐅᖏᓂᑦᑎᓐᓂ. 11:280-ᒧᑦ ᐅᑎᕐᓂᐊᖅᐳᒍᑦ ᑕᕝᕗᖓ. 

ᑲᑎᒪᔾᔪᑎᒃᓴᖅ 19: ᑲᑎᒪᑐᐃᓐᓇᕆᐊᓕᕐᓂᖅ ᒪᓕᒐᒃᓴᓂᒃ ᐊᓯᖏᓂᓪᓗ ᐱᓕᕆᐊᖃᕐᑎᓪᓗᒋᑦ 
 
ᐃᒃᓯᕙᐅᑕᖅ (ᐳᑭᕐᓇᖅ): ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᖢᒍ. ᕿᒥᕐᕈᓂᐊᖅᒍᑦ ᐱᖁᓴᒃᓴᓂ ᐊᓯᖏᓐᓂᒡᓗ. 
ᑲᑎᒪᒋᐊᕐᓂᐊᓕᖅᐳᒍᑦ, ᑲᑎᒪᔭᐃᓐᓇᖅᑎᓪᓗᑕ ᐅᑯᓂᖓ ᐱᒋᐊᑐᐃᓐᓇᕆᐊᖃᓕᕋᑦᑕ ᐅᑉᓗᒥ. ᒥᓂᔅᑕᐃ 
ᐅᖃᐅᓯᒃᓴᐃᑦ 164-1(6) ᐊᒻᒪᓗ ᒥᓂᔅᑕᐃ ᐅᖃᐅᓯᒃᓵ 167-1(6), ᓴᖅᑭᖅᑎᑕᐅᓯᒪᔪᖅ 117-1(6) ᐊᒻᒪᓗ 
ᓴᖅᑭᖅᑎᑕᐅᓯᒪᔪᖅ 118-1(6). ᖃᓄᐃᓘᕈᒪᓕᖅᐱᓯ? ᐅᐃᓕᐊᒻᔅ. 
 
ᐅᐃᓕᐊᒻᔅ:ᖁᔭᓐᓇᒦᒃ. ᐃᒃᓯᕙᐅᑖᖅ. ᑲᑎᒪᔩᑦ ᑖᒃᓱᒥᓐᖓ ᐅᖃᓪᓚᐅᓯᖃᕈᒪᔪᑦ ᒥᓂᔅᑕᐅᑉ ᐅᖃᐅᑎᒋᓚᐅᖅᑕᖓᓂᒃ 
ᓈᓴᐅᑎᖃᖅᑐᖅ 164-1(6), ᑖᓐᓇᓗ ᐱᖃᓯᐅᑎᓗᒍ ᓴᕝᕙᖅᑕᐅᓯᒪᔪᖅ ᑎᑎᕋᐃᑦ ᐅᓂᒃᑳᑦ 117-1(6) ᐊᒻᒪᓗ 118-
1(6). ᖁᔭᓐᓇᒦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑦᓇ. ᒥᓂᔅᑕ ᐱᓕᕆᐊᖃᖅᑐᑦ ᐅᒻᒪᖅᑯᑎᓕᕆᓂᕐᒧᑦ ᐅᖃᐅᓯᒃᓴᖃᖅᐸ. 
ᐅᖃᐅᓯᒃᓴᖃᓕᖅᐱᑦ. ᒥᓂᔅᑕ ᐲᑯ. 
 
ᒥᓂᔅᑕ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᐅᖓ ᐅᐸᖁᒍᓐᓇᖅᑐᖓ ᐅᖃᐅᓯᕐᖓᐅᑎᖃᖅᑐᐊᓗ. 
ᑭᐅᖃᑦᑕᕈᓐᓇᖅᑐᖓᓗ ᑖᒃᓱᒪ ᒥᒃᓵᓄᑦ, ᐊᑭᑦᑐᕆᐊᕈᑕᐅᓇᓱᐊᕐᓯᒪᔫᑉ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑕᐅᕗᓐᖓᕈᓐᓇᖅᐳᓯ. ᐃᖏᑦᑕᖅᑐᕈᓐᓇᖅᑐᑎᑦ. ᒥᓂᔅᑕ ᐲᑯ. ᐃᑲᔪᖅᓯᖃᕐᓂᐊᖅᐱᑦ. 
 
ᒥᓂᔅᑕ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐄ. ᐃᑲᔪᖅᑎᖃᖅᑐᖓ ᑕᕝᕙᓂ. ᐸᐃᒃᐹᑎᒍᖓᔪᓂᒃ 
ᑭᓯᐊᓂ ᐅᕙᖓᑐᐊᖑᔪᖓ ᐅᒻᒪᖅᑯᑎᓕᕆᓂᕐᒧᑦ ᑭᐅᓇᓱᐊᖃᑦᑕᕐᓂᐊᖅᐳᖓ ᓄᓇᕗᒻᒥᐅᑦ ᑭᒡᒐᖅᑐᕐᓗᒋᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑖᓐᓇ ᐱᒋᐊᓚᐅᓐᖏᓐᓂᖓᓂ ᐅᖃᐅᓯᒃᓴᑐᐃᓐᓇᐃᑦ. ᐱᒋᐊᕐᓂᐊᓕᖅᐳᑦ ᒫᓐᓇ ᐃᓕᑕᕆᓂᐊᖅᑕᕋ 
ᐅᖃᐅᓯᕐᓴᖃᕐᓂᐊᖁᕐᒪᑦ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐱᔾᔪᑎᒋᓪᓗᒍ ᐅᖃᓚᐅᕋᒪ ᑕᕝᕙᓂ ᐱᓇᓱᐊᕈᓯᐅᓚᐅᖅᑐᒥ 
ᐊᐱᖅᑯᑎᒻᒪᕆᐊᓗᐃᑦ ᐊᒥᓱᒻᒪᑕ. ᐊᐱᖅᑯᑎᐅᒋᐊᓕᒃ ᐆᒻᒪᖅᑯᑎᑦ ᐊᑭᖏᑕ ᒥᒃᓴᓄᒃ ᐊᑭᑦᑐᕆᐊᕈᑕᐅᖃᑦᑕᖅᑐᓪᓗ 
ᑕᒪᒃᑯᐊ ᑮᓇᐅᔭᓕᕆᓂᕐᒧᑦ ᖃᓄᐃᓕᖓᓂᖏᓐᓄᑦ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᖏᓐᓄᑦ.  
 
ᐊᐱᕆᓚᐅᕋᒃᑯᑦ ᑮᓇᐅᔭᓕᕆᓂᕐᒧᑦ ᒥᓂᔅᑕᖓ ᐊᕐᕌᒍᓐᓂᒃ ᒪᕐᕈᓐᓂᒃ ᐆᒻᒪᖅᑯᑎᓕᕆᔨᒃᑯᑦ ᓂᕆᐅᒃᓯᒪᒻᒪᑕ $2.3 
ᐊᒻᒪᓗ $2 ᒥᓕᐊᓐ ᐊᑐᓂᑦ ᐊᑭᓕᕐᓱᐃᔾᔪᑎᒃᓴᓂᒃ ᒐᕙᒪᒃᑯᓐᓄᑦ ᐅᑎᖅᑎᓪᓗᒋᑦ ᑮᓇᐅᔭᓕᐅᕐᓂᖁᑎᓪᓕ ᖃᓄᕐᓕ 
ᐊᑭᓖᔪᓐᓇᕋᔭᕐᖓᑕ ᐅᑎᖅᑐᒃᓴᓂ. 
 
ᑖᒃᑯᐊ ᐊᒥᓱᒻᒪᑕ ᐊᐱᖅᑯᑎᐅᔪᑦ ᖃᓄᐃᓕᐅᓕᖅᑐᒐᓗᐊᓂᒃᑯᐊ ᖃᐅᔨᒪᔪᒃᓴᐅᓕᖅᑐᑦ ᐅᕝᕙᓗ 
ᐱᓐᖑᐊᕈᑎᖃᕋᓱᐊᑐᐃᓐᓇᖅᑲᑦ ᐅᕙᑦᑎᓐᓂᒃ. ᐃᓚᖓᑦ ᐊᐱᖅᑯᑎᒋᓯᒪᔭᕋ, ᐊᐱᖅᑯᑎᒋᓂᐊᖅᑕᒃᑲ.  
 
ᖃᐅᔨᓚᐅᖅᑕᕋ ᑕᒪᓐᓇ ᕿᒥᕐᕈᒋᐊᒃᑲᓂᕐᓯᒪᓕᕋᒃᑯᑦ ᑕᐸᐃᒻᒪᕆᓚᐅᖅᑐᖓ ᖃᐅᔨᒐᒪ ᑕᐃᓐᓇ ᐆᒻᒪᖅᑯᑎᓄᑦ 
ᐊᑭᒋᔭᐅᔪᖅ ᓄᓇᕗᒻᒥ ᐊᑭᑐᓂᖅᐸᖑᔪᖅ ᓄᓇᕐᔪᐊᓕᒫᒥ kilowatt ᐊᑐᓂᑦ ᔮᐸᓂᓯᒃᑯᑦ ᑭᖑᓪᓕᐅᑕᖅᑯᑦ  

ᐅᕙᑦᑎᓐᓂᒃ. ᑕᒪᒃᑯᐊ ᓄᓇᕗᒻᒥ ᐋᖅᑭᐅᒪᓂᖏᑦ ᐃᓱᒪᒋᓪᓗᒋᑦ ᐋᖅᑭᕐᓯᐊᖅᑎᒪᒋᐊᖃᕐᓂᐊᕋᑦᑎᒍᑦ. 
 
ᐃᓚᖓ ᖃᐅᔨᓚᐅᕐᒥᔭᕋ ᒥᓂᔅᑕ ᐅᖃᓚᐅᕐᒪᑦ 80%-ᕈᔪᖏᑦ ᓇᒻᒥᓂᖃᖅᑎᐅᔪᑦ ᐊᖏᕐᕋᓂᒃ ᓇᒥᖃᖅᑎᐅᖏᑦᑐᑦ 
ᑭᒃᑯᑐᐃᓐᓇᐃᑦ ᐆᒻᒪᖅᑯᑎᑐᖅᑎᐅᔪᑦ ᐊᑐᓐᖏᓐᓂᕐᓴᐅᖃᑦᑕᖅᑐᑦ 700 kilowatt hours ᑕᖅᑭᑕᒫᑦ ᑐᖔᓂ. 
 
ᐊᑐᖃᑦᑕᖅᑐᑦ ᐅᒻᒪᖅᑯᑎᓂᒃ ᓲᕐᓗ ᐃᖃᓗᓐᓂ ᓇᒻᒥᓂᖃᖅᑎᐅᔪᑦ ᐃᓪᓗᒥᒃ ᐊᑭᖏ kilowatt hours-ᓗ ᑕᖅᑭᑕᒫᑦ 
ᐅᓪᓗᖏᓪᓗ 1998-ᒥᓂᒃ ᔮᓐᓄᐊᕆᒥ.  
 
ᐱᖓᓱᐃᓐᓇᐃᑦ ᑎᓴᒪᐃᓪᓗᓐᓂᑦ ᑕᕿᓂᒃ 700 kilowatt hours ᑐᖔᓂ ᐊᑐᖅᖃᑦᑕᕐᖓᑕ. ᑕᐃᑲᓂ ᑕᖅᑭᖏᓐᓂᒃ 
ᐅᓪᓗᖏᑦ ᑕᖅᑭᓕᒫᒧᑦ 21 – 24 ᐅᓪᓗᓄᑦ ᐊᑭᓕᒃᓴᓕᐅᕆᓱᖑᒻᒪᑕ ᑐᖔᓂᑦᑐᓂᒃ ᑖᒃᑯᐊ ᐃᑲᔪᓯᐅᑎᐅᔪᑦ.  
 
ᒥᓂᔅᑕ ᐅᖃᕐᓯᒪᒻᒪᑦ ᐅᖃᐅᓯᖃᖃᑦᑕᖅᑐᓂ ᐊᐱᖅᓱᖅᑕᐅᖃᑦᑕᖅᑐᓂᓗ ᐊᑐᐃᓐᓂᖃᔾᔭᖏᒻᒪᑕ ᐊᖏᕐᕋᖃᖅᑎᐅᔪᓂᒃ 
ᑕᐃᒪᐃᓕᓚᐅᕐᖓᑦ. ᓱᕐᓗ 80% ᑕᒪᒃᑯᐊ ᐆᒪᖁᑎᑐᖅᑏᑦ ᐊᑦᑐᖅᑕᐅᓂᕋᓐᓂᐊᕐᓚᐅᖏᒻᒪᒋᑦ, ᑭᓯᐊᓂᓕ ᑖᒃᑯᐊᓕ 
100-ᐳᓴᓐᖏᑦ ᐃᓘᓇᑦᑎᐊᑦᑎᒃ ᓇᒻᒥᓂᖃᑦᑎᐅᔪᑦ ᐃᓪᓗᓂᒃ ᐊᑦᑐᖅᑕᐅᓚᕆᓐᓂᐊᖓᑕ. 
 
ᑖᒃᕐᑯᐊᓗ 100-ᐳᓴᓐᑎᖏᑦ ᓇᒻᒥᓂᖃᑦᑎᐅᔪᑦ, ᐃᓛᒃ ᐆᒪᖁᑐᑐᖅᑎᐅᔪᑦ ᓲᕐᓗ, ᖃᑦᓯᐅᕙᑦ ᑖᒃᑯᐊ ᐳᓴᓐᑎᒋᔭᖏᑦ 
ᐊᖏᕐᕋᖃᑦᑐᑦ ᐃᖅᑲᓇᐃᔮᒥᑎᒍᑦ, ᐅᕝᕙᓗ ᐊᒥᓱᓂᒃ ᐊᖏᕐᕋᖃᕝᕕᐅᔪᑦ ᐃᓪᓗᔾᔪᐊᓃᑦᑐᑦ ᑕᐃᒪᐃᓴᐃᓐᓇᕈᔪᒃ 
ᐆᒪᖁᑎᑐᖃᑦᑕᖏᒻᒪᑕ ᐊᖏᕐᕋᖃᑦᑎᐅᔪᑎᑎᒍᑦ ᐃᒻᒥᑰᑦᑐᓂᒃ. 
 
ᐃᓛᖃᐃ 80-ᓴᓐᑎᖏᑦ ᐊᑐᓐᖏᓂᖅᓴᐅᖃᑦᑕᖅᑑᒐᓗᐊᑦ ᐆᒪᖅᑯᑎᓂᒃ ᑭᓯᐊᓂ ᖃᓄᐃᑦᑑᕙᒃᑭᐊᖅ ᑕᐃᒃᑯᐊ 
ᐆᒪᖅᑯᑎᑐᖅᑎᐅᔪᑦ. ᐃᓛᖃᐃ ᑕᐃᒃᑯᐊ ᑲᑎᖓᔪᓃᑦᑐ ᑕᐃᒫᒃ ᐊᑦᔨᒌᖏᓪᓚᕆᒻᒪᑕ ᐊᑭᓕᒃᓴᐅᖃᑦᑕᖅᑐᑦ 
ᐆᒻᒪᖅᑯᑎᓄᑦ. 
 
ᑐᑭᓯᓐᓇᖅᓯᕚᓕᕆᐊᖃᓐᖓᑦ ᑖᓐᓇ ᑕᒪᒃᑯᓄᖓ ᓴᖅᑭᐅᒪᔪᓄᑦ ᓈᒻᒪᒃᓴᓕᕐᓂᐊᕈᑦᑕ ᐆᒻᒪᖅᑯᑎᓕᕆᔨᒃᑯᑦ 
ᐱᓕᕆᐊᖏᓐᓂᒃ ᐃᒪᐃᑦᑐᒥᒃ ᓴᖅᑮᓚᐅᖅᑎᓪᓗᒋᑦ ᒐᕙᒪᒃᑯᑦ ᐅᖃᖅᓯᒪᒻᒪᑕ ᓈᒻᒪᒃᓴᓚᐅᖏᒻᒪᑕᒎᖅ ᓇᓴᐅᑎᖏᓐᓂᒃ 
ᓇᓗᓇᐃᖅᑕᐅᓯᒪᔪᓂᒃ. 
 
ᑕᒪᒃᑯᐊᓗ ᒐᕙᒪᒃᑯᑦ ᐃᓱᒪᒋᓯᒪᔪᒃᓴᐅᖏᒻᒪᒋᑦ ᐊᓯᖏᑦ ᒪᓕᒐᓕᐅᖅᑎᑐᐃᓐᓇᐃᓪᓗ ᐃᓱᒫᓘᑎᖃᓪᓚᕆᒻᒪᑕ 
ᕿᒥᕐᕈᔭᐅᒋᐊᖃᒃᑲᓂᖅᑐᓂᒃ ᑖᓐᓇ. 
 
ᑕᐃᒪ ᐅᖃᐅᓯᓐᖓᐅᑎᒋᓂᐊᖅᑲᒃᑲ ᐊᐱᖅᑯᑎᒃᓴᖄᔾᔪᓂᐊᖅᑐᖓ ᑭᒃᑯᑐᐃᓐᓇᐃᑦ ᐊᓯᖏᑦ ᐅᖃᐅᓯᒃᓴᖃᕈᓐᓇᖅᑐᑦ. 
ᐅᖃᐅᓯᒃᓴᑐᐃᓐᓇᐃᑦ. ᖁᔭᓐᓇᒦ ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦ ᑐᑑ. ᑕᐃᓐᓇ ᐅᖃᓯᒃᓴᕆᓂᐊᖅᑐᒧᑦ ᑎᑭᓚᐅᖏᓂᓐᓂ ᐊᑐᐊᖓᑉᐳᑦ ᒪᓕᓪᓗᒍ 
ᑎᑎᕋᖅᓯᒪᔪᖅ 77 (1), 10-ᒥᓂᔅᒥ ᐅᖃᐅᓯᒃᓴᖃᑦᑐᑦ ᑕᐃᒃᑯᐊ ᐊᔪᓐᖏᑎᓐᓂᐊᖅᐸᒃᑲ. ᑕᐃᒪᓗ ᑖᓐᓇ  

ᑲᑎᒪᓂᕆᔭᕗᑦ, ᑲᑎᒪᑐᐃᓐᓇᑎᓪᓗᑕ ᓯᕗᒧᑦᑎᐊᖁᓪᓗᒍ, ᐃᖏᕐᕋᑦᑎᐊᖁᓪᓗᒍ. ᐃᓕᑕᕆᔭᐅᖃᑦᑕᓂᐊᖅᐳᖓ, 
ᐃᒃᓯᕙᐅᑕᕆᔭᐅᑎᓪᓗᖓ ᐊᒻᒪᓗ ᐃᓕᓴᖅᓯᖃᑦᑕᓂᐊᖅᑐᖓ ᐅᖃᕈᒪᔪᓂ. ᖁᔭᓐᓇᒦᖅᑕᐅᖃᑦᑕᕐᓗᖓᓗ. 
ᑎᑎᕋᖅᓯᒪᔪᖁᑎᖃᕋᒪ, ᒪᒃᓖᓐ. 
 
ᒪᒃᓖᓐ (ᑐᓵᔨᑎᒍᑦ): ᒪᒃᓇ, ᐃᒃᓯᕙᐅᑕᖅ. ᐅᕙᖓ ᑖᓐᓇ ᒥᓂᔅᑕ ᖁᕕᐊᒋᓚᐅᕋᒃᑯᑦ ᒥᓂᔅᑕᐃᖃᑎᒌᓪᓗ, ᓇᒻᒥᓂᖅ 
ᐆᒻᒪᖅᑯᑎᖃᕐᓂᕐᒧᑦ ᓇᒻᒥᓂᖅᑖᐸᓪᓕᐊᒍᒪᓕᓚᐅᕋᑦᑕ ᓄᓇᕗᒻᒥ. 
 
ᑖᓐᓇᓗ ᒥᓂᔅᑕ ᐋᖅᑭᓯᑦᑎᐊᖅᓯᒪᒻᒪᑦ ᑖᒃᑯᓂᖓ ᐆᒪᖅᑯᑎᓕᕆᔨᒃᑯᓐᓂᑦ, ᐃᓕᓐᓂᐊᑎᑦᑎᑲᓐᓂᕈᑎᒃᓴᓂᓪᓗ 
ᓄᓇᓕᓐᓂ ᑕᒫᓐᓂ ᖃᒪᓂᖅᑐᐊᒥᐅᓂ, ᑲᔪᓯᑦᑎᐊᓂᖃᓚᐅᖓᑦ ᑭᓯᐊᓂᓕ ᒫᓐᓇᐅᔪᖅ ᐊᕐᕌᒎᓐᓂᒃ ᒪᕐᕉᓯᒪᔫᓐᓂᒃ 
ᖁᔭᓈᖅᑕᐅᓯᒪᔫᔮᖓᑦ ᓲᕐᓗ ᐅᒥᐊᓛᑎᑐᑦ ᑭᓴᐅᑎᖃᖏᑦᑐᒧᑦ.  
 
50 ᒥᓕᐊᓐᑖᓚᔅᓄᑦ ᐊᕿᖃᑦᑐᓂ ᑖᓐᓇ ᑎᒥᐅᔪᖅ ᓲᕐᓗ ᐆᒪᖅᑯᑎᓕᕆᔨᒃᑯᓐᓂᒃ ᑖᒃᑯᐊ ᖃᒪᓂᖅᑐᐊᒻᒥ 
ᐸᓯᔭᐅᖏᓐᓇᖃᑦᑕᓚᐅᕋᑦᑕ ᐊᓪᓚᒡᕕᖓᓐ. ᑕᒻᒪᖅᓯᒪᓪᓗᓂ, ᑕᒻᒪᖅᓯᒪᑦᑎᐊᖅᑐᖅ ᑕᒪᓐᓇ ᐸᓯᔭᐅᖃᑦᑕᓚᐅᕐᓂᕗᑦ 
ᐊᐱᖅᓱᕆᐊᖃᑦᑕᓕᓚᐅᕋᒪ ᑖᒃᑯᐊ ᐆᒻᒪᖅᑯᑎᑦ ᒥᒃᓵᓄᑦ, ᓲᕐᓗ ᐆᒻᒪᖅᑯᑎᑦ ᐊᑭᓕᒃᓴᖏᑕ ᐅᕝᕙᓗ 
ᓈᓴᖅᑕᐅᓂᕐᓗᒃᓯᒪᔪᑦ ᐊᑭᓕᒃᓴᖏᑎᒍᑦ. 
 
ᑕᐃᒪᓕ ᖃᐅᔨᒋᐊᓕᓚᐅᕋᒃᑯ ᐊᓪᓚᒡᕕᖓᓄᑦ. ᐊᕐᕌᒎᒃ ᒪᕐᕉᒃ ᓈᓯᒪᓕᖅᑎᓪᓗᒋᑦ ᑖᓐᓇ ᓴᖅᑭᖅᑕᐅᓚᐅᖅᑎᓪᓗᒍ 
ᐆᒻᒪᖅᑯᑎᒃ ᓲᕐᓗ ᐃᖃᓗᓐᓃᖔᖅᓯᒪᔪᑦ, ᑲᖏᖅᖠᓂᕐᒥᒃ, ᐃᖃᓗᑦᑑᑎᐊᓯᐊᒥᓗ.  
 
ᑕᒫᓂ ᖃᒪᓂᖅᑐᐊᒥ ᐸᓯᔭᐅᖃᑦᑕᓕᓚᐅᕐᒪᑕ. ᒥᓂᔅᑕ ᖃᐅᔨᒪᑦᑎᐊᑐᒃᓴᐅᕗᖅ. ᐅᕙᒍᓪᓗ ᒪᓕᒐᓕᐅᖅᑎᐅᓪᓗᑕ 
ᐅᔨᓱᖅᓯᒪᑦᑎᐊᕆᐊᖃᒻᒪᑕ ᕿᒥᕐᕈᐃᑎᓪᓗᑕ ᑭᓱᑐᐃᓐᓇᓂᒃ, ᑖᓐᓇ ᒥᓂᔅᑕ ᐋᖅᑭᒃᓯᓯᒪᒻᒪᑦ ᐅᒻᒪᖅᑯᑎᓂᒃ ᐊᒻᒪᓗ 
ᐃᖅᑲᓇᐃᔭᖅᑎᒥᓂᒃ ᓱᓕᔪᒃᓴᓪᓗᓂ ᑕᐃᒪᐃᒋᐊᖃᒻᒪᑦ. ᐱᔪᓐᓇᕐᓂᖃᑦᑎᐊᕐᒪᑕ ᐃᖅᑲᓇᐃᔭᖅᑎᖏᑦ, 
ᐊᕐᓱᕈᖃᑦᑕᖅᑐᑎᓪᓗ ᑭᓯᐊᓂᓕ ᒫᓐᓇᐅᔪᖅ ᐃᖃᓗᓐᓂ ᐊᓪᓚᒡᕕᖓ ᑭᖑᓪᓕᖅᐹᒥ 20-ᒪᑕ ᐅᖓᑖᓄᑦ 
ᐊᖓᔪᖅᑳᖄᕝᕕᖓᓄᑦ. 
 
ᑕᒫᓂ ᐊᖓᔪᖅᑳᖃᕝᕕᖃᕆᐊᖃᑦᑐᒋᒐᓗᐊᖅᑐᑕ ᖃᒪᓂᖅᑐᐊᒥ. ᑭᓯᐊᓂ ᓄᑦᑎᖅᑕᐅᕙᓪᓕᐊᓂᖏ ᐱᔾᔪᑎᒋᓪᓗᒋᑦ 
ᖃᓄᐃᑦᑑᔮᕈᓐᓃᓚᐅᕐᖓᑦ ᖃᒪᓂᖅᑐᐊᕐᒥᐅᑦ ᖁᕕᐊᑎᓪᓗᒋᑦ ᓅᖅᑎᖅᑕᐅᓯᒪᓂᖏᓪᓗ ᐊᓯᔾᔨᖅᑕᐅᖏᓪᓗᑎᒃ 
ᑭᓯᐊᓂ ᐊᒥᓱᓐᖑᐸᓪᓕᐊᔫᔮᑐᐃᓐᓇᕐᒪᑕ ᐃᖃᓗᓐᓂ. 
 
ᐊᖓᔪᖅᑳᖓ, ᑐᖏᓕᖓᓗ. ᒫᓂᓗ ᐱᓕᕆᖁᔭᐅᑦᑕᖅᑯᑦ, ᑕᐃᒪᐃᒍᓐᓇᓚᐅᖏᒻᒪᑦ. ᑕᐃᒪᓕ ᑮᓇᐅᔭᖅᑎᒍᑦ 
ᐅᓂᒃᑳᓕᐊᖑᓯᒪᔪᑦ ᓱᓕᔪᕆᖏᑦᑐᑎᒍᓪᓗ. 
 
15-ᒥᓕᐊᓐ ᑖᓚᔅᓂ ᐊᑭᓕᕐᓴᖃᕐᓂᕋᖅᑕᐅᓪᓗᑎᓪᓗ ᑖᒃᑯᐊᓗ ᓱᓕᔪᕐᓇᖅᑐᔭᕈᓐᓂᕐᒪᑕ. ᑮᓇᐅᔭᓕᕆᓂᕐᒧᑦ 
ᐅᓂᒃᑳᓕᐊᖑᔪᑦ ᓱᓕᔪᒃᓴᐅᔫᒐᓗᐊᑦ. 
 
ᑭᓯᐊᓂᓕ ᓇᓪᓕᐊᓐᓂᒃ ᓱᓕᔪᖅᓴᕆᐊᖅ ᓇᓗᓕᕋᒪ ᑕᐃᒃᑯᐊᓗ ᐆᒻᒪᖅᑯᑎᓕᕆᓂᕐᒧᑦ ᕿᒥᕐᕈᔨᑦ ᐊᑭᖏᓐᓂᒃ  

ᑐᒃᓯᕋᓕᓚᐅᕐᒥᒻᒪᑕ ᒐᕙᒪᒃᑯᓪᓗᑦ ᑭᐅᑦᑕᖅᑎᐅᑎᑕᐅᒋᐊᖃᕐᖓᑕ. 
 
ᐃᓄᖁᑎᑦᑎᓐᓄᑦ ᐅᖃᐅᓯᕆᒍᓐᓇᖅᓯᓚᐅᕋᑦᑎᒍᑦ ᓂᓐᖓᒃᑐᖃᖅᑐᒻᒪᕆᐅᓪᓗᓂᓗ ᑕᐃᒪᓕ 
ᓇᓗᓇᐃᖅᓯᓕᓚᐅᕆᓪᓗᑎᒃ ᐊᑭᑦᑐᕆᐊᔾᔭᒍᓐᓂᖅᑐᖅ ᖃᓄᕐᓕ ᑕᐃᒪ. 
 
20 ᒥᓕᐊᓐ ᐅᕝᕙᓗ 30 ᒥᓕᐊᓐᓂᒃ ᐊᑭᓕᒃᓴᖅᑕᑲᓪᓚᑦᑐᐊᓗᓐᓂᕈᑕ ᑕᕝᕙᓂ ᐊᕐᕌᒎᓂᐊᖅᑐᓂᒃ. 
 
ᑖᓐᓇ ᐅᖃᐅᓯᕆᔭᕆᐊᖃᖅᑲᐅᒐᒃᑯᑦ ᐊᕐᕌᒎᓐᓂᒃ ᐊᑕᐅᓯᕐᒥᓪᓗᓐᓂ ᒪᕐᕈᓐᓂᓪᓘᓐᓃᑦ. ᐅᐱᒋᑦᑎᐊᖅᐸᒋᑦ 
ᓴᖅᑭᖅᑎᒃᓯᒪᒐᕕᐅᒃ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ ᐱᓕᕆᔨᖏ ᖃᒪᓂᑦᑐᐊᒥ ᐅᐱᒋᕙᒃᑲ ᑭᓯᐊᓂᓕ 
ᖃᐅᔨᓴᖅᐸᓪᓕᐊᓕᕋᑦᑕ. 
 
ᑕᒪᓐᖓᑦ ᓇᒧᓐᖓᕐᓂᐊᓕᖅᐱᑕ, ᖃᓄᑎᒋᓗ ᐊᑭᖃᕐᓂᐊᖅᐸ.  
 
ᑲᑎᒪᔨᖏᑦ ᐅᓪᓗᒥᐅᔪᖅ ᐅᕙᖓ ᐃᓱᒪᖓᒍᑦ ᑕᐃᒃᑯᐊ ᑲᑎᒪᔨᑦ ᐱᓕᕆᔨᑦᑎᐊᒍᒻᒪᑕ ᓯᓚᑐᓪᓗᑎᓪᓗ 
ᐃᓱᒻᒥᕐᓯᔪᓐᓇᑦᑎᐊᖅᑐᑎᓪᓗ. ᑕᐃᒃᑯᐊᓕ ᑲᑎᒪᔩ ᑐᑭᓕᐅᕆᖃᑕᐅᓱᖑᕙ ᖃᓄᖅ ᑖᓐᓇ ᐊᐅᓚᑕᐅᓂᐊᕐᒪᖔᖅ. 
 
ᓇᓗᓇᕐᖓᑦ ᐃᓚᐅᖃᑕᐅᒐᓗᐊᕐᒪᖔᑕ ᐅᔾᔨᕆᑦᑎᐊᖅᑐᒋᓪᓗ ᑭᓯᐊᓂᓕ ᑐᑭᓕᐅᖃᑕᐅᖃᑦᑕᖅᑲ 
ᐃᖅᑲᓇᐃᔭᖅᑕᖅᑎᑦᓯᒍᑕᐅᔪᓂᒃ. 
 
ᑖᒃᑯᓇᓂ ᐆᒻᒪᖅᑯᑎᓕᕆᔨᒃᑯᓐᓂᑦ ᑲᑎᒪᔨᖃᖅᐸᑕ ᑕᐃᒃᑯᐊ ᑐᑭᓕᐅᖅᑎᑕᐅᖃᑦᑕᓚᐅᕐᓕ. ᑕᕝᕙ ᐅᖃᐅᓯᒃᓴᑐᐊᒃᑲ 
ᐊᐱᖅᑯᑎᒃᓴᖃᓐᖏᑦᑐᖓ. ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᖅᑯᑎᑦ ᒪᒃᓖᓐ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑭᔪᒥ ᐅᖃᔾᔭᖏᑦᑐᖓ. ᑕᐃᒃᓱᒪᓂ ᐱᒋᐊᖅᑎᐸᓪᓕᐊᓇᓱᐊᖅᑐᑎᒍᑦ 
ᑖᒃᑯᐊ ᓇᒻᒥᓂᖃᕈᒪᓪᓗᑕ ᖃᐅᒻᒪᖅᑯᑎᓂᒃ ᑖᓐᓇ ᓄᓇᒐ ᐊᖅᑯᓯᐅᑎᓯᒪᓚᐅᕐᓯᒪᒻᒪᑦ 30%-ᒥᑦ 40%-ᒧᑦ 
ᐊᑭᑦᑐᕆᐊᕈᔾᔨᓂᐅᓴᓚᐅᕐᓯᒪᒐᑦᑕ ᐅᕙᒍᑦ ᖃᐅᒻᒪᖁᑎᑕᕋᓱᐊᖅᑎᓪᓗᑕ ᑕᕝᕙᓂ ᓄᓇᑦᑎᓐᓂᒃ.  
 
ᑕᒪᓐᓇ ᐊᑭᑦᑐᕈᔾᔨᓂᐅᓴᓂᐊᓗᒃᐳᑦ ᐱᔾᔪᑎᒋᓪᓗᒍ ᑕᒪᓐᓇ ᐊᓯᑦᔨᕆᐊᖃᕐᓂᖓᓄ ᑕᒪᓐᓇ 
ᐃᑲᔪᖅᑐᕐᓯᒪᒻᒪᕆᓚᐅᕐᓯᒪᒐᒃᑯᑦ ᓴᖅᑭᖁᓪᓗᒍ. ᓇᒻᒥᓂᖅ ᖃᐅᒻᒪᖅᑯᑎᓕᕆᔨᖃᓕᕐᓗᑕ ᐊᒻᒪᓗ 18 
ᒥᓕᐊᓐᑕᓚᐅᖅᑯᖅᑐᓂᒃ ᓴᖅᑭᑦᑎᓚᐅᕐᓯᒪᒐᑦᑕ ᑖᒃᑯᐊ ᖃᐅᒻᒪᖅᑯᑎᓕᕆᔨᒃᑯᑦ ᐃᖏᕐᕋᓯᕙᓪᓕᐊᔾᔪᑎᒋᔭᖏᓐᓂᒃ 
ᐊᖅᑭᒃᐸᓪᓕᐊᔾᔪᑎᒋᓂᐊᖅᑕᖏᓐᓂᓪᓗ ᐃᒪᖅᑲ 1999 ᐃᓚᖓᓂ. 2000-ᒥᓗᑭᐊᖅ ᓇᓕᐊᓐᓂᑭᐊᖅ 
ᐃᖅᑲᐅᒪᓗᐊᓐᖏᓐᓇᒃᑯᑦ.  
 
ᑭᓯᐊᓂ ᑮᓇᐅᔭᖅᑐᕐᓂᕆᓚᐅᖅᑕᖓ ᑮᓇᐅᔭᒥᒃ ᓴᖅᑭᕝᕕᒋᔭᕆᖃᓚᐅᖅᑕᕗᓪᓗ ᐃᖅᑲᐅᒪᓪᓗᒍ. ᑕᒪᒃᑯᐊ 
ᐊᑭᑦᑐᕆᐊᕈᑎᒃᓴᐃᑦ ᐱᓕᕋᐃᒻᒪᑕ ᐅᕙᒍᑦ ᓄᓇᕗᒻᒥᐅᑕᐅᔪᑎᒍᑦ ᐃᖅᑲᓇᐃᔭᖅᑎᕗᓪᓘᓐᓃᑦ ᑭᓱᓕᕆᔨᕗᓪᓘᓐᓃᑦ 
ᑮᓇᐅᔭᓂ ᐊᖏᓪᓕᒋᐊᖅᑲᑎᒋᓲᖑᓐᖏᒻᒪᑕ. 

ᐊᑭᑦᑐᕆᐊᖅᑐᖃᕋᓗᐊᖅᑎᓪᓗᒍ, ᐊᑭᓕᖅᓱᐃᑲᓐᓂᕆᐊᖃᓕᖅᑐᑕᓗ ᐊᑭᑐᔪᑎᓐᓂᒃ ᐱᓱᖑᒐᑦᑕ ᐅᕙᒍᑦ 
ᑮᓇᐅᔭᓕᐊᕗᑦ ᓱᕐᕋᒃᓯᒪᓐᖏᑎᓪᓗᒍ ᐊᑭᓕᕐᓱᐃᔨᐅᔪᑎᒍᑦ ᑕᒪᒃᑯᓂᖓ ᐃᓪᓗᓂ ᐊᒻᒪᓗ ᖃᐅᒻᒪᖅᑯᑎᓂᒃ ᐊᒻᒪᓗ 
ᐅᖅᓱᐊᓗᒻᒧᑦ ᑕᐃᒪᓕ ᐃᓱᒪᔾᔫᒥᔭᕆᐊᖃᖅᑐᒃᓴᐅᔪᒍᑦ ᑕᒪᒃᑯᐊ ᓄᓇᕗᒻᒥᐅᑕᖁᑎᕗᑦ ᑕᒪᕐᒥᑦᑎᐊᖅ 
ᐊᑭᓕᕐᓱᐃᓂᕐᒥᒃ ᐱᑎᒃᐸᒃᑲᑦᑎᒍᑦ ᐊᑭᑦᑐᕆᐊᕆᔭᕋᖓᑦᑕ. 
 
ᑕᒃᑯᓐᓇᖏᑕᕗᑦ ᓄᓇᕗᒻᒥᐅᑕᐅᔪᐃᑦ ᐊᒥᓱᐃᑦ ᑮᓇᐅᔭᓕᐊᖏᓪᓗᑦ ᐊᖏᓪᓕᒋᐊᖅᑎᔾᔭᖏᑦᑐᒋᑦ ᑕᒪᓐᓇ 
ᐃᒃᐱᒋᑦᑎᐊᕆᐊᖃᖅᑯᖅᑕᕗᑦ ᐊᑭᑦᑐᕆᐊᖃᑦᑕᕐᓂᐊᕐᒪᑕ. ᑭᓱᑐᐃᓐᓇᐃᑦ ᓯᕗᓂᑦᑎᓐᓂᒃ ᐊᑭᑐᔪᓐᖑᕐᓂᐊᕐᒪᓪᓗ 
ᑕᒪᒃᑯᐊ ᐊᑭᑦᑐᕆᖃᖏᓐᓇᖅᑐᐊᓗᒻᒪᑕ ᓇᓗᓇᓐᖏᒻᒪᑦ. 
ᐱᓕᕆᔨᖁᑎᕗᑦ ᓇᐅᒃᑯᑐᐃᓐᓇᖅ ᐊᔾᔨᒌᓐᖏᑦᑐᓂᒃ ᐃᖅᑲᓇᐃᔭᓕ ᐊᒻᒪᓗ ᐃᖅᑲᓇᐃᔭᖏᑦ ᐊᔾᔨᒋᓐᖏᑦᑐᑦ 
ᒪᓕᓪᓗᒋᑦ ᐃᓱᒪᔭᕆᐊᖃᕋᓗᐊᕐᒥᔪᒍᑦ ᑕᒪᒃᑯᐊᑦᑕᐅᖅ ᑮᓇᐅᑦᔭᒃᓴᓂᖏᑦ ᐅᓄᕐᓯᕙᓪᓕᐊᓂᖃᑦᑎᐊᕆᐊᓖᑦ ᑕᒪᒃᑯᐊ 
ᐊᑭᑦᑐᕆᐊᖃᑦᑕᖅᑐᑦ ᒪᓕᓪᓗᒋᑦ.  
 
ᑕᐃᒃᓱᒪᓂᓕ ᐅᕙᒍ ᓱᕈᓯᐅᑎᓪᓗᑕᓕ ᑕᒪᓂ ᓄᓇᕗᒻᒥᐅᑕᐅᑎᓪᓗᑕ .50ᓴ ᐊᖏᔪᐊᓗᒻᒥᒃ ᓂᐅᕕᕈᓐᓇᓚᐅᕐᓯᒪᒻᒪᑦ 
ᐅᓪᓗᒥ $100.00 $1.00-ᑎᑐᑦ ᐃᓕᖅᑯᓯᖃᓕᖅᑐᖅ. $1.00-ᑎᑐᑦ ᑕᐃᒫ $100 ᒫᓐᓇ ᐅᓪᓗᒥ ᐊᑐᓕᖅᑐᖅ 
ᑕᐃᒫᑎᒋ ᐊᓯᔾᔨᖅᑎᒋᓯᒪᒻᒪᑦ. ᐅᐱᕐᖏᔭᖅᑐᕐᓂᐊᕈᒪ ᑕᐃᔅᓱᒪᓂ ᐊᖑᓇᓱᒋᐊᕐᓗᖓ $100 ᑕᖁᐊᖅᑖᕈᑎᒋᒍᒃᑯ 
ᓈᒻᒪᑉᐸᓚᐅᖅᓯᒪᔪᖅ ᑕᐃᔅᓱᒪᓂᐅᑎᓪᓗᒍ, ᐅᓪᓗᒥ $1000 ᑭᓯᐊᓂ ᓈᒻᒪᓕᖅᑐᖅ ᑕᖁᐊᖅᑖᕈᑎᒋᑐᐃᓐᓇᕐᓗᒍ 
ᓇᒧᓐᖓᕋᓱᐊᕈᒪ.  
 
ᑕᐃᒫᑎᒋ ᐊᑭᑦᑐᖅᐸᓪᓕᐊᑎᒋᒻᒪᑕ ᑭᓱᑐᐃᓐᓇᓕᒫᑦ ᑕᒪᓐᓇ ᐊᑭᑦᑐᖅᐸᓪᓕᐊᓂᐅᔪᖅ ᒪᓪᓕᓗᒍ ᐅᕙᒍᑦᑕᐅᖅ 
ᑮᓇᐅᔭᓕᐅᕋᓱᐊᖃᑦᑕᖅᑐᑎᒍᑦ ᐊᒻᒪᓗ ᑮᓇᐅᔭᓂ ᐃᖏᕐᕋᔪᑎᖃᓕᖅᑐᑎᒍᑦ ᒪᑭᑕᖃᑕᐅᑦᑎᐊᕆᐊᖃᕐᓂᐊᕈᑦᑕ 
ᑕᒪᒃᑯᐊ ᐊᑭᑦᑐᖅᐸᓪᓕᐊᖃᑦᑕᓂᐊᖅᑐᑦ ᒪᓕᓪᓗᒋᑦ ᑮᓇᐅᔭᓕᐊᕆᔭᕆᐊᖃᕐᓂᐊᖅᑕᕗᑦᑕᐅᖅ ᒪᓕᒋᐊᖃᕐᓂᐊᖅᑯᑦ 
ᐊᖏᓪᓕᕙᓪᓕᐊᖃᑕᐅᑦᑎᐊᕆᐊᖃᕐᓂᐊᖅᑐᑦ.  
 
ᓇᒧᓐᖓᕈᒪᓂᐊᕈᕕᑦ ᐃᖏᕐᕋᔾᔪᑎᑎᓗ ᐊᑐᕐᓗᒋᑦ ᑕᒪᒻᒪᑦ ᐊᑐᕐᓗᒋᑦ ᐱᔪᒪᓂᐊᕈᕕᑦ ᐊᑯᓂᑲᓪᓛᕆᐊᖅᑐᕐᓗᑎᑦ 
ᑕᖅᑭᓕᒫᖅ ᐊᐅᓪᓚᖅᓯᒪᓂᐊᕐᓗᑎᑦ $5000 ᑭᓯᐊᓂ ᓈᒻᒪᓕᖅᑐ ᐅᓪᓗᒥ ᑕᒪᓐᓇ ᕿᒥᕐᕈᐊᓂᖃᑦᑎᐊᕆᐊᖃᕐᑐᒍᑦ 
ᑕᒪᑐᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᖅᑯᑎᑦ, ᐃᒃᑲᕆᐊᓗᒃ. ᑕᓐᓇ ᒫᓐᓇ ᐅᖃᐅᓯᕆᒐᔅᓯᐅ ᑲᑎᒪᑐᐃᓇᑎᓪᓗᑕ ᑐᕌᒋᓇᔪᕋᑦᑎᒍ 
ᐅᓪᓛᖅ ᐅᓪᓗᒥ, ᑖᓐᓇ ᐆᒻᒪᖁᑎᓕᕆᓂᐅᑉ ᒦᔅᓵ ᐆᒻᒪᑎᓕᕆᓂᕐᒧᑦ ᐊᓯᓅᓐᖓᐅᑕᐃᓕᒪᔫᒥᒐᓱᖃᑦᑕᓂᐊᖅᑯᓯ 
ᐅᖃᐅᓯᖃᓕᕋᐃᒍᔅᓯ ᐊᐱᖅᑯᓯᖃᓕᕋᐃᒍᔅᓯᓗ. ᐊᑎᓕᐅᖅᓯᒪᔪᑎᖃᕋᒪ ᓱᓕ. ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇᒦᒃ, ᒪᒥᐊᓇᖅ. ᐃᓅᐱᒃᑲᓗᐊᒧᑦ, ᐃᓅᐱᒃᑲᓗᐊᒧᑦ ᑐᑭᓯᐊᑦᑎᐊᕈᓐᓃᕋᒪ ᑖᒃᑯᐊ 
ᐊᑭᑦᑐᕆᐊᖅᓯᓂᐊᕐᓂᕋᓕᓚᐅᕋᓗᐊᖅᑐᑎᑦ ᑭᖑᓂᐊᒍᑦ ᓄᖅᑲᑎᑦᑎᓪᓗᑎᑦ ᑖᓐᓇ ᐊᑭᑦᑐᕆᐊᕈᓐᓇᔾᔮᒍᓐᓃᖅᑐᓂ. 
 
ᐃᓱᒪᒋᓪᓗᒍ, ᓲᕐᓕ ᐅᖃᐅᓯᕆᕕᑎᒍᑦ ᐅᕙᓂ ᐅᓪᓗᒥ ᐋᖅᑭᐊᓂᔅᓯᓯᒪᓕᕋᓗᐊᕐᒪᑕ ᐊᑭᑦᑐᕆᐊᔾᔮᒍᓐᓃᖓᒡᒎᖅ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᖅᑯᑎᑦ. ᐊᑎᓕᐅᖅᓯᒪᖁᑎᕋᕈᐃᕋᒪ. ᐊᐱᖅᑯᑎᔅᓴᓄᐊᕈᒪᓕᖅᐱᓰᑦ? ᐅᖃᐅᓯᔅᓴᑐᐃᓐᓈᖅ? 
ᐅᖃᐅᓯᔅᓴᑐᐃᓐᓇᕐᒦᑦ? ᐅᖃᐅᓯᔅᓴᑐᐃᓐᓇᕐᓄᑦ ᑎᑎᕋᖅᓯᒪᔪᖁᑎᖃᕈᓐᓃᕋᒪ. ᐊᐱᖅᑯᑎᔅᓴᓄᐊᕐᓂᐊᓕᖅᑯᒍᑦ. 
ᐊᐱᖅᓱᕈᒪᔪᓄᑦ. ᑐᑐ. 
 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪ ᐅᑐᕆᐊᕌᔾᔪᓐᓂᐊᖅᑯᖓ ᕿᒥᕐᕈᓗᒍ ᑖᒃᑯᐊ 
ᐅᓂᒃᑳᕆᔭᐅᔪᑦ ᖃᐅᒻᒪᖅᑯᑏᑦ ᐊᑭᑦᑐᕆᐊᖅᑕᐅᖃᑦᑕᕐᓂᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐅᖃᐅᓯᖃᕐᒪᑕ. ᑖᒃᑯᓂᖓ 
ᑮᓇᐅᔭᓂ ᐱᔭᐅᒃᑲᓐᓂᓚᐅᖅᓯᒪᔪᓂᑦ .04 ᓯᐊᓐ-ᒦᖅᑰᖅᑐ ᐊᒃᑯᑦᑐᕆᐊᖅᓯᓚᐅᒻᒪᑕ ᑐᑭᓯᐅᒪᒐᒪ ᐃᒪᓐᓇ, 
ᑐᑭᓯᑲᓐᓂᕈᒪᑐᐃᓐᓇᖅᑐᖓ ᒥᓂᔅᑕᒥ ᑖᓐᓇ ᐃᑲᔫᑕᐅᓚᐅᖅᑐᖅ ᒫᑦᓯ 2001-ᖑᑎᓪᓗᒍ. 
 
ᐊᑭᑦᑐᕆᐊᑕᐅᓂᐊᕋᓱᒋᔭᐅᓚᕋᓗᐊᕐᖓᑦ ᐅᖅᓱᐋᓗᒻᒧ ᐃᑲᔫᑕᐅᖃᑦᑕᖅᑐ ᐅᖅᓱᐊᓗᒻᒧ 2002-ᒥ, 
ᐊᑐᕆᐊᓕᓚᐅᖅᐸᖃᐃ, ᑖᓐᓇ ᒥᓂᔅᑕ ᑐᑭᓯᑎᑦᑎᒍᓐᓇᐅᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓇᖅᑯᑎᑦ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᓇᓪᓕᑭᑖᕈᑎᒋᔭᖓ ᑖᒃᑯᐊ 
ᐅᖅᓱᐊᓗᒻᒧ ᐊᑭᑦᑐᕆᐊᖅᑕᐃᓕᒪᑎᑦᑎᓂᕐᒧᑦ 1998-ᒧᑦ ᑎᑭᓪᓗᒍ ᓄᓇᑦᓯᐊ ᒐᕙᒪᒃᑯᖏᑦ 
ᐊᑭᑦᑐᕆᐊᖅᓯᖁᔨᓚᐅᕐᒪᑕ ᓇᒻᒥᓂᖅ ᐊᑭᑐᕆᐊᖅᓰᓐᓇᕈᓐᓇᖏᒻᒪᑕ 1998-ᒥᑦ. 
 
ᑕᐃᒪᓐᓇ ᐱᓚᐅᖅᓯᒪᒻᒪᑕ ᓱᕐᓗ $2-ᒥᓕᐊᓐ 3.4 ᓯᐊᓐᔅ-ᒥᑦ ᐊᑭᑦᑐᕆᐊᖅᓯᓚᐅᖅᓯᒪᒻᒪᑕ ᑲᑎᒪᔨᐅᔪᒧᑦ 
ᐊᐱᕆᔭᐅᖅᑲᐅᒐᒪ ᓄᓇᑦᓯᐊ ᒐᕙᒪᒃᑯᖏᓐᓄᑦ ᓱᕐᓗ ᐃᒪᑭᓗᐊᕋᐃᒻᒪᑦ ᐃᒪᒃᑯᑦ ᖃᐅᒻᒪᖁᑎᓕᐅᕈᑕᐅᔪᖅ 
ᐃᒪᑭᓗᐊᕌᖓᑦ, ᓲᕐᓗ ᐊᑭᑦᑐᕆᐊᖅᓯᖁᔨᓚᐅᖅᓯᒪᒻᒪᑕ. 
 
ᑕᐃᒪᓐᓇ ᐅᖃᖅᑲᐅᒻᒪᑦ. ᑕᖅᑭᑦ ᑎᓴᒪᑦ ᐊᓂᒍᖅᑎᓪᓗᒋᑦ 9.5-ᓴᒥᒃ ᐊᑭᑦᑐᕆᐊᓯᖁᔨᓚᐅᖅᓯᒪᒻᒪᑕ. 
 
ᖃᐅᒪᖅᑯᑎᓕᕆᔨᒃᑯᑎᓐᓂᒃ ᐱᑎᑕᐅᓕᓵᖅᑎᓪᓗᑕ, ᓄᓇᕘᓕᓵᖅᑎᓪᓗᑕ, ᐋᒡᒑᓚᐅᖅᓯᒪᒐᑦᑎᒍ 2002-ᒥ, 
ᒫᑦᓯᖑᑎᓪᓗᒍ, ᐊᑭᑦᑐᕆᐊᓯᓪᓗᑕ ᑭᓯᐊᓂ ᐅᖃᐅᓯᖄᔾᔪᒍᒪᔪᖓ ᐃᒪᓐᓇ ᑭᐅᒍᓐᓇᖃᑦᑕᕋᑦᑕ. 
 
ᑕᐃᒪ ᑭᐅᒍᒪᔭᒃᑲ ᑲᑎᒪᔨᐅᔪᑦ ᐅᖃᐅᓯᕆᒃᑲᐅᔭᖏᓐᓄᑦ. 
 
ᓯᕗᓪᓕᖅᐹᒥ, ᖃᐅᒪᖅᑯᑎᓕᕆᔨᒃᑯᑦ ᐃᐳᕈ 01, 2001-ᒥ, ᓲᕐᓗ ᑖᒃᑯᐊ ᓴᖅᑭᓕᓵᓚᐅᖅᓯᒪᒻᒪᑦ ᐊᕐᕌᒎᒃ 
ᒪᕐᕈᓚᐅᖅᑐᓂ, ᑖᒃᑯᐊ ᑮᓇᐅᔭᖁᑎᓂ ᐅᑉᐱᕆᖏᓐᓇᒥᒋᑦ ᒪᒃᓖᓐ ᐅᖃᖅᑲᐅᒻᒪ. ᑖᒃᑯᐊ ᓴᖅᑭᑎᓚᐅᖏᑕᒃᑲ 
ᑮᓇᐅᔭᖁᑎᖏᑦ ᑎᑎᕋᖅᑕᐅᓯᒪᔪᑦ ᑕᒻᒪᖅᑐᖅᓯᐅᑎᓕᕆᔨᒃᑯᓐᓄᑦ ᐱᐊᓂᒃᑕᐅᓯᒪᓚᐅᖏᒻᒪᑕ. 
 
ᓴᖅᑭᑎᓚᐅᖏᑕᒃᑲ ᑲᓇᑕᒥ ᑕᒻᒪᖅᑐᓂᒃ ᖃᐅᔨᓴᖅᑎ ᐅᖃᖅᓯᒪᒻᒪᑦ ᑖᒃᑯᐊᒎᖅ ᑎᑎᖅᑲᑦ 
ᒪᓕᒋᐊᖃᓗᒃᑖᕆᐊᖃᕐᓂᖏᓐᓄ ᑮᓇᐅᔭᓕᕆᔾᔪᑎᒋᔭᐅᔪᓂᒃ ᑲᓇᑕᓗᒃᑖᒥ. 
 
ᑖᒃᑯᐊ ᐅᑉᐱᕆᖏᓐᓂᕋᒻᒪᒋᑦ ᑖᒃᑯᐊ ᑎᑎᑦᑲᐃᑦ ᑮᓇᐅᔭᓄᑦ ᑎᑎᕋᖅᓯᒪᔪᑦ ᐊᑎᓕᐅᖅᑕᐅᓯᒪᒻᒪᑕ ᑕᐃᒃᑯᓄᖓ 
ᑕᒻᒪᖅᑐᖅᓯᐅᑎ ᐊᖓᔪᖅᑳᖓᓐᓄᑦ. ᑕᐃᒪ ᐊᑭᑦᑐᕆᐊᖅᑐᖃᑉᐸᑦ, ᓲᕐᓗ, ᐊᑭᑦᑐᕆᐊᖅᓯᔾᔮᖏᓐᓇᑦᑕ ᒐᕙᒪᒃᑯᑦ 
ᐊᑭᑦᑐᕆᐊᕈᑕᐅᔪᑦ ᑖᒃᑯᐊ ᒐᕙᒪᒃᑯᓐᓄᑦ ᐊᑭᓕᖅᑐᖅᑕᐅᓂᐊᕐᒪᑕ ᐃᓕᓐᓂᐊᕐᕕᓐᓄᑦ, ᐋᓐᓂᐊᕕᓐᓄᓪᓗ. 
 
ᑕᒪᓐᓇ ᐱᑦᔪᑎᒋᓪᓗᒍ ᐊᔾᔨᐅᖏᑦᑑᕗᖅ ᑕᒫᓐᓂ ᓄᓇᕗᒻᒥ. ᐃᒃᓯᕙᐅᑖᖅ, ᑕᐃᒪ ᑭᖑᓪᓕᖅᐹᒃᑯᑦ ᑐᑐ 
ᐊᐱᕆᖅᑯᑎᖓ ᑭᐅᖃᐅᒐᒃᑯᑦ ᐊᕐᕌᒍ ᒪᕐᕉᑐᐃᓇᖅᓯᒪᓕᕐᒪᑎᒃ, ᐋᒡᒑᖅᓯᒪᔪᒍᑦ ᐃᒪᓐᓇ ᐊᑭᑦᑐᕆᐊᖅᓯᖁᔨᓂᖏᓐᓄᑦ 
ᐃᓕᖅᑯᓯᖃᕐᓂᐊᕋᑦᑕ. ᑕᐃᒪᓕ ᖃᐅᒪᖅᑯᑎᓄᑦ ᐊᑭᑦᑐᕆᐊᖅᓯᔪᓐᓇᖏᒻᒪᑕ, ᑭᓯᐊᓂ ᑐᒃᓯᕋᐅᑎᖃᑉᐸᑕ. 

ᑕᐃᒪ ᕿᒥᕐᕈᓗᒋᑦ ᑖᒃᑯᐊ ᐅᓂᒃᑳᖅᓯᒪᔪᑦ ᖃᐅᔨᓐᓇᕈᑕᐅᕗᑦ. ᒪᒃᓖᓐ ᐅᖃᖅᑲᐅᒻᒪᑦ ᑖᒃᑯᐊ ᖃᐅᒪᖅᑯᑎᓕᕆᔨᒃᑯᑦ, 
ᒥᓂᔅᑕᒥᒃ ᐱᓕᕆᖃᑎᖃᕈᓐᓃᕐᓂᕋᒃᑲᐅᒻᒪᒋᑦ. ᑖᓐᓇ ᐊᑲᐅᒋᖏᑦᑐᒍ. 
 
ᑕᐃᒪ ᑐᒃᓯᕋᐅᑕᐅᓚᐅᖅᑐᖅ. ᐆᒻᒪᖅᑯᑎᓕᕆᔨᒃᑯᓐᓂᑦ ᐱᓚᐅᖅᓯᒪᔭᕋ ᔭᓄᐊᓕ 6-ᖑᑎᓪᓗᒍ, ᐊᒻᒪᓗ 
ᖃᐅᒪᖅᑯᑎᓂᒃ ᐊᑭᑦᑐᕆᐊᖅᑎᔅᓯᔩᑦ ᑲᑎᒪᔨᖏᑦ ᑲᑎᒪᖃᑎᒋᓚᐅᖅᐸᒃᑲ. 
 
ᐊᐅᓛᖅᓯᒪᓕᕐᒪᑦ ᒪᕐᕉᓐᓂᒃ ᐅᑭᐅᓐᓂᒃ, ᐊᑕᐅᓯᕐᒥᓪᓗ. ᓲᕐᓗ ᑎᑎᕋᓯᒪᔪᓂᒃ ᑮᓇᐅᔭᖁᑎᑦᑎᓐᓂᒃ 
ᐋᖅᑭᓱᖅᑕᐅᓯᒪᔪᓂᒃ ᐱᓯᒪᓕᖅᑐᑕ. ᒥᓂᔅᑕᓄᑦ ᐅᐸᓚᐅᖅᓯᒪᒐᒪ, ᐊᐱᕆᓪᓗᒋᓪᓗ ᖃᓄᖅ ᐊᑭᑦᑐᕆᐊᖅᓯᒍᓐᓇᖅᐱᓯ, 
ᐃᒪᓐᓇ ᓄᓇᕗᒻᒥ ᐊᑭᑐᔪᔾᔪᐊᕐᒪᕆᐊᓗᓐᓂᒃ ᐊᑭᓕᖅᑐᐃᒐᓗᐊᖅᑎᓪᓗᒋᑦ, 
 
ᖁᓪᓕᑯᓪᓗ ᐊᒻᒪᓗ ᐃᑯᒪ 1, ᐃᑯᒪ 2, ᐅᓂᒃᑳᖏᑦ ᐃᒪᓐᓇ ᐅᖃᓚᐅᖅᓯᒪᒐᑦᑕ, ᐊᑭᓕᕈᓐᓇᑕᑦᑎᓐᓂᒃ 
ᖃᐅᒪᖅᑯᑎᓂᒃ ᐊᑭᓕᖅᑐᐃᒍᓐᓇᕈᒪᓪᓗᑕ ᐊᖏᔪᖅᑳᕆᔭᐅᔪᖅ ᐅᖃᓪᓚᖃᑎᒋᓚᐅᕋᒃᑯ. 
 
ᖃᐅᔨᒪᖏᓇᑦᑕ ᒫᓐᓇᐅᔪᒥᒃ ᐊᑕᐅᓯᕐᒥᒃ ᑮᓇᐅᔭᖁᑎᓂ ᑎᑎᕋᖅᓯᒪᔪᖃᑦᑎᓪᓗᒍ. ᐃᒪᓐᓇ ᖃᐅᔨᒪᓪᓚᕆᖏᓇᑦᑕ 
ᖃᓄᑎᒋ ᐊᑭᑦᑐᕆᐊᖅᓯᒋᐊᖃᕐᓂᕐᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᓱᓕᒃᑲᓐᓂᐅᕙ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᖅᑲᐅᔭᕋ 3.4-ᓴᔅ ᑖᒃᑯᐊ ᐊᑭᑦᑐᕆᐊᕈᑕᐅᓚᐅᖅᓯᒪᔪᑦ 
ᓯᕗᓪᓕᖅᐹᒥᒃ ᐊᑐᖅᑕᐅᓕᖅᑎᓪᓗᒍ ᒫᑦᓯ 31, 2001, ᐱᒋᐊᕆᐊᖃᓚᐅᖅᓯᒪᕙ? ᒫᓯ 31, 2002-ᖑᖏᖔᖅᑐᒥ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐃᒪᓐᓇ ᑖᓐᓇ 
ᐊᑭᑦᑐᕆᐊᕈᑕᐅᓚᐅᖅᑐᖅ ᐱᔾᔪᑎᒋᓪᓗᒍ ᖃᓄᖅ ᐋᖅᑭᒃᑕᐅᓚᐅᖅᓯᒪᒻᒪᖔᖅ. 
 
ᑖᒃᑯᓄᖓ ᖃᐅᒪᖅᑯᑎᑦ ᐊᑭᑦᑐᕆᐊᖅᑕᐅᖃᑦᑕᕐᓂᖏᓐᓄᑦ ᑲᑎᒪᔨᑦ, ᕿᒥᕐᕈᔩᑦ ᑲᑎᒪᔨᖏᓐᓄᑦ 
ᐱᒋᐊᖅᑕᐅᓚᐅᖅᓯᒪᒻᒪᑦ, 2-ᒥᓕᐊᓐᑖᓚᑖᕈᒪᓪᓗᑎᒃ. ᑕᐃᒪ, ᐃᒃᓯᕙᐅᑖᖅ, ᐃᒪᓐᓇᐃᓕᖓᓕᓚᐅᖅᓯᒪᕗᖅ, 
ᑎᓯᕙᖑᓕᖅᑎᓪᓗᒍ ᓄᓇᑦᓯᕐᒥ ᖃᐅᒪᖅᑯᑎᓕᕆᔨᒃᑯᑦ ᐅᖃᓚᐅᖅᓯᒪᒻᒪᑕ, ᐊᑭᑦᑐᕆᐊᖅᓯᖁᔨᓪᓗᑎᒃ, 9.9-ᓴᓐᓯᒥᒃ. 
ᑕᒃᑯᐊ 3.4-ᓴᓐᓯ ᑖᓐᓇ ᐊᑭᑭᓗᐊᕐᓚᐅᕐᒪᑦ. 
 
ᑕᐃᒪ ᐃᒃᓯᕙᐅᑖᖅ, ᐃᒪᓐᓇ ᑯᐊᐳᕇᓴᐅᓪᓗᑕ, ᒐᕙᒪᐅᓪᓗᑕᓗ ᐅᖃᓚᐅᖅᓯᒪᒐᑦᑕ 9.9-ᓴᓐᔅ ᐊᑭᓕᖅᑐᐃᒍᒪᓇᑕ. 
ᐃᒪᓐᓇ ᓇᒻᒥᓂᑎ ᖃᐅᒪᖅᑯᑎᓕᐅᖅᐸᓪᓕᐊᓕᓚᐅᕋᑦᑕ ᓄᓇᕗᒻᒥᐅᑕᐅᓪᓗᑕ 26-ᖑᒻᒪᑕ ᓄᓇᓖᑦ ᓄᓇᕘᒻᒥ, 52- 

ᖑᓪᓗᑎᓪᓗ ᓄᓇᑦᓯᐊᓕᒫᒥᓗ 30-ᐳᓴ ᑖᒃᑯᐊ ᐅᖅᓱᐊᓗᑐᐃᓐᓇᕐᒥ ᐅᖅᓱᖃᖃᑦᑕᓚᐅᕐᒪᑕ ᑕᒪᒃᑯᐊ 
ᖃᐅᒻᒪᖅᑯᑎᓄᑦ ᐊᐅᓚᐅᑎᑦ. 
 
ᑕᐃᒪᓐᓇᐃᓕᒍᓐᓇᕐᓂᐊᖅᑐᒍᑦ ᐃᑯᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᒻᒪᑕ ᑕᐃᒪᓐᓇᒃ, ᓈᓴᐅᑎᒥᓂᑦ ᐊᑐᖅᑐᑎᑦ, 
ᑮᓇᐅᔭᐃᑦ ᓱᕐᕋᓗᐊᖅᑕᐃᓕᔾᔪᑎᓂ ᖄᖏᐅᑎᓕᓚᐅᕐᒪᑕ ᑮᓇᐅᔭᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑭᑖᑲᐅᑎᒍᓐᓇᖅᐸᑦ ᓇᐃᓇᕆᐊᖃᑦᑕᕐᓗᒍ ᑭᒡᒍᓯᕆᓂᐊᖅᑕ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᑐᐃᓐᓇᖅᑕᕋ ᒥᓂᔅᑕ ᑖᓐᓇ ᒫᑦᓯ 31, 2001-ᒥ 
ᐊᑐᓐᖏᖓᖅᑐᓂ ᐊᑐᕐᓂᐊᓚᐅᕋᓗᐊᓗᖅᑐᓂᒃ ᒪᑦᓯ 31, 2002-ᒥ ᐊᑐᖓᓕᓚᐅᕐᒪᑦ ᑭᐅᔭᐅᔪᒪᔪᖓ ᐊᒃᑲᕐᓗᓂ 
ᐊᖏᕐᓗᓂᓘᓐᓃᑦ. ᑖᓐᓇ ᐱᔪᒪᑐᐃᓐᓇᖅᑕᕋ. ᖁᔭᓐᓇᒦᒃ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. 
 
ᒥᓂᔅᑕ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᕋᓱᑦᑐᖓ ᐃᒪᓐᓇ ᑕᖅᑭᑦ 6-ᖑᓚᐅᕐᓯᒪᔪᑦ. 
 
ᖃᐅᒻᒪᖅᑯᑎᓕᕆᔨᒃᑯᑦ ᐅᖃᕆᐊᖃᓚᐅᕐᓯᒪᒻᒪᑕ ᐊᑭᑦᑐᕆᐊᖅᑐᒥᓂᐅᑉᐸᑦ 9.9ᓴ ᒫᑦᓯ 31 2001 
ᐱᔭᐅᔪᓐᓇᓚᐅᕋᓗᐊᕐᒪᑦ. 
 
ᑕᐃᒪ ᐱᔭᐅᔪᓐᓇᓚᐅᓐᖏᒻᒪᑦ ᐱᔾᔪᑎᒋᓪᓗᒍ ᑕᖅᑭ 6 ᐅᑕᖅᑭᒋᐊᖃᓚᐅᕋᑦᑕ ᑮᓇᐅᔭᓂᒃ ᓈᒻᒪᒃᓴᓕᕈᑦᑕ ᓲᕐᓗ 
ᐱᖁᔭᐅᓚᐅᖅᓯᒪᒐᑦᑕ. ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑕ. ᒪᑦᓯ 31, 2001-ᖑᓚᐅᕐᓯᒪᕙ ᑕᐃᒃᓱᒪᓂ 
ᐊᑭᑦᑐᕆᐊᕐᕕᐅᓂᐊᓚᐅᕐᓯᒪᔪᖅ ᑕᐃᒪᓐᓇ ᐅᖃᕐᒪᑦ ᒥᓂᔅᑕ. ᒥᓂᔅᑕ ᐅᖃᕈᓐᓇᖅᐸ ᖃᖓ ᑭᓪᓕᖃᖅᑎᑕᐅᓚᐅᖅᐸᑦ 
ᒪᑦᓯ 31, 2002-ᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᓂᖓ ᐃᐳᕈᓪ 1, 2001-ᒥ, 3.4ᓴ 
ᐊᑭᓕᖅᑐᐃᒍᑎᒋᓚᐅᕋᑦᑎᒍᑦ ᑕᐃᒪᓐᓇ ᑖᓐᓇ ᑕᖅᑭᑦ 12 ᐱᐊᓂᒻᒪᑦ 3.4ᓴ ᐲᓚᐅᖅᑕᕗᑦ. 

ᑕᐃᒃᓱᒪᓂ ᓄᓇᑦᓯᐊᕐᒥᓗ ᓄᓇᕗᒻᒥᓗ ᑕᐃᒃᑯᐊ ᑮᓇᐅᔭᑭᓚᐅᖅᑎᓪᓗᒋᑦ ᑐᓂᔭᐅᓚᐅᕐᓯᒪᒻᒪᑦ ᐊᕗᑎᑎᓪᓗᑕ. 
 
ᑕᐅᓯᒃᑯᓪᓗ ᑮᓇᐅᔭᓕᕆᔨᔾᔪᑎᓄᑦ ᐅᓂᒃᑳᓕᐊᕆᔭᐅᔪᑦ ᑎᑎᕋᖅᑕᐅᔭᕆᐊᖃᖅᑐᑎᒃ ᑕᐃᒃᑯᐊ ᒪᕐᕈᒻᒪᑎᒃ ᒐᕙᒪᐅᔪᑦ 
ᒪᓕᒐᖅᑎᒍᑦ ᐊᑭᓕᖅᑕᐅᔭᕆᐊᓕ ᑕᒪᒃᑯᐊ ᑲᒪᒋᔭᐅᓪᓗᑎᑐᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᕐᓱᔾᔭᔪᓐᓂᖅᐳᖓ ᑭᐅᔪᓐᓇᖏᒻᒪᑦ ᒥᓂᔅᑕ. ᐃᒃᓯᕙᐅᑕᖅ. ᒥᓂᔅᑕ 
ᑲᑎᒪᖃᑎᒋᓚᐅᕐᒪᒋᑦ ᓇᒻᒥᓂᖃᖅᑐᑦ ᑲᑐᔾᔨᖃᑎ `ᒋᖏᑦ ᐃᖃᓗᓐᓂ ᑕᖅᑭᕆᓚᐅᖅᑕᑎᓐᓂᒃ ᑕᐃᒃᓱᒪᓂ 
ᖃᒥᑦᑐᐊᓗᒐᑦᑕ ᐃᖅᑲᐅᒪᔪᒃᓴᐅᕗᖅ. ᑕᐃᒪᓐᓇ ᐅᖃᖅᑐᖃᑲᑕᓕᓚᐅᕐᒪᑦ ᓱᕐᓗ ᖃᐅᔨᒃᑲᐃᑕᐃᓕᒪᔪᖑᓇ ᐃᓄᓐᓂᒃ. 
ᐅᖃᖃᑎᒋᓪᓗᒋᑦ ᓇᒻᒥᓂᖃᖅᑐᐃᑦ ᑲᑐᔾᔨᖃᑎᒋᖏᓐᓂᒃ ᐊᐱᕐᓱᓚᐅᕐᒪᑦ ᓇᓗᓇᐃᕐᓯᕕᒋᓪᓗᓂᖓᓗ. 
 
ᒥᓂᔅᑕ ᓇᓗᓇᐃᕐᓯᓯᒪᒻᒪᑦ ᑖᒃᑯᐊ ᐊᑭᑦᑐᕆᐊᕈᑕᐅᔪᑦ ᐲᖅᑕᐅᑉᐸᑕ ᒪᑦᓯ 31, 2002-ᒥ ᐃᑲᔪᕈᑕᐅᔪᑦ 
ᒥᑭᓪᓕᒋᐊᖅᑕᐅᓪᓗᑎᒃ 3.4ᓴᒥ ᐊᑭᑭᓪᓕᒋᐊᖅᑐᑎᒃ ᑖᓐᓇ ᓱᕐᕋᒍᓐᓂᖅᑐᓂ. ᐃᑯᒻᒪᖅᑯᑎᓄᑦ ᐊᑭᓕᖅᓱᒐᐅᔪᑦ ᒥᓂᔅᑕ 
ᐊᐱᕐᓱᕋᒃᑯᑦ ᐅᖃᓚᐅᕐᓯᒪᒻᒪ ᑖᒃᑯᐊ ᖃᕋᓴᐅᔭᒃᑯᒍᖅ ᐊᑲᐅᓐᖏᓕᐅᕈᑎᖃᓕᕐᓂᕐᒪᑕ. 
 
ᐊᐱᕆᔪᒪᔭᕋ ᒥᓂᔅᑕᐅᔪᖅ ᓇᓗᓇᐃᕐᓯᑲᓐᓂᕈᓐᓇᕐᒪᖔᖅ ᑕᐃᒪᓐᓇᐃᓚᑦᑖᓂᕐᒪᖔᖅ ᐊᒃᑲᓘᓐᓃᑦ. 
ᓇᓗᓇᐃᖅᑕᐅᑦᑎᐊᕐᓂᐊᕐᒪ ᑕᒪᓐᓇ ᑕᐃᒪᐃᓕᓚᐅᓐᖏᓐᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ (ᑑᓴᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑕᖅ. ᐃᖅᑯᓪᓕᐅᑎᒋᔭᕆᐊᔅᓴᖅ ᐃᒪᓐᓇ 
ᐅᖃᑦᑐᖃᑦᑐᒥᓂᖅ, ᐃᒪᓐᓇᓗ ᐅᖃᑦᑐᒥᓂᖅ ᑲᒥᑦᑎᓪᓗᑕ. 
 
ᐅᖃᕈᓐᓇᖅᑐᖓᓕ ᑭᓯᐊᓂ, ᐃᒃᓯᕙᐅᑖᖅ, ᑖᓐᓇ ᐊᑭᑦᑐᕆᐊᕈᑎ ᐲᖅᑕᐅᒪ, ᑖᓐᓇ ᒪᓕᒐᓕᐅᖅᑎᐅᑉ ᐅᓪᓗᐊ 
ᑕᐃᖃᑦᑕᕋᑖᕐᒪᒍ. ᐃᖅᑲᐅᒪᔭᒃᑯᓪᓕ ᒪᓕᒃᑐᒋᑦ ᑐᓴᕋᖅᓴᐃᑦ ᑐᓂᔭᐅᓯᒪᔪᑦ ᐊᑭᓕᖅᑕᐅᔭᕆᐊᓖᓪᓗ 
ᑕᐃᒪᓐᓇᐃᓕᓪᓚᑦᑖᓚᐅᖅᑐᖅ. 
 
ᑭᓇᑐᐃᓐᓇᖅ ᐃᓱᒪᓘᑎᖃᕐᓂᕈᓂ, ᐆᑦᑑᑎᒋᓗᒍ ᐊᑕᐅᓯᖅ ᑖᒃᑯᐊ ᐊᑭᓕᒃᓴᒥᓂᒃ ᓴᖅᑭᑦᑎᓚᐅᖅᑐᖅ 
ᑕᑯᔭᖅᑐᖁᓕᓚᐅᖅᑕᕋ ᑕᐃᒃᑯᓂᖓ ᐊᑐᖅᑎᐅᔪᑦ ᐱᔨᖅᑎᔅᓯᖏᓐᓄᑦ. ᑮᓇᐅᔭᐃᑦ ᐊᑭᓕᒃᓴᖃᕐᓂᕐᒪᖔᑕ, 
ᐊᑭᓕᒃᓴᖃᕐᓂᕐᖏᒻᒪᖔᑕ. ᑖᒃᑯᐊᓗ ᐊᑭᓕᒃᓴᕆᔭᖏᑦ ᑎᑎᕋᖅᓯᒪᔪᑦ, ᑎᑎᕋᖅᑎᐊᖅᑕᐅᓯᒪᓐᓂᕐᒪᐋᖔᑕ 
ᐊᑕᐅᓯᑐᐊᑯᓗᒻᒥᒃ. 
 
ᑕᐃᒪᓐᓇᐃᓕᔪᖃᕐᓂᕐᒪᑦ ᐃᓄᒻᒧᑦ ᐊᑭᓕᒃᓴᕆᔭᐅᔪᓄᑦ ᐊᑕᐅᓯᕐᒧᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᑐᑐ. 
 
ᑐᑐ (ᑐᓵᔨᑎᒍᑦ): ᑕᐃᒪᓐᓇᐃᓕᖅᑲᐅᒻᒪᑦ, ᓱᕐᕋᓚᐅᖏᒻᒪ. ᐃᒃᓯᕙᐅᑖᖅ, ᓇᐃᓈᖅᓯᒪᔪᓂ ᐅᓂᒃᑳᓕᐊᕆᔭᖓᓂ. 
 
ᒪᑉᐱᒐᕐᒥ ᐱᖓᔪᖓᓂ ᑖᒃᑯᓇᓂᒎᖅ 2001-ᖑᑎᓪᓗᒍ ᐅᖃᖅᓯᒪᔪᑦ ᐆᒻᒪᖅᑯᑎᓕᕆᔨᒃᑯᒡᒎᑎ ᑮᓇᐅᔭᓂᒃ 
ᐊᓯᐅᔨᓚᐅᕐᒪᑕ 16-ᒥᓕᐊᓐᑖᓚᑲᓴᓐᓂᒃ. 
 
ᐊᒻᒪᓗ 5, ᒥᓕᐊᓐ 150 ᑕᐅᓴᓐ, ᑖᒃᑯᐊ ᐊᐅᓚᔾᔪᑎᖏᓐᓂᒃ ᐊᓯᐅᔨᔭᐅᓪᓗᑎᒃ ᐊᑭᓕᒃᓴᓂᕆᔭᐅᓪᓗᑎᒃ, 11-
ᒥᓕᐊᓐᑲᓴᐃᑦ ᑖᒃᑯᐊ ᐊᑕᐅᓯᐊᖅᑐᑎᒃ ᐊᑭᓕᖅᓱᖅᔪᑎᒋᔭᐅᔪᑦ ᐊᕗᑎᓯᒪᓕᖅᑎᓪᓗᑕ ᓄᓇᑦᓯᐊᕐᒥ.  
 
ᐃᒃᓯᕙᐅᑖᖅ, ᐃᒃᐸᒃᓵᓂ ᐊᐱᕆᓚᐅᕋᒃᑯᑦ ᒥᓂᔅᑕᐅᔪᖅ ᐊᑭᑦᑐᕆᐊᕈᑎ ᑖᓐᓇ ᐊᑐᖅᑕᐅᓂᐊᕐᒪ ᐅᖅᓱᐊᓗᐃᒡᒎᖅ 
ᐊᑭᑦᑐᕆᐊᕈᑎᖏᓐᓄᑦ ᑭᓯᐊᓂ ᐊᑐᖅᑕᐅᒍᓐᓇᕐᒪᑦ. ᑮᓇᐅᔭᖅᑐᕈᑎᒥᓂᖏᓐᓄᑦ ᐅᓂᒃᑳᓕᐊᕆᓯᒪᔪᑦ ᐊᑖᓂ, 2002-
2003 ᑕᑯᓐᓇᖑᐊᖅᑕᖏᓐᓄᑦ ᑕᐃᒫᒃᓴᐃᓐᓇᖅ ᐅᖃᖅᓯᒪᔪᑦ ᓈᓴᐅᑎᖃᖏᑎᐊᖅᑐᑎᒃ. 
 
ᐃᑯᒻᒪᑎᓕᕆᔨᒃᑯᑦ ᑖᒃᑯᐊ ᑮᓇᐅᔭᓂᒃ ᔭᒐᐃᓐᓂᕐᒪᑕ, ᐊᑕᐅᓯᐊᖅᑐᑎᓪᓗ ᐊᑭᓖᔭᕆᐊᖃᑦᑐᑎᓪᓗ ᑕᐃᓐᓇ 
ᒪᑭᑕᐅᓇᓱᓕᖅᑎᓪᓗᒍ ᑎᒥᐅᔪᖅ. ᓂᕆᐅᒃᑭᓪᓗᑎᓪᓗ ᐊᐅᓚᔾᔪᑎᓄᑦ 2002-2003-ᒥ ᐊᑭᓕᒃᓴᓂᓐᓂᐊᕋᓱᒋᓪᓗᑎᒃ. 
ᐃᓛᒃ ᑮᓇᐅᔭᓂᒃ ᐊᓯᐅᔨᓂᐊᕋᓱᒋᓪᓗᑎᒃ. 
 
ᐊᕐᕌᒍᒥ ᑐᒡᓕᐊᓂ ᐱᑦᔪᑎᒋᓪᓗᒍ ᐊᑭᑦᑐᕆᐊᕈᑎᒋᓚᐅᕐᒪᒍ ᐅᖅᓱᐊᓘᑉ. ᒥᓂᔅᑕ ᖃᐅᔨᒪᕙ ᖃᑦᓯᑖᓚᕌᓐᓂᐊᕐᒪᒐᖅ 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓯᕗᓪᓕᖅᐹᒥ, ᑖᒃᑯᐊ 
ᓇᓗᓇᐃᕋᓱᒃᑲᑦᑕᓚᐅᖅᑕᕋᓗᐊᕐᕋ ᓇᓗᓇᐃᕐᓂᐊᕐᕋᒃᑯ ᐅᖃᓕᒫᓐᓂᐊᕋᒃᑯ ᑖᓐᓇ ᑮᓇᐅᔭᖅᑑᑎ ᓱᓇᐅᒻᒪᖔᖅ. 
 
ᐅᖅᓱᐊᓗᒻᒧ ᓱᕐᕋᔾᔭ.ᐃᒃᑯᑎ ᐊᑭᖓᓄᑦ. 80-ᐳᓐᓗᐊᖓ ᐃᓗᓕᕆᔭᖏ ᑕᐃᒃᑯᐊ ᐅᖅᓱᐊᓗᒻᒧ ᐊᑭᒋᔭᖓᓄᑦ 
ᐊᑦᑐᐊᓂᖃᒻᒪᑦ, ᑖᓐᓇᑐᐊᖑᖕᒻᒪᑦ. ᐅᖃᓕᒫᕈᓐᓇᕈᒃᑯ ᐅᖃᓕᒫᓐᓂᐊᕋᒃᑯ. ᑕᐃᒃᑯᐊ ᐃᓕᔭᐅᔪᑦ ᑮᓇᐅᔭᓄᑦ 
ᖃᐅᔨᔭᐅᖃᑦᑕᖅᐸᑦ ᖃᑦᓯᐅᓂᐊᕐᒪᖔᑦ ᓈᓴᖅᑕᐅᖃᑦᑕᖅᑐᑎᒃ ᑕᐃᒃᑯᐊ ᐆᒻᒪᖅᑯᑏᑦ ᖃᓄᑎᒋ 
ᐊᐅᓚᓂᖃᑦᑐᒋᒻᒪᖔᖅ ᐊᑐᖅᑕᐅᓂᖏ ᒪᓕᑦᑐᒋᑦ, ᐊᒻᒪᓗ ᐊᐅᓚᐅᑎᐊᓗᐃᑦ ᓄᓇᓕᓐᓂ, ᐊᑐᓂᒃ ᓄᓇᓕᐅᔪᓂ 
ᐊᔾᔨᒌᖃᑦᑕᖏᒻᒪᑕ ᐅᖅᓱᐊᓗᑦ ᐊᑭᒋᔭᖏᑦ. ᐊᒻᒪᓗᑕᐅᖅ ᐊᕐᕌᒎᑉ ᐃᓗᐊᓂ ᐅᖅᓱᐊᓘᑉ ᐊᑭᖏᑦ ᐊᔾᔨᒌᖃᑦᑕᖏᒻᒪᑕ 
ᐅᖅᓱᐊᓘᒧᑦ ᐃᑲᔪᕈᑎ ᐊᑭᖏᓐᓄᑦ ᓱᕐᕋᐃᖁᓇᒋᑦ. 
 
ᑕᐃᒪᓐᓇ ᐊᑐᖅᑕᐅᖃᑦᑕᖅᐳᖅ ᑕᕝᕗᖓ, ᐊᒻᒪᓗᑦᑕᐅᖅ ᑮᓇᐅᔭᑎᒍᑦ, ᑐᑐ ᐊᐱᖅᑯᑎᒋᔭᖓ, ᑐᓴᕈᒥᓇᖅᑐᖅ. 
ᑖᒃᑯᐊ ᒥᓂᔅᑕᐃᑦ ᑲᑎᒪᔨᖏᓐᓅᖃᑦᑕᖅᓯᒪᒻᒪᑦ ᐊᑕᐅᓰᖅᑐᓂ. 
 
ᐊᑕᐅᓯᕐᒧᑦ ᐊᕐᕌᒍᒧᑦ ᑮᓇᐅᔭᓂᒃ ᐱᕈᖅᓴᐃᓂᐊᖅᑐᒋᔭᐅᔪᖅ ᑕᒪᒃᑯᓄᖓ ᐊᑭᓕᖅᓱᖅᑕᖏᓐᓄᓪᓗ, 
ᒥᒃᓴᐅᓴᖅᑕᐅᓯᒪᓪᓗᑎᕐ ᐊᕐᕌᓂ ᑐᒡᓕᐊᓂ ᐊᕐᕌᒍᒥ ᐊᑐᖅᑕᐅᓂᑯᐃᑦ, 1998-ᒥᓂᑦ ᐊᑭᑦᑐᕆᐊᓚᐅᖅᓯᒪᖏᒻᒪ 
ᐃᑯᒻᒪᖅᑯᑏᑦ. 

ᐊᔪᓐᓇᖅᑎᐊᑲᓴᒃᑐᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᖏᓐᓄᑦ ᒥᒃᓴᐅᓴᒃᑕᖓ ᓱᓕᒻᒪᒑᖅ, 
ᓱᓕᖏᒃᑲᓗᐊᕐᒪᖔᓪᓘᓐᓃᑦ. ᒪᓕᓪᓗᒋᑦ ᑕᐃᒃᑯᐊ ᑕᒻᒪᖅᓯᒪᔪᒃᓯᐅᖅᑐᑦ ᐅᓂᒃᑳᓕᐊᕆᓯᒪᔭᖏᓐᓂᒃ. ᑕᐃᒪᓐᓇ 
ᒥᓂᔅᑕᐃᑦ ᑲᑎᒪᔨᖏᑦ ᐅᖃᑦᑐᑦ 7.5 ᓴᓐᔅ. ᑕᐃᒃᑯᐊ ᓱᕐᕋᔾᔭᐃᒃᑯᑎᒋᔭᖓᓄᑦ 0-ᖑᖅᑎᑕᐅᓂᐊᖅᐹ? 
 
ᐆᒻᒪᖁᑎᓕᕆᔨᒃᑯᑦ ᑕᐃᒫᒃ 10-ᓴᒥᒃ ᐱᔪᒪᓚᐅᕋᓗᐊᕐᒪᑕ ᓯᕗᓪᓕᖅᐹᒥ .5 ᓴᓐᒧᑦ ᐊᑭᑦᑐᕆᐊᕈᒪᓪᓗᑎᒃ. 10-ᓴᒻᒥᓪᓗ 
ᕿᒥᕐᕈᔩᑦ ᑲᑎᒪᔨᖏᑦ ᐋᒡᒑᓚᐅᖅᑐᑦ 5, 10-ᒥᑦ ᑐᓐᓂᔭᐅᒍᓐᓇᖏᑦᑐᑦ. 7.5 ᕿᑎᐊᓃᑦᑐᒥᒃ ᑐᓂᓯᒑᖅᑐᑎᒃ. 
 
ᑖᒃᑯᐊ ᒪᓕᑦᑐᒋᑦ ᐅᖃᐅᓯᕆᔭᐅᑲᑕᒃᑐᑦ ᒐᕙᒪᒃᑯᑦ ᑎᓕᓯᓯᒪᒻᒪᑕ ᒥᓂᔅᑕᐅᑎᓪᓗᖓ ᐆᒻᒪᖅᑯᑎᓕᕆᓂᕐᒧᑦ 
ᑲᒪᔨᐅᑎᓪᓗᖓ. ᑮᓇᐅᔭᓂᒃ ᐊᑐᓗᐊᓐᖏᓂᖅᓴᐅᔪᓂᑦ ᑕᒪᒃᑯᓂᖓ ᐅᒪᖅᑯᑎᖃᕈᑎᓂᑦ ᕿᒥᕈᓐᓂᖁᔭᐅᓪᓗᖓ 
ᐅᑭᐊᔅᓵᖑᓂᐊᖅᑐᓪᓗ ᓈᓴᐅᑎᖏᑦ ᑕᒻᒪᖅᓯᒪᓐᖏᑎᐊᕐᒪᖔᑕ ᒥᔅᑕ ᑐᑐ ᐊᐱᖅᑯᑎᒋᔭᖓᓄᑦ, ᐋᒃᑲ. 
 
ᑖᓐᓇᓗ ᒥᔅᓴᐅᑕᒃᓴᐅᓯᒪᔪᖅ ᓇᓕᖅᑯᑎᓯᒪᒐᓗᐊᕐᒪᖔᖅ, ᖃᐅᔨᒪᓐᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᖅᑯᑎ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᓯᕗᓪᓕᐹᑦᑎᐊᒥ ᑐᓵᓕᕋᑦᑎᒍ, ᑐᓴᕆᐅᕋᑦᑎᒍᑦ, 
ᓱᕐᕌᔾᔭᐃᑯᑎᓂᑦ ᑮᓇᐅᔭᓂᑦ, ᐊᑭᖏᓐᓄᑦ ᐃᒃᑯᒪᖅᑯᑎᓂᓪᓗ, ᐅᖅᓱᐊᓗᑐᐃᓐᓇᐅᓐᖏᑦᑐᓂᑦ ᐊᑐᖅᑕᐅᔪᓐᓇᖅᑑ, 
ᓱᕐᓗ ᐅᖅᓱᐊᓗᒃ ᐊᑭᑦᑐᕆᐊᖅᑕᐅᒐᓗᐊᖅᑲᑦ. ᑕᐃᓐᓇ ᐃᑲᔫᑎᒋᔭᖅ ᒥᓂᔅᑕ ᐅᖃᐅᓯᕆᔭᖓ ᑐᑭᓕᐅᕐᓗᒍᑦ 
ᑕᐃᒪᓐᓇ ᐅᖃᕋᑖᕐᒪᑦ ᐊᑐᖅᑕᐅᔪᓐᓇᖅᑐᕈ ᐊᓯᖏᓐᓄᑦ ᐅᖅᓱᐊᓗᑐᐃᓐᓇᐅᖏᑦᑐᒧᑦ ᐊᒻᒪᓗ ᐅᖃᖃᑦᑕᖅᓯᒪᒻᒪᑦ 
ᑭᖑᓂᑦᑎᓐᓂ ᐊᐱᖅᓱᖃᑦᑕᖅᑕᐅᑎᓪᓗᒍ ᑐᓴᕋᔅᓴᓂ ᑕᐃᒪᓐᓇ ᐅᖃᖃᑦᑕᓚᐅᖅᓯᒪᒻᒪᑦ ᑖᔅᓱᒧᖓᑐᐊᕉᖅ 
ᐊᑐᖅᑕᐅᓂᐊᕐᓂᕋᖅᑐᓂᐅᒃ. 
 
ᑭᓯᐊᓂ ᖃᐅᔨᔪᒪᒐᓗᐊᖅᑐᖓ ᐅᖃᐅᓯᖃᕐᒥᒻᒪᑦ ᐊᐅᓪᓚᔾᔪᑎᖏᑎᒍᒍ ᑮᓇᐅᔭᓂᑦ ᐊᓯᐅᔨᓚᐅᕐᒪᑕ 
ᐊᑕᐅᓯᐊᖅᑐᑎᓪᓗ ᐊᑭᓖᔭᐊᖃᓚᐅᕐᖓᑕ ᐊᕗᑎᑎᓪᓗᒋ ᓄᓇᑦᓯᐊᕐᒥ, ᒐᕙᒪᒃᑯᑦ ᐱᓕᕆᕕᒋᔭᖏᑦ ᑕᐃᑯᐊ 
ᑮᓇᐅᔭᖅᑐᖁᑎᒥᓂᑦ. 
 
ᐋᕿᔅᓱᐃᑎᓪᓗᒋᑦ ᖃᓄᐃᓕᖃᑦᑕᖅᑐ ᑮᓇᐅᔭᑐᕈᑎᔅᓴᒥᓂᑦ ᐊᐅᓚᑦᑎᑎᐊᓂᖏᓂᕐᒧᖅᑲᐃ ᑕᐃᒪᓐᓇᐃᓚᕿᔪᑦ. 
ᐊᑭᓖᔭᕆᐊᖃᖅᑭᑖ ᐱᑦᑎᐊᖏᓐᓂᖏᓐᓄ? ᐱᓕᕆᕕᐅᔪᑦ ᑮᓇᐅᔭᖅᑐᕈᑎᒥᓂ ᐅᖓᑖᓄᔾᔨᔭᕌᖓᒥ 
ᐊᑭᑦᑐᕆᐊᖅᑎᑕᐅᖃᑦᑕᖅᑳᑦ ᐊᑐᖅᑎᐅᔪᖅ ᑕᐃᑲᓐᖓᓕ ᐱᖃᑦᑕᖏᒻᒪᑕ ᒐᕙᒪᒃᑯᓪᓕ ᑮᓇᐅᔭᖏᓐᓂ 
ᐱᖔᖃᑦᑕᕐᒪᑕ ᐊᑭᓕᖅᓱᐃᓪᓗᑎ ᐃᓕᒋᐊᕈᑎᔅᓴᓄᑦ ᑮᓇᐅᔭᐃᑐᕈᑎᔅᓴᐅᓪᓗᑎᑦ ᑕᐅᑰᓇᖃᑦᑕᕐᒪᑕ. 
 
ᐊᐅᓪᓚᔾᔪᑎᓄᑦ ᑕᐃᒃᑯᐊ ᐊᑭᒋᔭᖏᓐᓂ ᑮᓇᐅᔭᓕᕆᔾᔪᑎᑦ ᑲᒪᒋᔭᐅᑎᐊᕐᓂᖏᓐᓄᑦ 
ᑕᐃᑲᓐᖔᕋᔭᑐᖅᓴᐅᒐᔭᖅᑐᔅᓴᐅᒐᓗᐊᖅᐳᕐᓕ ᐊᑭᓖᒋᐊᖃᓐᖏᒻᒪᑕ ᐊᑐᖅᑎᐅᔪᑦ. ᒐᕙᒪᒃᑯᑦ ᐊᑭᓕᖅᓱᐃᓐᓂᐊᖅᑲᑕ 
ᒥᓂᔅᑕᐅᔪᑦ 80% ᐊᑭᓕᖅᓱᐃᓕᕇᖅᑲᑕ ᓱᒐᒥᓕ? ᒪᒥᐊᓇᖅ 70%.  
 
ᖃᐅᔨᒪᒐᒪ ᐃᒻᒪᖃ ᐃᓱᒪᖅᑲᐅᒐᓗᐊᕋᒪ ᐅᐊᑦᑎᐊᕈ ᑖᓐᓇᑐᐊᖑᓇᓱᒋᓪᓗᒍ ᐊᑭᑦᑐᕆᐊᕐᓂᖓᓄᑦ ᐅᖅᓱᐊᓗ ᑖᒃᑯᐊ 
ᓱᕌᔾᔭᐃᒃᑯᑎᖏᑦ ᑮᓇᐅᔭᐃᑦ ᑎᑯᒋᒥᐊᖅᑕᐅᔪᑦ ᐊᑭᖏᓐᓄ ᐃᑯᒻᒪᖅᑯᑎᓄᓪᓗ ᐅᖅᓱᐊᓗᓐᓄᓪᓗ. 
 
ᑖᒃᑯᐊ ᑕᐃᒪᓐᓇᐃᓇᓱᒋᓪᓗᒍ ᐊᕐᕌᒍ ᒪᕐᕉᒃ ᐃᓗᐊᓂ ᑯᐊᐳᕋᐃᓴᒃᑯᒡᒎᒃ ᑕᒪᒃᑯᓂᖓ ᑮᓇᐅᔭᒥᓂ 
ᐊᓯᐅᔨᔭᒥᓂᖏᓐᓂ 2001/02 ᕿᒥᕐᕈᒐᓱᓐᓂᐊᖅᑐ ᐊᒻᒪᓗᑦᑕᐅᖅ ᓂᕆᐅᒋᔭᐅᔪᑦ ᐊᓯᐅᒋᔭᐅᓇᓱᒋᔭᐅᔪᑦ 2002/03 
ᐊᑐᓕᖅᑎᑦᑎᓂᖏᓐᓄ ᐅᖅᓱᐊᓗ ᐊᑭᖏᑕ ᓱᕌᔾᔭᐃᒃᑯᑎᒋᓂᐊᖅᑕᖏᓐᓄ. 

ᑖᒃᑯᐊ ᒥᓂᔅᑕᐃ ᑕᐃᒪᓐᓇᐃᓕᐅᕈᓐᓇᕐᖓᑖ ᐅᖅᓱᐊᓗᒻᒥ ᐊᑭᑦᑐᕆᐊᑎᑦᑎᔪᓐᓇᖅᑳᑦ ᐊᑭᓖᔪᒪᓗᑎᑦ ᐅᖅᓱᐊᓗ 
ᐊᑭᑦᑐᕆᐊᕈᑎᖏᓐᓂ ᐊᑐᕐᓗᑎᑦ ᑕᕝᕗᖔᖅᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎᐅᔪᖅ, ᐱᒻᒪᕆᐅᓂᖅᐹᖑᔪᖅ ᑖᓐᓇ ᐅᖃᐅᓯᕆᔭᖓ. 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ ᐊᔾᔨᒋᔭᐅᓐᖏᒻᒪᑦ ᓇᒻᒥᓂᖃᖅᑐᑎᑐᑦ. ᐊᑭᑦᑐᕆᐊᖅᑎᑦᑎᔪᓐᓇᖏᑦᑐᑦ 
ᐊᑭᓖᔪᖃᕐᓂᐊᕐᒪᑦ ᑮᓇᐅᔭᒥᒃ ᔭᒐᐃᔭᖏᓐᓂᑦ, ᐃᑰᓈᕆᐊᖃᕐᒪᑦ. 
 
ᐃᐊᑦ ᐲᑰᑉ ᑲᒻᐸᓂᖓ, ᑮᓇᐅᔭᓕᐅᕈᓐᓃᖅᐸᑦ ᐊᑭᑦᑐᕆᐊᕈᓐᓇᖅᑐᖓ, ᐅᕙᖓ ᑕᐃᒪᓐᓇᒃ 
ᐊᑭᑦᑐᕆᐊᕆᔪᓐᓇᕋᔭᕋᒪ. ᑭᓯᐊᓂᓕ ᑯᐊᐳᕇᓴᐅᒐᒥᒃ ᑎᒥᐅᓪᓗᓂ ᑲᑎᒪᔨᖃᖅᑐᑎᓪᓗ, ᑕᐃᒃᑰᓇᓗ 
ᐊᖅᑯᑎᖃᕐᒥᒻᒪᑕ ᑕᒪᒃᑯᐊ ᐊᖅᑯᓵᕆᐊᖃᖅᑕᖏᑦ. ᐄ, ᑕᒻᒪᖏᑦᑐᖅ ᒪᓕᒐᓕᐅᖅᑎ ᐃᒻᒥᓂᒃ 
ᐊᑭᑦᑐᕆᐊᖅᑎᑦᑎᔪᓐᓇᖏᑦᑐᑦ ᑕᐃᒃᑯᐊ. 
 
ᑭᓯᐊᓂᓕ ᐋᔩᖃᑎᒌᑦᑎᓪᓗᒋᑦ 1995ᒥ 1998ᒥᓗ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᒋᔭᖏᑦ ᐅᔾᔨᕈᓱᓚᐅᕐᒪᑕ ᑕᐃᒃᑯᐊ 
ᐅᖅᓱᐊᓗᒃ ᐅᖅᑰᔾᔪᑎᓯᐅᑏᑦ ᐊᑭᑦᑐᕆᐊᕆᐊᖃᔭᕐᓂᖏᓐᓂᑦ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᐅᔪᖅ 
ᒫᓂᑑᐸᒥᐅᓪᓘᓐᓃᑦ ᑕᒪᒃᑯᐊ ᐅᖅᑰᓴᐅᑎᓯᐅᑏᑦ ᐅᖅᓱᐊᓗᐃᑦ ᐊᑭᑦᑐᕆᐊᕐᓂᐊᖅᐸᑕ. 
 
ᑕᐃᒃᑯᐊ ᓱᕐᕌᔾᔭᐃᒃᑯᑎᓂᑦ ᐃᑲᔪᖅᑐᖅᑕᐅᓗᓂ ᐊᑭᑦᑐᕆᐊᕐᓂᖓᓂᒃ ᐃᑉᐱᓇᕐᓇᕐᓂᐊᓐᖏᒻᒪᑕ ᐊᑐᖅᑎᐅᔪᖅ. 
ᖃᓄᑎᒋ ᑕᐃᒃᑯᐊ ᐆᒻᒪᖅᑯᑎᑦᑎᓐᓄᑦ ᐊᐅᓚᓂᖃᑦᑎᐊᕐᓂᖓ ᒪᓕᒃᑕᐅᖔᖃᑦᑕᕐᒪᑦ ᐅᖅᓱᐊᓗᒻᒥᒃ ᐊᑭᒋᔭᖓᓐᓂᒃ. 
 
ᐊᒻᒪᓗᑦᑕᐅᖅ ᑐᓐᖓᕕᖃᖅᑐᑎᑦ ᑖᔅᓱᒥᓐᖓ ᐊᐅᓚᐅᑎᐊᓘᑉ ᐆᒻᒪᖅᑯᑎᒥᒃ ᐊᓂᐊᕋᐃᓂᕆᔭᖓ, ᑖᒃᑯᐊᓗ 
ᐱᐅᑎᒋᒻᒪᖔᖅ ᐊᐅᓚᐅᑎᐊᓗᐃᑦ ᑕᐃᒪᓐᓇ ᐱᔭᕆᐊᖃᕐᒪᑕ ᑕᐃᒃᑯᐊᓗ ᐊᑭᒋᔭᖏᑦ 87%ᒥᒃ 
ᐊᐅᓚᓂᖃᑦᑎᐊᖅᑐᖅ. 100 ᓖᑕᓂᑦ ᐅᖅᓱᐊᓗᒃᑐᖃᑦᑕᖅᑐᖅ ᐅᖅᑰᓴᐅᑎᓯᐅᑎᓂᑦ ᑕᐃᒪᓐᓇᑎᒋ 
ᐃᑯᒻᒪᖅᑯᑎᓕᐅᕈᓐᓇᖅᐳᒍᑦ. 
 
ᖃᓄᑎᒋ ᐃᑯᒻᒪᖅᑯᑎᖃᖅᑎᑦᑎᔪᓐᓇᕐᓂᖓ ᐊᐅᓚᐅᑎᐊᓗᑉ ᑐᓐᖓᕕᒋᔭᐅᖃᑦᑕᒪ ᑮᓇᐅᔭᐃᑦ ᑕᐃᒃᑯᐊ 
ᐋᖅᑭᓱᖅᑕᐅᑎᓪᓗᒍ. ᑐᑐ ᑕᒻᒪᖏᑦᑐᖅ. 
 
ᑯᐊᐳᕋᐃᓴᐅᔪᖅ ᐊᑭᑦᑐᕆᐊᖅᑎᑦᑎᔪᓐᓇᖏᑦᑐᖅ ᐅᕝᕙᓘᓐᓃᑦ ᐊᑭᓕᑎᑦᑎᓗᓂ, ᐊᑭᑦᑐᕆᐊᖅᑎᑦᑎᓗᓂ 
ᐊᑐᖅᑎᐅᔪᓂᒃ. ᑖᓐᓇ ᐱᑦᔪᑎᒋᓪᓗᒍ ᐊᑐᖔᖃᑦᑕᖅᑐᑦ ᖃᓄᖅᒋ ᐆᒻᒪᖅᑯᑎᓂᒃ ᐊᓂᐊᕋᐃᑎᒋᒻᒪᖔᖅ ᑖᓐᓇ 
ᐃᑯᒻᒪᖅᑯᑎᓄᑦ ᐊᐅᓚᐅᑎᐊᓗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑐᑭᓯᕙᓪᓕᐊᓕᖅᐳᒍᑦ ᒥᓂᔅᑕᐅᑉ ᐅᖃᓯᕆᔭᖓᓂᒃ. 
 
ᑮᓇᐅᔭᓂᒃ ᐊᑐᕈᓐᓇᖏᑦᑐᑦ ᑕᐃᑲᖓᑦ ᓱᕐᕋᔾᔭᐃᒃᑯᑎᒋᔭᖏᓐᓄᑦ ᐊᑐᕈᓐᓇᖏᑦᑐᑦ ᐊᑕᐅᓯᐊᕋᓗᐊᕐᓗᑎᒃ ᐊᑭᓖᓗᑎᒃ 
ᐊᕗᑎᓯᒪᓕᖅᑎᓪᓗᑕ. ᖃᓄᐃᒻᒪᓕ ᑕᐃᒪᓐᓇᐃᓕᖓᕙᓕ ᐅᓂᒃᑳᓕᐊᕆᓯᒪᔭᑦᓯᓐᓂ ᑕᐃᒪᓐᓇᐅᓕᐅᕐᓂᐊᕐᓂᕋᑦᑐᑎᒃ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᓕᖓᖏᒪᓪᓕ. 
 
ᐱᑦᔪᑎᒋᔭᖓ ᑕᕝᕙᓂ ᐅᓂᒃᑳᓂ. ᐊᕕᑦᑕᐅᑎᓪᓗᒋᑦ ᐱᖁᑎᒋᔭᐅᔪᑦ ᐊᒻᒪᓗ ᒪᓕᒐᑦᑎᒍᑦ ᐊᑭᓕᖅᑐᖅᑕᐅᔭᕆᐊᓖᑦ 
ᓄᓇᑦᑎᐊᕐᒥᐅᑦ ᐊᔩᖃᑎᒋᒐᑦᑎᒍ ᐃᒻᒪᖃ 4.6 ᒥᓕᐊᓐᑖᓚᒃᑲᓂᕐᓂᒃ ᐊᑭᓕᒃᓴᖃᕝᕕᐅᓇᓱᒋᒐᑦᑕ ᑕᐃᓐᓇ ᐃᓗᐊᓂ. 
 
ᐊᕐᕌᒍᒥ ᐊᐅᓚᓕᖅᑎᓪᓗᒋᑦ ᑯᐊᐳᕇᓴᐅᔪᑦ ᐃᓕᒍᑦᓯᐅᒃ ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᓕᐅᕐᓂᖃᑦᑎᐊᖅᑐᑦ. ᑕᐃᒪᓐᓇ 
ᕿᒥᕐᕈᒍᕕᐅᒃ. ᑭᓯᐊᓂ ᑮᓇᐅᔭᖅ ᐱᓯᒪᖏᓇᑦᑎᒍ, ᑕᐃᒪᓐᓇ ᑕᕝᕙ ᐊᑭᓕᒃᓴᖃᑉᐳᒍ. 
 
ᑭᓯᐊᓂ ᒪᓕᒐᓕᐅᖅᑎ ᐅᖃᐅᑎᒍᓐᓇᖅᑕᕋ ᓇᓗᓇᐃᓂᕆᕋᑖᖅᑕᖓ ᒪᓕᓪᓗᒍ. ᑮᓇᐅᔭᐃᑦ ᑕᐃᒃᑯᐊ 
ᐊᑐᖅᑕᐅᖃᑦᑕᕋᔭᖅᑐᑦ ᐊᖏᓪᓕᒋᐊᕌᖓᑕ ᐊᓃᕋᐃᑎᒋᔭᖓᑕ ᐊᐅᓚᐅᑎᐊᓗᖏᑕ ᐃᑯᒻᒪᖅᑯᑎᖃᑦᑎᑦᑎᒋᔭᖓ. 
 
ᖃᓄᑎᒋ ᒪᓕᓪᓗᒍ ᖃᑦᓯᓂᒃ ᐅᖅᓱᐊᓗᓐᓂ ᐊᑐᖃᑦᑕᕐᒪᖔᖅ ᐃᑲᕐᕋᓄᑦ ᐊᑯᓂᐅᑎᒋᔪᑦ ᐃᒪᓐᓇ 
ᐃᑯᒻᒪᖅᑯᑎᖃᑦᑎᑦᑎᑎᓪᓗᒍ. 
 
ᑕᕝᕙ ᑕᐃᒪᓐᓇ ᓱᕐᕋᔾᔭᐃᒃᑯᑎ ᐊᑐᖅᑕᐅᖃᑦᑕᖅᑐᖅ ᑕᐃᒪᓐᓇ ᐃᓕᓐᓂᕈᑦᑐᒍ ᒪᓕᓪᓗᑎᒍ ᑕᒃᑯᐊ 
ᐆᒪᖅᑯᑎᓕᕆᔨᒃᑯᑦ ᑐᒃᓯᕋᑦᑕᖏᑦ ᒪᓕᑦᑐᒋᑦ. ᖁᔭᓐᓇᒦᒃ, 
 
ᐃᒃᓯᕙᐅᑕᖅ: ᑭᖑᓪᓕᖅᐹᒥᒃ ᐊᐱᖅᑯᑎᖃᑦᑎᓂᐊᖅᐸᒋᑦ, ᓄᖑᕈᑎᓕᕋᕕᑦ. ᑕᐃᒃᑯᐊ ᐊᐱᕆᔪᒪᔪᑦᑕᐅᑦ 
ᐱᕕᒃᓴᖃᕈᓐᓇᖁᓪᓗᒋᑦ. ᑭᖑᓪᓕᖅᐹᒥᒃ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᒥ ᐅᖃᖅᑳᓪᓗᖓ, ᒥᓂᔅᑕᖃᐃ ᒪᑉᐱᒐᖅ 28-ᒥ 
ᕿᒥᕐᕈᓇᒋᐊᖃᖅᑰᒻᒪᑦ ᐅᓂᒃᑳᕆᔭᖓᑕ ᐃᓗᐃᓃᑦᑐᖅ, ᐊᕐᕌᒍᓕᒫᖅᓯᐅᑎᖏᓐᓂ ᐅᖃᖅᓯᒪᒻᒪᑦ 
ᐊᑐᖅᑕᐅᖃᑦᑕᓂᐊᖅᑐᖅ ᐊᑦᑐᖅᑕᓂᐊᕐᒪᑕᒎᖅ ᐊᓯᐅᔨᔭᖏᓐᓄᑦ ᐊᑭᓕᒃᓱᖅᔪᑎᒋᔭᐅᓗᓂ, ᑕᒻᒪᖅᓯᒪᖃᐅᓇᐃ, 
ᑕᖅᑲᒪᓃᑦᑐᖅ, ᐋᖅᑭᒋᐊᖅᑕᐅᔭᕆᐊᖃᓐᓂᐊᕐᑐᒃᓴᐅᔪᖅ.  
 
ᒪᕐᕈᐃᓕᖅᑲᖓᔫᓐᓂᒃ ᐊᐱᖅᑯᑎ ᐅᖃᖅᑲᐅᒐᒪᐃᓛᒃ, ᑯᐊᐳᕋᐃᓴᒃᑯᑦ ᑖᒃᑯᐊ ᐃᑯᒻᒪᖅᑯᑎᓕᕆᓂᕐᒧᑦ ᐅᖃᖅᓯᒪᒻᒪᑕ, 
ᐊᑭᓕᖅᓱᐃᔪᒪᒻᒪᑕᒎᖅ ᒐᕙᒪᒃᑯᓐᓄᑦ ᐅᑎᖅᑐᒃᓴᓂᒃ. ᐸᓇᖅᓯᒪᔪᑦ 2.3 ᒥᓕᐊᓐᓂᑦ ᐊᕐᕌᓂ ᐸᕐᓇᔅᓯᒪᑦᑕᓚᐅᖅᐳᑦ, 
ᐊᒻᒪᓗᑕᐅᖅ 2 ᒥᓕᐊᓐᑖᓚᓂᒃ ᐊᑭᓖᔪᒪᓪᓗᑎᒃ, ᐅᑎᖅᑐᒃᓴᓂᒃ. 
 
ᖃᓄᕐᓕ ᑮᓇᐅᔭᓕᐅᖏᐊᓗᓗᑎᒃ, ᐅᑎᖅᑐᒃᓴᓂᒃ ᐊᑭᓖᒐᔭᕐᐸ? ᐊᐱᖅᑯᑎᒋᓪᓗᒋᑦ ᑖᒃᑯᐊ. ᖃᐅᔨᒪᔪᐃᓐᓇᐅᒐᑦᑕ  

ᐊᕐᕌᓂ ᒐᕙᒪᒃᑯᑦ ᑐᓂᓯᓚᐅᕐᒪᑕ ᐅᖅᓱᐊᓗᒃᑕᓂᕐᒧᑦ ᑲᓐᑐᕌᒃᒧᑦ ᓄᑖᒧᑦ ᑐᓂᔭᐅᓚᐅᕐᒪᑕ ᒥᓕᐊᓐᑖᓚᓂᒃ ᑮᓇᐅᔭᓂ 
ᐊᑐᓐᖏᓂᖅᓴᐅᓂᐊᕐᓂᕋᓚᐅᕐᒪᑕ. 
 
ᓄᑖᒥᒃ ᑲᓐᑐᕌᒃᑎᒥᒃ ᐊᑐᓕᕈᑎᒃ ᑕᐃᒃᑯᐊ ᑕᕝᕙ ᐆᒻᒪᖅᑯᑎᓕᕆᔨᒃᑯᑦ, ᑕᐃᒃᑯᐊ ᐅᖅᓱᐊᓗᓕᕆᖃᑦᑕᖅᑐᑦ 
ᑕᐃᒪᓐᓇᑎᒋ ᐊᑭᑦᑐᕆᐊᕐᒫᓐ? ᐅᓯᒪᓗᐃᒃᑯᐊ ᑮᓇᐅᔭᓂᒃ ᐊᑐᓐᖏᓂᖅᓴᐅᔪᑎᒋᔭᖏᑦ ᑐᓂᔭᐅᓂᐊᖅᑐᑦ, 
ᐃᑉᐱᒋᔭᐅᓪᓗᑎᓪᓗ ᐊᑐᖅᑎᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑕᕝᕙ ᐱᑦᔪᑎᒋᓪᓗᒍ ᖁᓕᖅ ᐅᓂᒃᑳᖅ 1, 
2-ᒥᓗ, ᐃᑯᒻᒪᒃ 2-ᒥᓗ ᐅᓂᒃᑲᐅᓯᒪᔪᑦ ᐊᑭᑭᓐᓂᖅᓴᐅᔪᒃᑯ ᑮᓇᐅᔭᖁᑎᖃᕐᓂᖅ ᐆᒪᖅᑐᖃᑦᑎᑦᑎᓂᕐᒧᑦ ᑕᕝᕙ 
ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᖏᓐᓂᑯᐃᑦ, 
 
ᓯᐊᒻᒪᖅᑎᑕᐅᒐᔭᖅᑐᑦ 28-ᓂ ᒪᖅᐱᒐᓂ ᑮᓇᐅᔭᓂᒃ ᐊᓯᐅᔨᓂᕋᑦᑐ. ᑕᐃᒃᑯᐊ ᑕᕝᕙ ᐊᓯᐅᔨᔭᐅᓚᐅᖅᑐᑦ. 
ᐊᓯᐅᔨᔭᐅᓂᐊᖅᑐᒋᔭᐅᓪᓗᑎᒃ ᒥᒃᓴᐅᓴᖅᑕᐅᓯᒪᓚᐅᖅᑐᑦ ᑕᐃᑲᖓ ᐅᖅᓱᐊᓘᑉ ᐊᑭᑦᑐᕆᐊᕈᑎᖏᓐᓄᑦ ᓱᕐᕋᔾᔭᐃᒃᑯᑦ 
ᒪᓕᓪᓗᒍ. 
 
ᑖᒃᑯᐊᓗ ᐅᑎᖅᑐᒃᓴᐃᑦ ᐊᑐᐃᓐᓇᕈᖅᑎᑕᐅᓗᑎᒃ ᑕᐃᓐᓇ 4.6, ᓄᓇᑦᓯᐊᖅ ᒐᕙᒪᒃᑯᖏᓐᓂᒃ ᐱᒍᑦᑎᒍ, 
ᐊᑭᓕᖅᑕᐅᑉᐸᑦ ᐆᒪᖅᑯᑎᓕᕆᔨᒃᑯᓪᓗ ᑖᒃᑯᐊ ᒪᓕᓪᓗᒋᑦ ᑖᒃᑯᐊ ᒥᒃᓴᐅᓴᒃᓯᒪᔭᖏᑦ ᐊᑭᑭᓪᓕᒋᐊᕈᓪᓗᒋᑦ, 
ᐅᑎᖅᑐᖅᓴᖃᓕᕋᔭᕐᒪᑕ. 
 
ᑕᒃᑯᐊ ᐱᓕᕆᔨᐅᔪᒥᓪᓘᓐᓃᑦ ᒐᕙᒪᐅᔪᒥᓪᓘᓐᓃᑦ, ᒥᒃᓴᐅᓴᖃᑦᑕᕋᑦᑕ. ᐅᑯᐊ ᑕᕝᕙ ᐃᓚᒋᐊᕈᑎᒋᔭᖏᑦ 
ᒥᒃᓴᐅᓴᒃᑕᕗᑦ ᑕᒃᑯᐊ ᒥᒃᓴᐅᓴᖃᑦᑕᕋᑦᑎᒍ ᒪᓕᑦᑐᑎᒍᑦ ᖃᓄᐃᓕᐅᕐᓂᐊᕐᕋᓱᒋᓪᓗᑎᒍ ᒪᓕᒃᑐᒍ 
ᐱᔭᐅᓂᐊᕋᓱᒋᓂᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᖅᑯᑎᑦ. ᑕᐃᒪ ᐊᐱᖅᑐᑎᒃᓴᖃᑉᐹᓕᕐᓂᕈᕕᑦ ᑖᒃᑯᐊ ᐊᐱᖅᓱᕈᒪᔪᑦ ᓄᖑᖅᑳᑎᓪᓗᒋᑦ 
ᐱᕕᒃᓴᖃᑦᑎᓐᓂᐊᕆᕙᒋᑦ. ᐊᑎᓕᐅᖅᓯᒪᔪᖁᑎᒐ ᒪᒃᓖᓐ. 
 
ᒪᒃᓖᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓚᐅᖏᓂᓐᓂ ᑕᐃᒃᑯᐊ ENRON-ᑯᓐᓄᑦ 
ᑎᒍᒥᐊᖅᑎᐅᖃᑕᐅᔪᑦ ᓇᒻᒥᓂᖃᖃᑕᐅᔪᑦ ᑮᓇᐅᔭᓕᕆᓂᕐᒧᑦ ᑮᓇᐅᔭᖅᑐᕈᑎᒥᓂᕐᓄᑦ ᑕᒻᒪᖅᓯᒪᔪᖅᓯᐅᖅᑎᖏᑦ. 
ᐊᑎᓕᐅᖅᑕᐅᓚᐅᕐᒥᔫᒐᓗᐊᖅ ᑲᓇᑕᒥ ᑕᐃᓐᓇ ᑕᒻᒪᖅᓯᒪᔪᓕᕆᔨᔾᔪᐊᖅ ᐊᑎᓕᐅᕐᓚᐅᖅᓯᒪᒻᒪᑦ ᕿᒥᕐᕈᓇᓚᐅᖅᑐᓂ. 
ᐅᓪᓗᒥ ᐃᓱᒪᖅᑰᓕᖅᑐᑦ ᐊᑎᓕᐅᖅᑕᐅᖏᒃᑯᒪᓕ ᐱᓕᐊᓐᓯᓂ ᑮᓇᐅᔭᓂᒃ ᐊᓯᐅᔨᒻᒪᑕ. 
 
ᐊᐱᖅᑯᑎᒋᔭᕋ ᒥᓂᔅᑕᒧ, ᑕᐃᒃᑯᐊ ᐅᖅᓱᐊᓗᒻᒧᑦ ᐊᑭᑦᑐᕆᐊᕈᑎ ᑖᓐᓇ ᓄᖅᑲᓚᐅᕐᒪᑦ, ᐃᓱᓕᑦᑐᓂ. 
ᐊᓪᓚᕕᓐᓅᖅᑐᖓ ᑐᓴᖅᑎᑦᑎᔪᓐᓇᓚᐅᖅᑑᒐᓗᐊᖅ ᒪᓕᒐᓕᐅᖅᑎᓂᒃ ᑲᑎᒪᖃᑎᖃᖅᑳᕐᓗᓂ ᐅᕙᑦᑎᓐᓄᑦ, ᑕᑯᒋᑦ 
ᐅᓇᖄ ᐊᑭᑦᑐᕆᐊᕆᐊᖃᕐᓂᐊᓕᕋᑦᑎᒍ 7.5-ᒥᒃ ᐱᑦᔪᑎᒋᓪᓗᒍ ᐅᑯᐊ ᐱᑦᔪᑏᑦ ᑕᐃᒪᓕ ᐱᔭᕇᕈᑦᑕ 
ᐅᖃᓕᕋᔭᖅᐳᖅ. ᐊᑐᕆᐊᖃᕈᓐᓃᖅᑕᕗᑦ ᓱᕐᕋᔾᔮᕈᓐᓃᖅᑕᕗᑦ 2004-ᒐᓱᓐᓂᖓᓂ. 
 
ᑭᓱᒥᒃ ᐱᑦᔪᑎᖃᑦᑐᑎᑦ ᑕᐃᒪᓐᓇᐃᑦᑐᒥᒃ ᐃᓱᒻᒥᕈᑎᖃᓚᐅᖅᐱᑦ ᑭᖑᓪᓕᖅᐹᒥ ᓱᕐᕋᖁᓇᒋᑦ ᐊᑭᑦᑐᕆᐊᖁᓇᒋᑦ 
ᐃᑯᒻᒪᖅᑯᑏ 2004-ᖑᒐᓱᓐᓂᖓᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᖅᑯᑦ. ᒥᓂᔅᑕ ᐲᑯ. 

ᒥᓂᔅᑕ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓃᖅᑲᐅᒍᓂ ᑖᓐᓇ ᒪᓕᒐᓕᐅᖅᑎ 
ᑐᓴᓐᓂᐊᖅᑲᐅᔪᒐᓗᐊᖅ ᓯᕗᓪᓕᖅᐹᒥ 7.5-ᓴᓐᔅ ᑖᓐᓇ ᓇᐃᓴᐅᑎᑐᐃᓐᓇᖅ. ᒫᖓᑐᐃᓐᓇᖅ ᐱᖏᓇᑦᑎᒍ 
ᐆᒻᒪᖅᑯᑎᓕᕆᔨᒃᑯᑦ ᑕᐃᒃᑯᐊ ᑯᐊᐳᕇᓴᖏᑦ 10-ᓴᒥᒃ. 
 
ᐅᕙᒍᑦ 5-ᓴᒥᒃ ᑕᐃᒃᑯᐊᓕ ᕿᒥᕐᕈᔩᑦ ᐅᖃᖅᑐᑎᒃ ᑲᑎᒪᔨᖏᑦ ᑐᓴᕋᖅᓴᓂᒃ ᑐᓂᓯᒻᒪᑕ ᐅᓂᒃᑳᓕᐊᕆᓯᒪᔭᖏᓐᓂᒃ 
ᐅᒻᒪᖅᑯᑎᓕᕆᔨᒃᑯᑦ ᐅᓂᒃᑳᖏᑦ 7.5 ᕿᑎᐊᓂ ᐱᔪᒪᕗᒍᑦ. 
 
ᑕᒃᑯᐊ ᒥᓂᔅᑕᐅᔪᑦ ᑲᑎᒪᔨᖏᑦ ᕿᒥᕐᕈᓇᒍᓐᓇᖅᑐᑎᒃ ᐊᒻᒪᓗ ᑮᓇᐅᔭᖅᑐᕈᑎᕕᓂᕐᓄᑦ ᑕᒪᖅᓯᒪᔪᖅᓯᐅᖅᑐᑦ 
ᕿᒥᕐᕈᓪᓗᓂ ᐊᕐᕌᒎᑉ ᒪᕐᕈᐃᓐᓈᓐᓄᑦ ᐊᐅᓚᓂᖃᓕᕐᒪᑦ. ᐊᑕᐅᓯᕐᒥᒃ ᐊᕐᕌᒍᒥᒃ ᐊᑕᐅᓯᕐᒧᑦ ᑮᓇᐅᔭᓕᕆᔾᔪᑎᓄᑦ. 
 
ᑖᒃᑯᐊ ᐊᑭᑭᓐᓂᓴᒃᑯᑦ ᐆᒪᖅᑯᑎᖃᓂᕐᒧᑦ ᑖᓐᓇ ᐃᓕᔭᕆᐊᖃᓚᐅᕋᑦᑎᒍ. ᐱᑦᔪᑎᒋᓪᓗᒍ ᒐᕙᒪᒃᑯᑦ ᑖᒃᑯᐊ 7.5-
ᓴᒃᑲᓂᕐᒥᒃ ᐊᑭᑦᑐᕆᐊᕈᑎᒋᔪᓐᓇᖅᐱᑎᒎ ᒪᓕᓪᓗᒋᑦ ᑕᒃᑯᐊ ᑮᓇᐅᔭᖁᑎᒋᔭᐅᔪᑦ ᐃᑲᔫᑏᑦ 0-ᖑᕈᓐᓇᕐᓂᐊᕐᒪᑕ 
ᑕᐃᒪᓐᓇ ᐊᑭᑦᑐᕆᐊᕈᓐᓇᓚᐅᖅᑐᑦ. 
 
ᑕᐃᒃᑯᐊ ᓈᓴᐅᑏᑦ ᒪᓕᓪᓗᒋᑦ. ᐱᓯᒪᔭᕗᑦ ᑕᓐᓇ ᖃᐅᔨᒪᑦᑎᐊᕈᓐᓇᓚᐅᖏᓇᑦᑕ, ᑕᐃᒪᓐᓇᐃᓕᓪᓚᑦᑖᕐᓂᐊᕐᒪᖔᖅ. 
ᑕᕝᕙ ᑖᓐᓇ ᐱᑦᔪᑎᒋᓪᓗᒍ ᑲᒪᒋᔪᓐᓃᓚᐅᖅᑕᕗᑦ ᑕᐃᒃᑯᐊᓗ ᐊᑭᑦᑐᕆᐊᖅᔮᖏᓪᓗᑎᒍᓗ. 
 
ᒪᒃᓖᓐ ᐅᖃᐅᓯᕆᔭᖓ ᑖᒃᑯᐊ ᓄᑖᓂᒃ ᐊᖓᔪᖅᑳᖅᑖᓂᐊᕐᓕᕐᒪᑕ ᐊᒡᒋᖅᑐᓂᒃ ᐅᓪᓗᓂ ᐊᑯᓂᐅᖏᑦᑐᖅ 
ᐱᓇᓱᐊᕈᒦᓰᓐᓂᖃᐃ ᒪᕐᕉᓐᓂᒃ ᑐᓴᖅᑎᑦᑎᓂᐊᖅᐳᖓ ᑕᒪᒃᑯᐊ ᐊᑦᑐᐊᓂᖃᑦᑐᐃᓐᓇᐅᒻᒪᑕ ᐊᒻᒪᓗ ᐃᒻᒥᓐᓄᑦ 
ᐱᑐᒃᓯᒪᐅᑦᑐᐃᓐᓇᐅᓪᓗᑎᒃ.  
 
ᑕᕝᕙ ᑖᓐᓇ ᐆᒻᒪᖅᑯᑎᓕᕆᔨᒃᑯᑦ ᐊᐱᕆᓚᐅᖅᑐᑦ ᖃᓄᐃᖏᓚᖃᐃ ᐱᑦᔪᑎᖃᑦᑎᐊᖅᐱᑕᖃᐃ ᓱᓕᓗᑎᑦ 
ᐅᖃᕈᓐᓇᖅᑭᑦ ᑕᐃᒃᑯᐊ ᓈᓴᐅᑏᑦ ᑕᐃᔭᐅᓯᒪᔪᑦ ᐱᓪᓚᑦᑖᖑᒻᒪᑕ. 
 
ᐊᑕᐅᓯᐊᕐᓘᓐᓃᑦ ᑮᓇᐅᔭᓕᕆᔾᔪᑎᒥᓃᑦ ᐅᓂᒃᑳᓕᐅᖅᑕᐅᓪᓗᑎᒃ ᑕᒻᒪᖅᓯᒪᔪᖅᓯᐅᑎᔾᔪᐊᑦ ᑲᓇᑕᒧᑦ 
ᐊᑎᓕᐅᖅᑕᐅᓚᐅᕐᒪᑦ. ᑐᒡᓕᐊᓂ ᐊᕐᕌᒍᓂᒃ ᐱᓯᒪᖏᓐᓇᒪ ᑕᒻᒪᖅᓯᒪᔪᖅᓯᐅᖅᑕᐅᓂᑯᓂᒃ. 
 
7.5-ᓴᓯᒧᑦ ᑕᐃᓐᓇ ᐃᓕᓚᐅᕐᓗᒍ ᑐᒃᓯᕋᐅᑎᒋᔭᐅᓚᐅᖅᑐᖅ ᑮᓇᐅᔭᖁᑎᖏᑦ ᑕᐃᒃᑯᐊ ᓱᕐᕋᔾᔭᐃᒃᑯᑎᑦ 
ᐊᑉᐸᓯᖅᐹᓕᕐᓂᐊᖅᑳᑦ? ᐊᒪᐃᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐅᓪᓗᒃᓯᐅᑎᖏᑦ ᑕᑕᒻᒪᑦ. ᐅᓪᓗᒥ ᐃᖏᕐᕋᔪᒻᒪᕆᐅᕗᑦ. ᒫᓐᓇ ᐊᑎᓕᐅᖅᓯᒪᔪᖁᑎᖃᕋᒪ. ᐃᖅᑭᑦᑐᖅ. 
 
ᐃᖅᑭᑦᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᕈᒪᓕᕋᒪ. 
 
ᐃᒃᓯᕙᐅᑕᖅ: ᑲᑎᒪᔩᑦ ᐊᐱᕆᕙᒃᑲ. ᐱᔭᕇᒻᒪᖔᑕ ᐅᑯᐊ ᒥᓂᔅᑕᐃᑦ ᐅᖃᐅᓯᒃᓴᖏᑦ. 164-1(6). ᐊᒻᒪᓗ 
ᓴᖅᑭᑎᑕᐅᔪᑦ 117-1(6), ᐊᒻᒪᓗᑦᑕᐅᖅ ᓴᖅᑭᑎᑕᐅᓯᒪᔪᖅ 118-1(6). ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᐊᐱᖅᑐᑎᒃᓴᖃᕋᓗᐊᖅᑐᖓ ᑭᓯᐊᓂ ᐱᔭᕇᖏᓇᑦᑎᒍᑦ. ᑕᕝᕙᓂ 
ᑲᑎᒪᔾᔪᑎᒃᓴᓂ ᐃᓕᒪᐃᓐᓇᖁᔭᕋ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᐱᒋᐊᖅᑎᑦᑎᔪᖃᒻᒪᑦ ᐱᐊᓂᒃᐸᓪᓕᐊᔪᒪᓕᕐᓂᕐᒧᑦ. ᐃᖅᑭᑦᑐᖅ ᐱᒋᐊᖅᑎᑦᑎᒻᒪᑦ. 
ᐊᐃᐱᖅᑕᐅᒍᓐᓇᖏᒻᒪᑦ ᑖᓐᓇ. ᐱᒋᐊᖅᑎᑕᒧᑦ ᓈᒻᒪᓴᖅᑐᐃᑦ. ᐱᒋᐊᖅᑎᑕᖅ ᑲᔪᓯᕗᖅ. ᓈᒻᒪᓴᖏᑦᑐᑦ 
ᐱᒋᐊᖅᑎᑕᒻᒥᒃ. ᐱᒋᐊᖅᑎᑕᖅ ᑲᔪᓯᕗᖅ. 
 
ᐅᖃᖅᑎ ᖃᐃᒍᓐᓇᓕᕋᓗᐊᕐᕆᕗᖅ.  
 
ᐅᖃᖅᑎ (ᑐᓵᔨᑎᒍᑦ): ᓈᓴᐅᑖ 20, ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. ᐃᒃᓯᕙᐅᑖ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ: ᖁᔭᓐᓇᖅᑯᑎ ᐅᖃᖅᑏ. ᐅᖃᖅᑏ ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᓯᒪᓕᖅᑐᑦ, ᒥᓂᔅᑕᐅᑉ 
ᐅᖃᐅᓯᒃᓴᐃᑦ 164-1(6), ᓴᖅᑭᑎᑕᐅᓯᒪᔪᖅ 117-1(6). ᓴᖅᑭᑎᑕᐅᓯᒪᒻᒥᔪᖅ 118-1(6), ᐊᒻᒪᓗ ᐅᓂᒃᑳᕈᒪᓪᓗᑎᒃ 
ᑖᒃᑯᓂᖓ ᐃᓱᒪᒃᓴᖅᓯᐅᕈᑎᖃᕋᒥᒃ. ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᔨᖁᑎᕕᑦ ᐅᓂᒃᑳᓕᐊᖓ 
ᐊᖏᖅᑕᐅᖁᓪᓗᒍ. ᖁᔭᓐᓇᖅᐳᑎᑦ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑕᐅᓯᒪᔪᖃᒻᒪᑦ ᐊᐃᑉᐱᖅᑕᐅᕚ? ᐊᐃᑉᐱᖅᑕᐅᕚ? ᒥᔅ. 
ᐅᐃᓕᐊᒻᔅ ᐊᐃᑉᐲᔪᖅ. 
 
>>ᐸᑦᑕᑐᖅᑐᑦ 
 
ᐱᒋᐊᖅᑎᑕᖅ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᑲᔪᓯᕗᖅ.  
 
21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 22. 
ᑲᑎᒪᔾᔪᑎᒃᓴᓂ. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ, ᖁᔭᓐᓇᒦᒃ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ) ᖁᔭᓐᓇᒥᒃ ᐅᖃᖅᑏ. ᑲᑎᒪᔾᔪᑎᒃᓴᐃᑦ ᓇᒡᒐᔾᔭᐅᓕᖅᑭ, ᐊᑦᑑᕙ 21: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒥᓂᔅᑕᐃᑦ ᐅᖃᐅᓯᖓᑦ 164-1(6) 

• ᒥᓂᔅᑕᐃᑦ ᐅᖃᐅᓯᖓᑦ 167-1(6) 

• ᓴᖅᑭᑕᐅᔪᑦ ᑎᑎᖅᑲᒃ 117-1(6) 

• ᓴᖅᑭᑕᐅᔪᑦ ᑎᑎᖅᑲᒃ 118-1(6) 

20. ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. ᓄᖅᑲᖏᓂᑦᑎᓐᓂ ᖁᔭᓐᓇᒦᕈᒪᔭᒃᑲ ᖃᒪᓂᖅᑐᐊᕐᒥᐅᓕᒫᑦ, 
ᐃᓄᑐᖃᐃ, ᒪᒃᑯᑦᑐᐃᑦ, ᑐᓐᖓᓱᒃᑎᑦᑎᓚᐅᕐᒪᑕ ᐊᒻᒪᓗ ᑖᓐᓇ ᒥᔅᑕ. ᒪᒃᓖᓐ ᑐᓐᖓᓇᖅᑐᐊᓗᒃ, ᖁᕕᐊᓇᖅᑐᓂᓗ. 
ᑐᓴᖅᓯᒪᒐᒪ ᑕᐃᒫᒃ. ᐊᒻᒪᓗ ᐃᖅᑲᓇᐃᔭᖅᑎᕗᑦ, ᐅᐊᔭᓕᕆᔩᒃ, ᐲᑕ ᒫᒃ ᐅᐃᐅᔅ, ᓯᑏᕝ ᐅᐃᐅᔅ, ᔪᐊᔾ, ᐅᐱᓐᓇᕋᓂ 
ᑖᓐᓇ, ᖃᕆᓴᐅᓕᕆᔨᒻᒪᕆᐊᓗᒃ. ᒪᐃᔭ, ᖃᒪᓂᖅᑐᐊᕐᒥ, ᔫ ᓇᐃᒍ, ᐊᒻᒪᓗ ᐃᓕᓴᕆᔪᒻᒪᒻᒥᔭᒃᑲ ᑖᒃᑯᐊ 
ᒪᓕᒐᓕᐅᖅᑎᐅᓯᒪᔪᑦ, ᐅᐃᓕᐊᒻ ᓄᐊ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᐃᖅᑲᓇᐃᔭᖅᑎᖏᑦ ᐃᒡᓗ ᑐᔪᒻᒥᕕᖓᓂ, ᓄᐊᒪ, ᔨᐊᓯ, ᒥᐊᑐᑎ, ᐊᒻᒪ ᑐᕆᕗ, ᓂᕿᓕᐅᖅᑎᑦᓯᐊᕙᒃ. 
ᐊᒻᒪᓗ ᐃᖅᑲᓇᐃᔭᖅᑎᖏᑦ ᓄᓇᒥᐅᑦ. ᐃᖏᕐᕋᑦᑎᐊᕐᓂᐊᖅᐳᓯ, ᐊᐅᔭᖃᑦᑎᐊᕐᓂᐊᖅᐳᓯ. ᐅᑭᐊᕐᓵᖅ ᑕᑯᓛᕆᕗᒍᑦ.  
 
ᓄᖅᑲᕐᓂᐊᓕᕆᕗᖅ ᑲᑎᒪᓂᖅ, ᓇᒡᒐᔾᔭᐅᓕᖅᑭᕐᒥᒃ, ᐊᑦᑐᐱᕆ 21-ᒥ ᐱᒋᐊᒃᑲᓐᓂᓛᕐᓗᑕ 1:30 ᐅᓐᓄᓴᒃᑯᑦ 
ᐃᖃᓗᓐᓂ. 
 
ᐃᖅᓱᖅᑎ. 

 



ᐅᓪᓗᑐᐃᓐᓇᖅ, ᔫᓂ 6, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

3861 

 
>>ᐸᑦᑕᑐᖅᑐᑦ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 12:26ᒧᐊᖅᑎᓪᓗᒍ ᐅᓐᓄᓴᒥ

